
ᐊᐃᑉᐹᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐊᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 
 

 

ᐊᖓᔪᖅᑳᖅ ᔪᐊᔾ ᑯᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᓂᕐᒧᑦ; ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ ᑲᒪᒋᔭᓕᒃ ᖁᓪᓕᒃ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ 

ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒪᐃ 27, 2015 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑦ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ 

ᒪᑉᓴᓚᒃ, ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ ᔮᓂ 

ᒪᐃᒃ, ᐊᖓᔪᖅᑳᖅ ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐊᖓᔪᖅᑳᖅ ᐹᓪ ᖁᐊᓴ, ᐅᖃᖅᑎ ᔪᐊᔾ 

ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᔅ ᓴᒻᒧᖅᑐᖅ, ᑖᒻ 

ᓴᒻᒧᖅᑐᖅ, ᔫ ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ 

ᐲᑕ ᑕᑉᑑᓇ, ᐊᖓᔪᖅᑳᖅ ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): ᑐᒃᓯᐊᓂᒃᑯᑦ 

ᐅᒃᑯᐃᕈᓐᓇᖅᐱᐅᒃ, ᒥᔅᑕ ᖁᐊᓴ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓐᓄᓴᒃᑯᑦ ᓄᓇᕗᑦᒥᐅᑕᐅᖃᑎᒃᑲ, 

ᐊᒻᒪᓗ ᒪᓕᒐᓕᐅᖅᑏᑦ, ᒥᓂᔅᑕᐃᓪᓗ, ᓯᕗᓕᖅᑎ, 

ᑐᓐᖓᓱᑦᑎᐊᕆᑦᓯ. ᑲᑎᒪᔾᔪᑎᔅᓴᑎᓐᓄᑦ 

ᓇᐃᓴᐅᑎᓕᒃ 2. ᒥᓂᔅᑕᐃᑦ ᐅᖃᐅᓯᖏᑦ. 

(ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᕗᑦ 

ᓯᓚᑦᑐᖅᓴᕐᕕᖓᓐᓄᑦ, ᒥᔅᑕ ᖁᐊᓴ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 144 - 4(2): ᓄᓇᕗᑦ 

ᓯᓚᑦᑐᓴᕐᕕᒻᒥ ᐋᓐᓂᐊᓯᐅᖅᑎᓐᖑᕐᓂᕐᒧᑦ 

ᐃᓕᓐᓂᐊᕈᑎᖓ ᐃᓕᓴᕆᔭᐅᓂᖓ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓗᒥᓛᒃ ᖁᕕᐊᓱᑦᑎᐊᕆᕗᖓ ᑖᒃᑯᐊ 

ᓇᓗᓇᐃᕐᕕᒋᓂᐊᓕᕐᒥᒐᒃᑭᑦ ᒪᓕᒐᓕᐅᖅᑎᐅᖃᑎᒃᑲ. 

ᑕᐃᒪ ᓄᑖᒥᒃ ᕿᒥᕐᕈᐊᓕᕐᒥᒐᑦᑕ ᑖᒃᑯᓄᖓ 

ᐋᓐᓂᐊᖅᓯᐅᑎᓄᑦ, Registered Nurse 

Association-ᑯᑦ ᐱᖃᑎᒋᓪᓗᑎᒍ ᑕᒫᓐᖓᑦ 

ᓄᓇᕗᑦᒦᖔᖅᑐᓪᓗ ᐊᒻᒪᓗ ᓄᓇᑦᓯᐊᕐᒦᖔᑐᓪᓗ. 

ᑖᓐᓇ ᓄᑖᖅ ᐃᓱᐊᖅᓴᐃᔨᒃᓴᓄᑦ 

ᑲᔪᓯᒋᐊᕐᓂᐊᕐᓂᖓᓂᒃ ᐊᒻᒪᓗ ᑖᓐᓇ  

ᐃᓚᒋᐊᖅᑕᐅᑲᓐᓂᕐᒪᑦ ᐅᑭᐅᓄᑦ ᐱᖓᓱᓄᑦ 

ᑕᐃᑯᖓ ᑎᑭᓪᓗᒍ 2017-18-ᒧᑦ 

ᐃᓕᓐᓂᐊᕐᕆᐊᕈᑕᐅᔪᓐᓇᓂᐊᖅᑐᖅ. 
 

(ᑐᓵᔨᑎᒍᑦ) ᐅᖃᖅᑏ, ᐅᑭᐅᖅᑕᖅᑐᒥ 

ᐋᓐᓂᐊᓯᐅᖅᑎᖃᕆᐅᔅᓴᓂᕐᒧᑦ ᐃᓕᓐᓂᐊᕐᕈᑎ 

ᓴᓇᔭᐅᓚᐅᖅᓯᒪᔪᖅ ᓄᓇᕗᑦᒥ ᓯᓚᑦᑐᖅᓴᕐᕕᒻᒧᑦ 

ᐊᒻᒪᓗᒃᑕᐅᖅ ᑖᓪᕼᐆᓯ ᓯᓚᑦᑐᖅᓴᕐᕕᔾᔪᐊᖓᓄᑦ 

ᐊᕐᕌᒍᓄᑦ ᑎᓴᒪᓄᑦ ᐃᓕᓐᓂᐊᕐᕈᑎᔅᓴᐅᔪᖅ. 

ᐊᐅᓪᓗᔨᓪᓗᑎᒃ ᐃᓕᓐᓂᐊᖅᑎᑦᑎᓪᓗᑎ 

ᐋᓐᓂᐊᓯᐅᖅᑎᐅᓂᕐᒥᒃ ᓄᓇᕗᑦᒥ 

ᐃᓕᓴᕆᔭᐅᔾᔪᑎᐅᖃᑦᑕᖅᑐᑦ 

ᐊᖏᖅᑕᐅᓯᒪᓪᓗᑎᑦᑕᐅᖅ ᑖᓪᕼᐆᓯ 

ᓯᓚᑦᑐᖅᓴᕐᕕᔾᔪᐊᖓᓄᑦ. ᑕᐃᒪᓐᖓᑦ 

ᓴᖅᑭᑕᐅᓚᐅᖅᑎᓪᓗᒍ ᐃᓕᓴᕆᔭᐅᔾᔪᑎᔅᓴᐃᑦ 

ᐅᑭᐅᖅᑕᖅᑐᒥ ᐋᓐᓂᐊᓯᐅᖅᑏᑦ ᐃᓕᓐᓂᐊᖅᑎᓪᓗᒋᑦ 

39-ᖑᔪᑦ ᐃᓕᓐᓂᐊᖅᑏᑦ ᐃᓕᓐᓂᐊᖅᑕᒥᓂᒃ 

ᐱᔭᕇᖅᓯᓯᒪᓕᖅᑐᑦ. ᐊᒻᒪᓗᒃᑕᐅᖅ 

ᐃᖅᑲᓇᐃᔭᖅᑎᒋᔭᐅᓕᖅᑐᑎᒃ ᓄᓇᕘᑦ 

ᒐᕙᒪᒃᑯᖏᓐᓄᑦ. 
 

(ᑐᓵᔨᑎᒎᕈᓐᓃᖅᑐᖅ) ᑕᐃᒪ ᑖᓐᓇ 

ᐸᕐᓇᐃᔾᔪᑕᐅᖃᑦᑕᕐᒪᓂᓛᒃ ᑕᒪᒃᑯᓄᖓ 

ᐃᓱᐊᖅᓴᐃᔨᒃᓴᓄᑦ. ᑕᐃᒃᑯᐊ ᐃᓱᐊᖅᓴᐃᔨᒃᓴᓄᑦ 

ᐃᓕᓐᓂᐊᕐᕆᐊᓕᓵᕌᖓᒥᒃ ᑖᒃᑯᐊ 

ᐃᓕᓐᓂᐊᕈᑕᐅᕙᑦᑐᐃᑦ ᐊᒻᒪᓗ 

ᐃᓕᓐᓂᐊᕐᓕᓵᕌᖓᒥᒃ  ᑖᒃᑯᐊ ᖃᐅᔨᓴᖃᑦᑕᖅᑐᐃᑦ 

ᐃᓕᓐᓂᐊᖅᖢᑎᒃ ᐋᓐᓂᐊᕐᕕᓂᒃ ᐊᒻᒪᓗ 

ᑕᒪᒃᑯᓇᓐᖓᑦ ᐊᑯᓂᒃ ᐋᓐᓂᐊᕕᒻᒦᓲᓄᑦ 

ᑲᒪᒋᔭᐅᕝᕕᐅᔪᓄᑦ ᐊᒻᒪᓗ ᓇᓂᑐᐃᓐᓇᖅ ᑕᒫᓂ 

ᓄᓇᑦᑎᓐᓂᒃ. ᑖᒃᑯᐊ ᐃᓱᐊᖅᓴᐃᔩᑦ 

ᐃᓕᓐᓂᐊᕐᓕᕌᖓᒥᒃ ᐊᑐᖃᑦᑕᖅᑐᐃᑦ 

ᐃᓕᓐᓂᐊᕐᕕᒃᓴᒥᓄᑦ ᐊᒻᒪᓗ ᖃᐅᔨᒪᓂᐊᕆᕗᒍᑦ 

ᑖᓐᓇ ᐃᓕᓐᓂᐊᕐᕈᓯᖅ ᐃᓄᐃᑦ ᐃᓕᖅᑯᓯᐊᓂᒃ 

ᑖᒃᑯᐊ ᐅᑉᐱᕆᔭᖃᑦᑎᐊᖅᑐᑎᒃ ᐊᒻᒪᓗ ᐊᑐᖅᑐᑎᒃ 

ᐃᓄᐃᑦ ᐃᓕᖅᑯᓯᐊ ᖃᓄᖅ ᐱᔭᐅᓲᖑᒻᒪᖔᑦ ᑕᒫᓂ 

ᐋᓐᓂᐊᖅᑕᐃᓕᒪᓂᕐᒧᑦ ᒥᒃᓵᓄᑦ ᑕᒫᓂ ᓄᓇᕗᑦᒥ.  
 

(ᑐᓵᔨᑎᒍᑦ) ᐅᖃᖅᑏ, ᐃᓕᓐᓂᐊᕐᓂᓕᕆᓂᖅ 

ᓯᕗᓪᓕᐅᔾᔭᐅᓯᒪᒻᒪᑦ ᓯᕗᓪᓕᖅᐸᐅᓪᓗᓂ 

ᒐᕙᒪᒋᔭᑦᑎᓐᓄᑦ. ᐃᖅᑲᓇᐃᔭᖃᑎᒋᓪᓗᑎᒍ ᑕᐃᒃᑯᐊ 

ᐱᓕᕆᕕᐅᔪᑦ ᓯᓚᑦᑐᖅᓴᕐᕕᔾᔪᐊᑦ. ᓂᕆᐅᑦᑎᐊᖅᐳᒍᑦ 

ᓴᓇᓂᕐᒥᒃ ᑐᓐᖓᕕᐅᓂᐊᖅᑐᒥᒃ ᓴᓐᖏᔪᒥᒃ. 

ᑐᓐᖓᕕᒋᔭᐅᖃᑦᑕᓂᐊᕐᒪᑦ ᐅᓪᓗᒥᒧᑦ ᑎᑭᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᑉ ᐅᖃᐅᓯᖓ 145 - 4(2): 

ᕿᑭᖅᑖᓘᑉ ᑲᓇᕐᓇᖓᓂ ᐃᒪᕕᖓᑕ 

ᓇᓐᓄᖃᑦᑕᖅᑏᑦ ᑲᑎᒪᓂᖓᑦ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓗᒃᑯᑦ ᓄᓇᕗᑦᒥᐅᑦ, ᐸᖕᓂᖅᑑᕐᒥᐅᓪᓗ.  
 

ᐅᖃᖅᑎᑦᑎᔩ, ᐅᓪᓗᒥ ᓇᓗᓇᐃᖅᓯᔪᒪᔪᖓ ᐃᓛᒃ 

ᖁᕕᐊᓱᒃᑐᖓ ᓇᓗᓇᐃᖅᓯᓐᖑᓱᒃᑲᒪ ᑕᕝᕗᖓ 

ᑲᑎᒪᕕᑦᑎᓐᓄᑦ. ᑖᓐᓇ ᐱᔾᔪᑎᒋᓪᓗᒍ ᓇᓄᓕᕆᓂᖅ 

ᑕᒫᓂ ᕿᑭᖅᑖᓗᓪᓗ ᐊᑯᑭᑦᑐᐃᓪᓗ ᐊᑯᓐᓂᖓᓂᒃ 

ᑕᐅᓄᖓ ᑎᑭᑦᑐᒍ ᓛᐸᑐᐊᒧᑦ. ᑕᐃᒪ ᒫᓐᓇ ᑖᒃᑯᐊ 

ᓇᓄᓕᕆᔪᑦ ᑲᑎᒪᔪᑦ ᒫᑐᕆᐊᒥ, ᒪᐃ 26-ᒥᑦ 28-ᒧᑦ 

ᑎᑭᓪᓗᒍ. ᑖᓐᓇ ᑲᑎᒪᓂᐅᔪᖅ ᑲᑎᑎᑦᑎᒻᒪᑦ 

ᑖᒃᑯᓂᖓ ᒪᑯᓂᖓ ᑎᒥᐅᔪᓂᑦ ᐊᒻᒪᓗ 

ᒐᕙᒪᒃᑯᓃᖔᖅᑐᒥᑦ ᑕᕝᕙᓐᖓᑦ ᓄᓇᕘᒥᑦ, ᑯᐸᐃᒃᒥ 

ᐊᒻᒪ ᓂᐅᕙᐅᓐᓛᓐ ᓛᐸᑐᐊᒥ. ᑖᒃᑯᐊ 

ᑲᑎᒪᔭᖅᑐᖅᓯᒪᔪᐃᑦ ᖃᓄᖅᑑᕈᑎᖃᓂᖃᖅᑐᑦ 

ᖃᓄᖅ ᑖᓐᓇ ᓇᓐᓄᖃᑦᑕᕆᐊᖃᕐᓂᖅ 

ᐅᓄᕐᓂᖏᓐᓂᑦ ᐋᖅᑭᓱᖅᑕᐅᓯᒪᓂᒃᑯᑦ ᑕᒪᒃᑯᓄᖓ 

ᐆᒪᔪᓕᕆᔨᐅᔪᓄᑦᑕᑎᒥᐅᔪᓄᑦ ᑖᔅᓱᒥᖓ ᓇᓄᕐᒥᑦ 

ᑲᒪᖃᑦᑕᖅᑐᓂᑦ ᕿᑭᖅᑖᓘᑉ ᐊᑯᑭᑦᑐᐃᓪᓗ 

ᓄᓇᖓᑕ ᐃᑭᕋᓴᖓᓂᑦ.  
 

ᐅᖃᖅᑎᑦᑎᔩ, ᑕᐃᒪ  ᑕᒃᑯᐊ 

ᐱᓕᕆᑦᑎᐊᕋᓱᓐᓂᖏᑦ ᐊᒻᒪᓗ 

ᑲᑐᔾᔨᖃᑎᒌᒐᓱᐊᕐᓂᖏᑦ, ᑕᐃᒪ ᓇᓗᓇᖏᑦᑐᖅ 

ᑖᒃᑯᐊ ᐆᒪᔪᓕᕆᖃᑎᒋᖃᑦᑕᖅᑕᕗᑦ ᐱᓗᐊᖅᑐᒥᑦ 

ᓇᓄᕐᒥᑦ ᑖᒃᑯᐊ ᑲᑐᔾᔨᑎᐊᕐᓗᑎ 

ᑐᑭᑖᕉᑎᒋᒌᒐᓱᓐᓂᐊᒥᒻᒪᑕ ᑖᓐᓇ ᐱᔾᔪᑎᒋᓪᓗᒍ. 

ᓇᓄᖅ ᓇᓗᓇᖃᑦᑕᖅᑐᖅ ᐃᑳᖅᐸᑦᑐᓂᓗ ᐅᕙᒍᑦ 

ᑭᓪᓕᓕᐅᖅᓯᒪᔭᖏᑎᒍᑦ. 

ᐃᖅᑲᓇᐃᔭᖃᑎᒌᓐᓂᑯᑦᑕᐃᒪ ᑕᐃᒪ ᑖᓐᓇ ᑖᒃᑯᐊ 

ᓇᓄᓕᕆᕕᐅᖃᑦᑕᖅᑐᖅ ᑕᒪᓐᓇ ᐱᔾᔪᑎᒋᓪᓗᒍᓗ 

ᓇᓄᓕᕆᖃᑦᑕᕐᓂᖅ ᐊᒻᒪ ᓇᓐᓄᖃᑦᑕᕐᓂᖅ 

ᒪᑭᒪᑦᑎᐊᖁᓪᓗᒍ ᑕᐅᕗᖓ ᓯᕗᓂᔅᓴᑎᓐᓄᑦ. ᑕᐃᒪ, 

ᑕᐃᒪ ᐅᐱᒍᒍᓱᑦᑎᐊᖅᑯᖓ ᑖᓐᓇ ᒐᕙᒪᒋᔭᕗᑦ 

ᑕᕝᕙᓂ ᐃᓚᒋᔭᐅᑦᑎᐊᕐᖓᑦ ᑲᑐᔾᔨᖃᑎᒌᑦᑎᑐᑦ 

ᐆᒪᔪᓕᕆᓃᑦ ᐊᐅᓚᑕᐅᓂᔅᓴᖓᑕ ᒥᔅᓵᓄᑦ 

ᐋᖅᑭᔅᓱᐃᓂᐊᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, (ᑐᓵᔨᑎᒍᑦ) ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕᕆᔭᐅᔪᖅ ᐃᓄᓕᕆᔨᒃᑯᓐᓄᑦ. ᒥᔅ 

ᐅᒡᔪᒃ. 

ᐅᓂᒃᑳᖅ ᐊᔪᖅᓴᓗᐊᖅᑕᐃᓕᒪᔪᓕᕆᓂᕐᒧᑦ 

(ᐅᒡᔪᒃ) 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᖅᑯᑎᑦ, 

ᐅᖃᖅᑎᑦᑎᔩ. ᓄᓇᑉᖃᑎᒃᑲᓗ ᐅᑉᓗᑰᑦᑎᐊᐸᒃᑲ, 

ᓄᓇᕗᒻᒥᐅᑕᐃᑦ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓴᖅᑭᑦᑎᐊᕋᒪ 

ᓯᕗᓪᓕᖅᐹᒥ ᒥᓂᔅᑕᐅᑉ ᐊᕐᕌᒍᑕᒫᖅᓯᐅᒻᒧᑦ 

ᐅᓂᒃᑳᓕᐊᖓᓂᑦ ᐊᔪᖅᓴᓗᐊᕐᔭᑕᐃᓯᒪᔾᔪᑎᔅᓴᓄᑦ. 

 

ᐅᖃᖅᑏ, ᓯᕗᒧᑦ ᐊᑉᓗᖅᑕᒧᑦ ᑐᑭᒧᐊᕈᑕᐅᓪᓗᓂ 

ᐃᓄᓂᕆᔨᒃᑯᑦ ᖁᕕᐊᓱᑦᑐᑦ ᓴᓇᓂᕐᒧᑦ ᐃᓚᒌᑦ 

ᖃᓄᐃᖏᑎᐊᕐᓗᑎᑦ ᓴᓐᖏᔪᒥᑦ ᓴᐱᓕᖏᓪᓗᑎ 

ᓄᓇᓕᓐᓂ ᐊᑐᖃᑦᑕᖁᓪᓗᒋᑦ. ᑮᓇᐅᔭᖃᖅᑎᑕᕗᑦ 

ᓄᓇᓕᓐᓂ ᐋᖅᑭᒋᐊᕈᑎᐅᓂᐊᖅᑐᑦ 

ᐱᐅᓯᒋᐊᖁᓪᓗᒍ ᖃᓄᐃᖏᑎᐊᕐᓗᑎ ᐃᓅᓯᖏᓐᓂ 

ᐊᒻᒪ ᑮᓇᐅᔭᓕᐅᕋᓱᐊᕐᓂᖏᓐᓄᑦ. 

 

ᐅᖃᖅᑏ, ᐊᕐᕌᒍᑕᒫᖅᓯᐅᑦ ᐅᓂᒃᑳᑦ 65-ᓂᑦ 

ᐊᔾᔨᒌᖏᑦᑐᓂᑦ ᐱᓕᕆᐊᔅᓴᓂᑦ ᐅᓂᒃᑳᓕᒃ 

ᐊᑐᐊᒐᓂᑦ ᐊᒻᒪᓗ ᐱᓕᕆᔭᐅᓯᒪᔪᓂᑦ 

ᐱᓕᕆᕕᑦᑎᓐᓄᑦ ᐊᒻᒪ ᓄᓇᕗᑦ ᒐᕙᒪᒃᑯᖏᑕ 

ᑎᒥᖁᑎᒋᔭᖏᑕ ᐃᑲᔪᖅᓯᓚᐅᖅᑐᓂᑦ 

ᐊᔪᖅᓴᓗᐊᖅᑕᐃᓕᒪᓂᕐᒧᑦ ᐊᑐᖅᑕᐅᓂᐊᖅᑐᓂᑦ 

ᐊᔾᔨᒌᖏᑦᑐᓂᑦ.  

 

ᓄᓇᓕᖁᑎᕗᑦ ᑖᒃᑯᓂᖓ ᓵᓐᖓᔅᓯᒻᒪᑕ ᐃᓅᓯᕐᒥᑦ 

ᐊᔅᓱᕈᓐᓇᖅᑐᓂᑦ ᖃᐅᑕᒫᑦ ᓄᓇᕗᒻᒥᐅᑦ 

ᐊᑐᖃᑦᑕᕐᒪᑕ ᓂᖃᐃᓱᕈᑎᓄᑦ ᐊᒻᒪᓗ 

ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᑦ 

ᐊᔅᓱᕉᓴᐃᓐᓇᖃᑦᑕᕐᒪᑕ ᐊᔪᖅᓴᖃᑦᑕᖅᑐᑦ ᐊᒻᒪ 

ᐊᖏᕋᖃᖏᑦᑐᑦ. ᐊᔅᓱᕉᓴᐅᑎᒋᖃᑦᑕᕆᓪᓗᑎᒍ 

ᐃᓱᒪᒃᑯᑦ ᐋᓐᓂᐊᕈᑎᓖᑦ ᐊᔪᓕᕈᑎᖃᖅᓯᒪᔾᔪᓪᓗ. 

ᑕᒪᒃᑯᐊ ᖃᐅᔨᒪᔭᐅᑦᑎᐊᖅᑐᑦ. 

 

(ᑐᓵᔨᑎᐲᕕᓐᓃᖅᑐᖅ) ᐅᖃᖅᑎᑦᑎᔩ, ᑖᓐᓇ 

ᑐᓴᒐᔅᓴᖅ ᓇᓗᓇᐃᒃᑯᑕᖅ ᑕᐅᑐᓐᓇᖅᑎᑎᒻᒪᑦ 

ᓴᓇᖃᑎᒌᒐᓱᐊᖅᑐᒍᑦ, ᑕᕝᕙᓂ ᑲᑎᒪᔩᑦ 

ᒥᓂᔅᑕᖏᑎᒍᑦ, ᓄᓇᕗᒻᒥᓗ ᑖᓐᓇ ᐊᔪᓴᕐᓂᖅ 

ᒥᑭᓪᓕᕚᓪᓕᖁᓪᓗᒍ. ᑖᒃᑯᐊ ᑲᑎᒪᔨᐅᖃᑎᒃᑲ 

ᒪᓕᒐᓕᐅᖅᑎᐅᖃᑎᒃᑲ ᕿᒥᕐᕈᑦᑎᐊᖁᕙᒃᑲ 

ᑖᔅᓱᒥᖓ ᑐᓴᒐᔅᓴᐅᔪᒥᑦ, ᐅᖃᖃᑎᒌᒍᓐᓇᓂᕐᒥᓪᓗ 

ᐱᖁᓗᒋᑦ ᑖᒃᑯᐊ ᖃᓄᖅ 

ᐃᓱᐊᖅᓯᕚᓪᓕᕈᓐᓇᕋᐃᔅᓴᐃᑕ, ᑖᔅᓱᒪ ᑐᓴᒐᔅᓴᐅᑉ 

ᐃᓗᐊᓂ ᓱᓇ ᐱᑕᖃᖏᑉᐸᑦ, ᓱᓇ 



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕚᓪᓕᕆᐊᖃᖅᐸᑦ, ᓱᓇᑦ ᐃᑲᔫᑎᕚᓪᓕᕈᓐᓇᖅᑲᑦ 

ᓄᑕᕋᓐᓄᐊᓐᓄᑦ ᐃᓚᒌᓐᓄᑦ ᓄᓇᓕᓐᓂᓪᓗ. 

 

(ᑐᓵᔨᑎᒍᑦ) ᐱᓕᕆᕕᖓᑦ ᐃᓄᓕᕆᔨᒃᑯᑦ 

ᐱᓕᕆᖃᑎᖃᐃᓐᓇᓂᐊᖅᑐᑦ ᓄᓇᕗᑦ 

ᑐᓐᖓᕕᒃᑯᓐᓂᑦ ᓯᕗᒃᑲᑕᖅᑎᐅᓂᐊᕐᒪᑕ 

ᑲᑎᒪᖃᑦᑕᓂᕐᒥᑦ ᐊᔪᖅᓴᓗᐊᖅᑕᐅᓕᒪᑎᑕᐅᓂᕐᒥᑦ. 

 

ᐅᖃᖅᑏ, ᑕᒪᒃᑯᐊ ᓯᕗᒃᑲᑕᖅᑎᐅᓂᐊᖅᑐᒍᑦ 

ᕿᒥᕐᕈᓇᑉᐸᓪᓕᐊᓗᑕ ᑮᓇᐅᔭᓂ 

ᐊᑐᖅᑕᐅᕙᓪᓕᐊᔪᓂᑦ ᓂᖃᐃᓱᕐᓂᕐᒧᑦ ᐊᒻᒪ 

ᐱᐅᓯᒋᐊᕐᓗᒋᑦ ᓄᓇᓖᑦ ᐊᔪᓐᖏᓂᖅᓴᐅᖁᓪᓗᒋᑦ 

ᐃᑲᔪᖅᑐᐃᔪᓐᓇᓂᖅᓴᐅᓂᐊᕐᒪᑕ ᓄᓇᕗᒻᒥᐅᓂᑦ. 

ᐊᖏᕐᕋᖃᖏᑎᐊᒻᒪᕆᑦᑐᓂᑦ ᐃᓚᒌᓪᓗ 

ᓂᓐᖓᖅᑕᐅᑎᖃᑦᑕᕐᓂᖓᓂᑦ ᐊᒻᒪᓗᑦᑕᐅᖅ 

ᓴᓇᕙᓪᓕᐊᔪᒍᑦ ᐱᓕᕆᖃᑎᖃᖅᐸᓕᐊᓪᓗᑕ 

ᓂᕿᖃᕐᓂᖅᓴᐅᖁᓪᓗᒋᑦ ᐊᒻᒪᓗᑦᑕᐅᖅ 

ᐃᓄᖑᐃᓂᒃᑯᑦ ᐃᑲᔪᖅᑐᐃᓂᕐᒥᑦ ᕿᑐᓐᖓᒥᓂᑦ 

ᐱᕈᖅᓴᐃᓂᕐᒧᑦ ᓴᓐᖓᑦᑎᒋᐊᕈᒪᒐᑦᑎᒍ ᒐᕙᒪᒃᑯᑦ 

ᓯᓚᑖᒍᑦ ᑎᒥᖁᑎᒋᔭᐅᔪᑦ ᓄᓇᓕᓐᓂᓗ 

ᖃᑐᔾᔨᖃᑎᒌᑦ. 

 

ᐊᔪᖅᓴᖏᖅᐹᓕᕐᓂ ᓄᓇᕗᒻᒥ ᐱᒻᒪᕆᐅᓗᓂ 

ᒪᓕᒐᐅᓂᐊᖅᑐᖅ ᓯᕗᒧᐊᑦᑎᑕᐅᑉᐸᑦ ᑲᑐᔾᔭᐅᓗᑎᑦ 

ᐱᓕᕆᔾᔪᑏᑦ, ᐱᔨᑦᓯᕈᑏᓪᓗ 

ᐃᑲᔪᖅᑐᐃᔾᔪᑕᐅᓂᐊᖅᑐᑦ ᓄᓇᕗᑦᒥ 

ᐊᔪᖅᓴᓕᖅᑎᓪᓗᒋᑦ. ᑭᓯᐊᓂ ᐃᓇᑦᑎᒻᒥᔪᑦ 

ᑎᓕᓯᓪᓗᑎᓪᓗ ᓄᓇᓖᑦ ᑕᒪᒃᑯᐊ 

ᐃᖅᑲᓇᐃᔭᖃᑎᒌᖁᓪᓗᒋᑦ ᐃᓅᔾᔪᑎᖏᓐᓂᒃ, 

ᐃᓕᓐᓂᐊᕐᕈᑎᖏᓐᓂᓪᓗ ᐃᒻᒥᓐᓂᒃ ᐃᓅᓯᕐᒥᓂᒃ 

ᐱᕈᖅᓴᐃᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᓯᕗᓕᖅᑎ ᓄᓇᕗᑦᒥ, ᒥᔅᑕ ᑕᑉᑑᓇ. 

ᓯᕗᓕᒃᑎᒃᓴᓄᑦ ᐃᓕᓐᓂᐊᕈᑎᒃ (ᑕᑉᑑᓇ) 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ.  

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᑦᒥᐅᑦ, 

ᖁᓪᓗᖅᑐᒥᐅᓪᓗ. 

 

ᐅᖃᖅᑏ, ᒫᓐᓇ ᐱᕕᖃᓐᓂᕐᓂ ᑐᓴᖅᑎᑦᑎᔪᒪᔪᖓ 

ᒪᓕᒐᓕᐅᖅᑎᓂᒃ ᑐᓴᕈᒥᓇᖅᑐᓂᒃ 

ᓴᓐᖓᑎᑦᑎᒋᐊᖅᑐᓂᒃ ᓄᓇᕘᑦ ᒐᕙᒪᒃᑯᖏᓐᓂᒃ 

ᐃᖅᑲᓇᐃᔭᖅᑎᖏᓐᓂᒃ. ᐅᖃᓚᐅᕋᒪᐃᓛᒃ 

ᓯᕗᒧᐊᖃᑎᒌᑦ ᐱᓕᕆᕕᖓᓐ ᐊᐅᓚᑦᑎᔩᑦ 

ᐱᓕᕆᕕᖓᑦᑕ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᒫᓐᓇ 

ᐅᓂᒃᑳᖃᑦᑕᓕᕐᒪᑕ ᐊᖏᔪᖅᑳᖃᓕᖅᑐᑎᒃ 

ᑎᑎᕋᕐᕕᓐᓂ. ᑕᐃᒪ ᐱᓕᕆᐊᖃᑦᑎᓪᓗᑕ 

ᐃᓄᖅᓯᒋᐊᖁᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ 

ᓄᓇᕘᑦ ᒐᕙᒪᒃᑯᖏᓐᓂ.  

 

ᐅᖃᖅᑏ, ᐱᓕᕆᕕᒃ ᑐᒃᓯᕋᐅᑎᓂᒃ ᓴᖅᑭᑦᑎᓚᐅᕐᒪᑦ 

ᐊᒃᑑᕙ 2014-ᖑᑎᓪᓗᒍ ᓯᕗᒃᑲᑕᖅᑎᐅᓂᐊᕐᒪᑕ 

ᐱᓕᕆᐊᔅᓴᒥᒃ ᐋᖅᑭᒃᓱᐃᓗᑎᒃ ᓄᓇᕘᑦ 

ᒐᕙᒪᒃᑯᖏᑕ ᐊᑐᕐᓂᐊᖅᑕᖏᓐᓄᑦ 

ᐃᖅᑲᓇᐃᔭᖅᑎᖏᑕ ᑭᓐᖒᒪᔭᖏᓐᓄᑦ. ᐅᖃᖅᑏ, 

ᐊᓕᐊᓇᐃᒍᓱᒃᑐᖓ ᑕᐃᒃᑯᐊ 

ᐱᓕᕆᖃᑎᒋᓂᐊᖅᑕᕗᑦ PGF Consultants 

ᑎᒥᖁᑎᖓ ᐊᒻᒪᓗᒃᑕᐅᖅ ᐱᓕᕆᕕᖓ ᒐᕙᒪᒃᑯᑦ 

ᓴᓇᒪᓂᖓ ᐱᔨᑦᓯᕈᑎᒋᓂᐊᖅᑕᖏᓐᓄᑦ 

ᓯᕗᓕᑦᑎᖅᓴᑦ Program-ᖑᓂᕋᖅᑕᐅᔪᖅ. ᑖᒃᑯᐊ 

ᐊᔾᔨᒌᖏᑦᑐᑦ ᐃᓚᒋᔭᐅᔪᑦ ᐅᑭᐅᖅᑕᖅᑐᒥᐅᑕᓪᓗᑎᒃ 

ᐅᑯᐊᖑᔪᑦ ᒥᐊᓕ ᓴᐃᒪᓐ, ᓖᓇ ᐃᕕᒃ.  

 

ᓯᕗᓪᓕᖅᐹᑦᑎᐊᒥ ᓄᓇᕘᑦ ᒐᕙᒪᒃᑯᖏᑦ 

ᐊᔾᔨᐅᖏᑦᑐᒥᒃ ᓯᕗᒃᑲᑕᖅᑎᐅᓂᕐᒧᑦ  

ᐃᓕᓐᓂᐊᕐᕈᑎᔅᓴᓂᒃ ᑐᕌᖓᔪᓂᒃ ᓴᓇᓯᒪᓕᖅᑐᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐊᑐᖅᑕᐅᓂᐊᖅᑐᖅ. ᑕᕝᕘᓇ ᐊᑐᕐᓗᑎᒃ 

ᑐᓐᖓᕕᓕᐅᖅᑐᑦ ᑖᒃᓱᒧᖓ ᐱᓕᕆᐊᔅᓴᒧᑦ. 

ᐃᖅᑲᓇᐃᔭᖅᑲᑎᒋᔭᕗᑦ ᑖᒃᑯᐊ ᑕᐱᕆᔭᕗᑦ ᓄᑖᑦ 

ᓯᕗᒃᑲᑕᖅᑎᐅᓂᕐᒧᑦ ᐃᓕᓐᓂᐊᕐᓂᕐᒧᑦ ᑕᒪᓐᓇ 

ᐃᓕᓐᓂᐊᕐᓂᖅ ᐱᓪᓚᑦᑖᖑᖁᓪᓗᒍ. ᒫᓐᓇ 

ᐃᓕᓐᓂᐊᕐᕈᑎᔅᓴᖏᑦ ᓴᓇᔭᐅᕙᓪᓕᐊᓕᖅᑐᑦ ᐊᒻᒪ  

ᐱᓕᕆᔾᔪᑎᔅᓴᐃᑦ ᐅᑭᐊᒃᓵᖑᓂᐊᖅᑐᖅ 

ᐃᓕᓐᓂᐊᖅᑎᑦᑎᔾᔪᑕᐅᓕᕈᓐᓇᓂᐊᖅᑐᑎᒃ. 

 



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᓄᓇᕘᑦ ᒐᕙᒪᒃᑯᖏᑦ ᐃᓕᓴᖅᓯᑎᐊᖅᑐᑦ 

ᐊᔪᕈᓐᓃᓴᑦᑎᐊᕆᐊᖃᕐᒪᑦ ᑎᒥᖁᑎᒋᔭᕗᑦ ᐊᒻᒪ 

ᐊᖏᖅᓯᒪᑦᑎᐊᖅᑐᒍᑦ ᐃᑲᔪᖅᑐᐃᓂᕐᒥᒃ 

ᐃᓕᓐᓂᐊᖅᑎᑦᑎᓂᕐᒧᓪᓗ ᐱᕙᓪᓕᐊᑎᑦᑎᓂᕐᒥᒃ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᒥᔅᑕ ᐅᑲᓕᖅ. 

 

ᐊᖓᔪᖅᑳᑉ ᐅᖃᐅᓯᖓ 148 - 4(2): ᐋᓐᑐᕉ 

ᑕᒑᖅ ᐊᖏᔪᖅᑎᐅᑉ ᓄᖅᑲᕐᓂᖓ (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᓂᕈᐊᖅᑕᐅᖃᑎᒋᓯᒪᔭᒃᑲ. 

ᖁᕕᐊᓱᑦᑎᐊᖅᑯᖓ ᓂᑯᕕᒍᓐᓇᕋᒪ ᖁᔭᓕᔪᒪᓪᓗᖓ 

ᑖᒃᓱᒥᖓ ᐃᓅᖃᑎᓐᓂᒃ ᑖᓐᓇ ᐋᓄᓗ ᑕᒑᖅ 

ᐊᖏᔪᖅᑎᖅ, ᐃᖅᑲᓇᐃᔭᐃᓐᓇᑦᑎᐊᓚᐅᕐᖓᑦ 

ᐃᖅᑲᓇᐃᔭᕈᓐᓇᕐᓂᕐᒥᓂᒃ ᐃᓄᓐᓂᒃ ᐃᑲᔪᕋᓱᒃᑐᓂ. 

 

ᑖᓐᓇ ᐋᓐᓄᓗ ᑕᒑᖅ ᐊᖏᔪᖅᑎᖅ ᐃᓅᓚᐅᖅᓯᒪᔪᖅ 

ᓅᕖᕙ 14, 1949-ᒥ ᐃᓪᓗᕕᒐᕐᒥ. ᑕᐃᑲᓂᒎᖅ 

ᓄᓇᒥ ᑕᐃᔭᐅᔪᒥᒃ ᐊᐅᓚᑦᑎᕕᒻᒥᒃ, ᖃᐅᓱᐃᑦᑐᖅ 

ᖃᓂᒋᔮᓂ. ᐅᓪᓗᒥ ᓱᓕ ᑖᓐᓇ ᓇᔪᒐᐅᕙᑦᑐᖅ 

ᐊᓯᕙᕐᕕᐅᕙᑦᑐᖅ. ᐅᓂᒃᑳᖅᑐᒥᓂᒎᖅ ᐊᑖᑕᖓ 

ᑎᑎᕋᖅᑐᓂ ᑖᓐᓇ ᐋᓐᓄᓗ ᐃᓅᒻᒪᑦ. 

ᐊᓯᕙᖅᓯᒪᓐᓂᖓᕐᒎᖅ ᐃᓅᑎᓪᓗᒍ ᑭᓯᐊᓂᒎᖅ 

ᑎᑭᑉᐸᓪᓕᐊᓕᕋᒥ ᐅᓂᒃᑳᕐᕕᐅᕙᓪᓕᐊᓕᕋᒥ 

ᐃᕐᓂᑖᕐᓂᕐᖓᑦ. ᐅᓂᒃᑳᓕᖅᑐᑎᓪᓗᒎᖅ ᐊᓯᖏᑦ 

ᐊᖑᑏᑦ ᑐᓱᓪᓗᑎᒃ ᐃᑲᔪᖅᑎᑖᓛᖅᑐᑯᓗᓕᕐᖓᑦ. 

ᑕᐃᒫᒃ ᐊᓯᕙᖅᑎᒥᒃ ᐃᓚᖃᖃᑦᑕᓛᓕᕐᖓᑦ. 

ᑕᐃᒫᒎᖅ ᐅᐱᒍᓱᒃᑐᓂ ᐃᕐᓂᒥᓂᒃ 

ᐅᓂᒃᑳᖅᓯᒪᓐᓂᕐᖓᑦ.  

 

ᐅᖃᖅᑎᑦᑎᔩ, ᑖᓐᓇ ᐋᓐᓄᓗ ᑕᒑᖅ ᐊᖏᔪᖅᑎᖅ 

ᐃᒫᒃ ᖃᐅᔨᒪᑦᑎᐊᕐᓂᕐᒥᓂᒃ ᐊᑐᕋᓱᑦᑎᐊᖅᓯᒪᔪᖅ  

ᐊᒻᒪᓗ ᐃᓪᓗᕕᒐᕐᒥ ᐃᓅᓂᑰᒐᒥ ᑖᓐᓇ 

ᐳᐃᒍᖅᓯᒪᖏᑎᐊᖅᑕᖓ ᐊᒻᒪᓗ ᐃᓄᐃᑦ  

ᐃᓕᖅᑯᓯᖏᓐᓂᒃ ᐊᑐᖅᑐᓂ ᐱᕈᖅᐸᓪᓕᐊᓚᐅᕐᖓᑦ. 

9-ᕈᓐᓂᕐᖓᑦ ᐊᓪᓛᑦ ᐃᓄᐃᑦ ᐊᓐᓄᕌᖏᓐᓂᒃ 

ᐊᑐᐃᓐᓇᖅᑐᓂ. ᑖᒃᑯᐊᓗ  

ᖃᐅᓱᐃᑦᑐᒥ ᐃᓚᒋᕙᑦᑕᒥᓂᖏᑦ ᕿᒧᔅᓰᓇᒃᑯᑦ 

ᐊᐅᓚᑉᐸᑦᑐᒥᓂᐅᓪᓗᑎᒃ ᑭᓯᐊᓂ ᐅᓪᓗᒥ 

ᖃᖓᑕᓲᒃᑯᑦ ᑭᓯᐊᓂ ᐃᖏᕐᕋᔫᔮᖅᐸᓕᖅᑐᑎᒃ. 

ᖃᕋᓴᐅᔭᓪᓗᓐᓃᑦ ᖃᓄᖅ ᖃᐅᔨᒪᔭᐅᓂᖓᓂᒃ 

ᐃᓅᕙᓪᓕᐊᑎᓪᓗᒍ. ᑕᐃᒫᒎᖅ ᐅᓂᒃᑳᐸᓪᓕᐊᓯᒪᔪᖅ 

ᑖᓐᓇ ᒥᔅᑕ ᑕᒑᖅ ᑕᐃᒫᒎᖅ ᑕᑯᓐᓈᖅᑐᒍᑦ 

ᐊᓯᓂᑲᓪᓚᑦᑐᐊᓗᔮᕐᓇᖅᑐᖅ ᓯᓚᕐᔪᐊᖅ 

ᖃᓄᑐᐃᓐᓇᖅ. 
 

ᐅᖃᖅᑎᑦᑎᔩ, ᑖᓐᓇ ᐊᓄᓗ ᑕᒑᖅ ᐊᖏᔪᖅᑎᖅ 

ᒪᓕᒍᒥᓇᖅᑐᓂᒃ ᐋᖅᑭᒃᓱᐃᕙᓪᓕᐊᓯᒪᔪᖅ 

ᐃᖅᑲᓇᐃᔭᕐᕕᒻᒥᓂ ᐊᒻᒪᓗ ᓇᒻᒥᓂᖅ ᐃᓅᓯᕐᒥᓂᒃ. 

ᐃᒫᒃ ᐋᖅᑭᒃᓱᐃᕙᓪᓕᐊᓯᒪᓚᐅᖅᑐᖅ ᐃᓚᒥᓄᑦ  

ᖃᓄᒃᑲᓐᓂᖅ ᒪᑭᑉᐸᓪᓕᐊᒍᓐᓇᕐᒪᖔᑦᑕ, ᑖᒃᑯᐊ 

ᐊᑐᐃᓐᓇᕋᓱᒃᑐᓂᒋᑦ ᖃᐅᔨᒪᔭᖏᑦ ᐃᓅᓂᕐᒥᓄᑦ, 

ᐊᒻᒪᓗ ᐅᓪᓗᒥ ᐊᑐᓕᖅᑕᑎᓐᓂ.  
 

ᑕᕝᕙᓂ ᐋᓐᓂᐊᖃᖅᑕᐃᓕᓕᕆᔨᒃᑯᓐᓂ 

ᐃᖅᑲᓇᐃᔮᖅᑖᓚᐅᕋᓂ ᐃᖅᑲᓇᐃᔭᖅᑎᐅᓚᐅᕐᒥᔪᖅ 

ᑖᒃᑯᓄᖓ ᓄᓇᕗᑦ ᑐᓐᖓᕕᒃᑯᓐᓄᑦ ᐊᕐᕌᒍᓄᑦ 

ᐊᒥᓱᑲᓪᓚᓐᓄᑦ ᐊᒻᒪᓗ ᓯᕗᓂᖓᒍᑦ ᑕᐃᑲᓂ 

ᓄᓇᑦᑎᐊᖃᖅᑎᓪᓗᑕ 1980-ᒥᑦ - 1999-ᒧᑦ 

ᐃᖅᑲᓇᐃᔭᖃᑦᑕᓚᐅᖅᑐᖅ, ᑕᑉᐹᓂ 

ᖁᑦᑎᓐᓂᖏᓐᓂᑦ ᐃᓕᔭᐅᓯᒪᓪᓗᓂ.  
 

ᐅᖃᖅᑎᑦᑎᔩ, ᒥᔅᑕ ᑕᒑᖅ ᐅᓪᓗᒥ ᑕᑯᓐᓈᖅᑐᒍ 

ᐃᓅᓯᕆᓚᐅᖅᑕᖓᓗ ᑕᕝᕙ ᐱᔪᒥᓇᖅᑐᓂ 

ᐊᑐᖅᐸᓚᐅᕐᖓᑦ ᐊᒻᒪᓗ ᓄᖅᑲᐸᓪᓕᐊᓕᕐᖓᑦ 

ᐃᓕᓴᕆᑦᑎᐊᕈᒪᕙᕗᑦ ᐃᑉᐸᔅᓴᖅ ᐱᔭᕇᓚᐅᕐᖓᑦ 

ᑕᕝᕙᓂ ᐊᓪᓚᕕᓐᓂ 

ᐋᓐᓂᐊᖃᖅᑕᐃᓕᓕᕆᔨᒃᑯᓐᓂᑦ. ᖃᐅᔨᒪᔭᕋ 

ᐃᑲᔫᑎᖃᑦᑎᐊᓚᐅᖅᑐᖅ ᐊᓪᓚᕕᑦᑎᓐᓄᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᑲᒪᔨᐅᓪᓗᓂ.  
 

ᐅᖃᖅᑎᑦᑎᔩ, ᑖᓐᓇ ᐋᓐᓄᓗ ᑕᒫᓃᒻᒪᑦ 

ᖁᔭᒋᑦᑎᐊᖅᑲᒋᑦ ᐊᒻᒪᓗ ᑖᒃᑯᐊ ᐃᓚᑯᓗᖏᑦ 

ᐊᐃᑉᐸᖓ ᔭᐃᓐ, ᐊᒻᒪᓗ ᑖᒃᑯᐊ ᑲᑎᑦᑐᒥᓃᒎᖅ 

ᖃᐅᓱᐃᑦᑐᒥ ᒪᒃᑯᑲᓗᐊᖅᑎᓪᓗᒍ ᐋᓐᓄᓗ ᓱᓕ 

ᑲᑎᒪᐃᓐᓇᖅᑐᑯᓘᒃ. ᐃᕐᓂᖓᓗ ᑕᒫᓃᑦᑐᓂ 

ᐋᓐᓄᓗ ᒪᒃᑯᓂᖅᓴᖅ ᐊᒻᒪᓗ ᐅᑯᐊ ᐅᑯᐊᖓ ᓖᓇ 

ᐊᒻᒪᓗ ᐃᕐᖑᑕᖏᒃ ᒪᕐᕉᒃ ᑳᓚᐃ, ᐊᒻᒪᓗ ᓯᒪᐃᔭ 

ᐊᒻᒪᓗ ᐃᕐᓂᑯᓗᐊ ᓵᓚᒪᓐ ᐊᒻᒪᓗ ᐸᓂᖓ ᑳᑐᕆᓐ 

ᐊᒻᒪ ᓂᖓᐅᖓ ᔭᐃᓴᓐ. ᑭᓯᐊᓂᓕ ᐋᓐᓄᓗ 

ᐄᕐᓂᖓ ᔮᓐ ᓱᓕ ᑕᒫᓃᒍᓐᓇᖏᒻᒪᑦ 

ᐃᖅᑲᓇᐃᔭᕐᖓᑦ ᐊᑖᑕᒥᓂᑦ ᒪᓕᒻᒪᑦ  

ᐃᖅᑲᓇᐃᔭᐃᓐᓇᕋᓱᒃᑐᓂ ᐋᑐᕚᒥ ᐸᓖᓯᒃᑯᓐᓄᑦ 

ᐃᖅᑲᓇᐃᔭᖅᑐᖅ ᑕᒫᓃᒍᓐᓇᖏᑲᐃᓐᓇᖅᑐᖅ 

ᐅᓪᓗᒥ.  
 

ᐅᖃᖅᑎᑦᑎᔩ, ᐃᓇᑉᐸᒃᑲ ᓂᕈᐊᖅᑕᐅᖃᑎᒋᓯᒪᔭᒃᑲ 

ᑖᔅᓱᒥᖓ ᖁᔭᓐᓇᒦᖁᓪᓗᒋᑦ 

ᐃᖅᑲᓇᐃᔭᖃᑦᑕᕐᓂᓚᐅᕐᓂᖓ ᓄᓇᕗᑦᓕᒫᑦᑎᐊᒧᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᐋᓐᓄᓗ.  

 

>>ᐸᑦᑕᑐᖅᑐᑦ 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᑕᑲᔪᓯᑦᑎᐊᕐᓂᖓ 2015-ᒥ ᐸᖓᖏᒍᔾᔨᓂᖅ 

ᕿᒧᒃᓯᖃᑦᑕᐅᑦᑐᑦ (ᓲᔪᖅ) 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᒃᔪᑎᔅᓴᑎᓐᓄᑦ 

ᐅᑎᕐᓗᑕ. ᑲᑎᒪᒃᔪᑎᔅᓴᕗᑦ ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᐃᒃᐱᐊᕐᔪᖕᒥᐅᑦ ᓄᓇᕗᒻᒥᐅᑦ ᑕᐅᑐᒃᑐᑦ ᑐᓐᖓᓱᓪᓕ 

ᐊᒻᒪ ᒪᓕᒐᓕᐅᖅᑎᐅᖃᑎᒃᑲ.  

 

ᓇᖏᖅᓯᔾᔪᑎᖃᖅᑐᖓ ᑖᕙᓂ ᐊᐃᕆᓖ ᐱᒋᐊᖅᑐᓂ 

ᓄᓇᑦᑎᓐᓂ ᖁᕕᐊᓇᖅᑐᖃᐅᓚᐅᕐᒪᑦ 

ᕼᐋᑭᕆᐊᖅᑐᕕᐅᕙᑦᖢᑕ ᐊᒻᒪ ᐃᔾᔪᔪᓕᕆᔪᓂᑦ 

ᑕᐃᒃᑯᐊ ᐅᒃᐱᕐᓂᓕᕆᔩᑦ ᐊᒻᒪᓗ ᕿᒧᒃᓯᖅᑏᑦ. 

ᑖᒃᑯᓂᖓ ᓇᖏᖅᓯᔪᑎᖃᖅᑐᖓ ᐅᐱᒍᓱᒃᖢᖓ, 

ᓄᓇᕗᑦᒥ ᑕᒪᓐᓇ ᐆᒻᒪᖅᐸᓪᓕᐊᖕᒪᑦ ᐱᖅᑯᓯᕆᔭᕗᑦ 

ᖁᕕᐊᓇᒻᒪᕆᖕᒪᑦ.  

 

ᑖᒃᑯᐊ ᓇᖏᖅᓯᔪᑎᒋᔭᒃᑲ ᐅᐱᒍᓱᒃᖢᖓ ᓄᓇᕗᑦᒥ 

ᐸᖓᒃᑯᔾᔨᓂᖅ ᑖᓐᓇ ᐊᑎᖃᕐᒪᑦ ᑕᐃᒃᑯᐊ 

ᓱᒃᑲᓴᐅᑎᖃᑦᑕᖅᑐᑦ ᓄᓇᕗᑦᒥ. ᐱᒋᐊᓚᐅᖅᑐᑦ 

ᒥᑦᑎᒪᑕᓕᖕᒥ ᐊᐃᕆᓖ 20 ᑎᑭᖦᖢᑎᒃ 

ᐃᒃᐱᐊᕐᔪᖕᒧᑦ ᐊᐃᕆᓖ 27-ᒥᑦ. ᑕᐃᒃᑯᐊ ᓯᑯᑑᖅᑏᑦ 

ᐅᔭᒃᑎᓪᓗᒋᑦ ᐅᓄᖅᑐᕐᔪᐊᒻᒪᕆᐅᓚᐅᕐᒪᑕ ᑕᑲᓇᓂ 

ᓄᕗᑦᑎᐊᑦᑎᓐᓂ ᐅᔭᒃᖢᑎᒃ ᑕᑯᒥᓇᒻᒪᕆᓚᐅᕐᒪᑕ 

ᒪᓕᒃᑎᒌᒃᖢᑎᒃ ᐅᐱᓐᓇᓪᓚᑦᑖᓚᐅᖅᑐᖅ ᑕᒫᓂ 23-

ᖏᓐᓃᓚᐅᖅᑐᑦ ᖃᓂᒋᔮᓂ ᑕᐃᒃᑯᐊ 

ᓯᑭᑑᖅᑎᒋᔭᖏᑦ. ᐃᒃᐱᐊᕐᔪᖕᒧᑦ ᑎᑭᖦᖢᑎᒃ ᑕᐃᒃᑯᐊ  

ᐊᐃᕆᓖ 27-ᒥᑦ ᒥᑦᑎᒪᑕᓕᖕᒥ 20-ᒥᑦ 

ᐊᐅᓪᓚᖅᖢᑎᒃ.  

 

ᓯᕗᓪᓕᖅᐹᖅ ᐱᒋᐊᕐᓗᒍ, ᑕᐃᒃᑯᐊ ᕿᒧᒃᓯᓚᐅᖅᑐᑦ 

ᐊᐃᒨᓯ ᓯᒧᖓᖅ ᑲᖏᖅᑐᒑᐱᖕᒥᑦ, ᔭᐃᒃ ᑖᓐᓇ 

ᐃᖅᑲᕆᒐᒃᑯ ᑲᖏᖅᖢᒑᐱᖕᒥᐅᑕᖅ, ᒪᐃᑯ ᐃᓄᐊᕋᖅ 

ᒥᑦᑎᒪᑕᓕᒃ, ᔫᓇ ᖃᐅᓐᓂᖅ ᐃᒡᓗᓕᒃ, ᑏᒪᓐ 

ᐊᕕᓐᖓᖅ ᐃᒃᐱᐊᕐᔪᒃ, ᓖ ᐃᓄᐊᕋᖅ ᒥᑦᑎᒪᑕᓕᒃ, 

ᒨᓯᓯ ᐆᔪᑯᓗᒃ ᐃᒃᐱᐊᕐᔪᒃ, ᑕᐃᑑᓯ ᐋᓗᓘᖅ 

ᒥᑦᑎᒪᑕᓕᒃ, ᐱᐊ ᐊᕿᐊᕈᖅ ᐃᒡᓗᓕᒃ, ᒪᐃᑯ 

ᖃᐅᓐᓂᖅ ᐃᒃᐱᐊᕐᔪᒃ, ᐅᓛᔫᒃ ᐹᓇᐹᓯ ᐃᒃᐱᐊᕐᔪᒃ, 

ᔭᐃᓴᓐ ᐸᓪᓗᖅ ᑲᖏᖅᖢᒑᐱᖕᒥ. ᑖᒃᑯᐊᖑᓚᐅᖅᑐᑦ. 

ᐅᐱᓐᓇᒻᒪᕆᓚᐅᕐᒪᑕ ᑖᒃᑯᐊ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

(ᑐᓵᔨᑎᒍᑦ) ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ 

ᕋᒻᐴᑦ.  

ᐱᒃᑯᒋᔭᐅᓂᖏᑦ ᓴᓂᑭᓗᐊᕐᒥ 

ᐃᓕᓐᓂᐊᓂᕐᒥᒃ ᐃᓱᓕᒃᓯᔪᐃᑦ 2015-ᒧᑦ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥᐊᓯᑦ ᖁᕕᐊᓱᒃᑐᖓ ᓇᖏᖅᓯᔪᓐᓇᕋᒪ 

ᖁᕕᐊᓲᑎᒋᔪᒪᓪᓗᒋᑦ ᑕᐃᒃᑯᐊ ᐃᓕᓐᓂᐊᕐᕕᐊᓗᒻᒥ 

ᐱᔭᕇᖅᐸᓪᓕᐊᔪᑦ ᓴᓂᑭᓗᐊᕐᒥ.  

 

ᑕᒪᓐᓇ ᐱᕐᔪᐊᕌᓗᒃ ᐃᓕᓐᓂᐊᕐᕕᐊᓗᒻᒥ 

ᐱᔭᕇᖅᓯᓪᓗᓂ ᑭᒡᒐᑐᐃᒻᒪᑦ 

ᐃᖅᑲᓇᐃᔭᕕᔾᔪᐊᕐᓂᕆᓚᐅᖅᑕᖏᓐᓂᒃ ᐊᒻᒪᓗ 

ᒪᕐᕉᓐᓂᒃ ᓯᕗᓂᒃᓴᒥ ᐊᑐᕐᓂᐊᕐᒪᑕ.  

 

ᖁᕕᐊᓲᑎᒋᔪᒪᔭᕋ ᑐᐊᕋ ᖃᕝᕕᒃ, ᓯᒥᐅᓂ 

ᐅᖃᐃᑦᑐᖅ, ᓄᐊ ᐃᒥᖅᑯᑕᐃᓚᒃ ᐊᒻᒪᓗ ᖃᐃᕋᓛᒃ 

ᖃᐃᕋᓛᒃ. ᑖᒃᑯᐊ ᒪᒃᑯᑦᑐᑦ ᐊᔾᔪᒥᓇᖅᐳᑦ 

ᒪᒃᑯᑦᑐᖁᑎᑦᑎᓐᓄᑦ. 

 

ᖁᕕᐊᓲᑎᒋᔪᒪᒻᒥᔭᒃᑲ ᐃᓘᓐᓇᖏᑦ ᐃᑲᔪᓚᐅᖅᑐᑦ 

ᑖᒃᑯᐊ ᐱᔭᕇᓕᖅᑎᓪᓗᒋᑦ. ᖁᕕᐊᓲᑎᒋᕙᒃᑲ 

ᐊᖓᔪᖅᑳᓐ, ᐸᐸᑦᑎᖏᑦ,  

ᐃᓕᓴᐃᔨᖏᑦ, ᓄᓇᖅᑲᑎᒌᓪᓗ 

ᐃᑲᔪᖅᓯᑦᑎᐊᓚᐅᕐᒪᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ, ᒥᔅᑕ ᐊᓕᒃᓵᓐᑐ 

ᓴᒻᒧᖅᑐᖅ. 

ᐃᓕᓐᓂᐊᓐᓂᓕᕆᓂᖅ 

ᓯᕗᓪᓕᐅᑎᓪᓚᕆᑦᑕᕋᓗᐊᕗᓄᓈ? 

(ᓴᒻᒧᖅᑐᖅ, ᐋ) 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒃᑯᑦ 

ᑲᖏᖅᖠᓂᕐᒥᐅᑦ, ᓄᓇᕗᑦᒥᐅᑕᐃᑦ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᒐᕙᒪᒃᑯᑦ ᐊᖏᖅᓯᒪᓂᖏᑦ ᐃᓕᓐᓂᐊᕐᓂᕐᒧᑦ ᑕᒪᓐᓇ 

ᐊᐱᖅᑯᑎᒋᔪᒪᓪᓗᒍ. 

 

ᐅᖃᖅᑏ, ᑖᒃᑯᐊ ᒐᕙᒪᒃᑯᑦ ᓯᕗᒧᑦ ᐊᑉᓗᒃᑕᒥᒃ 

ᐊᑐᖅᖢᑎᒃ ᑐᕌᒐᖃᒻᒪᑕ ᐃᒪᐃᓕᖓᔪᒥᒃ. ᓇᒻᒥᓂᖅ 

ᒪᑭᒪᔪᓐᓇᕐᓗᑎᒃ ᐱᐅᓂᕐᒥᓪᓗ ᑕᑯᓐᓈᕐᓗᑎᒃ 

ᐊᖅᑯᑎᒋᓗᒍ ᐃᓕᓐᓂᐊᕐᓂᓕᕆᓂᖅ ᐊᒻᒪᓗ 

ᐱᓕᒻᒪᔅᓴᕐᓂᖅ. 

 

ᐅᖃᖅᑏ, ᑕᒪᓐᓇ ᐃᓕᓐᓂᐊᕐᕕᑦᑎᓐᓂ 

ᐃᓕᓐᓂᐊᕐᓂᓕᕆᔾᔪᓐ ᓴᖅᑭᔮᖅᑎᑕᐅᖃᑦᑕᖅᐳᖅ 

ᐃᓕᓐᓂᐊᖅᑎᑕᐅᓯᒪᔪᓄᑦ ᐃᓕᓴᐃᔨᐅᓂᕋᖅᑕᐅᔪᓄᑦ 

ᓄᓇᕗᑦᒥᐅᑦ ᐃᓕᓐᓂᐊᖅᐸᓪᓕᐊᓂᐊᕐᒪᑕ ᐊᒻᒪᓗ 

ᐃᓕᓐᓂᐊᖅᑎᑕᐅᓂᐊᖅᐸᑕ 

ᐃᓕᓴᐃᔨᖃᕆᐊᖃᕐᓂᐊᖅᑐᒍᑦ ᐃᓕᓐᓂᐊᕐᕕᑦᑎᓐᓂ. 

 

ᑕᐃᒪᐃᒃᑲᓗᐊᖅᑎᓪᓗᒍ, ᐅᖃᖅᑏ, ᒫᓐᓇᕈᓗᒃ 

ᑐᑭᓯᑎᑕᐅᓚᐅᖅᑐᒍᑦ 2015-16 ᐃᓕᓐᓂᐊᕐᓇᐅᑉ 

ᐊᕐᕌᒍᐊᓂ ᔭᒐᐃᕙᓪᓕᐊᓂᐊᖅᑐᒍᑦ ᐃᓕᓴᐃᔨᓂᒃ 

ᓇᑲᑎᖅᑕᐅᓗᑎᒃ. ᑲᖏᖅᖠᓂᖅ 1.5 ᐃᓂᒃᓴᒥᒃ, 

ᐊᕐᕕᐊᑦ ᐊᖅᓵᖅᑕᐅᓂᐊᖅᑐᖅ ᑭᓯᐊᓂᓕ 

ᐊᕐᕕᐊᕐᒥᐅᑕᐃᑦ 12-ᒪᕆᐊᓗᓐᓂᒃ 

ᐲᖅᓯᕕᐅᓂᐊᖅᑐᑦ. 

 

ᐅᖃᖅᑏ, ᑕᐃᒃᑯᐊ ᐃᓕᓴᐃᔩᑦ ᐃᓕᓐᓂᐊᕐᕕᓐᓄᑦ 

ᐋᖅᑭᓱᖅᑕᐅᖃᑦᑕᖅᑐᑦ ᓇᓕᒧᓕᖅᑎᑕᐅᓲᖑᕗᑦ 

ᐃᓕᓴᐃᔩᑦ ᐅᓄᕐᓂᖏᓐᓂᒃ ᐊᑎᓕᐅᖅᑕᐅᓯᒪᔪᑦ  

ᑐᓐᖓᕕᒋᔭᐅᓪᓗᑎᒃ. ᑭᓯᐊᓂᑦᑕᐅᖅ ᑕᒪᓐᓇ 

ᐊᑦᑐᖅᑕᐅᔪᓐᓇᖅᑐᖅ ᐆᑦᑑᑎᒋᓗᒍ 

ᐃᓕᓴᖅᑐᖁᑎᓖᑦ ᓄᓇᓕᒻᒧᑦ ᐊᓯᐊᓄᑦ 

ᓄᑦᑎᕈᓐᓇᖅᑐᑦ ᐃᖅᑲᓇᐃᔮᖅ ᐱᔾᔪᑎᒋᓪᓗᒍ 

ᐃᓕᓐᓂᐊᕐᕆᐊᕐᓗᑎᓪᓗᓐᓃᑦ ᐊᒻᒪᓗ ᕿᑐᕐᖓᖏᑦ 

ᐊᑎᓕᐅᖅᑕᐅᓯᒪᒐᔭᓐᖏᑦᑐᑦ ᑕᕝᕗᖓ 

ᓄᑦᑎᕐᕕᒋᓵᖅᑲᐅᔭᖓᓄᑦ. 

 

ᐊᕐᕕᐊᕐᒥᐅᑕᐃᑦ ᐅᓄᖅᓯᕙᓪᓕᐊᑐᐃᓐᓇᕐᓂᖏᑦ 

ᐱᔾᔪᑎᒋᓪᓗᒋᑦ ᐊᒻᒪᓗ ᓄᓇᕗᑦᒥ 

ᐃᓄᖃᐅᓛᖑᖃᑕᐅᑎᓪᓗᒍ ᐃᓕᓐᓂᐊᕐᕈᓐᓇᖅᑐᓂᒃ 

ᐊᕐᕌᒍᓖᑦ ᐅᓄᖅᓯᕙᓪᓕᐊᑐᐃᓐᓇᑎᓪᓗᑦ 

ᓇᑲᑎᖅᑕᐅᓗᐊᖏᑦᑐᑦ ᐃᓕᓴᐃᔩᑦ ᐃᓂᖏᑦ.  

 

ᐅᖃᖅᑏ, ᑕᐃᒃᑯᐊ ᓇᑲᑎᖅᑕᐅᔪᒪᓂᖏᑦ ᐃᓕᓴᐃᔩᑦ 

ᐅᓄᕐᓂᖏᑦ ᐃᑲᔪᖅᓱᐃᖏᓚᑦ ᒐᕙᒪᒃᑯᑦ 

ᐅᖃᐅᓯᕐᖓᐅᑎᓕᐊᕆᓯᒪᔭᖓᓐ ᐊᖏᖅᓯᒪᓂᖓᓪᓗ 

ᐃᓕᓐᓂᐊᕐᓂᕐᒧᑦ. ᑕᐃᒪᐃᑦᑑᒻᒪᑦ ᒐᕙᒪᒃᑯᑦ 

ᐊᔭᐅᖅᑐᐸᒃᑲ ᕿᒥᕐᕈᓇᒃᑕᐅᖁᓪᓗᒋᑦ ᐊᑐᐊᒐᖏᑦ, 

ᐃᓕᓐᓂᐊᕐᓂᕐᒧᓪᓗ ᐊᖏᖅᓯᒪᓂᖏ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐊᒻᒪᓗ 

ᐃᓪᓗᓕᒑᕐᔪᒻᒧᑦ, ᒥᔅᑕ ᑖᒻ ᓴᒻᒧᖅᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 297 - 4(2): 

ᐱᒃᑯᒋᔭᐅᓂᖏᑦ ᑭᕙᓪᓕᕐᓂ ᐅᔭᕋᕐᓂᐊᕐᓂᕐᒧᑦ 

ᐱᓕᒻᒪᖅᓴᐃᓂᕐᒧᑦ ᑲᑐᔾᔨᖃᑎᒌᖅ 

(ᓴᒻᒧᖅᑐᖅ, ᑖ) 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒃᑯᑦ 

ᑲᖏᖅᖠᓂᕐᒥᐅᑦ ᐊᒻᒪᓗ ᐃᓪᓗᓕᒑᕐᔪᒻᒥᐅᑦ ᐊᒻᒪᓗ 

ᓄᓇᕗᑦᒥᐅᑕᐅᖃᑎᒃᑲ, ᐅᓪᓗᖃᑦᑎᐊᕆᑦᓯ. 

 

ᐅᓪᓗᒥ ᐅᖃᕈᒪᑐᐃᓐᓇᖅᑐᖓ 

ᖁᕕᐊᓱᑦᑎᐊᒻᒪᕆᒃᑲᒪ ᐅᑉᓗᒥ ᑕᐃᒃᑯᐊ ᑭᕙᓪᓕᕐᒥ 

ᐅᔭᕋᖅᑕᕆᐊᒧᑦ ᐃᓕᓐᓂᐊᕐᓂᕐᒧᑦ 

ᐊᐅᓚᑦᑎᔨᐅᕙᑦᑐᑦ ᑮᓇᐅᔭᒥᒃ ᑎᒍᓯᔪᓐᓇᓚᐅᕐᒪᑕ 

ᑐᓂᔭᐅᔪᓐᓇᓚᐅᕐᒪᑕ ᑕᒪᓐᓇ 

ᐱᓕᕆᐊᕆᕙᓪᓕᐊᔭᖓᓐ ᑲᔪᓯᑦᑎᐊᖁᓪᓗᒍ. 

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐅᔭᕋᓐᓂᐊᓂᕐᒥᒃ 

ᑭᕙᓪᓕᕐᒥ  



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒃᓱᐊᓗᒃ ᐃᑲᔫᑎᖃᖃᑦᑕᕐᒪᑕ 

ᐅᐸᓗᐃᖓᔭᖅᑕᐅᖃᑦᑕᖅᖢᑎᓪᓗ ᑭᕙᓪᓕᕐᒥᐅᑕᐃᑦ. 

ᑕᒪᒃᑯᐊ ᐱᔨᑦᑎᕈᑏᑦ ᐊᑐᐃᓐᓇᕈᖅᑎᑕᐅᔪᑦ 

ᐊᖅᑯᑎᒋᔭᐅᓪᓗᑎᒃ ᓄᓇᕗᑦᒥᐅᑦ 

ᐃᓕᓐᓂᐊᕐᕈᓐᓇᖅᑐᑦ ᐱᓕᒻᒪᔅᓴᕐᓗᑎᓪᓗ 

ᐃᖅᑲᓇᐃᔮᒥᓂᒃ ᑐᕌᒐᖃᕐᓂᐊᕐᒪᑕ ᐊᖏᕐᕋᒥᓂᒃ 

ᐊᓂᓐᖏᓪᓗᑎᒃ. 

 

(ᑐᓵᔨᑎᒎᕈᓐᓃᖅᑐᖅ) ᑕᐃᓐᓇ ᐅᖃᐅᓯᐅᓚᐅᖅᑐᖅ 

$1.7 ᒥᓕᐊᓐ ᑖᒃᑯᓂᖓ ᒐᕙᒪᑐᖃᒃᑯᓐᓂᑦ 

ᑐᓂᔭᐅᓂᑰᓚᐅᖅᑐᑦ ᑖᒃᑯᓄᖓ ᑎᒥᐅᔪᓄᑦ 

ᐃᑲᔪᕐᓂᐊᕐᒪ ᑕᒪᒃᑯᐊ ᐱᓕᕆᐊᔅᓴᒥᓐᓂ 

ᐃᓕᓐᓂᐊᑦᑎᐊᕈᓐᓇᖁᓪᓗᒋᑦ ᐊᒻᒪᓗ 

ᐸᕐᓇᑦᑎᐊᕈᓐᓇᖁᓪᓗᒋᑦ ᓄᓇᒥᓐᓂ 

ᐱᓕᕆᒍᓐᓇᕐᓗᑎ ᐊᒻᒪᓗ ᑭᕙᓪᓕᕐᒥᓗᑦᑖᖅ. 

 

(ᑐᓵᔨᑎᒍᑦ) ᐅᖃᖅᑏ, ᑭᕙᓪᓕᕐᒥ 

ᐅᔭᕋᓐᓂᐊᕐᓂᓕᕆᓂᕐᒧᑦ ᑲᑐᔾᔨᖃᑎᒌᑦ ᐃᑲᔪᖅᓯᒪᔪᑦ 

ᐅᓄᖅᑐᐊᓗᓐᓂᑦ ᐃᓄᓐᓂᑦ ᑭᕙᓪᓕᕐᒥᑦ 

ᐅᓄᖅᓯᕙᓪᓕᐊᑎᓪᓗᒋᑦ ᐃᓄᐃᑦ ᐅᔭᕋᓐᓂᐊᕕᒻᒥ 

ᐃᖅᑲᓇᐃᔭᖅᑐᑦ. 

 

ᐅᖃᖅᑏ, ᖁᕕᐊᓲᖃᑎᖃᕈᒪᕗᖓ ᑭᕙᓪᓕᕐᒥᑦ 

ᐅᔭᕋᓐᓂᐊᕐᓂᓕᕆᓂᕐᒧᑦ ᖃᑐᔾᒡᔨᖃᑎᒌᓂᑦ 

ᑲᔪᓯᑦᑎᐊᖏᓐᓇᓂᐊᕐᒪᑕ ᐱᓕᒻᒪᔅᓴᐃᓗᑎ 

ᐃᑲᔪᖅᓱᐃᓗᑎᓪᓗ ᑭᕙᓪᓕᕐᒥᐅᑕᑐᐃᓐᓇᐅᑦᑐᓂᑦ 

ᓄᓇᕗᒻᒥᐅᓕᒫᓂᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᓴᕕᑲᑖᖅ. 

ᐱᒃᑯᒋᔭᐅᓂᖏᑦ ᐊᕐᕕᐊᓂ 

ᑕᕐᕆᔭᖅᑎᑦᑎᓂᕐᒧᑦ ᑲᑐᔾᔨᖃᑎᒌᑦ 

(ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᕕᐊᓱᓪᓚᕆᑦᑐᖓ ᐅᓪᓗᒥ ᓇᖏᖅᓯᔪᓐᓇᕋᒪ  

ᖁᕕᐊᓲᑎᒋᓪᓗᒋᑦ ᑕᐃᒃᑯᐊ ᐊᕐᕕᐊᕐᒥᐅᑦ 

ᒎᓗᑖᓚᐅᕐᒪᑕ  

ᒫᓐᓇᕈᓘᓚᐅᖅᑐᖅ ᓇᒻᒥᓂᓕᕆᓂᕐᒧᑦ 

ᐱᔾᔪᑎᖃᖅᑎᓪᓗᒋᑦ. 

 

ᐅᖃᖅᑏ, ᑕᐃᒃᑯᐊ ᑮᓇᐅᔭᒃᑯᕖᑦ ᑲᓇᑕᒥ ᐊᒻᒪᓗ 

ᐸᕐᓇᐃᓯᒪᔪᑦ ᓄᓇᑖᖃᑕᐅᓯᒪᔪᓂᑦ ᖁᑦᑎᓐᓂᓕᓐᓄᑦ 

10, ᑕᐃᑯᖓ ᖁᑦᑎᓐᓂᓕᓐᓄ 12-ᒧᑦ 

ᐋᖅᑭᔅᓯᒪᖃᑦᑕᕐᒪᑕ ᐊᒻᒪᓗ ᑖᒃᑯᐊᖑᑎᓪᓗᒋᑦ ᑖᒃᑯᐊ 

ᐊᑭᑦᑐᕋᐅᑎᔪᓐᓇᖅᑎᑕᐅᖃᑦᑕᖅᑐᑦ ᐃᓕᓴᖅᑏᑦ 

ᓇᒻᒥᓂᓕᕆᓂᕐᒧᑦ ᐸᕐᓇᐅᑎᓂᑦ 

ᐋᖅᑭᔅᓱᐃᓂᐊᖅᑎᓪᓗᒋᑦ.  

 

ᒪᐃ 12, 2015-ᖑᑎᓪᓗᒍ ᔭᔅᑎᓐ ᖁᖅᓱᑦ, ᓴᔅᑎᓐ 

ᑲᐅᓲᐳᕈᒃ ᐊᕐᕕᐊᒥ ᑖᒃᑯᐊ ᐱᓐᖑᐊᖅᑏᑦ ᒎᓗᒥᑦ 

ᐅᔭᒥᑕᐅᓚᐅᖅᓯᒪᔪᑦ ᐱᔪᓐᓇᕐᓂᖏᓐᓄᑦ. ᑖᒃᑯᐊ 

ᑮᓇᐅᔭᓂᑦ ᐱᕈᖅᓴᐃᓇᓱᖃᑦᑕᕐᒪᑕ 

ᐊᑐᖅᑕᐅᔪᔅᓴᐅᑕᐅᔪᓂᑦ ᓄᓇᒥᓐᓂ ᐊᒻᒪᓗ 

ᓂᑭᔅᓴᖃᑦᑎᖃᖏᑦᑐᓂᑦ  ᐃᑲᔪᖃᑦᑕᖅᖢᑎ. ᑕᐃᑲᓂ 

ᔮᓐ ᐊᕐᓈᓗᔾᔪᐊᖅ ᑕᐃᑲᓂ ᑕᐃᒪᐃᓘᖃᑦᑕᖅᑐᑦ 

ᐊᒻᒪᓗ $4,000-ᓂ ᑮᓇᐅᔭᖅᑖᖅᑎᑕᐅᓚᐅᕐᒥᔪᑦ, 

ᐊᑦᑐᐃᓂᖅᐹᖑᖃᑕᐅᓯᒪᒻᒪᑕ ᓄᓇᑦᑎᓐᓂ. 

 

ᐅᖃᖅᑏ, ᐱᓕᕆᐊᕆᓂᐊᖅᑕᖏᑕ ᐸᕐᓇᐅᑎᖏᓐᓂ 

ᐅᖃᖅᓯᒪᔪᖅᑕᓕᒃ, ᓴᖅᑭᔮᖅᑎᑎᒃᑲᓂᕐᓗᑎ 

ᐃᑲᔪᖅᓱᐃᓗᑎᓪᓗ ᐱᓕᒻᒪᓴᖅᑕᐅᓇᓱᑦᑎᓪᓗᒋᑦ 

ᖃᓄᖅᑑᕈᑎᔅᓴᓕᐅᕋᓱᑦᑎᓪᓗᒋᓪᓗ ᓂᕿᑦᑎᐊᕙᓐᓂᑦ 

ᓂᕿᖃᖅᑎᑕᐅᖃᑦᑕᓂᐊᕐᒪᑕ ᑕᐃᒃᑯᐊ 

ᓄᓇᕗᒻᒥᐅᑕᐃᑦ. 

 

ᐅᖃᖅᑏ, ᑖᒃᑯᐊ ᒐᕙᒪᒃᑯᑦ ᑖᒃᑯᓇᖓᑦ 

ᐃᓕᒃᑲᓐᓂᕿᐊᓖᑦ ᑖᒃᑯᐊ ᓴᖅᑭᑎᑦᑎᐊᕋᓱᓪᓚᕆᒻᒪᑕ 

ᐃᓱᒥᐅᑕᖅᓴᖅᓯᐅᕈᓘᔭᐃᓐᓇᖅᖢᑎ 

ᐊᒃᓱᕉᓴᐃᓐᓇᖅᑐᑎᑦ. ᑖᒃᑯᐊ ᐊᕐᕕᐊᓐᓂ 

ᑲᑐᔾᔨᖃᑎᒌᑦ ᖃᓄᖅᑑᕈᑎᔅᓴᓕᐅᖅᐳᑦ ᒪᑯᓄᖓ 

ᐊᑲᐅᖏᓕᐅᖃᑦᑕᖅᑐᓄᑦ ᒥᑭᔫᑎᑯᓗᓐᓂᑦ 

ᐊᓪᓗᖅᑕᕋᓗᐊᖅᑐᑎᑦ ᐊᕗᖓᐅᔨᒧᐊᓘᖃᑦᑕᖅᑐᑦ 

ᓄᓇᒥᑕ ᐃᓗᐊᓂ.  

 

ᑖᒃᑯᐊ ᑲᔪᓯᑦᑎᐊᖁᓇᖅᐳᑦ ᐊᕐᕕᐊᒥ ᐱᓐᖑᐊᖅᑏᑦ 

ᐊᒻᒪᓗ  



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᔪᓯᑦᑎᐊᖁᓇᖅᐳᑦ ᓂᕿᖃᖅᑎᑦᑎᐊᓇᓱᑦᑎᓪᓗᒋᑦ 

ᐊᕐᕕᐊᒻᒥ ᐊᒻᒪᓗ ᓄᓇᕗᒻᒥ. 

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ 

ᖁᔭᓕᖃᑎᒋᖁᕙᒃᑲ ᑖᒃᑯᐊ ᐊᔅᓱᐊᓗᒃ 

ᐱᕚᓪᓕᑎᑦᑎᒻᒪᑕ ᐊᕐᕕᐊᒻᒥ ᑲᑐᔾᔨᖃᑎᒌᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᖅ, ᒥᓯᔅ 

ᐊᕐᓇᒃᑲᖅ. 

ᐃᓕᓐᓂᐊᕕᒻᒥ ᐅᓪᓛᕈᒥᓴᖅᑎᑦᑎᒍᑎᒃ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᐅᓐᓄᓴᒃᑯᑦ ᐃᓘᓐᓇᓯ. ᐅᖃᖅᑏ, ᐅᓪᓗᒥ 

ᓇᖏᖅᓯᔪᖓ ᓇᓗᓇᐃᖅᓯᑲᓐᓂᕈᒪᓪᓗᖓ 

ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᖅᓱᐃᖃᑦᑕᕐᒪᑕ 

ᐊᒃᓱᐊᓗᒃ ᐱᐅᔪᒥᑦ, ᓲᕐᓗ 

ᐅᔾᓛᕈᒻᒥᑕᖅᑎᑦᑎᖃᑦᑕᕐᓂᖅ ᐃᓕᓐᓂᐊᕕᒻᒥ 

ᓄᓇᕗᑦ ᐃᓕᓐᓂᐊᕐᕕᖏᓐᓂ.  

 

ᐅᖃᖅᑏ, ᑭᖑᓂᑦᑎᓐᓂ ᐅᓄᖅᑐᑦ ᓄᓇᕗᒻᒥᐅᑕᐃᑦ 

ᑮᓇᐅᔭᓂᑦ ᐱᕈᖅᓴᐃᖃᑦᑕᕆᐊᖃᖃᑦᑕᓚᐅᖅᓯᒪᔪᑦ 

ᑐᔅᓯᕋᐅᓯᐅᖅᑐᑎᑦ ᐊᑭᓕᖅᓱᑕᐅᖏᑦᑐᓂᓪᓗ 

ᑐᔅᓯᕋᑲᑕᑦᑐᑎᓪᓗ ᐅᓪᓛᒃᑯᑦ ᓂᕆᖃᑦᑕᓂᐊᕐᒪᑕ 

ᐃᓕᓴᖅᑐᖁᑎᕗᑦ.  

 

ᖃᐅᔨᒪᔪᒍᑦ ᓱᕈᓰᑦ ᑳᖏᒃᑳᖓᒥ 

ᓂᕿᑦᑎᐊᕙᑦᑕᖃᑦᑕᕈᑎ ᐃᓕᓐᓂᐊᕕᒻᒥ 

ᐱᐅᓂᖅᓴᓪᓚᕆᒻᒥ ᐃᓕᑉᐹᓕᓐᓂᖅᓴᐅᖃᑦᑕᖅᑐᑦ. 

ᐅᓪᓛᕈᒻᒥᑕᖅᑎᑦᑎᖃᑦᑕᕐᓂᖅ ᑕᒪᓐᓇ ᐊᖅᓱᐊᓗᒃ 

ᐱᕐᔪᐊᖑᔪᖅ ᓱᕈᓯᑦᑎᓐᓄᑦ.  

 

ᐅᖃᖅᑏ, ᖁᕕᐊᓱᓪᒪᕆᑦᑐᖓ 

ᐃᓕᓐᓂᐊᖅᑐᓕᕆᔨᒃᑯᑦ ᒫᓐᓇᕈᓗᒃ ᑮᓇᐅᔭᑦ 

ᐊᑐᕈᒫᓐᓂᐊᖅᑐᖁᑎᖏᓐᓂᑦ ᑮᓇᐅᔭᓂᑦ 

ᓴᓂᕐᕙᐃᓚᐅᖅᓯᒪᔪᑦ ᐅᓪᓛᕈᒻᒥᑕᖅᑎᑦᑎᖃᑦᑕᓂᕐᒧᑦ  

ᐊᑐᖅᑕᐅᓂᐊᖅᑐᓂᑦ 2015-16 ᐊᕐᕌᒍᖓᓂ 

ᐃᓕᓐᓂᐊᕐᕕᓕᒫᓂᑦ. ᑕᒪᔾᔭ  

ᓯᕗᓪᓕᖅᐸᐅᓪᓗᒍ ᐊᓪᓗᕈᑦ ᑭᓯᐊᓂ 

ᐱᓱᐃᓐᓇᕿᐊᖃᖅᑐᒍᑦ ᐊᒻᒪ ᑕᐃᒪᐃᓐᓂᖓᓄᑦ 

ᒐᕙᒪᒃᑯᑦ ᐊᔭᐅᑐᖅᐸᑕ ᐊᕐᕌᒍᑕᒫᑦ 

ᑮᓇᐅᔭᖃᖅᑎᑦᑎᖃᑦᑕᓂᐊᕐᓗᑎ ᑕᒪᒃᑯᓄᖓ. 

 

ᓄᓇᓕᓕᒫᑦ ᐃᓕᓐᓂᐊᕐᕖᓪᓗ ᐊᐅᓚᒃᑎᑦᑎᐊᖅᑐᑦ 

ᐊᒻᒪᓗ ᐊᔾᔨᒌᓐᖏᑦᑐᓂᑦ ᐱᐅᓯᖃᖅᑐᑎᒃ. ᐃᓛᓐᓂ 

ᐃᓕᓴᐃᔩᑦ ᐊᑭᓕᖅᓱᖅᑕᐅᓐᖏᑦᑐᑎᑦ 

ᐃᑲᔪᖃᑦᑕᖅᑐᑦ ᐅᓪᓛᕈᕐᒥᑕᖅᑎᑦᑎᓇᓱᒃᑐᑎᑦ, 

ᐃᓚᖏᓪᓗ ᐃᓕᓴᐃᔩᑦ ᐅᓪᓗᖅ ᐅᕗᓐᖓᖅᐸᑦ 

ᐱᓕᕆᐊᖃᕐᓂᐊᕐᓂᖓ ᑕᐃᒪᓐᓇ 

ᐋᖅᑭᒃᓱᖅᑕᐅᓯᒪᖃᑦᑕᖅᑐᖅ. 

 

ᑕᒪᓐᓇ ᐊᓪᓗᕆᐊᕈᑎᓪᓚᕆᒃ ᑳᓐᓂᖅ, 

ᓂᕿᖃᑦᑎᐊᖏᓐᓂᕐᓗ ᐱᔾᔪᑎᒋᓪᓗᒍ ᐊᒻᒪᓗ 

ᐊᔭᐅᖅᑐᐃᕗᖓ ᑕᒪᓐᓇ ᐊᕗᖓᐅᔨᓯᒪᑎᑕᐅᓗᒍ 

ᑮᓇᐅᔭᖅᑎᑕᐅᖁᓪᓗᒋ. ᐃᒻᒪᖄ ᐃᓚᐃᓐᓇᖓᒍᑦ 

ᐃᖅᑲᓇᐃᔭᖃᑦᑕᕐᓂᐊᖅᑐᓂᑦ 

ᐃᖅᑲᓇᐃᔭᖅᑎᑦᑎᔪᓐᓇᖅᑐᑦ 

ᐅᓪᓛᕈᕐᒥᑕᖅᑎᑦᑎᖃᑦᑕᕐᓂᐊᖅᑐᓂᑦ ᑖᒃᑯᐊ 

ᐃᓕᓴᐃᔩᑦ ᐃᓕᓴᐃᔨᐅᒐᒥᓪᓕ ᐃᓕᓴᕐᓂᕐᒧᑦ 

ᓵᓐᖓᑐᐃᓐᓇᕈᓐᓇᕐᓂᐊᕐᒪᑕ.  

 

ᖁᕕᐊᓱᒃᑐᖓ ᑕᒪᓐᓇ ᐱᓕᕆᐊᖑᒻᒪᑦ ᒐᕙᒪᒃᑯᓐᓄᑦ 

ᐊᒻᒪ ᐊᔭᐅᖅᑐᐃᕗᖓ ᒥᓂᔅᑕᓂᑦ ᑕᒪᓐᓇ ᐱᒋᐊᕈᑦ 

ᑖᕗᖓᓕᒫᖅ ᑲᔪᓯᑎᑕᐅᓂᐊᕐᒪᑦ 

ᐱᐅᓯᕙᓪᓕᐊᑎᑕᐅᒃᑲᓂᕐᓗᓂᓗ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑕ ᐋᖁᐊᖅ.  



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2702 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 300 - 4(2): 

ᐱᒃᑯᒋᔭᐅᓂᖏᑦ ᐅᖅᓱᖅᑑᒥ ᐃᓱᓕᒃᓯᔪᐃᑦ 

ᓄᓇᕗᒻᒥ ᐃᓕᓴᐃᔨᓐᖑᖅᑕᓂᕐᒥᒃ 

ᐃᓕᓐᓂᐊᖅᑐᑦ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ, (ᑐᓵᔨᑎᒎᕈᓐᓃᖅᑐᖅ) 

ᐅᖅᕼᐅᖅᑑᕐᒥᐅᓪᓗ.  

 

(ᑐᓵᔨᑎᒍᑦ) ᐅᓪᓗᒥ ᐅᖃᐅᓯᖃᕐᓂᐊᖅᑐᖓ 

ᑖᒃᑯᓂᖓ ᖁᕕᐊᓲᑎᖃᕋᒪ ᑕᓪᓕᒪᐅᔪᓂᑦ ᑖᒃᑯᐊ 

ᐃᓕᓐᓂᐊᕇᓚᐅᖅᑐᑦ ᑕᕝᕙᓐᖓᑦ ᓄᓇᕗᑦ 

ᐃᓕᓐᓂᐊᕐᓂᕐᒧᑦ ᐃᓕᓴᐃᔨᐅᕆᐅᖅᓴᓂᕐᒧᑦ 

ᐃᓕᓴᓪᓗᑎᒃ 

 

ᐅᖃᖅᑏ, ᒪᐃ 19-ᖑᑎᓪᓗᒍ ᐃᓚᐅᓚᐅᕋᒪ ᑕᐃᑲᓂ 

ᑖᒃᑯᐊ ᐱᔭᕇᓕᖅᑎᓪᓗᒋᑦ ᑕᐃᑲᓂ ᐅᖅᓱᖅᑑᒥ 

ᐃᓕᓴᐃᔨᒃᓴᐃᑦ ᐃᓕᓐᓂᐊᖅᑐᑦ.  

 

ᑕᐃᒪᓕ ᒫᓐᓇ ᖁᔭᒋᔪᒪᔭᕋ ᒥᓂᔅᑕ ᖁᐊᓴ 

ᑖᓐᓇᑦᑕᐅᖅ ᐃᓚᐅᓚᐅᕐᒪᑦ ᑕᐃᒃᑯᐊ 

ᐃᓱᓕᒃᑎᑎᓪᓗᒋᑦ. 

 

ᐅᖃᖅᑏ, ᑖᒃᑯᐊ ᐱᓪᓚᕆᐅᒻᒪ ᐃᓕᓴᐃᔩᑦ 

ᐃᓕᓴᖅᑕᐅᖃᑦᑕᕐᓂᖏᑦ ᐊᒻᒪᓗ ᑕᒪᒃᑯᐊ 

ᐊᒥᓱᕈᖅᐸᓪᓕᐊᑐᐃᓐᓇᕐᒪᑕ ᐃᓕᓴᐃᔨᐅᔪᑦ. ᑖᓐᓇ 

ᐋᖅᑭᒃᑕᐅᓚᐅᖅᓯᒪᔪᖅ ᑕᐃᔅᓱᒪᓂ 1979-ᖑᑎᓪᓗᒍ 

ᐃᓕᓴᖃᑦᑕᕐᓂᖅ. 

 

ᒪᓕᒐᓕᐅᖅᑎᐅᓪᓗᖓ ᐅᖅᓱᖅᑑᒧᑦ ᑕᒪᓐᓇ 

ᐃᑲᔪᖅᑐᒻᒪᕆᖃᑦᑕᕋᒃᑯ ᐃᓕᓴᐃᔨᓂᑦ 

ᐃᓕᓴᖅᑎᑦᑎᓂᖅ ᐊᒻᒪᓗ ᐊᓯᖏᓐᓂᑦ 

ᐊᐅᓚᑕᐅᖃᑦᑕᖅᑐᓂᑦ ᑕᒪᒃᑯᐊ ᐃᓄᖁᑎᕗᑦ 

ᐃᓕᓐᓂᐊᕐᓂᕐᒥᑦ ᐱᔪᓐᓇᖅᓯᑦᑎᐊᕈᓐᓇᖁᓪᓗᒋᑦ 

ᐃᓕᓴᐃᔨᕈᕈᓐᓇᓂᕐᒥᓪᓗ ᑕᒪᑐᒧᖓ ᖁᕕᐊᓇᖅᑐᒧᑦ 

ᐃᖏᕋᕙᓪᓕᐊᑎᓪᓗᒋᑦ. 

 

ᐃᓕᓐᓂᐊᕐᓂᖅ ᑕᒪᓐᓇ ᐅᓪᓗᑕᒫᑦ ᐊᑐᖃᑦᑕᕋᑦᑎᒍ 

ᑭᓱᑐᐃᓐᓇᕐᓂᑦ ᐅᓪᓗᒥ ᓯᓚᕐᔪᐊᕐᒥ.  

 

ᐊᔭᐅᕆᒻᒪᕆᑉᐸᒃᑲ  ᐃᓱᓕᒃᓯᔪᖁᑎᕗᑦ 

ᐃᓕᓴᐃᔨᓐᖑᔭᕆᐊᒃᓴᖅ ᐃᓱᒪᒃᓴᓯᐅᑦᑎᐊᖁᓪᓗᒋᑦ. 

 

ᖁᕕᐊᓇᒻᒪᕆᑉᐸᒻᒪᑦ ᐃᓅᓱᒃᑑᓪᓗᓂ  

ᕿᑐᕐᖓᕗᓪᓗ ᑲᔪᓯᑦᑎᐊᕐᓂᖏᓐᓄᑦ 

ᐃᓕᓐᓂᐊᕐᓂᖃᑦᑎᐊᖅᑎᓪᓗᒍ 

ᐃᓕᓴᐃᔨᖃᑦᑎᐊᑎᓪᓗᒋᓪᓗ. 

 

ᑕᐃᒪ ᓯᕗᓂᕐᒥ ᑕᐃᑲᓂ ᐱᑕᖃᑲᓂᕐᓂᐊᖅᑐᖅ 

ᐃᓕᓴᐃᓂᖅᓴᒥᑦ ᐅᖅᓱᖅᑑᒥ. ᑕᒪᒃᑯᐊ 

ᓄᓇᓕᖁᑎᕗᑦ ᐃᓕᓐᓂᐊᕐᓂᕐᒥᑦ 

ᓯᕗᒧᐊᑎᐊᖁᓪᓗᒋᑦ ᐊᖏᕐᕋᒥᓐᓂ 

ᐃᓕᓴᐃᔨᐅᓗᑎᓪᓗ.  

 

ᐅᖃᖅᑏ, ᖁᕕᐊᓱᓪᓚᕆᑦᑐᖓ ᑕᐃᒪ ᒫᓐᓇ 

ᖁᕕᐊᒃᑯᑎᕙᒃᑲ, ᐋᕕ ᐊᓇᕕᓗᒃ, ᐃᓚᓄᐊᕐ 

ᓯᕗᕌᓄ, ᑳᑐᕆᓐ ᓯᕿᓂᖅ, ᕌᓐᑕ ᓂᒥᖅᑕᖅᑑᖅ ᐊᒻᒪ 

ᕇᑕ ᐳᐊᑐᕐ. ᑖᒃᑯᐊ ᐃᓕᓐᓂᐊᓚᐅᖅᑐᑦ, ᐊᒻᒪᓗ 

ᓄᓇᓕᓕᒫᑦ ᑖᒃᑯᐊ ᐅᐱᒍᓱᒻᒪᕆᑦᑐᑦ ᑖᒃᑯᓂᖓ 

ᐃᓕᓐᓂᐊᓚᐅᖅᑐᓂᑦ ᐃᓕᓴᐃᔨᐅᒋᐅᖅᓴᓂᕐᒧᑦ 

ᐊᒻᒪᓗ ᑕᐃᒪ ᐃᓕᔅᓯᓐᓄᑦᑕᐅᖅ ᐃᑲᔪᖅᑕᐅᔪᒪᕗᖓ 

ᑕᐃᒃᑯᐊ ᖁᕕᐊᒃᑯᑎᔭᓐᓂ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇᖅᑯᑎᑦ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ 

ᑕᑉᑑᓇ.  

ᖁᔭᒋᔭᐅᓂᖏᑦ ᐊᕐᕕᐊᓂ ᐃᓄᑐᖃᐃᑦ 

(ᑕᑉᑑᓇ) 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᑖᕙᓐᖔᖅᓯᒪᓪᓗᖓ 

ᐅᐊᓕᓂᐅᓂᖅᓴᐅᔪᒥᑦ ᐊᒻᒪᓗ ᐃᑲᕐᕌᓐᓂᒃ ᒪᕐᕉᓐᓂᒃ 

ᑭᖑᓪᓕᐅᒐᑦᑕ ᑖᕙᓂ ᓄᓇᑦᑎᓐᓂ, ᑕᐃᒪ 

ᐃᓄᐃᑦᑕᐅᖅ ᑕᐃᑲᓂ ᓄᓇᑦᑎᓐᓂᒥᐅᑕᐅᔪᑦ.  

 

ᐊᒻᒪᓗ ᑕᐃᑯᖓᓚᐅᕋᑦᑕ ᐊᕐᕕᐊᓄᑦ 

ᐱᓇᓱᐊᕈᓯᐅᓚᐅᖅᑐᒥ ᒥᔅᑕ ᖁᒃᓱᒃ, ᒥᔅᑕ ᖁᐊᓴ 

ᐊᒻᒪᓗ ᑖᒃᑰᓪᓗᑕ ᑲᑎᑎᑦᑎᒍᓐᓇᓚᐅᕋᑦᑕ 

ᐊᕐᕕᐊᒥᐅᓂᑦ ᐊᒻᒪᓗ ᑕᐃᒪ ᐃᓄᐃᓐᓇᖅᑐᑦᑕᐅᖅ 

ᐅᖃᓕᒪᕕᒋᓚᐅᖅᑕᒃᑲ,  

ᐃᒪᓐᓇ ᑐᑭᓯᐅᒪᑦᑎᐊᓚᐅᖅᑐᑦ ᐊᒻᒪᓗ 

ᐅᖃᕈᓐᓇᑎᐊᖅᑐᑎᒃ ᐅᕙᖓ ᐅᖃᐅᓯᖓᓂᒃ 

ᐊᑐᖅᑎᓪᓗᖓ. 

 

ᓄᓇᕗᑦ ᐊᖏᔫᒐᓗᐊᖅ ᐃᓄᑭᒃᑐᓂ, ᑭᓯᐊᓂ 

ᐅᖃᖃᑎᒋᔪᓐᓇᓚᐅᖅᑕᒃᑲ. 

ᐊᐱᖅᓱᕈᓐᓇᒻᒪᕆᑦᑐᒋᓪᓗ ᐊᓪᓛᑦ. 

 

ᓄᓇᕗᑦ ᑕᒪᓐᓇ ᐊᖏᔪᒻᒪᕆᐅᑎᓪᓗᒍ ᐊᒻᒪ 

ᐊᒥᓲᖏᑦᑑᑎᓪᓗᑕ ᐃᓅᓪᓗᑕ. ᑕᐃᒪᓕ ᑕᒪᒃᑯᐊ 

ᐃᓐᓇᖁᑎᕗᑦ ᐅᖃᖃᑦᑕᖅᓯᒪᒻᒪᑕ 

ᐱᓕᕆᖃᑎᒌᑦᑎᐊᖅᑐᑎᒃ ᑭᓯᐊᓂ 

ᐊᐅᓚᑦᓯᐊᕈᓐᓇᕐᒪᑕ ᐃᓄᐃᓪᓗ ᐊᕐᕌᒍᓂᒃ 

ᐊᒥᓱᐊᓗᓐᓂ ᐃᓅᓯᒪᓕᖅᑎᓪᓗᒋᑦ ᑕᒫᓂ.  

 

ᐊᒻᒪᓗ ᑕᐃᒪ ᐊᒃᓱᕈᓐᓇᓂᐊᖅᑑᒐᓗᐊᖅ ᓯᕗᓂᒃᓴᕗᑦ 

ᑕᒪᓐᓇ ᑭᓯᒥᓕ ᑕᐃᒪ ᑕᒪᓐᓇ ᑐᓴᖅᓱᒋᑦ ᑕᒪᒃᑯᐊ 

ᐃᓐᓇᖁᑎᕗᑦ ᐊᕐᕕᐊᓃᑦᑐᑕ ᐱᓇᓱᐊᕈᓯᐅᓚᐅᖅᑐᒥ 

ᓇᓗᓇᐃᖅᑎᐊᓚᐅᕐᒪ ᑕᒪᓐᓇ. ᑕᐃᒪ ᐊᖅᑯᑎᒋᔭᕗᑦ 

ᐱᐅᔫᓂᐊᖅᑐᖅ ᓇᓗᒋᖏᑕᕋ. 

 

ᒥᔅᑕ ᖁᒃᓱᒃ ᐊᒻᒪ ᒥᔅᑕ ᓴᕕᑲᑖᕐᓗ ᑕᐃᑲᓃᓚᐅᕐᒪᑕ 

ᐊᒻᒪᓗ ᓄᓇᕘᒥ ᐱᕈᖅᐸᓪᓕᐊᓂᖓ ᐊᕐᕕᐊᑉ 

ᓯᕗᓪᓕᖅᐸᖑᒻᒪᕆᑦᑐᖅ. ᒫᓐᓇ ᐱᕈᖅᐸᓪᓕᐊᓂᖏᑦ 

ᐃᓄᖏᑕ . ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑕ ᒪᐃᒃ. 

ᐱᒃᑯᒋᔭᐅᓂᖏᑦ ᐸᓐᓂᖅᑑᒥ ᐃᓕᓐᓂᐊᓂᕐᒥᒃ 

ᐃᓱᓕᒃᓯᔪᐃᑦ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓐᓄᓴᒃᑯᑦ ᐸᖕᓂᖅᑑᕐᒥᐅᑦ, ᓄᓇᕗᑦᒥᐅᓪᓗ. 

ᐅᑯᓂᖓᑦᑕᐅᖅ ᓯᓚᑦᑐᖅᓴᕐᕕᓐᓂ ᐱᔭᕇᖅᓯᒪᔪᓂᒃ 

ᐸᖕᓂᖅᑑᕐᒥᐅᓂᒃ ᓇᓗᓇᐃᖅᓯᑲᐃᓐᓇᕈᒪᒐᒪ.  

ᑖᒃᑯᐊ ᓄᓇᕗᑦ ᓯᕗᓂᒃᓴᕘᒻᒥ ᐱᔭᕇᓚᐅᖅᑑᒃ ᕇᑕ 

ᑭᓕᐅᕐ ᒪᐃᒃ ᐊᒻᒪᓗ ᓕᓐ ᒪᐃᒃ, ᑖᒃᑯᐊ ᖃᖏᐊᕋᓗ 

ᐅᔪᕈᒐᓗ. ᐱᔭᕇᖃᑕᐅᒍᓐᓇᓚᐅᕐᖓᑎᒃ ᑕᑲᓇᓐᖓᑦ 

NS-ᒥᑦ.  

 

ᐊᒻᒪᑦᑕᐅᖅ ᓈᓐᓯ ᒪᐃᒃ Dalhousie Bachelor of 

Science Nursing Degree-ᑖᖅᑐᓂ ᐱᔭᕇᖅᑐᓂ.  

 

ᐊᒻᒪᑦᑕᐅᖅ ᐊᕙᑎᓕᕆᓂᕐᒥᒃ ᑕᒫᓂ ᓄᓇᕘᒥ 

ᓯᓚᑦᑐᖅᓴᕐᕕᒻᒥ ᐱᔭᕇᖃᑕᐅᓚᐅᕐᒥᔪᖅ ᐊᓕᒃᔅ 

ᕿᓚᕝᕙᖅ. 

 

ᑐᓵᔨᐅᓂᕐᒥᒃ ᐱᔭᕇᓚᐅᕐᒥᔪᖅ ᑕᒫᓐᖓᑦ ᓄᓇᕗᑦ 

ᓯᓚᑦᑐᖅᓴᕐᕕᒻᒥᒃ, ᓰᓚ ᐊᓕᖅᑲᑐᖅᑐᑦ, ᕆᐱᑲ 

ᐊᕐᓇᒃᑲᖅ, ᐸᑐᕆᓴ ᐸᐃᑕᓐ. 

 

ᐊᒻᒪᑦᑕᐅᖅ Office Administration, ᓕᓕ 

ᕿᓚᕝᕙᖅ. 

 

College Foundation-ᒥᑦ, ᐳᕆᓯᓚ ᐊᕐᓇᒃᑲᖅ, 

ᐊᓃᑕ ᐃᕕᒃ.  

 

ᐊᒻᒪᑦᑕᐅᖅ ᑖᒃᑯᐊ ᐸᖕᓂᖅᑑᒥ ᐃᓐᓇᕐᓄᑦ 

ᐃᓕᓐᓂᐊᕐᕕᓐᓂ ᐱᔭᕇᓚᐅᕐᒥᔪᖅ ᓗᓯ ᐋᑯᓗᔾᔪᒃ, 

ᓯᐅᕋᓐ ᐋᑯᓗᒃᔪᒃ, ᐹᓴ ᑰᓂᓗᓯ, ᔪᐊᓇ ᑰᓂᓗᓯ 

ᐊᒻᒪᓗ ᐊᓃᑕ ᓇᑲᓱᒃ. 

 

ᐊᒻᒪᑦᑕᐅᖅ ᓱᓕ ᑖᒃᑯᐊ ᐸᖕᓂᖅᑑᒥ 

ᓯᓚᑦᑐᖅᓴᕐᕕᖓᓂᒃ Pre-Trade-ᒥ, ᓯᑏᕕ 

ᐊᒃᐸᓕᐊᓗᒃ, ᔪᐊᔾ ᐋᑯᓗᒃᔪᒃ, ᓕᐊ ᓇᐅᓛᓕᒃ 

ᕿᓚᕝᕙᖅ, ᐸᐅᓗᓯ ᒪᓐᓂᐊᐱᓪᓗ.  

 

ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐅᐱᒍᓱᖃᑎᒋᔪᒪᕙᒃᑲ 

ᑖᒃᑯᓂᖓ ᐱᔭᕇᖅᓯᒪᔪᓂᒃ ᒫᓐᓇᐅᔪᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑕ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 303 - 4(2): 

ᐱᑎᑕᐅᔪᐃᑦ ᑲᒥᓴᓇᐅᑉ 

ᐃᓕᓴᕆᔭᐅᔾᔪᑎᖏᓐᓂᒃ ᐃᒡᓗᓕᒻᒥ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒦᓛᒃ ᓇᖏᖅᓯᖃᑕᐅᒋᕗᖓ ᑖᒃᑯᐊ 

ᐅᐱᒋᔪᒪᓪᓗᒋ ᑖᒃᑯᐊ ᑲᒥᓴᓇᒧᑦ 

ᐃᓕᑕᕆᔭᐅᓵᓚᐅᖅᑐᑦ ᒪᐃ 6-ᖑᑎᓪᓗᒍ ᐃᒡᓗᓕᖕᒥ.  

 

ᐅᑯᐊᖑᔪᐃᑦ: ᓯᕗᓪᓕᖅᐹᒥᒃ ᑖᒃᑯᐊ ᐃᓐᓈᒃ ᐊᕐᓈᒃ 

ᓕᐅᓇ ᖁᕐᓄᖅ ᐊᒻᒪ ᒪᕇ ᐊᐃᕈᑦ. ᑖᒃᑯᐊ 

ᐃᑲᔪᖃᑦᑕᖅᓯᒪᓂᖏᓐᓂᒃ ᐃᒫᒃ 

ᑮᓇᐅᔭᓕᐅᖏᒃᑲᓗᐊᖅᖢᑎᒃ ᒪᑯᐊ ᐊᒃᓱᕈᖅᑐᓄᑦ, 

ᐃᓚᐃᖅᑐᓄᑦ, ᑕᐃᒪᓐᖓᓕᒫᖅ ᐊᑐᐃᓐᓇᐅᖃᑦᑕᕐᒪᑕ 

ᐅᐸᖃᑦᑕᖅᓯᒪᓪᓗᑎᒃ.  

 

ᐊᒻᒪᓗ ᑕᒪᒃᑯᐊ ᒪᒃᑯᑦᑐᓄᑦ ᐃᑲᔪᖅᑕᐅᔪᒪᔪᓄᑦ 

ᑖᒃᑯᐊ ᐃᑲᔪᕋᓱᐃᓐᓇᖃᑦᑕᕐᒪᑎᒃ ᑕᐃᑲᓂ 

ᐃᒡᓗᓕᒃᒥ, ᓕᐅᓇ ᖁᕐᓄᖅ ᐊᒻᒪ ᒪᕇ ᐊᐃᕈᑦ 

ᑖᒃᑯᐊ ᐃᓕᑕᕆᔭᐅᓚᐅᖅᑑᒃ ᑮᓇᐅᔭᓕᐅᖏᒃᖢᑎᒃ 

ᐃᑲᔪᕋᓱᖃᑦᑕᓂᕐᒥᓐᓂᒃ ᐃᓅᖃᑎᒥᓂᒃ.  

 

ᐊᒻᒪᑦᑕᐅᖅ ᑖᒃᑯᐊ ᒪᕐᕉᒃᑕᐅᖅ ᒪᒃᑯᑦᑑᒃ, ᐋᑕᒻ 

ᖃᓈᑦᓯᐊᖅ ᐊᒻᒪ ᔫᓐ ᐅᔭᕋᓱᒃ. ᑖᒃᑯᐊ 

ᐃᑲᔪᓪᓚᕆᓚᐅᖅᓯᒪᒻᒥᒻᒪᑎᑦᑕᐅᖅ ᐃᒡᓗᓕᒃᒥ 

ᑕᐃᒃᓱᒪᓂ ᖁᑭᐅᓯᔭᖅᑐᖃᑦᑎᓪᓗᒍ ᑕᒫᓂ 

ᐅᑭᐊᒃᓵᖑᑎᓪᓗᒍ 2014-ᒥ. ᑕᐃᒪ ᑖᒃᑯᐊ 

ᑲᑉᐱᐊᓱᓐᖏᒃᖣᑎᒃ ᑖᒃᓱᒥᖓ ᒪᒃᑯᑦᑐᒥᒃ 

ᖁᑭᐅᓯᔭᖅᑐᒥᒃ ᐅᐸᔅᓯᒍᓐᓇᖅᓯᓚᐅᕐᒪᑕ ᐊᒻᒪᓗ 

ᐊᖅᓵᖅᓯᔪᓐᓇᓯᓪᓗᑎᒃ. ᑖᓐᓇ ᓄᓇᓕᓐᓄᑦ ᓲᕐᓗ 

ᐅᐱᒋᔭᐅᑦᑎᐊᓪᓚᕆᓚᐅᕐᒪᑎᒃ ᓄᖅᑲᑦᑎᑎᓪᓗᒍ 

ᑕᒪᑐᒥᖓ ᐱᕙᓪᓕᐊᓚᐅᖅᓯᒪᔪᒥᒃ ᑕᐃᑲᓂ 

ᐃᒡᓗᓕᒃᒥ. 

 

ᐊᒻᒪ ᑖᓐᓇ ᑭᖑᓪᓕᖅᐹᖅ, ᓴᐃᒪᓐ ᐊᒫᖅ ᐊᐃᐳᕉᓪ 

2013-ᖑᑎᓪᓗᒍ ᑕᐃᔅᓱᒪᓂ ᑕᑉᐹᓂᓕ 

ᐊᒥᑦᑐᕐᒥᐅᑕᐅᔪᑎᒍᑦ ᐊᐅᒃᑲᕐᓃᓚᖃᑦᑕᕋᑦᑎᒍ 

ᐃᒻᒪᖄ ᑕᒫᓂ ᓴᕐᕙᒃ, ᓴᕐᕙᓂ 

ᓇᑦᑎᖅᓯᐅᖅᑐᖃᖅᑎᓪᓗᒍ ᑖᓐᓇ ᓇᑦᑎᖅᓯᐅᖅᑐᖅ, 

ᐸᓄᐃᓕ ᓇᑦᑎᓚᐅᖅᑐᓂ ᓇᐅᓕᒃᓯᐊᓪᓚᓚᐅᖅᑐᓂ 

ᑕᐃᔅᓱᒪᓂ ᐃᒫᓕᓚᐅᖅᓯᒪᒻᒪᑦ ᑕᕝᕙᓂ 

ᐊᐅᒃᑲᓐᓂᕐᔪᐊᒥᑦ.  

ᖃᐅᔨᒪᒐᑦᑎᒍ ᐊᐅᒃᑲᕐᓃᑦ  

ᐃᒪᖏᑦ ᐃᖏᕐᕋᓪᓚᕆᒻᒪᑕ ᑕᖅᑲᒧᖓ 

ᐳᓚᔭᐅᓐᖏᐊᕐᔪᒃᑎᓪᓗᒍ ᓱᓕ 

ᐊᖑᓯᔪᓐᓇᖅᓯᓚᐅᖅᓯᒪᒻᒪᑦ ᑖᓐᓇ ᓴᐃᒪᓐ ᐊᒫᖅ. 

 

ᒫᓐᓇ ᑕᐃᒪ ᑖᒃᑯᐊ ᐃᓕᑕᕆᔪᒪᓗᐊᖅᓯᒪᔭᒃᑲ 

ᐃᓕᑕᕆᒃᑲᓐᓂᕈᒪᔭᒃᑲ ᑖᒃᑯᐊ ᑲᒥᓯᓇᒥᑦ 

ᐃᓕᓴᕆᔭᐅᔪᑎᑖᓚᐅᕐᒪᑎᒃ ᒪᐃ 6-ᖑᑎᓪᓗᒍ 

ᐃᒡᓗᓕᒃᒥ. ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᐅᐱᒋᖃᑎᒋᔪᒪᔭᒃᑲ ᑖᒃᑯᓂᖓ ᐃᓄᓐᓂᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᓄᑦ ᐊᒻᒪ ᑎᑭᕌᕐᔪᐊᕐᒧᑦ, ᒥᔅᑕ 

ᖁᒃᓱᒃ.  

ᐊᕐᕕᐊᓂ ᐊᕿᔩᑦ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐅᖃᖅᑎᑦᑎᔩ, ᐅᓪᓗᒃᑯᑦ 

ᒪ`ᓇ ᐊᒻᒪᓗ ᑎᑭᕌᕐᔪᐊᕐᒥᐅᖃᑎᒃᑲ 

ᐊᕐᕕᐊᒥᐅᖃᑎᒃᑲᓗ ᓄᓇᕗᑦᒥᐅᓪᓗ 

ᐅᓪᓗᒃᑰᑦᑎᐊᖅᐸᒃᑲ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔪᑎᖃᕆᕗᖓᑦᑕᐅᖅ 

ᖁᕕᐊᓱᖃᑎᖃᕈᐊᖅᑐᖓ ᑕᕝᕙᓂ ᑕᖅᑭᐅᓚᐅᖅᑐᒥ, 

ᑕᖅᑭᒦᓛᒃ ᒪᐃ 21-24 ᑖᒃᑯᓇᓂ ᐃᓗᐊᓂ ᐅᓪᓗ 

ᑖᒃᑯᐊ ᑎᑭᕌᕐᔪᐊᕐᒥᑦ ᒪᒃᑯᒃᑐᑦ ᐃᓅᓱᒃᑐᑦ ᐊᒻᒪᓗ 

ᓂᕕᐊᖅᓯᐊᑦ, ᑕᒪᒃᑯᐊ 13 ᐊᑖᓂ ᐅᑭᐅᖃᖅᑐᑦ 

ᐊᕿᓂᕐᒥᑦ ᐱᓐᖑᐊᕕᔾᔪᐊᕐᓂᖅᑕᖃᓚᐅᕐᒪᑦ ᑕᐃᑲᓂ 

ᑎᑭᕌᕐᔪᐊᕐᒥ ᖁᕕᐊᓱᓪᓚᕆᒃᑲᒪ, 

ᓴᕆᒪᕆᓪᓚᕆᑦᑐᒋᓪᓗ. ᐅᖃᖅᑎᑦᑎᔩ, ᑖᒃᑯᐊ 

ᑭᒡᒐᖅᑐᖅᑕᒃᑲ ᑕᕝᕙᓂ ᑎᑭᕌᕐᔪᐊᕐᒥᑦ ᑕᒪᕐᒥᒃ ᑖᒃᑯᐊ 

ᐃᓅᓱᒃᑐᐃᓪᓗ ᐊᒻᒪᓗ ᓂᕕᐊᖅᓯᐊᑦ ᑕᒪᕐᒥᒃ 

ᒎᓗᑖᓚᐅᕐᒪᑕ ᑕᐃᑲᓂ 

ᐱᓐᖑᐊᕕᔾᔪᐊᕐᓂᖃᖅᑎᓪᓗᒋᑦ, ᓴᕆᒪᕆᓪᓚᕆᑉᐸᒃᑲ 

ᑖᒃᑯᐊ ᑎᑭᕌᕐᔪᐊᕐᒥᐅᑦ ᒪᒃᑯᑐᖏᑦ.  
 

(ᑐᓵᔨᑎᒍᑦ) ᑕᐃᒃᑯᐊ ᐋᓕᒃᔅ ᒫᑭᓐ 

ᐊᐅᓚᖃᑦᑕᖅᑕᖏᑦ ᖁᔭᒋᔭᕋ ᑖᓐᓇ ᐋᓕᒃᔅ 

ᐊᐅᓚᒃᑎᓚᐅᕐᒪᑦ ᑕᒪᑐᒥᖓ ᐃᓘᓐᓇᐃᓐᓂᒃ. 

(ᑐᓵᔨᑎᒃᑰᕈᓐᓃᖅᑐᖅ) ᐊᒻᒪᓗ ᑕᐃᒃᑯᐊ ᐊᑎᖏᑦ 

ᑕᐃᓂᐊᕋᒃᑭᑦ ᐃᓅᓱᒃᑐᑦ ᑖᔅᓱᒪ ᐃᓕᓴᑎᓚᐅᖅᑕᖏᑦ 

ᒎᓗᑖᖅᑎᓚᐅᖅᑕᖏᑦ ᐅᑯᐊᖑᓚᐅᖅᐳᑦ:  
 

 ᔨᐅᕆᒪᐃᔭ ᐊᐅᖅᓵᒐᖅ  

 ᔫᓯᕝ ᖁᒃᓱᒃ, ᑖᓐᓇ ᑳᑉᑎᓐᒋᔭᐅᒫᖅᑐᓂ  

 

 ᑎᒧᑎ ᕿᑎᕐᓗᒃ 

 

 ᕆᑭ ᐅᑲᓕᖅ 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ...ᒋᐅᕋᓐ 

ᕗᐃᓯ 

 

 ᐋᓕᕘᕐ ᐋᕐᓄᑦ 

 

 ᑕᑕᑭᐋ ᓴᒻᒧᖅᑐᖅ 

 

 ᕗᕌᓐᑕᓐ ᓂᐱᓴ.  

 

ᑖᒃᑯᐊ ᐃᓅᓱᒃᑐᓂᑦ ᑎᑭᕌᕐᔪᐊᕐᒥ ᒎᓗᑖᓚᐅᖅᑐᑦ.  

 

ᐊᒻᒪᓗ ᐅᖃᖅᑎᑦᑎᔩ ᓴᕆᒪᕆᓪᓚᕆᒃᑭᕙᒃᑲ ᑖᒃᑯᐊ 

ᓂᕕᐊᓵᔫᓂᖅᓴᐅᔪᑦ ᐊᕐᓇᓄᑦ ᐱᓐᖑᐊᖅᑏᑦ 

ᑲᒪᔨᖃᖅᑐᑎᒃ ᕼᐃᓕᒥᒃ, ᖁᔭᓐᓇᒦᒃ ᕼᐃᓕ. 

ᑖᒃᑯᐊᖑᓚᐅᖅᐳᓪᓕ ᓂᕕᐊᖅᓯᐊᑦ ᑎᑭᕌᕐᔪᐊᕐᒥᐅᑦ 

ᒎᓗᑖᖃᑕᐅᓚᐅᖅᑐᑦ:  

 

ᕋᓇᐃ ᐅᑲᓕᖅ... 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ...ᐋᒻᐳ ᐅᑲᓕᖅ 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ...ᐊᑏᓇ ᐸᓂᑲ 

 

ᐃᓚᖓᑦ ᒪᓕᒐᓕᐅᖅᑎ: ᓇᐅᒃ? 

 

>> ᐃᓪᓚᖅᑐᑦ 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ...ᒥᐅᕆ ᑲᐃᑦ ᓇᐸᔪᖅ 

 

 ᐃᐊᒪ ᔫᓐᔅ 

 

 ᒥᐃᓯ ᔫᓐᔅ 

 

 ᕙᐃᑦ ᓱᕙᒃᓯᐅᓪ 

 

 ᓕᐅᓇ ᑏᓈᖅ, ᐊᒻᒪᓗ 

 

 ᓲᕙᓚᐃ ᓇᑦᑕᖅ  

 

(ᑐᓵᔨᒃᑰᖏᑦᑐᖅ) ᑖᒃᑯᐊᖑᓚᐅᖅᐳᑦ ᑖᒃᑯᐊ 

ᓂᕕᐊᖅᓯᐊᓂ.  

 

ᐅᖃᖅᑎᑦᑎᔩ, ᐱᕕᖃᒃᑲᓐᓂᕈᐊᖅᑐᖓ 

ᐊᐱᕆᒐᓗᐊᖅᐳᖓ ᐱᐊᓂᒋᐊᕈᐊᖅᑐᖓ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ 

ᒪᓕᒐᓕᐅᖅᑎ ᐊᖏᖅᑕᐅᔪᒪᕗᖅ ᐱᔭᕇᕈᒪᓪᓗᓂ 

ᐅᖃᐅᓯᒃᓴᒥᒃ. ᐊᖏᓐᖏᑦᑐᖃᖅᐹ? 

ᐊᖏᓐᖏᑦᑐᖃᓐᖏᒻᒪᑦ ᐱᒋᐊᑐᐃᓐᓇᕆᑦ. ᒥᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ`ᓇᓪᓗᐊᕕᒃ 

ᑲᑎᒪᔨᐅᖃᑎᒃᑳ. ᐱᐊᓂᓕᖅᑐᖓ.  

 

(ᑐᓵᔨᑎᒍᑦ) ᐅᖃᖅᑎ, ᐊᒻᒪᓗᑦᑕᐅᖅ ᑕᐃᒪ 

ᕼᐊᓘᕈᒪᔭᕋ ᐸᓂᒐ (ᑐᓵᔨᑎᒎᕈᓐᓃᖅᑐᖅ) 

ᐸᓂᒐᑦᑕᐅᕐᖏᓐᓇ ᐊᓛᓇ ᖁᒃᓱᒃ ᑕᒪᐅᖓᓗ 

ᑲᒪᔨᐅᒋᐊᖅᑐᕐᓂᐊᖅᑐᓂ ᐱᓐᖑᐊᓂᕐᒥᑦ ᑕᒫᓂ 

ᐱᓇᓱᐊᕈᓯᐅᑉ ᓄᓐᖑᐊᓂ ᖃᐃᔪᒥ 

ᕚᓕᕚᕐᓂᐊᖅᑎᓪᓗᒋᑦ ᑎᑭᕌᕐᔪᐊᕐᒥ ᐱᓐᖑᐊᖅᑎᖏᑦ 

ᑕᒪᐅᓐᖓᕐᓂᐊᕐᒪᑕ, ᓂᕆᐅᒋᓪᓚᕆᑉᐸᒃᑲ.  

 

(ᑐᓵᔨᑎᒍᑦ) ᑕᐃᒪ ᐱᓐᖑᐊᖅᑎᐅᔪᑦᑕᐅᖅ ᑖᒃᑯᐊ 

ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᓂᕐᒧᑦ 

ᐱᓇᓱᐊᕐᓂᕐᖓᑕ ᑕᒫᓂ ᐱᓇᓱᐊᕈᓯᐅᑉ ᓄᓐᖑᐊᓂ 

(ᑐᓵᔨᑎᒎᕈᓐᓃᖅᑐᖅ) ᑕᐃᑲᓐᖓ ᒪᐃ 29-ᒥᑦ 

ᐱᒋᐊᕐᓗᑎᒃ ᔫᓂ 1 ᑎᑭᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᓯᔅ ᐅᒡᔪᒃ.  

ᖁᔭᒋᓕᓂᖅ ᐃᓚᒋᔭᓂᑦ ᓂᕈᐊᖅᑕᐅᕕᐊᓂ 

(ᐅᒡᔪᒃ) 

ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᐱᓐᖔᑦᓯᐊᕙᐅᓕᒻᒪᑦ ᓯᓚ ᖁᕕᐊᓇᖅ. 

ᓄᓇᖃᑎᒃᑲᓗ ᑰᒑᕐᔪᒻᒥᐅᑕᓪᓗ ᐅᑉᓗᑰᑦᑐᒋᑦ 

ᑖᒃᑯᐊᓗ ᑕᒫᓃᑦᑐᑦ ᐳᓛᖅᑐᑦ ᑐᓐᖓᓱᖁᓪᓗᒋᑦ. 

 

ᐃᑉᐸᔅᓴᖅ ᒪᑉᐱᒐᖅᑖᖅᑎᑕᐅᒐᑦᑕ ᑕᒫᓐᖓᑦ 

ᐱᖅᑯᓯᓕᕆᔨᒃᑯᓐᓂᑦ ᐃᑦᑕᕐᓂᓴᓕᕆᔨᓂᑦ 

ᐃᓚᒌᓐᓂᐅᑉ ᒥᔅᓵᓄᑦ. ᖁᔭᓕᒐᒪ ᑕᒫᓂ 

ᐃᖃᓗᓐᓃᓪᓗᓂ ᐅᖓᓯᒻᒪᑦ ᑕᓗᕐᔪᐊᓂᑦ ᐃᓚᒃᑲ 

ᐃᑉᐱᒋᑦᑎᐊᕈᒪᓗᒋᑦ ᐅᓪᓗᒥ ᓇᖏᖅᓯᔾᔪᑎᖃᖅᑐᖓ, 

ᐊᓈᓇᒐ, ᐊᖏᔪᒃᑲ ᓄᑲᒃᑲ ᐊᓂᒐᓗ ᐊᕐᓇᕕᒃᑲ 

ᐊᑦᓴᑲᓪᓗ ᑕᒪᕐᒥᑦᑎᐊᖅ ᐃᑦᑐᕋᓗ ᓂᖏᐅᕋᓗ, 

ᑕᐃᒃᑯᐊᓗ ᑰᒑᕐᔪᒻᒥᑦ ᐃᓚᒃᑲ, ᐃᓚᒻᒪᕇᑦ 

ᐊᓯᐅᒪᒻᒪᕆᑦᑕᐃᑦ ᐅᑉᓗᑰᑉᓯᐊᐸᒃᑲ, ᐊᐃᓐᓄᐊᕋᓗ.  

 

ᐃᕐᖑᑕᓐᓄᐊᕋ ᓇᓪᓕᐱᔭᓇᐸᓇᓗᒐ ᑕᓗᕐᒧᐊᓃᑦᑐᖅ 

ᐃᑉᐸᔅᓴᖅ ᐃᓕᓴᖅᑖᖃᑕᐅᒻᒪᑦ. 100 

ᐳᓴᖃᔭᒻᒪᕆᑦᑐᖅ ᐃᓕᕼᐊᓐᓂᕐᒥᓂ, point 5-ᒥ 

100 ᐳᓴᓐᖏᓐᓇᒥ ᓄᓪᓗᖃᑦᑕᖏᒃᑲᓗᐊᖅᑎᓪᓗᒍ 

ᓇᓪᓕᒋᓐᓄᐊᖅᐸᕋ ᐃᕐᖑᑕᓐᓄᐊᕋ ᐊᐃᓐᓄᐊᕋ.  

 

ᐃᓚᒌᓐᓂᐅᑉ ᒥᔅᓵᓄᑦ ᑐᓴᖅᑎᑕᐅᑎᓪᓗᑕ ᒪᑉᐱᕋᒃᑯ 

ᐃᑉᐸᔅᓴᖅ ᐃᓚᒌᓐᓂᕐᒥᑦ ᐃᑉᐱᒋᔭᒃᑲᓂᓘᒐᒪ, 

ᐊᕐᓇᕐᕕᓐᓇᔪᒐ. 

 

ᐊᒻᒪᓗ ᐊᕐᓇᕕᔾᔪᐊᕋ ᓄᓕᐊᔪᒃ ᑕᓗᕐᒧᐊᒦᑦᑐᑦ 

ᐅᑉᓗᑰᑦᑎᐊᐸᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᔅᖏᑦ. 

ᒪᓕᒐᓕᐅᖅᑎ, ᐃᖃᓗᐃᑦ-ᓯᓈ. ᒥᔅᑕ ᐅᑲᓕᖅ 

ᖁᔭᓕᓂᖅ ᒪᐃᒃ ᔭᐃᐅᒧᑦ ᐃᑭᑦᑐᒥᒃ 

ᐊᓐᓇᐃᓂᖓᓄᑦ (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔨᐅᓱᒋᑲᐃᓐᓇᕋᑖᕋᒪ 

ᑖᒃᑯᐊ ᐅᑲᓕᐅᖃᑎᑲ ᒎᓗᑖᖅᑐᒥᓂᑯᓘᒻᒪᑕ, 

ᐅᑲᓕᐅᓪᓗᑕ ᐅᓄᖅᑑᖏᒃᑲᓗᐊᕋᑦᑕ ᑭᓯᐊᓂ 

ᐅᐱᒍᓱᖃᑎᒌᖃᑦᑕᕋᑦᑕ. 

 

ᐅᖃᖅᑎᑦᑎᔩ, ᖁᕕᐊᓱᑉᐳᖓᑦᑕᐅᖅ ᖁᔭᓕᔪᒪᔪᖓ 

ᑕᒫᓂ ᐃᖃᓗᓐᓂ ᑭᒡᒐᑐᖅᑕᓐᓂ ᒪᐃ 9-ᒥ ᑕᐃᓐᓇ 

ᐃᓪᓗ ᐃᓚᖓ ᐃᑭᑦᑐᖃᕐᓂᔪᒻᒪᑦ, ᑭᓯᐊᓂᑦᑕᐅᖅ 

ᐱᐅᓕᐊᕆᔭᐅᓐᓂᒪᐅᕐᖓᑕ ᑕᐃᒃᑯᐊ 

ᐃᓗᐊᓃᑦᑐᒥᓃᑦ. ᑖᓐᓇ ᑭᒡᒐᑐᖅᑕᓐᓄᑦ, ᑕᐃᓐᓇᒎᖅ 

ᑭᒡᒐᑐᖅᑕᕋ ᒪᐃᒃ ᔭᐅᔪᔅ, ᑕᑯᒐᒥ 

ᐃᑭᑉᐸᓪᓕᐊᓕᕐᖓᑕ ᑕᐃᑲᓂ ᖃᐅᔨᒐᒥ ᐱᖓᓱᓂᑦ 

ᐃᓄᓐᓂᑦ ᑕᐃᑲᓃᑦᑐᖃᕐᖓᑦ, ᓯᓂᑦᑐᓂᖅᑲᐃ, 

ᑕᐃᑯᖓᓂᕐᖓᑦ ᐃᒻᒥᓂᒃ ᐃᓱᒪᒋᖏᑎᐊᖅᑐᓂ 

ᐊᓐᓂᑎᓐᓂᖅᑐᓂᒋᑦ ᑕᐃᒃᑯᐊ ᐱᖓᓱᐃᑦ ᐃᓅᔪᑦ, 

ᓇᓗᓇᓐᖏᑦᑐᖅ ᐊᑦᑕᓇᖅᑐᒦᕕᔾᒧᐊᓚᐅᖅᑐᑦ 

ᑲᑎᑦᑐᒋᑦ. 

 

ᑖᒃᑯᐊ ᖃᓄᐃᖏᑦᑎᕈᓘᔭᕐᖓᒋᑦ ᖁᔭᓕᑦᑎᐊᖅᑲᕗᑦ 

ᐊᒻᒪᓗ ᖁᔭᓐᓇᒦᖅᑐᑎᒍ ᑕᐃᒫᒃ 

ᐊᑦᑕᓇᖅᑐᒦᑦᑐᖃᖅᑎᓪᓗᒍ ᐃᑲᔪᕈᓐᓇᓚᐅᕐᖓᑦ 

ᖁᔭᓐᓇᒦᕕᔾᒧᐊᖅᑲᕗᑦ ᒪᐃᒃ ᔭᐃᔪᔅ ᐅᕙᖓ 

ᓂᖁᐊᖅᑕᐅᑯᖓᓂᑦ ᓄᓇᓕᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ.. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᔅᖏᑦ. 

ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ. 

(ᑐᓵᔨᑎᒍᑦ) 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. 5. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓄᑦ ᒪᓕᒐᓕᐅᕐᕕᒻᒧᑦ. ᒥᓯᔅ ᐊᕐᓇᒃᑲᖅ. 



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᕙᖓᑦᑕᐅᖅ ᐃᓕᓴᖅᓯᔪᒪᒻᒥᔪᖓ 

ᐃᓕᓴᕆᔭᐅᖅᑲᐅᔫᖓᓗᐊᒥᑦ ᑭᓯᐊᓂ ᑭᒡᒐᖅᑐᕋᒃᑭ 

ᐋᓐᓄᓘ ᐊᒻᒪ ᔮᓐ ᑕᒑᖅ ᐊᒻᒪᓗ ᐃᓚᖏᓪᓗ 

ᑐᓐᖓᓱᒋᔅᓯ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᔪᓄᑦ ᑐᓐᖓᓱᑦᑎᐊᕆᔅᓯ 

ᑕᐃᔭᐅᔪᓯᒪᔪᓯᒍᑦ ᐊᒻᒪ ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᑦ ᐅᖃᐅᓯᔅᓴᐃᑦ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ 

ᐃᓕᓴᖅᓯᑲᐃᓐᓇᕈᒪᔪᖓ ᒥᔅᑕ ᐋᓐᓄᓘ ᑕᒑᖅ 

ᓄᑲᖅᑎᕐᒥᑦ, ᑖᓐᓇᑦᑕᐅᖅ ᓂᕈᐊᖅᑎᒋᓯᒪᒐᒃᑯ 

ᐊᓈᓇᖓᓗ. ᑕᐃᒫᑦᑕᐅᖅ ᒥᔅᑕ ᑕᒑᖅ 

ᓄᑲᖅᑎᑦᑎᑐᑦ ᓄᑲᖅᑎᐅᒻᒥᒐᒪᑦᑕᐅᖅ ᑖᓐᓇ 

ᓄᑲᖅᑎᐅᒻᒪᑦ ᓄᑲᖅᑎᐅᒻᒥᒐᒪᑦᑕᐅᖅ, ᑖᓐᓇᑦᑕᐅᖅ 

ᐃᓄᑦᑎᐊᕚᖑᓂᖅᐹᖑᖃᑕᐅᔪᖅ ᖃᐅᔨᒪᔭᓐᓂᑦ, 

ᑕᑯᒐᐃᒐᒃᑯᓗ ᖁᖓᐃᓐᓇᓲᖑᓪᓗᓂ, 

ᐃᓄᑦᑎᐊᕙᓪᓚᕆᒃ ᑖᓐᓇ. ᑖᓐᓇᓗ ᐅᐱᒋᒍᒪᔭᕋ 

ᐊᖏᔪᑦᑎᖅ ᐃᖅᑲᓇᐃᔮᒥᓄᑦ ᐃᓱᓕᒻᒪᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᑎᒍᑦ ᑐᓐᖓᓱᑦᑎᐊᕆᑦᑎ. 

ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓴᔨᑎᒎᕈᓐᓃᖅᑐᖅ) ᒫᓐᓇ ᐊᕐᕕᐊᕐᒥᐅᑖᒃ ᒫᕐᕉᒃ 

ᐃᓕᑕᕆᒍᐊᖅᑕᒃᑲ. ᑖᓐᓇ ᐊᑕᐅᕼᐃᖅ, ᐹᑦ ᓂᐊᑦᓱ 

ᐊᒻᒪ ᐱᖃᑖ ᔪᐃᔅ ᓱᓗᒃ, ᐊᕐᕕᐊᕐᒥᐅᑕᑦ ᑕᒫᓐᓃᒻᒪᑕ. 

ᒪ’ᓇ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓯᒍᑦ 

ᑐᓐᖓᓱᑦᑎᐊᕆᔅᓯ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᐅᓪᓗᒥ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᐅᐱᒍᓱᖃᑎᒋᔪᒪᒻᒥᔭᒃᑲ ᑕᒫᓃᑦᑐᓂᒃ 

ᐃᒃᓯᕚᖃᑎᒋᔭᑦᑎᓐᓂᒃ ᐅᓪᓗᒥᐅᔪᖅ. 

ᖃᕋᓴᐅᔭᓕᕆᔨᓪᓚᕆᐅᖅᑰᓕᕋᑦᑕ. ᑕᐃᒪ ᑖᒃᑯᐊ 

ᐃᓕᓐᓂᐊᖅᑐᓕᕆᓂᕐᒧᑦ ᑕᒪᐅᓐᖓᖅᓯᒪᔪᐃᑦ ᑖᒃᑯᐊ 

ᑖᒃᓱᒥᖓᐃᓛᒃ, ᐅᖃᓕᒫᕐᕕᐅᓚᖓ, ᓲᕐᓗ 

ᓄᑕᖅᑲᓄᑦ ᑖᓐᓇ ᑐᕌᖓᔪᒥᒃ ᓴᖅᑭᑎᑦᑎᓯᒪᒐᑦᑕ. 

 

ᑕᐃᒪ ᑖᒃᓱᒥᖓ ᐊᐅᓚᑎᑦᑎᒋᐊᖅᑐᖅᑐᐃᑦ ᑕᒫᓂ 

ᐃᖃᓗᓐᓂ ᐅᑯᐊᖑᔪᐃᑦ, ᐃᒻᒪᖄ ᑕᐃᒐᐃᒑᖓᒃᑭᑦ 

ᓇᖏᖅᓯᖃᑦᑕᓂᐊᖅᐳᓯ ᐃᓕᑕᕆᔭᐅᑦᑎᐊᕐᓂᐊᕐᕋᑦᓯ. 

ᐅᓖᐸ ᓇᐅᔪᖅ, ᑖᓐᓇ ᐸᖕᓂᖅᑑᕐᒥᐅᑕᖅ, 

ᐃᓐᓇᐅᖃᑕᐅᒻᒥᔪᖅ, ᐊᒻᒪᓗ ᓖᑎᐊ ᐊᓕᕙᑦᑕᖅ 

ᑖᓐᓇᑦᑕᐅᖅ ᐃᓐᓇᐅᖃᑕᐅᓪᓗᓂ 

ᐸᖕᓂᖅᑑᕐᒥᐅᑕᔅᓴᔭ.  

 

ᐊᒻᒪᓗ ᑖᓐᓇ ᐃᓕᓴᐃᔨᑐᖃᐅᓯᕐᒪᔪᖅ 

ᐊᑯᓂᒻᒪᕆᐅᔪᖅ ᓖᓇ ᒥᑦᑐᒃ, ᑖᓐᓇ 

ᐃᓕᓐᓂᐊᖅᑐᓕᕆᔨᒃᑯᓐᓂ ᒫᓐᓇ ᑕᐃᑲᓂ 

ᐸᖕᓂᖅᑑᕐᒥᐅᑕᖅ. ᐊᒻᒪᓗ ᑖᓐᓇ ᔪᐃᔅ ᓱᓗᒃ, 

ᐊᕐᕕᐊᓃᓐᖔᖅᑐᖅ 

ᐃᓕᓐᓂᐊᖅᑐᓕᕆᔨᒃᑯᓃᓐᖔᕆᓪᓗᓂ ᐊᒻᒪᓗ ᑖᓐᓇ 

ᒫᒋ ᒪᑉᐸ, ᐃᓕᓐᓂᐊᖅᑐᓕᕆᔨᒃᑯᓃᓐᖔᕐᒥᔪᖅᑕᐅᖅ 

ᑲᖏᖅᖠᓂᕐᒥᒃ. ᐊᒻᒪ ᑖᓐᓇᑦᑕᐅᖅ ᐹᑦ ᓇᑦᓯᖅ, 

ᑖᓐᓇ ᐃᓕᓐᓂᐊᖅᑐᓕᕆᔨᒃᑯᓃᓐᖔᕆᓪᓗᓂ 

ᐊᕐᕕᐊᓂ.  

 

ᑖᒃᑯᐊ ᑕᕝᕙ ᑕᒫᓃᖃᑕᐅᔪᐃᑦ ᐊᒻᒪ ᑖᓐᓇ ᓴᒫᓐᑎ, 

ᑖᓐᓇᑦᑕᐅᖅ ᑕᒫᓃᖃᑕᐅᒻᒥᔪᖅ. ᑖᒃᑯᐊ ᑕᒪᐅᖓ 

ᐃᓕᓐᓂᐊᕐᕕᑦᑎᓐᓄᑦ ᐃᑲᔫᑎᔅᓴᓂᒃ ᑕᐃᒪ ᑕᒪᐅᖓ 

ᐱᕙᓪᓕᐊᑎᑦᑎᓪᓚᕆᓐᓂᐊᕐᒥᔪᐃᑦ. ᓇᓗᓇᓐᖏᑦᑐᖅ 

ᑖᒃᑯᐊ ᐅᐱᒋᑦᑎᐊᑕᒃᑲ ᑕᒫᓃᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓯᒍᑦ 

ᑐᓐᖓᓱᑦᑎᐊᕆᑦᓯ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᓂᕐᒧᑦ ᐃᓕᓴᖅᓯᓂᖅ. ᒥᔅᑕ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓕᓴᖅᓯᒍᒪᔪᖓ ᒪᕐᕉᓐᓂᒃ  



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2708 

ᔮᐸᓃᓯᒃᑯᓃᓐᖔᖅᑑᓐᓂᒃ ᑕᕝᕗᖓ 

ᐳᓛᕆᐊᖅᓯᒪᔪᐊᐲᓐᓂᒃ ᑐᓐᖓᓱᒃᑎᑦᑎᒍᒪᒐᒪ 

ᑕᕝᕙᓃᖃᑦᑕᕋᑖᖅᑑᒐᓗᐊᖏᒃᑭᐊ 

ᖃᖓᑕᓲᒃᑯᕕᓕᐊᖅᐸᓚᐃᒻᒪᑎᒃ. 

 

ᐅᖃᖅᑏ, ᑭᒡᒐᖅᑐᖅᑎᒻᒪᕆᐅᔪᖅ ᒥᔅᑕ ᑕᒧᕋ ᐊᒻᒪᓗ 

ᑭᒡᒐᖅᑐᖅᑎᒻᒪᕆᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᒥᔅᑕ 

ᐋᓐᑕᐅ ᑕᕝᕙᓃᔅᓯᒪᒻᒪᑎᒃ ᐅᖃᐅᓯᖃᕆᐊᖅᑐᖅᑐᑎᒃ 

ᐱᕙᓪᓕᐊᑎᒐᔅᓴᐅᔪᓂᒃ ᓄᓇᕘᒥ. ᒥᔅᑕ ᐅᖄᓕᒃᑕᐅᖅ 

ᑕᐃᒃᑯᐊ ᑐᓐᖓᓱᒃᑎᒍᒪᔮᒃᑲ ᐃᖃᓗᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓯᒍᑦ 

ᑐᓐᖓᓱᑦᑎᐊᕆᑦᓯ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᓂᕐᒧᑦ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐊᕐᕕᐊᓄᑦ, ᑎᑭᕌᕐᔪᐊᕐᒧᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ. ᐃᓕᑕᖅᕼᐃᑲᓐᓂᕈᐊᖅᑐᖓᑉᑕᐅᖅ 

ᑕᒫᓃᑦᑑᓐᓂᒃ ᑭᒡᒐᑐᖅᑕᕐᒪ ᓄᓇᖁᑎᑉᓂ ᐊᕐᕕᐊᑦ 

ᐅᐊᓐᓇᖓᓃᓐᖔᖅᓯᒪᑉᓗᑎᒃ, 

ᐊᕐᕕᐊᕐᒥᐅᑕᐅᖃᑎᒋᑉᓗᒋᑉᓗ. ᑖᒃᑯᐊ 

ᐃᓕᑕᕆᔭᐅᒐᓂᕼᐋᖅᑐᒃ, 

ᐃᓕᑕᕆᒃᑲᓐᓂᖃᑕᐅᒍᐊᑉᑐᒋᑦ ᔪᐃᔅ ᓱᓗᒃ 

ᐊᕐᕕᐊᒦᓐᖔᖅᑐᖅ ᑕᒫᓃᖃᑕᐅᔪᖅ ᐊᒻᒪᓗ ᐹᑦ 

ᓴᐃᒪᓇ ᓇᑦᓯᖅ ᐊᒻᒪᓗ ᑲᑎᒪᑦᑎᐊᓂᐊᖅᐳᓯ ᑕᒫᓂ 

ᐃᖃᓗᓐᓂ ᑐᓐᖓᓱᓪᓗᓯᓗ. ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᑦᑎᐊᕆᔅᓯ 

ᒪᓕᒐᓕᐅᕐᕕᖕᒧᑦ. ᒪᓕᒐᓕᐅᖅᑎ ᐃᒡᓗᓕᒑᕐᔪᖕᒧᑦ, 

ᑲᖏᖅᖠᓂᕐᒧᓪᓗ, ᒥᔅᑕ ᑖᒻ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᑕᖅᓯᔪᒪᔪᖓᑦᑕᐅᖅ ᑲᖏᖅᖠᓂᕐᒥᐅᑕᖃᑎᒋᔭᕋ 

ᒫᒋ ᐳᑐᓕᒃ, ᒫᒋ ᒪᑉᐸᐅᖏᑦᑐᖅ.  

 

>>ᐃᓪᓚᖅᑐᑦ 

 

ᐊᒻᒪᓗ ᐹᑦ ᓇᑦᓯᖅ, ᐊᕐᕕᐊᕐᒥᐅᑕᖅ ᐊᒻᒪ ᔪᐊᐃᔅ 

ᓱᓗᒃ. ᐊᒻᒪᓗ ᑕᐃᒃᑯᐊ ᐱᖃᑎᒋᔭᖏᑦ ᑐᓐᖓᓱᒋᑦᓯ 

ᑕᒫᓂ.  

 

ᐊᒻᒪᓗ ᐃᓕᑕᖅᓯᔪᒪᒻᒥᔪᖓ ᖃᐅᔨᒪᔭᓐᓂᒃ 

ᐊᑯᓂᒻᒪᕆᐊᓗᒃ ᐊᕐᕌᒍᓂᒃ, 

ᐃᓕᓐᓂᐊᕐᕆᐊᖃᑎᒋᓚᐅᖅᓯᒪᓪᓗᒍᓗ 

ᖂᔾᔪᐊᕌᓗᒻᒧᑦ. ᖁᕕᐊᓇᖅ ᐅᓪᓗᒥ ᑕᑯᒃᑲᓂᖅᑕᕋ 

ᐋᓐᑐᓗ ᑕᒑᖅ. ᖁᔭᓐᓇᒦᒃ. ᑐᓐᖓᓱᒋᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᒃᑎᐊᕆᔅᓯ ᒪᓕᒐᓕᐅᕐᕕᒻᒧᑦ. 

ᒪᓕᒐᓕᐅᕐᕕᒻᒧᑦ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐸᓐᓂᖅᑑᒧᑦ, ᒥᔅᑕ ᒪᐃᒃ.  

 

ᐊᖓᔪᖅᑳ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊᑦᑕᐅᖅ ᓄᓇᖅᑲᑎᒃᑲ ᑕᕝᕙᓂ ᒪᓕᒐᓕᐅᕐᕕᐅᑉ 

ᐃᓗᐊᓂ ᐃᓕᓴᕆᔭᐅᖁᑦᑎᐊᕐᒥᔭᒃᑲ. ᐅᓖᐸ ᓇᐅᔪᖅ, 

ᓖᑎᐊ ᐊᓕᕙᖅᑕᖅ, ᓖᓇ ᒥᑦᑐᒃ, ᐊᒻᒪᓗ ᑖᓕᐊ 

ᓴᒫᑎ. ᑐᓐᖓᓱᒋᔅᓯ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᐊᒻᒪᑦᑕᐅᖅ ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓯᒍ ᑐᓐᖓᓱᒃᑎᐊᕆᔅᓯ, ᐊᒻᒪᑦᑕᐅᖅ 

ᑖᓐᓇ ᓯᕗᓕᖅᑎ ᐃᓵᒃᑲᓐᓂᕐᒥᖕᒪᑦ ᐳᐃᒍᐃᖅᑰᕐᒪᑦ. 

ᐊᑎᒎᖅ, ᒥᔅᑕ ᓯᕗᓕᖅᑎ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᕐᓗᒃᑑᕐᒥᐅᑕᐅᓪᓗᖓᐃᓛᒃ 

ᐃᓕᓴᖅᓯᓂᕆᓲᒃᑲ ᐊᒥᓲᓂᖅᐹᕆᒐᓱᑕᐃᓐᓇᕋᒃᑭ, 

ᒪᕈᐊᑎᖅᑐᖓ ᐊᒥᓲᓛᕆᓯᒪᒐᒃᑯ. 

ᐊᒥᓲᓂᖅᓴᐅᓂᐊᓕᕐᖓᑕ.  

 

ᐅᖃᖅᑎ, ᐃᓕᓴᕆᔪᒪᔭᒃᑲ ᕼᐆᕐᕝ ᓇᑭᒪᔮᖅ 

ᐃᓕᑕᕆᔪᒪᔭᕋ ᐹᓕᑐᒃᒥᐅᑕᖅ 

ᓄᓇᑦᑎᐊᕐᒥᐅᑕᐅᒐᓕᐊᖅ ᑭᓯᐊᓂ ᐃᓚᒋᒐᒃᑯ 

ᐃᓚᓪᓚᕆᒋᒐᒃᑯᐃᓛᒃ ᐃᓕᓴᕆᒍᒪᔭᕋ 

ᑐᓐᖓᓱᒃᑎᒍᒪᓪᓗᒍᓗ ᑕᕝᕗᖓ ᒪᓕᒐᓕᐅᕐᕕᐅᑉ 

ᐳᓛᕐᕕᖓᓄᑦ. ᖁᔭᓐᓇᒦᒃ.  



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓯᒍᑦ ᑐᓐᖓᓱᒃᑎᐊᕆᔅᓯ. ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ.  

 

ᐅᖃᐅᓯᕆᓂᐊᓵᕐᓂᕐᓗᒍ ᑖᓐᓇ ᑲᑎᒪᒃᔪᑎᔅᓴᕗᑦ 6, 

ᐅᖃᐅᓯᕆᓂᐊᓵᕐᓗᒍ ᐳᐃᒍᐃᓐᓂᕐᒥᒐᒪᑦᑕᐅᖅ, 

ᐃᖅᑲᐃᑎᓐᓂᕆᖓ ᓯᕗᓕᖅᑎ ᖁᔭᓐᓇᒦᒃ. ᑖᓐᓇ 

ᐃᓚᒋᔭᕗᓂᓛᒃ ᓯᒥᐊᓐ ᒥᒃᑭᓐᖑᐊᖅ ᐊᒻᒪᑦᑕᐅᖅ 

ᐸᐅᓗᓯ ᕿᔪᒃᑖᖅ ᐅᓪᓗᒥ ᓴᖅᑭᑦᑐᓐᓇᓐᖏᒻᒪᑕ 

ᑎᑭᑦᑐᓐᓇᖃᐅᓐᖏᒥᖕᒪᑦ ᑎᒻᒥᓲᒃᑯᑦ. ᑕᐃᒪ ᖃᐅᒃᐸᑦ 

ᓂᕆᐅᒋᓂᐊᕐᒥᔭᕗᑦ, ᑖᓐᓇ 

ᓇᓗᓇᐃᑐᐃᓐᓇᕈᒪᓪᓗᒍ.  

  

6. (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. 

(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎ ᖁᑦᑎᑦᑐᒧᑦ 

ᒥᔅᑕ ᓲᔪᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 492 - 4(2): ᒐᕙᒪᒃᑯᑦ ᐃᓪᓗᖓᑦ 

ᖃᐅᓱᐃᑦᑐᒥ ᖃᐅᔨᓴᖅᑕᐅᓂᖓ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ 

ᑐᕌᖅᑎᑕᕋ ᓄᓇᕗᑦ ᐱᔨᑦᑎᖅᑎᒃᑯᓐᓄᑦ 

ᒥᓂᔅᑕᖓᓐᓄᑦ.  

 

ᑕᐃᒪ ᐅᑭᐊᒃᓵᖅ, ᐃᒡᓗᒥ ᐊᔾᔨᓐᖑᐊᕐᒥ 

ᑕᑯᖅᑯᑦᑎᓚᐅᕋᒪ ᑕᑯᒥᓇᓐᖏᓚᑦᑖᖅᑐᒥᒃ 

ᖃᐅᓱᐃᑦᑐᒥ ᑕᐃᓐᓇ ᐃᖅᑲᓇᐃᔭᕐᕕᐅᔪᖅ 

ᖃᐅᔨᓴᖅᑕᐅᔭᕆᐊᖃᓚᐅᕐᒪᑦ. ᑕᐃᒪᖃᐃ 

ᖃᐅᔨᓴᖅᑕᐅᓯᒪᓕᖅᐸ ᑕᐃᓐᓇ ᐃᒡᓗ 

ᐃᖅᑲᓇᐃᔭᕐᕕᐅᔪᖅ ᒐᕙᒪᒃᑯᓐᓄᑦ 

ᑕᑯᔭᖅᑐᖅᑕᐅᓂᐊᓚᐅᕐᒪᑦ, ᑕᒪᓐᓇᖃᐃ 

ᐱᓕᕆᐊᕆᓯᒪᓕᖅᐱᐅᒃ ᐅᓪᓗᒥᒧᑦ ᑕᒪᓐᓇ 

ᐅᖃᐅᓯᕆᔪᓐᓇᖅᐱᐅᒃ, ᖃᐅᔨᓴᖅᓯᒪᓕᕐᓂᖅ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᒐᕙᒪᒃᑯᓄᓪᓗ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ:  

ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᓇᓪᓕᐊᓄᑦ 

ᐃᓪᓗᒧᑦ ᐅᖃᐅᓯᖃᓪᓚᑖᕐᒪᖔᖅ ᐊᖏᕐᕋᒧᓪᓘᓐᓃᑦ, 

ᐊᓪᓚᕕᒻᒧᓘᓐᓃᑦ ᐅᕝᕙᓘᓐᓃᑦ 

ᓇᓕᐊᓅᖓᓪᓚᕆᑦᑐᒧᑦ ᑐᑭᓯᑎᐊᕈᒪᒐᓗᐊᖅᑐᐊ, 

ᐃᖅᑲᓇᐃᔭᕐᕕᐅᔪᒪᓪᓘᓐᓃᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑕ ᓲᔪᖅ ᓇᓗᓇᐃᑦᑎᐊᕆᑦ 

ᓇᓕᐊᖕᓄᓪᓚᕆᒃ ᐊᐱᕆᖕᒪᖔᖅᐱᑦ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᔅᓱᒪ 

ᓯᕗᓪᓕᐅᑉ ᖃᐃᔨᒪᔭᕋᓗᐊᖓ. ᑕᐃᓐᓇ 

ᐃᖅᑲᓇᐃᔭᕐᕕᐅᔪᖅ ᐃᓄᓕᕆᔨᒃᑯᓐᓄᓪᓗ 

ᒐᕙᒪᑯᓐᓄᓂᓛᒃ ᑕᐃᓐᓇ ᐃᖅᑲᓇᐃᔭᕐᕕᐅᔪᖅ 

ᐃᒡᓗᑐᖄᓗᒃ ᑯᑐᔭᑦᑐᖅ ᑕᐃᓐᓇ, ᑕᐃᔅᓱᒥᖓ 

ᐊᐱᕆᔾᔪᑎᖃᖅᑐᖓ 

ᖃᐅᔨᓴᖅᑕᐅᑦᑎᐊᖅᓯᒪᓕᕐᒪᖔᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒪᒥᐊᓇᐅᒐᓗᐊᖅ ᑖᓐᓇ ᑭᐅᔪᓐᓇᖏᓐᓇᒃᑯ ᑭᓯᐊᓂ 

ᐊᐱᖅᑯᑎᒋᔭᖓ ᐅᑎᕐᕕᒋᔪᓐᓇᓂᐊᖅᑕᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ ᐊᐱᖅᑯᑎ 

ᑎᒍᑲᐃᓐᓇᕋᑖᕐᖓᒍ ᑭᐅᓛᑐᐃᓐᓇᕐᓗᓂᐅᒃ, 

ᑭᖑᓪᓕᕐᒧᑦ ᐊᐱᕆᔪᒪᓯᒪᔪᒧᑦ ᓅᓐᖑᓱᓕᕋᒪ. 

(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᓐᖒᑦ, ᒥᔅ 

ᐊᕐᓇᒃᑲᖅ. 

 

ᐊᐱᖅᑯᑦ 493 - 4(2): ᐱᓕᕆᕕᓐᓂ 

ᐃᖅᑲᓇᐃᔭᖅᑎᓕᕆᓂᕐᒧᐊᖓᔪᐃᑦ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ  

ᐱᕙᓪᓕᐊᔪᓕᕆᔨᒃᑯᑦ  



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑦᑕᐅᓯᕆᔨᒃᑯᓪᓗ. ᑖᓐᓇ ᐊᐱᕆᓚᐅᓐᖏᑕᕗᑦ ᓱᓕ. 

 

ᒪᓕᒃᖣᒍ ᒐᕙᒪᒃᑯᑦ ᒫᓐᓇᕋᑖᖑᓚᐅᖅᑐᖅ 

ᓴᖅᑭᑕᐅᓂᒃᑯᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᑦᑕ 

ᐱᓕᕆᕕᖓᑦᑕ ᓄᑦᑕᐅᓯᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ. ᐃᖅᑲᓇᐃᔮᑦ 

ᐃᓐᓄᒃᓯᒪᒻᒪᑕ 30-ᐳᓴᒻᒥᒃ. ᐅᖓᑖᓂ 40-ᖓᓃᑦᑐᑦ 

ᐃᖅᑲᓇᐃᔮᒃᓴᐃᑦ ᐃᓐᓄᒃᑕᐅᓯᒪᖏᒃᖢᑎᒃ. 24-ᖑᔪᑦ 

ᐃᓐᓄᒃᑕᐅᓯᒪᓪᓗᑎᒃ ᐃᖃᓗᓐᓂ ᐃᖅᑲᓇᐃᔮᑦ. 

ᑭᓯᐊᓂᓕ ᐅᓪᓛᓂᒃ ᐱᓪᓗᒋᑦ 

ᓴᖅᑭᑦᑎᔪᖃᓚᐅᖏᑐᕐᓗᓐᓃᑦ ᐃᖅᑲᓇᐃᔮᒃᓴᒥᒃ 

ᐱᕙᓪᓕᐊᔪᓕᕆᔨᒃᑯᓐᓂᑦ ᖃᕆᓴᐅᔭᒃᑯᑦ 

ᐃᑭᐊᖅᓯᕕᒃᑯᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᑳ ᐱᓕᕆᕕᐅᔪᑦ 

ᐃᖅᑲᓇᐃᔭᖅᑎᑖᕆᐊᖃᕈᓐᓃᕐᒪᖔᑦ ᒫᓐᓇᐅᓂᖓᓂ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᑎᓕᕆᓂᕐᒧᓪᓗ, ᒥᓯᔅ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ) ᖁᔭᓐᓇᒦᒃ, 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ. ᐊᒻᒪ ᑖᓐᓇ 

ᓇᑯᒻᒦᖅᖢᒍ ᐊᐱᖅᑯᑎᖓᓂᒃ. ᑭᓯᐊᓂ ᑕᒪᓐᓇ 

ᐃᖅᑲᓇᐃᔭᖅᑐᓕᕆᓂᖅ ᑲᒪᒋᓗᐊᖏᓇᑦᑎᒍ. 

ᐅᖃᕈᓐᓇᕋᓗᐊᖅᑐᖓ ᓄᖅᑲᖓᔪᖃᖏᒋᐊᖓ 

ᑐᓴᐅᒪᔭᓐᓂᓪᓕ ᒫᓐᓇᒃᑯᑦ. ᓇᑯᒻᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᒃᓯᕙᐅᑖᓚᑲᓴᑦᑎᐊᖅᑕᒋᑦ, ᒪᒥᐊᓇᖅ. 

 

ᑕᐸᐃᒐᓚᒃᑐᖓ ᒥᓂᔅᑕ ᖃᐅᔨᒪᖏᑦᑐᖅ 

ᐃᖅᑲᓇᐃᔭᖅᑎᑖᕆᐊᖃᕈᓐᓃᖅᓯᒪᑲᐃᓐᓇᕐᒪᖔᑕ. 

ᑖᓐᓇ ᐊᖏᔪᐊᓗᒻᒥᒃ ᐱᓕᕆᕕᐅᑉ ᐃᓗᐊᓂ  

ᑭᓯᐊᓂᓕ ᐊᐱᖅᑯᑎᒋᓂᐊᕐᒥᔭᕋ ᐱᖃᑖ  

ᐃᒻᒪᖄ ᑭᐅᔪᓐᓇᓂᐊᖅᑕᔅᓴᕆᔭᖓ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᑦᓯᑦ 

ᐃᖅᑲᓇᐃᔮᒥᓐᓂᒃ ᓄᖅᑲᑦᑎᑕᐅᓯᒪᒻᒪᖔᑕ 

ᐱᓕᕆᕕᖓᓂᒃ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ ᑕᖅᑮᑦ ᐱᖓᓲᔪᖅᑐᑦ 

ᐊᓂᒍᖅᓯᒪᓕᖅᑎᓪᓗᒋᑦ ᖃᑦᓯᐅᓯᒪᕙᑦ 

ᓄᖅᑲᑦᑎᑕᐅᓯᒪᔪᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᓯᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐊᐱᖅᑯᑎᒋᔭᖓ ᖃᐅᔨᒋᐊᓚᐅᕐᓗᒍ 

ᑭᐅᔪᒫᖅᐸᕋ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᑉ ᑖᓐᓇ 

ᑭᐅᔪᒫᖅᑕᖓ, ᑎᒍᑐᐃᓐᓇᑲᐃᓐᓇᖅᑕᖓ. ᐊᓯᐊᓄᑦ 

ᐊᐱᖅᓱᓂᐊᖅᑐᒧᑦ ᓅᓐᓂᐊᓕᕆᕗᒍᑦ. 

(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 494 - 4(2): ᓂᐅᕕᖃᑦᑕᖅᑐᓄᑦ 

ᓴᐳᒻᒥᑦᑎᓂᕐᒧᑦ ᒪᓕᒐᖅ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄ ᓄᓇᓕᓐᓄᑦ 

ᒐᕙᒪᒃᑯᓂᓪᓗ ᐱᔨᑦᓯᑎᒃᑯᓐᓄᑦ.  

 

ᒥᓂᔅᑕ ᐃᖅᑲᐅᒪᔪᔅᓴᐅᒻᒪᑦ ᓴᖅᑭᑦᑎᖃᑦᑕᖅᓯᒪᒐᒪ 

ᐱᔾᔪᑎᐅᔪᒥᒃ ᐋᖅᑭᒋᐊᖅᑕᐅᔾᔪᑎᖓᓂᒃ 

ᓂᐅᕕᖅᐸᑦᑐᑦ ᓂᐅᕕᖃᑦᑕᖅᑐᑦ ᓴᐳᒻᒥᔭᐅᓂᖓᓐᓄᑦ 

ᐱᖁᔭᕐᔪᐊᖓ ᑕᐃᒃᑯᐊ ᓯᒃᑮᑦ ᓯᒃᑮᕋᓱᒃᑎᓪᓗᒋᑦ 

ᐊᑭᓖᑎᑕᐅᒃᑲᓐᓂᖁᓇᒋᑦ. ᖁᕕᐊᓱᒃᑐᖓ ᒥᓂᔅᑕ 

ᐱᓕᕆᕕᖓ ᒫᓐᓇ ᑕᖅᑲᒃᑯᓂᖓ ᑐᓴᕋᓱᐊᕐᒪᑕ 

ᑕᒪᑐᒪ ᒥᒃᓵᓄᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᑳ ᖃᓄᐃᑦᑐᓂᒃ 

ᐋᖅᑭᒋᐊᕈᑎᓂᒃ ᓂᐅᕕᖅᐸᑦᑐ 

ᓴᐳᒻᒥᔭᐅᔾᔪᑎᖏᓐᓄᑦ ᐱᖁᔭᕐᔪᐊᖓᓄᑦ 

ᐃᓱᒪᔅᓴᖅᓯᐅᕈᑎᖃᓕᕐᒪᖔᑕ ᐱᓕᕆᕕᖓᑦᑕ 

ᐃᓗᐊᓂ? ᖁᔭᓐᓇᒦᒃ, ᐅᖃᖅᑏ. 

 



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᓯᖅᑎᒃᑯᓐᓄᑦ, ᒥᔅᑕ 

ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑖᒃᓱᒥᖓ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒻᒪᑦ. ᑖᓐᓇ ᒫᓐᓇ ᐱᓕᕆᐊᕆᔭᕗᑦ ᓱᓕ 

ᑕᑯᓇᒃᑕᕗᑦ. ᑖᓐᓇ ᐱᒻᒪᕆᖁᑎᒋᔭᕗᑦ ᒫᓐᓇᐅᔪᖅ 

ᑕᕝᕙᓂ ᒐᕙᒪᒃᑯᓐᓂ ᐊᒻᒪᓗ ᒫᓐᓇ 

ᐱᓕᕆᐊᕐᖑᓪᓗᓂ.  

 

ᑕᒪᒃᑯᓂᖓ ᑲᓇᑕᒥ ᒐᕙᒪᐅᔪᓂ 

ᐃᓕᖅᑯᓯᐅᖃᑦᑕᖅᑐᒥᒃ ᑕᒪᒃᑯᐊ ᓯᒃᑮᔭᖃᑦᑕᕐᓂᐅᑉ 

ᒥᒃᓵᓄᑦ ᐊᑭᖃᑦᑕᕐᓂᖏᓐᓂᓪᓗ ᐊᒻᒪ 

ᐊᑭᑐᓗᐊᖃᑦᑕᕐᓂᖏᓐᓂᒃ ᑕᒪᓐᓇ ᒫᓐᓇᐅᔪᖅ 

ᐱᓕᕆᐊᕐᖑᔪᖅ. ᑕᒪᒃᑯᐊ ᑳᓇᑕᒥ ᒐᕙᒪᐅᔪᐃᑦ 

ᖃᓄᐃᑦᑐᑐᐃᓐᓇᐃᑦ, ᐊᒡᒍᑐᖅᓯᒪᔪᓪᓗᓐᓃᑦ 

ᐱᔪᓐᓇᕐᓂᖃᑦᑎᑕᐅᖃᑦᑕᕐᖓᑕ ᒪᓕᒐᒃᑯᑦ. ᑕᒪᒃᑯᐊ 

ᓴᐳᔾᔭᐅᓯᒪᑦᑎᐊᖁᓪᓗᒋᑦ ᓯᒃᑮᔭᖃᑦᑕᖅᑐᐃᑦ. ᑕᒪᓐᓇ 

ᑕᒪᐅᓇ ᐅᖃᕈᓐᓇᖅᑐᖓ ᒫᓐᓇ 

ᐱᓕᕆᐊᕆᔭᕋᓗᐊᕗᑦ ᑭᓯᐊᓂ ᒫᓐᓇ 

ᐱᔭᕇᖅᓯᒪᖏᒻᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᒃ 

ᑖᒃᑯᐊ ᐃᓱᓕᒃᕕᔅᓴᓕᐅᖅᓯᒪᒻᒪᑕ ᔫᓂ 30-ᒥᑦ 

ᓂᓪᓕᕐᕕᔅᓴᓂᑦ ᑎᑎᖅᑲᓂᓪᓗ ᑐᓂᓯᕕᔅᓴᒥ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐱᖁᔭᔅᓴᖅ ᑖᓐᓇ 

ᓴᖅᑭᑕᐅᔪᓐᓇᖅᓯᓛᕐᒪᖔᖅ ᑲᑎᒪᒃᔪᐊᑲᓐᓂᓕᕈᑦᑕ 

ᐅᑭᐊᔅᓵᖑᓂᐊᖅᑐᖅ ᑖᒃᑯᐊ ᓂᐅᕕᖅᐸᑦᑐᑦ 

ᓴᐳᒻᒥᔭᐅᔪᑎᖏᓐᓄᑦ ᐱᖁᔭᕐᔪᐊᖅ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᐊᐱᖅᑯᑎᒋᔭᖓ, ᑕᒪᐅᖓ ᐅᑭᐊᔅᓵᒧᑦ  

ᐸᕐᓇᐸᓪᓕᐊᒐᓱᐊᖅᑐᖅ ᑐᖔᒍᑦ 

ᐱᔭᕇᕈᓐᓇᓂᓐᖏᑉᐸᑦ. ᑕᐃᒪ  

ᐊᐅᔭᐅᓂᐊᖅᑐᖅ ᓇᓗᓇᓐᖏᑦᑐᖅ ᐅᑭᐊᔅᓵᒧᑦ 

ᑎᑭᓪᓗᒍ ᑖᓐᓇ ᐃᓛᒃ ᐱᔭᕆᐊᑐᔪᑲᓪᓚᐅᒻᒪᑦ ᐊᒻᒪᓗ 

ᑕᒪᒃᑯᐊ ᔫᓂ 30-ᒥᑦ ᑕᐃᒃᑯᐊ ᑐᓴᕐᕕᒋᔪᒪᓯᒪᔭᕗᑦ. 

 

ᖃᓄᐃᑦᑑᓂᖏᓐᓂᑦ 

ᑐᓴᕐᕕᒋᒋᐊᓪᓚᑲᓐᓂᖅᓯᒪᓂᐊᕋᑦᑎᒍ ᖃᓄᖅ ᑕᒪᓐᓇ 

ᐃᓱᒪᒋᔭᐅᒻᒪᖔᖅ ᑕᖅᑲᒃᑯᓄᖓ. ᑕᒪᓐᓇ ᑖᒃᑯᐊᓗ 

ᓂᐅᕕᕐᕖᑦ ᓄᓇᕗᑦᒥ ᐊᖏᓛᖑᔫᒃ ᓄᐊᑐᕐᓐ 

ᓂᐊᕕᕐᕕᖓ ᐊᒻᒪᓗ ᑯᐊᐸᒃᑯᑦ ᓂᐅᕕᖅᑎᑯᓪᓗᐃᓛᒃ, 

ᑕᐃᒪ ᑐᓴᕆᐊᕐᕕᐅᒐᓱᐊᖅᓯᒪᒻᒥᔪᑦ ᑕᒪᓐᓇ ᐱᓪᓗᒍ 

ᑖᓐᓇ ᒪᓕᒐᕐᒥ ᐊᓯᔾᔩᒐᓱᓐᓂᖅ ᑲᔪᓯᕙᓪᓕᐊᑎᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᓴᖅᑭᖅᑐᒍ ᑕᒪᓐᓇ ᒫᑦᓯᒥ ᐊᕐᕌᓂᐅᓚᐅᖅᑐᖅ 

ᒪᓕᒐᓕᐅᖅᑏᑦ ᑐᓴᖅᑎᑕᐅᓚᐅᖅᓯᒪᒻᒪᑕ 

ᒥᓂᔅᑕᐅᓚᐅᖅᓯᒪᔪᒧᑦ ᑕᐃᔅᓱᒧᖓ ᐱᓕᕆᕕᒃ 

ᕿᒥᕐᕈᓴᓕᕐᒪᑕᒎᖅ ᑮᓇᐅᔭᓂᑦ 

ᐊᐅᓪᓚᖅᑎᑦᑎᖃᑦᑕᑎᓪᓗᒋᑦ ᐊᑭᓖᖃᑦᑕᓂᕐᒧᑦ ᐊᒻᒪ 

ᓯᒃᑮᖅᑐᑎᒃ ᐊᑭᓖᖃᑦᑕᕐᓂᕐᒧᑦ ᐊᒻᒪ ᐊᑐᕐᔪᐊᖅᑐᓄᑦ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑭᓪᓕᓕᐅᕈᓐᓇᕐᒪᖔᖅ 

ᓇᒻᒥᓂᓖᑦ ᐊᑭᓖᑎᑦᑎᖃᑦᑕᕐᓂᕆᔭᖏᑦ 

ᓯᒃᑮᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᓄᓇᓕᖕᓄᑦ ᒐᕙᒪᑯᓐᓄᓪᓗ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᑕᒪᒃᑯᐊ ᑲᒪᒋᓂᐊᖅᑕᕗᑦ, 

ᑲᒪᒋᖃᓯᐅᑎᓂᐊᖅᑐᑦ ᑕᒪᐅᓇ ᒪᓕᒐᐅ 

ᐊᓯᔾᔨᖅᑕᐅᕙᓪᓕᐊᓂᖓ ᒪᓕᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᔫ ᓴᕕᑲᑖᖅ.  



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 495 - 4(2): ᒪᓂᑑᐸ-ᑭᕙᓪᓕᕐᒥ 

ᐃᑯᒻᒪᖅᑯᑎᑦ ᐊᖅᑯᑎᓕᐅᖅᑕᐅᓂᒃᓴᖓ 

(ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᖓᓐᓄᑦ 

ᐱᕙᓪᓕᐊᔪᓕᕆᔨᒃᑯᑐᑦ ᐃᖏᕐᕋᔪᑎᓕᕆᔨᒃᑯᓪᓗ 

ᐱᓕᕆᕕᖓ ᑖᓐᓇ ᑲᒪᒻᒪᑕ ᓄᓇᕗᑦ ᒐᕙᒪᒃᑯᖏᑕ 

ᐆᒻᒪᖅᑯᑎᓕᕆᓂᕐᒧᑦ ᑎᑎᕋᕐᕕᖓᓐᓂᑦ.  

 

ᐃᑉᐸᔅᓴᖅ, ᒥᓂᔅᑕ ᑲᒪᔪᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ ᐃᑯᒻᒪᖅᑯᓯᕆᔨᒃᑯᓐᓄᑦ 

ᓴᖅᑭᑦᑎᓚᐅᕐᒪᑦ ᒐᕙᒪᒃᑯᑦ ᑭᒡᒍᓯᕆᔭᖏᓐᓂᑦ 

ᑲᑎᒪᔨᕋᓛᑦ ᐅᓂᒃᑳᓕᐊᖏᓐᓄᑦ ᓈᓚᒃᑎᐅᓪᓗᑎ 

ᑲᑎᒪᓂᕆᓚᐅᖅᑕᖓᓐᓄᑦ.  

 

ᑕᕝᕙᓂ ᑭᒡᒍᓯᖓᓐᓂᑦ ᒐᕙᒪᒃᑯᑦ ᐅᖃᓚᐅᕐᒪᑕ 

ᐆᒻᒪᖅᑯᑎᓕᕆᓂᕐᒧᑦ ᑎᑎᕋᕐᕕᖓ 

ᐱᓕᕆᕕᖓᓐᓃᓐᖔᖅᑐᖅ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕋᔪᑎᓕᕆᔨᒃᑯᓪᓗ, ᑖᒃᑯᐊᒎᖅ 

ᓯᕗᒃᑲᖅᑕᖅᑎᐅᒻᒪᑕ ᑭᒡᒐᖅᑐᐃᑎᓪᓗᒋᑦ ᓄᓇᕗᑦ 

ᒐᕙᒪᒃᑯᖏᓐᓂ ᐱᔾᔪᑎᒋᓪᓗᒍ ᑰᒻᒥᑦ ᓯᒥᒃᑎᕆᓂᒃᑯᑦ 

ᐃᑯᒻᒪᖅᑯᓯᐅᕐᓂᕐᒥᑦ ᒫᓂᑑᕙᒥᑦ ᑭᕙᓪᓕᕐᒧᑦ.  

ᒥᓂᔅᑕ ᖃᐅᔨᒪᑦᑎᐊᕐᒪᑦ ᑖᓐᓇ ᐱᔾᔪᑎᒋᓪᓗᑎᒍ 

ᐱᕐᔪᐊᕆᒐᑦᑎᒍ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᐃᓕᖓᓕᕐᒪᖔᖅ 

ᑖᓐᓇ ᐆᒻᒪᖅᑯᑎᓄᑦ ᑎᑎᕋᕐᕕᖓᑕ 

ᐃᖅᑲᓇᐃᔭᕐᓂᕆᓯᒪᔭᖓ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᑎᓕᕆᔨᒃᑯᓐᓄᓪᓗ 

ᒥᓂᔅᑕᕆᔭᐅᔪᖅ, ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗ ᑖᓐᓇ ᐊᐱᕆᒻᒪᑦ 

ᒪᓕᒐᓕᐅᖅᑎ. ᐱᓕᕆᕕᒃ ᑖᓐᓇ ᓯᕗᒃᑲᖅᑕᖅᑎᐅᔪᖅ 

ᒐᕙᒪᒃᑯᓐᓂᑦ ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑎᒃᑯᑦ ᐊᒻᒪ ᒐᕙᒪᐅᖃᑎᒌᑦᑐᓕᕆᔨᒃᑯᑦ 

ᐃᓚᐅᒻᒥᔪᑦ. ᑭᓯᐊᓂᓕ ᓯᕗᒃᑲᖅᑕᖅᑎᐅᔪᖅ 

ᐆᒻᒪᖅᑯᑎᓕᕆᓂᕐᒧᑦ ᐱᔭᕆᐊᑭᓪᓕᑎᑦᑎᔩᑦ 

ᑲᑎᒪᔨᖏᓐᓄᑦ ᒪᐃᔭᖏᑦ ᑰᔾᔪᐊᕌᓗᒃ ᐊᒻᒪ 

ᐊᕐᕕᐊᖅ. ᑖᒃᑯᐊ ᐋᖅᑭᒃᓱᖅᑕᐅᕋᑖᓚᐅᖅᑐᑦ 

ᒫᓐᓇᕋᑖᖅ, ᐋᖅᑭᒃᓱᖅᑕᐅᔪᑦ  

ᖃᐅᔨᓴᖅᑕᐅᔭᕆᐊᖃᕐᒪᑕ ᐊᐃᐳᕉ 1-ᒥᑦ 

ᐱᒋᐊᖅᑕᐅᓪᓗᑎ BBA-ᑯᓐᓄᑦ ᖃᐅᔨᓴᖅᑏᑦ 

ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ 

ᐊᖏᔪᖅᑳᖃᖅᑐᑎᒃ ᑭᒡᒐᖅᑐᐃᓪᓗᑎᒃ 

ᐱᔭᕆᐊᑭᓪᓕᑎᑦᑎᔨᓂᒃ ᓂᕆᐅᒃᑐᒍᑦ ᐱᓕᕆᐊᒃᓴᖅ 

ᑖᓐᓇ 20-ᓄᑦ ᐱᓇᓱᐊᕈᓯᕐᓄᑦ 

ᐱᓕᕆᔭᐅᓂᐊᕋᓱᒋᓪᓗᑎᒍ 

ᐃᖅᑲᓇᐃᖅᑕᐅᒐᓱᓐᓂᖓᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋᓗ; ᒥᔅᑕ ᑭᐅᒻᒪᑦ. ᑕᐃᓐᓇ BBA-

ᖑᓂᕋᖅᑕᐅᔪᖅ ᐱᔭᕿᐊᑭᓪᓕᑎᑦᑎᔨᒃᑯᑦ 

ᐃᖅᑲᓇᐃᔭᕐᓂᕆᔭᖏᑦ ᑖᒃᑯᐊ ᑕᕝᕙ ᓴᓇᓂᐊᖅᐹᑦ 

ᐱᓕᕆᐊᔅᓴᑦ ᐸᕐᓇᐅᑎᖏᓐᓄᑦ 

ᓇᓗᓇᐃᖅᓯᓇᓱᑦᑎᓪᓗᒋᑦ? ᑭᓐᖒᒪᔭᐅᔪᑦ 

ᐱᔭᕆᐊᖃᓪᓚᑖᕐᒪᖔᑦ ᐃᑯᒻᒪᖅᑎᓪᓗ ᐅᐊᔭᐃᑦ 

ᑕᑭᓪᓕᒋᐊᖅᑕᐅᓯᒪᒻᒪᖔᑕ BBA-ᑯᓐᓂ 

ᐱᓕᕆᔭᐅᓯᒪᔪᓂᑦ ᐊᑐᕐᓂᐊᕐᒪᖔᑕ? ᖁᔭᓐᓇᒦᒃ, 

ᐃᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᓯᔅ ᐃᐊᓪ 

 

ᐊᖓᔪᖅᑳᖅ ᒫᓂᑲ ᐃᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᑖᓐᓇ ᐊᐱᕆᒻᒪᑦ 

ᒪᓕᒐᓕᐅᖅᑎ. ᒫᓐᓇ ᐃᖅᑲᓇᐃᔭᖃᑎᖃᖅᑐᒍᑦ 

ᐊᒡᒍᑐᖅᓯᒪᔪᓃᖔᖅᑐᓂᑦ ᑲᑎᒪᔨᕋᓛᑦ ᑖᒃᑯᐊ 

ᓴᖅᑭᑦᑎᒐᓱᐊᖅᑐᑦ ᒫᓂᑑᐸᒥ ᓄᓇᕗᒻᒧᑦ 

ᐊᖅᑯᑎᑯᑖᒥᑦ, ᑕᐃᒪᓐᓇᐅᑦᑐᓂ ᐃᖅᑲᓇᐃᔮᔅᓴᖓᓂ 

ᐱᓕᕆᐊᔅᓴᖏᓐᓂ ᑎᑎᕋᖅᓯᒪᔪᓂᑦ ᐱᓯᒪᖏᓐᓇᒪ 

ᓵᓐᓂ. ᒫᓐᓇᕋᑖᖅ ᐱᓕᕆᔭᐅᓂᑯᓂᑦ. ᑭᓯᐊᓂ 

ᑐᓴᒐᔅᓴᐃᑦ ᑐᓂᔪᓐᓇᑎᐊᕐᓂᐊᑕᒃᑲ ᒪᓕᒐᓕᐅᖅᑎᒧᑦ 

ᐱᑐᐊᕈᒃᑭᑦ. ᖁᔭᓐᓇᒦᒃ, ᐃᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᓂᕆᐅᑦᑎᐊᖅᐳᖓ  



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒃᑯᑎᑕᐅᓛᕋᒪ ᑕᐃᒃᑯᓂᖓ ᐸᐃᑉᐹᓂᑦ. 

ᐅᑉᐱᕈᓱᓪᓚᑦᑖᕋᒪ ᐃᑯᒻᒪᖅᑯᑎᓂᑦ 

ᐅᐊᔭᓕᐅᕆᐊᖃᕐᒪᑕ ᒫᓂᑑᐸᒥ, ᑭᕙᓪᓕᕐᒥᐅᑦ.  

 

ᓱᓕ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ. 

ᑲᑎᒪᖃᑎᖃᖃᑦᑕᖅᐹ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ ᒥᓂᔅᑕᖓᓐᓂᑦ ᖁᓪᓕᒃᑯᑦ 

ᐊᔭᐅᖅᑐᐃᔾᔪᑎᒋᓂᐊᖅᑕᒥᓐᓂ 

ᐅᖃᖃᑎᒌᒍᓐᓇᖁᓪᓗᒋᑦ ᓄᓇᕗᒻᒧᑦ ᐊᖏᔪᐊᓘᒻᒪᑦ 

ᑖᓐᓇ ᐱᓕᕆᐊᔅᓴᐅᔪᖅ, ᓄᓇᕗᑦ ᒐᕙᒪᒃᑯᖏᑕ 

ᐃᓄᑑᓗᑎ ᑮᓇᐅᔭᖃᖅᑎᑦᑎᔾᔪᓇᖏᒻᒪᔾᔪᒃ 

ᐅᐸᓗᖓᐃᔭᕐᓗᑎ ᑖᒃᑯᐊ ᑲᑐᔾᔨᖃᑎᒌᓪᓗᑎ 

ᐱᐅᓂᖅᐹᒥᑦ ᐊᑐᕈᓐᓇᕐᒪᖔᑕ ᒐᕙᒪᑐᖃᒃᑯᓐᓂᑦ 

ᐊᑐᕐᓗᑎ ᐅᕝᕙᓘᓐᓃᑦ ᒫᓂᑑᐸᒥᐅᑦ ᒐᕙᒪᒃᑯᖏᓐᓂ 

ᐊᑐᕐᓗᑎ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕋᔪᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅ ᐃᐊᓪ 

 

ᐊᖓᔪᖅᑳᖅ ᒫᓂᑲ ᐃᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᑕᕋᑦᑕᐅᖅ ᑲᑎᒪᔨ ᑖᓐᓇ 

ᐊᐱᖅᓱᒻᒪᑦ. ᐱᓕᕆᕕᕗᑦ 

ᐃᖅᑲᓇᐃᔭᖃᑎᒌᑦᑎᐊᖅᑐᑦ, ᓄᓇᕗᑦ ᒐᕙᒪᒃᑯᖏᑦ 

ᒫᓐᓇᕋᑖᖑᒪᐅᖅᑐᖅ $75,000-ᓂ ᑮᓇᐅᔭᓂᑦ 

ᑐᓂᓯᓚᐅᖅᑐᑦ ᖃᐅᒡᓴᐃᔾᔪᑕᐅᓂᐊᕐᓗᓂ 

ᑐᓴᖅᑎᑦᑎᔾᔪᑎᕋᑖᓚᐅᖅᑐᖅ ᑕᓯᐅᔭᕐᒧᐊᒥᑦ 

ᑲᑎᒪᑎᓪᓗᒋᑦ ᐄᐳᕈᒥ.  

ᐊᒻᒪᓗ ᑖᓐᓇ $75,000 ᐊᑐᐃᓐᓇᕈᖅᑕᐅᓚᐅᖅᑐᖅ 

ᑲᑐᔾᔭᐅᓗᓂ ᐱᓕᕆᕕᓐᓂᑦ ᖁᓪᓕᑯᓐᓂᓪᓗ ᐊᒻᒪ 

ᓄᓇᓕᓐᓄ ᒐᕙᒪᒃᑯᓐᓄᑦ ᐱᔨᑦᓯᑎᒃᑯᓐᓂᑦ 

ᑲᑐᔾᔭᐅᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ. ᒥᔅᑕ ᔪᐊᓇᓯ. 

 

ᐊᐱᖅᑯᑦ 496 - 4(2): ᐃᓱᒪᓕᕆᓂᖅ ᓄᓇᕘᒥ 

(ᔪᐊᓇᓯ) 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏᑦᑎᔩ. ᐊᒻᒪᓗ 

ᐅᓪᓗᒃᑯᑦ ᓈᓚᑦᑐᓕᒫᑦ ᓄᓇᕗᒻᒥᐅᑦ.  

ᐅᖃᖅᑎᑦᑎᔩ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓂᑦ ᐊᐱᖅᓱᕈᒪᒐᒪ.  

 

ᐅᖃᖅᑎᑦᑎᔩ, ᑕᕝᕙᓂ ᑕᖅᑭᐅᑉ ᐱᒋᐊᕐᓂᐊᓂᑦ 

ᓇᓗᓇᐃᖅᑕᐅᓯᒪᓚᐅᕐᒪᑦ ᐊᕐᕌᒍᑕᒫᑦ 

ᐱᓇᓱᐊᕈᓯᖃᖅᓯᒪᓕᕐᒪᑕ. 63-ᓄ ᐅᑭᐅᓄᑦ 

ᐃᓱᒪᑦᓯᐊᕆᓐᓂᖅ ᐱᔾᔪᑎᒋᓪᓗᒍ 

ᐃᓕᑕᕆᔭᐅᓯᒪᓪᓗᓂ ᑲᓇᑕᒥ ᐃᓱᒪᖃᑦᑎᐊᓂᕐᒧᑦ 

ᑲᑐᔾᔨᖃᑎᒌᖏᓐᓄᑦ.  

 

ᒥᓂᔅᑕᖃᐃ ᐅᖃᕈᓐᓇᖅᐸ ᖃᑦᓯᐅᒻᒪᖔᑕ 

ᓄᓇᕗᒻᒥᐅᑦ ᖃᐅᔨᓴᖅᑕᐅᖃᑦᑕᖅᑐᑦ ᐊᕐᕌᒍᑕᒫᑦ 

ᐃᓱᒪᒥᒍᑦ ᓈᒻᒪᖏᓪᓕᐅᕈᑎᖃᖅᐸᑦᑐᓂᑦ? 

ᖁᔭᓐᓇᒦᒃ, ᐅᖃᖅᑏᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᐅᑲᓕᖅ 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑏᑦᑎᔩ. ᑖᒃᑯᐊ ᖃᑦᑎᐅᕙᒻᒪᖔᑕ ᒫᓐᓇ 

ᐊᑐᐃᓐᓇᐅᖏᒻᒪᑕ ᖃᐅᔨᒋᐊᕋᓱᒍᓐᓇᖅᑐᖓ. 

ᑭᓯᐊᓂ ᑖᒃᑯᐊ ᐃᑲᔪᖅᑕᐅᕙᑦᑐᑦ, 

ᐱᔪᓐᓇᖅᓯᕙᓪᓕᐊᒐᑦᑕᐃᓛᒃ ᒪᑭᑉᐸᓕᐊᓪᓗᑕ 

ᐃᑲᔫᑎᓂᑦ ᐊᓚᒃᑲᐃᕙᓪᓕᐊᓪᓗᑕ ᑖᓐᓇ 

ᐋᖅᑭᐸᓪᓕᐊᓇᓱᐃᓐᓇᖅᑐᑎᒍ. ᑖᓐᓇ 

ᖃᐅᔨᒋᐊᓚᐅᕐᓗᒍ ᖃᑦᑎᐅᕙᒻᒪᖔᑕ 

ᐃᑲᔪᖅᑕᐅᕙᑦᑐᑦ ᑭᐅᓇᓱᒍᓐᓇᓛᖅᑕᕋ ᓯᕗᓂᑦᑎᓐᓂ. 

ᖁᔭᓐᓇᒦᒃ, ᐅᖃᖅᑏᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᓕᖃᐃ 

ᐅᖃᕈᓐᓇᖅᑲ ᑕᐃᓐᓇ ᐊᑲᐅᓯᓴᕐᕕᐅᓂᕋᖅᑕᖅ 

ᐃᓱᒪᒥᒍᑦ ᓈᒻᒪᒋᓕᐅᕈᑎᖃᑉᐸᑦᑐᓄᑦ 

ᐃᑲᔪᖅᑕᐅᕕᐅᑉ ᑕᒫᓂ ᐃᖃᓗᓐᓂ. 

ᖃᓄᐃᓕᐅᖅᐸᓪᓕᐊᓯᒪᓕᕐᒪᖔᑕ 

ᒪᑐᐃᓚᐅᖅᓯᒪᒻᒪᑕᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᑲᑎᖃᑎᒋᔭᖅᑐᖅᓯᒪᔪᒻᒥᒐᒃᑭᑦ 

ᑕᑯᔭᖅᑐᖅᑐᒋᑦ ᖃᓄᖅ ᐱᐅᓯᖃᑉᐸᒻᒪᖔᑕ. 

ᐅᐱᓐᓇᒻᒪᕆᓚᐅᖅᑐᓂᓛᒃ ᐊᐅᓚᔾᔪᓯᖏᑦ. ᐃᒫᒃ 

ᖁᐊᖅᓯᒪᓇᑎᒃ ᐃᖅᑲᓇᐃᔭᖅᑎᖏᓪᓗ 



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᓴᐃᓐᓇᖅᑐᑎᒃ ᓇᐅᒃᑯᑦ 

ᐋᖅᑭᒋᐊᕆᐊᖃᕐᓂᕐᒪᖔᑕ, ᓇᐅᒃᑯᓪᓗ 

ᐃᑲᔪᒃᑲᓐᓂᕈᓐᓇᕐᒪᖔᑕ ᑕᒫᓂ ᓄᓇᕗᑦᒥᐅᑕᓂᒃ.  
 

ᑖᒃᑯᐊ ᖁᕕᐊᒋᑦᑎᐊᓚᐅᖅᑕᒃᑲ ᐊᐅᓚᔾᔪᓯᖏᑦ 

ᒪᓕᖔᕐᖓᑕ ᐅᐸᑉᐸᑦᑐᓄᑦ. ᑕᐃᒫᒃ 

ᖁᕕᐊᒋᑦᑎᐊᓚᐅᖅᑕᒃᑲ ᐋᖅᑭᒃᓱᐃᒐᓱᐃᓐᓇᕐᖓᑕ 

ᐊᒻᒪᓗ ᕿᓃᓐᓇᖅᑐᑎᒃ ᖃᓄᖅ 

ᐃᑲᔪᕐᓂᖅᐹᒍᔪᓐᓇᓂᐊᕐᒪᖔᑕ ᓄᓇᕗᒻᒥᐅᑕᓂᒃ. 

ᑕᐃᒫᒃ ᑖᓐᓇ ᐅᐱᒋᕕᔾᔪᐊᓚᐅᖅᑕᕋ ᐃᓕᖅᑯᓯᖓ, 

ᐃᓄᐃᑦ ᐃᓕᖅᑯᓯᖏᓐᓂᒃ ᒪᓕᒐᓱᖔᖅᑐᑎᒃ 

ᖃᓪᓗᓈᓃᓐᖔᖅᑐᓂᒃ ᐊᐅᓚᔾᔪᓯᖏᓐᓂᒃ 

ᒪᓕᑐᐃᓐᓇᕋᑎᒃ ᑭᓯᐊᓂ ᐃᓄᐃᑦ ᐃᓕᖅᑯᓯᖏᓐᓂᒃ 

ᒪᓕᒋᐊᒃᑲᓐᓂᕋᓱᑦᑐᑎᒃ ᐊᑐᖅᑐᑎᒃ 

ᐋᖅᑭᒃᓯᒋᐊᖃᑕᐅᓇᓱᒻᒪᑕ ᑕᒫᓂ ᓄᓇᕗᑦᒥᐅᑕᓂᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᔪᐊᓇᓯ. 
 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᔾᔨᕆᕙᒃᑲᑦᑕᐅᖅ ᑖᒃᑯᐊ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒫᓐᓇᐅᔪᒥᒃ 

ᕿᒥᕐᕈᓇᑉᐸᓪᓕᐊᓯᒪᒻᒪᑕ. ᑕᐃᓐᓇ 

ᐃᓱᒪᖃᑦᑎᐊᖅᑐᓕᕆᓂᕐᒧᑦ ᐱᖁᔭᐅᓂᕋᑦᑕᐃᑦ 

ᐸᕐᓇᐸᓪᓕᐊᓕᖅᓯᒪᓪᓗᑎᓪᓗ ᓄᓇᓕᓐᓂ 

ᑲᑎᒪᒍᒫᓐᓂᐊᕐᓂᕐᒥᓂᒃ ᐅᑭᐊᒃᓵᒥ ᐱᒋᐊᕐᓗᑎᒃ. 

ᒥᓂᔅᑕ ᓇᓗᓇᐃᔭᐃᒋᐊᒃᑲᓐᓂᕈᓐᓇᖅᐸ ᓱᓇᓂ 

ᑐᕌᖓᓂᖃᓗᐊᕐᓂᐊᕐᒪᖔᑕ, 

ᕿᒥᕐᕈᓇᓂᖃᕐᓂᐊᑎᓪᓗᒋᑦ ᑖᒃᑯᐊ ᐱᖁᔭᑦ 

ᐱᔾᔪᑎᒋᓪᓗᒍ ᐱᓕᕆᐊᕆᔭᐅᕙᓪᓕᐊᓕᖅᑎᓪᓗᒍ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᐅᑲᓕᖅ. 
 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖃᐅᔨᒪᒐᑦᑕᐃᓛᒃ ᑖᓐᓇ ᒪᓕᒐᖅ 

ᐃᒫᒃ ᓇᕝᕚᖅᑖᕆᓯᒪᒐᑦᑎᒍ ᑕᐅᕙᓂ 

ᓄᓇᑦᓯᐊᓃᓚᐅᖅᑎᓪᓗᑕ. ᑖᓐᓇ ᐅᓪᓗᒥᒧᑦ 

ᐊᑐᓕᖅᑕᑎᓐᓂᒃ ᐊᓐᖑᑎᓯᒪᖏᑎᐊᕐᖓᑦ ᐊᒻᒪᓗ 

ᖃᐅᔨᒋᐊᒃᑲᓐᓂᕆᐊᖃᑦᑐᑕ ᖃᓄᕐᓕ 

ᒪᓕᒐᑦᑎᐊᕙᐅᓂᔅᓴᒥᒃ ᐊᓚᒃᑲᐃᓇᓱᒍᓐᓇᕐᒪᖔᑦᑕ. 

ᑕᒪᓐᓇ ᕿᒥᕐᕈᕙᓪᓕᐊᓂᖅ ᑲᔪᓯᕙᓪᓕᐊᓯᒪᓕᖅᑐᖅ 

ᐊᒻᒪᓗ ᐳᓚᕋᖅᐸᓪᓕᐊᓂᐊᖅᑐᑎᒃ. ᑕᒪᓐᓇ 

ᐊᓂᒍᓚᐅᖅᑎᓪᓗᒍ 

ᖃᓄᐃᓕᐅᓪᓚᕆᖁᔭᐅᓂᐊᕐᒪᖔᑕ ᑐᓴᓚᐅᕐᓗᑕ 

ᓄᓇᕗᑦᒥᐅᑕᐅᖃᑎᑦᑎᓐᓂᒃ ᑖᓐᓇ 

ᑲᔪᓯᒋᐊᑦᑎᐊᕋᓱᓐᓂᐊᖅᑕᕗᑦ ᐋᖅᑭᒋᐊᕈᑎ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕ`ᖕᒧᑦ, ᒥᔅᑕ ᒪᑉᓴᓚᒃ. 

 

ᐊᐱᖅᑯᑦ 497 - 4(2): ᑐᓴᒐᒃᓴᖅ ᓄᑖᒥᒃ 

ᑲᓇᑕᒥ ᓴᓇᔾᔪᑎᒃᓴᓄᑦ ᑮᓇᐅᔭᖃᐅᑎᑦ 

ᒥᒃᓵᓄᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᕆᔭᐅᔪᒧᑦ ᓄᓇᓕᓐᓄᑦ 

ᒐᕙᒪᓕᕆᓂᕐᒧᑦ, ᒥᔅᑕ ᒪᐃᒃ. 

 

ᐅᖃᖅᑎᑦᑎᔩ, ᐅᑐᐱᕆ 29-ᖑᑎᓪᓗᒍ 2014, 

ᑲᑎᒪᑐᐃᓐᓇᑎᓪᓗᑕ ᑕᕝᕙᓂ ᑖᒃᑯᓂᖓ 

ᐱᓕᕆᐊᖃᑦᑎᓪᓗᑕ 2015-16 ᐊᑭᑐᔫᑎᓄᑦ 

ᐊᑐᖅᑐᔅᓴᓂᒃ. ᑕᐃᑲᓂ ᐊᐱᖅᓱᑲᑕᓚᐅᖅᓯᒪᒐᒪ 

ᑖᒃᑯᓄᖓ ᖃᓄᐃᓕᕐᒪᖔᑕ ᑕᐃᒃᑯᐊ New 

Building Canada Fund.  

 

ᑕᐃᑲᓂ ᒥᓂᔅᑕ ᐅᖃᓚᐅᖅᓯᒪᒻᒪᑦ ᑖᒃᓱᒥᖓ 

ᐱᓕᕆᐊᖃᕐᓂᕋᖅᖢᑎᒃ ᐊᒻᒪᓗ ᐊᖏᕈᑎᒥᒃ 

ᑖᑉᓱᒧᖓ ᐱᓕᕆᐊᖃᕐᓂᕋᒃᖢᑎᒃ. ᑖᓐᓇ 

Administration Agreement ᑕᐃᔭᐅᔪᖅ. 

ᒥᓂᔅᑕᖃᐃ ᑖᓐᓇ ᐊᑎᓕᐅᖅᑕᐅᕌᓂᒃᓯᒪᓕᕐᒪᖔᑦ, 

ᐊᐱᕆᔪᒪᓪᓗᒍ ᑖᓐᓇ ᐊᑎᓕᐅᖅᑖᕌᓂᒃᓯᒪᓕᖅᐹ 

ᐊᖏᕈᑕᐅᔪᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᐱᓕᕆᐊᖑᓯᒪᐃᓐᓇᕐᓂᖓ ᖃᐅᔨᒪᔭᕋᓗᐊᕋ 

ᐊᑎᓕᐅᖅᓯᒪᒻᒪᖔᖅ ᒫᓐᓇ ᑭᐅᔪᓐᓇᖏᑦᑐᖓ, 

ᖃᐅᔨᓯᒪᓕᕈᒪ ᑭᐅᒋᐊᕐᓂᐊᖅᑯᖓ ᑖᔅᓱᒥᖓ. 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᑲᓂ ᒥᓂᔅᑕ 

ᐅᖃᓚᐅᖅᓯᒪᒻᒪᑦ ᑖᓐᓇᒎᖅ  



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᐊᓂᒃᓯᒪᓪᓗᐊᕋᔭᓚᐅᖅᑐᖅ ᒫᑦᓯ 31-ᖑᓚᐅᖅᑐᒥᑦ 

ᐊᑎᓕᐅᖅᑕᐅᓯᒪᓕᕐᓗᓂᓗ. ᑐᑭᓯᕗᖔ ᑖᓐᓇ ᓱᓕ 

ᐱᐊᓂᒃᓯᒪᓐᖏᑦᑐᖅ ᒫᓐᓇᒧᑦ ᑎᑭᑦᑐᒍ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᑕᒪᓐᓇᐃᓛᒃ ᐱᓕᕆᐊᖑᓯᒪᔪᖅ ᖃᐅᔨᒪᔭᕋ ᑕᕝᕗᖓ 

ᑐᕌᖓᓂᐊᖅᑎᓪᓗᒍ 2014-ᒥᑦ 2024-ᒧᑦ. ᑖᓐᓇ 

ᐊᑎᓕᐅᖅᓯᒪᓂᖓ ᐅᖃᕋᑖᕋᒪ 

ᖃᐅᔨᒋᐊᕆᐊᖃᕐᓂᐊᖅᑕᕋ, ᑖᒃᑯᐊ ᑮᓇᐅᔭᐃᑦ 

ᑕᒪᐅᖓ ᓄᓇᕗᑦᒧ ᑐᕌᖓᒐᔭᖅᑐᐃᑦ ᑕᕝᕙᓂ ᐊᕐᕌᒍ 

ᖁᓖᑦ ᐃᓗᐊᓂ. ᖃᐅᔨᒪᒐᓗᐊᖅᑕᖓ ᑖᓐᓇ 

ᐊᕐᕌᒍᓄᑦ ᖁᓕᓄᑦ ᑕᐃᒪᐃᓕᖓᓂᐊᖅᑐᖅ. ᑕᒪᓐᓇ 

ᖃᐅᔨᒋᐊᑎᐊᓚᐅᕐᓗᒍ ᑭᐅᒍᓐᓇᖅᑐᖓ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐳ ᖃᑯᒍ ᑖᓐᓇ 

ᓂᕆᐅᒋᓇᔭᕐᒪᖔᒍ ᓇᓗᓇᐃᖅᓯᓂᐊᕐᓂᖓ 

ᑖᔅᓱᒥᖓ ᐊᒻᒪᓗ ᓱᓇᓄᑦ ᐊᑐᖅᑐᔅᓴᐅᓂᐊᕐᒪᖔᑕ 

ᑕᐃᒃᑯᐊ ᑮᓇᐅᔭᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᐅᖃᖅᑏ 

ᑕᐃᒪᐃᒍᓐᓇᖅᑐᖓ ᑖᓐᓇ ᐅᖃᕋᑖᕋᒪ 

ᖃᐅᔨᒋᐊᑎᐊᓚᐅᕐᓗᒍ ᐊᑎᓕᐅᖅᓯᒪᒻᒪᖔᖅ 

ᑕᐃᒪᐃᓕᖓᔪᓐᓇᖅᑐᖓ, ᐊᒻᒪᓗ ᖃᓄᑎᒋ 

ᑮᓇᐅᔭᓂᑦ ᑕᕝᕗᖓ ᓴᓂᕝᕙᐃᓯᒪᓂᐊᕐᓂᕐᒥᑦ 

ᓇᓗᓇᐃᖅᓯᖁᔨᒍᓐᓇᓂᐊᖅᑐᖓ ᖃᐅᑉᐸᓘᓐᓃᑦ 

ᐅᖓᓕᐊᒍᓘᓐᓃᑦ ᑕᒪᓐᓇ ᑲᑎᒪᓂᖅᐳᑦ 

ᑲᔪᓯᓂᖓᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ.  

 

ᐊᐱᖅᑯᑦ 498 - 4(2): ᐱᓕᕆᕕᓐᓂ 

ᐃᖅᑲᓇᐃᔮᒃᓴᐃᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. 

ᒥᑦᑎᒪᑕᓕᖕᒥᐅᖑᖃᑎᒃᑲ ᐅᓐᓄᓴᒃᑯᑦ, 

ᓄᓇᕗᑦᒥᐅᖑᖃᑎᕗᓪᓗ. ᑐᓐᖓᓱᒋᑦᑎ.  

 

ᐅᖃᖅᑏ, ᐊᐱᖅᓱᕈᒪᔪᖓ ᐊᐱᖅᑯᑎᒃᓴᖃᖅᑐᖓ 

ᐃᖏᕐᕋᔪᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᑦ 

ᒥᓂᔅᑕᖓᓄᑦ ᓯᕗᓕᖅᑎᖓᓐᓄᑦ.  

 

ᐅᖃᖅᑏ, ᑕᐃᔅᓱᒪᓂ ᒫᑦᓯ 16-ᖑᑎᓪᓗᒍ ᒥᓂᔅᑕ 

ᐊᐱᖅᓱᓚᐅᖅᓯᒪᒐᒃᑯ ᑖᔅᓱᒥᖓ ᐃᖅᑲᓇᐃᔮᒥᒃ 

ᒥᑦᑎᒪᑕᓕᖕᒦᑦᑐᒥᒃ ᐃᖏᕐᕋᔪᓕᕆᓂᕐᒧᑦ 

ᐊᐅᓚᑕᐅᔪᓄᑦ ᐊᐅᓚᑦᑎᔨ. ᑖᓐᓇ ᐃᖅᑲᓇᐃᔮᖅ 

ᒥᑦᑎᒪᑕᓕᖕᒦᒻᒪᑦ ᑭᓯᐊᓂ ᐊᕐᕌᒍᓂ ᒪᕐᕉᓐᓂᒃ 

ᐃᓄᖃᕈᓐᓃᕐᒪᑦ.  

 

ᑕᐃᔅᓱᒪᓂ ᐊᐱᕆᒐᒪ ᒥᓂᔅᑕ 

ᓇᓗᓇᐃᖅᓯᕕᒋᓚᐅᖅᓯᒪᖕᒪᖔᑦ ᐊᒻᒪᓗ 

ᑭᐅᔾᔪᑎᕕᓂᖓᓂᑦ ᑕᐃᒧᓐᖔᕈᒪᓪᓗᖓ, ᑖᒃᑯᐊ 

ᑲᑎᒪᔾᔪᑎᕕᓃᑦ ᓇᒡᒐᔾᔭᐅᒥ ᒫᒃᓯ 16, 2015 

ᒪᒃᐱᖅᑐᒐᖓ 14 ᑲᑎᒪᔾᔪᑎᕕᓂᕐᓂ. ᐅᖃᖅᑏ, 

ᖃᐅᔨᒪᒐᓗᐊᖅᑐᖓ ᑖᒃᑯᐊ ᑎᑎᕋᕐᕕᒃᓯᒪᓐᖏᑦᑐᑦ, 

ᐃᒪᓐᓇ ᑕᐃᔅᓱᒪᓂ ᑭᐅᓚᐅᖅᓯᒪᔪᖅ ᒥᓂᔅᑕᐅᔪᖅ, 

“ᐅᖃᖅᑏ, ᑲᑎᒪᔨᐅᖃᑎᓐᓄᑦ ᐅᖃᕈᓐᓇᖅᑐᖓ 

ᑖᓐᓇ ᐃᖅᑲᓇᐃᔮᒃᓴᖅ ᓴᖅᑭᔮᖅᑎᑕᐅᓯᒪᓕᖅᑐᖅ 

ᐊᒻᒪᓗ ᑖᓐᓇ ᐃᓂᖓ 

ᒥᑦᑎᒪᑕᓕᖕᒦᖏᓐᓇᕐᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑏ.” ᑕᐃᒧᖔᕇᖅᐸᕋ.  

 

ᐊᐱᕆᔪᒪᔪᖓ ᒥᓂᔅᑕᒧᑦ ᐅᓪᓗᒥ ᖃᓄᐃᒻᒪᑦ 

ᓱᓕᐅᓇ ᐅᓪᓗᒥᒧᑦ ᑎᑭᖦᖢᒍ ᐃᓄᖃᓐᖏᓚᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᑎᓕᕆᓂᕐᒧᓪᓗ 

ᒥᓂᔅᑕᕆᔭᐅᔪᖅ, ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔩ 

ᐊᒻᒪ ᖁᔭᓐᓇᒦᖅᑐᒍ  



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ. ᐊᑕᐅᓯᐅᓐᖏᑦᑐᒥᑦ ᐃᖅᑲᓇᐃᔮᒥᒃ ᑕᐃᑲᓂ 

ᒥᑦᑎᒪᑕᓕᒻᒥ ᒪᑐᐃᖓᔪᖃᓚᐅᖅᓯᒪᔪᒻᒪᑦ 

ᓇᓪᓕᐊᓪᓚᕆᒃ ᑕᐃᓐᓇᖃᐃ ᐱᑐᖃᐅᓂᖅᓴᖅ 

ᐅᖃᐅᓯᕆᖅᑰᖅᑕᖓᓗᑭᐊᖅ ᑐᑭᓯᑦᑎᐊᖏᓐᓇᒪ 

ᑭᓯᐊᓂ ᑖᓐᓇ ᑕᐃᓐᓇᐅᓂᖅᑲᑦ ᓯᕗᓪᓕᖅ 

ᒪᑐᐃᖓᔪᖅ ᐅᓪᓗᒥᒧᓄᑦ ᓱᓕ ᑐᓴᒃᑲᓐᓂᓚᐅᖏᑕᕋ 

ᖃᓄᐃᓕᖓᒻᒪᖔᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐃᓄᒃ. 

 

ᐃᓄᒃ: ᐅᖃᖅᑎᑦᑎᔩ, ᑐᑭᓯᓇᕆᐊᒃᑲᓂᖅᑐᒥᑦ 

ᐊᐱᕆᖅᑳᖅᑯᕕᓐᖓ ᐅᕝᕙᓗᓐᓃᑦ ᑐᒡᓕᕈᑎᓐᓂᒃ 

ᐊᐱᕆᑎᓕᖅᐱᓐᖓ, ᐊᐱᕆᑲᐃᓐᓇᕐᓚᒋᑦᑐᖅ? 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᑭᓯᓇᑦᑎᐊᖅᑐᒥᒃ 

ᐊᐱᕆᑦᑎᐊᒻᒪᕆᓕᕆᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᓪᓗ 

ᐊᔪᕆᖅᓲᑎᒐᕕᓐᖓ. ᐅᖃᖅᑎᑦᑎᔩ, ᐅᖃᐅᓯᖃᑦᑐᖓ 

ᑕᐃᓐᓇ ᐃᓂᒋᔭᐅᔪᖅ ᖃᓪᓗᓈᑎᑐᑦ 

Transportation Program Officer, ᐃᓄᒃᑎᑐᑦ 

ᐃᖏᕐᕋᔪᓕᕆᓂᕐᒧᑦ ᐊᐅᓚᑕᐅᔪᓄᑦ ᐊᐅᓚᑦᑎᔨ. 

ᐊᕐᕌᒎᓐᓂᒃ ᒪᕐᕉᓐᓂᒃ ᐃᓄᖃᕈᓐᓃᕐᒪᑦ. ᑕᐃᒃᓱᒪᓂᓗ 

ᑲᑎᒪᓪᓗᑕ ᒫᑦᓯ 16-ᒥ ᐊᐱᕆᓚᐅᖅᓯᒪᒐᒪ 

ᑭᐅᔭᐅᓪᓗᖓᓗ ᑖᓐᓇᒎᖅ ᐃᖅᑲᓇᐃᔮᖅ 

ᓴᖅᑭᔮᖅᑎᑕᐅᔪᖅ ᐱᓇᓱᒍᒪᔪᓄᑦ. ᐊᕐᕌᒎᓐᓂᒃ 

ᒪᕐᕉᓐᓂᒃ ᑖᓐᓇ ᐃᓄᖃᕈᓐᓃᕐᒪᑦ. ᖃᓄᐃᒻᒪᑦ 

ᓱᓕᐅᓇ ᐃᓄᖃᓐᖏᓚᖅ 

ᓴᖅᑭᔮᖅᓯᒪᓕᕋᓗᐊᖅᑎᓪᓗᒍ? ᒥᑦᑎᒪᑕᓕᒃᒥ ᑖᓐᓇ 

ᐃᖅᑲᓇᐃᔮᖑᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᒥᓂᔅᑕᖓᓐ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔨ, ᐊᒻᒪ ᖁᔭᓐᓇᒥᖅᖢᒍ ᑖᓐᓇ. ᑕᐃᓐᓇ 

ᐃᖅᑲᓇᐃᔮᖅ ᑕᐃᔭᖓ ᒪᑐᐃᖓᓚᓕᓚᐅᖅᓯᒪᔪᖅ 

ᑕᐃᒃᓱᒪᓂ ᑭᖑᓪᓕᕐᒥ ᑲᑎᒻᒪᑎᓪᓗᑕ. ᓱᓕ 

ᐱᓕᕆᐊᕐᖑᒻᒪᑦ ᓇᓗᓇᐃᖅᑐᕋᖅᓯᒪᖏᑦᑐᖅ 

ᑐᓴᓚᐅᖏᑦᑐᖓᓕ ᓱᓕ ᐅᖃᖅᑐᖃᓚᐅᖏᒻᒪᑦ 

ᐅᕙᓐᓄᑦ ᐃᖅᑲᓇᐃᔮᖃᑦᑐᖃᓕᕆᐊᖓᓂᒃ. ᑕᒪᒃᑯᐊ 

ᐱᓕᕆᔭᕆᐊᓖᑦ ᑕᒪᑐᒥᖓ ᐃᓛᓐᓂᒃ  

ᐊᑯᓂᒃ ᐱᓕᕆᓲᖑᒻᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐃᒃᑯᐊ 

ᐊᐃᑉᐸᖓᓅᓚᐅᖏᓂᓐᓂ ᐊᐱᖅᑯᑎᒃᓴᓄᑦ 

ᐱᒃᑯᓇᖃᑦᑕᓚᐅᖅᓯᒪᖕᒪᑦ ᒐᕙᒪᒋᔭᕗᑦ 

ᐅᖃᖃᑦᑕᖅᑎᓪᓗᒋᑦ 

ᐱᒃᑯᓇᓐᖏᓗᐊᖃᑦᑕᓚᐅᖅᓯᒪᖕᒪᑦ 300 

ᖃᑦᓯᓂᑭᐊᖅ ᐅᓪᓗᓂᒎᖅ ᒪᑐᐃᖓᔪᖃᓚᐅᖅᑎᓪᓗᒍ 

ᐃᓐᓄᓲᖑᖕᒪᑕ. ᐅᓇᓕ 600 ᐅᓪᓗᑦ ᐅᖓᑖᓂ 

ᐃᓐᓄᒐᓱᓕᖅᑐᖅ. 

ᐱᐅᓯᕙᓪᓕᐊᖏᒃᑲᓗᐊᕆᕗᕐᖏᓐᓇ. 

 

ᐅᖃᖅᑏ, ᒫᑦᓯ 16-ᒥ ᑕᐃᒃᓱᒪᓂ 

ᐊᐱᖅᓱᓚᐅᖅᓯᒪᖕᒥᒐᒪ ᑖᓐᓇ ᐃᓂᒋᔭᐅᔪᖅᑕᐅᖅ 

ᖃᖓᑕᓲᓕᕆᓂᕐᒧᑦ ᐊᐅᓚᑕᐅᔪᓄᑦ ᐊᐅᓚᑦᑎᔨ. 

ᐊᐱᖅᓲᑎᒋᓚᐅᖅᓯᒪᒐᒃᑯ ᑖᓐᓇᒎᖅ 

ᐃᓄᖃᕈᓐᓃᕐᓂᐊᕐᒪᑦ. ᐱᔾᔪᑎᒋᓪᓗᒍ ᑕᐃᒃᑯᐊ 

ᐱᓕᕆᐊᒃᓴᐃᑦ ᖃᖓᑕᓲᓕᕆᓂᕐᒧᑦ NAV Canada-

ᑯᓐᓄᓪᓗ ᐊᒻᒪᓗ ATS-ᑯᓐᓄᑦ 

ᐱᓕᕆᐊᖑᓂᐊᓕᕐᒪᑕ. ᑖᓐᓇ ᐃᓂᒋᔭᐅᔪᖅ 

ᐊᑑᑎᖃᕈᓐᓃᓚᐅᕐᒪᑦ ᐊᓯᐅᑐᐃᓐᓇᕐᓂᐊᖅᖢᓂᓗ. 

ᑖᓐᓇ ᑐᑭᓯᑦᑎᐊᖅᑕᕋ.  

 

ᐆᒥᖓ ᐊᐱᕆᒍᒪᔪᖓ, ᐅᖃᖅᑏ, ᒥᓂᔅᑕᖃᐃ 

ᐅᖃᐅᑎᔪᓐᓇᖅᐱᖓ ᒥᑦᑎᒪᑕᓕᖕᒥᐅᑎᒍᓪᓗ ᒪᓕᒐᓯ 

ᒪᓕᒡᓗᒋᑦ ᓄᓇᕗᑦ ᒐᕙᒪᖏᑕ ᒪᓕᒡᓗᒋᑦ 

ᐅᖃᖅᓯᒪᒐᔅᓯ ᐃᓂᒥᒃ ᐱᑕᖃᕈᓐᓃᖅᑐᖃᖅᐸᑦ 

ᐊᓯᐊᓂᒃ ᐃᓕᓯᖃᑦᑕᕐᓂᐊᖅᑐᓯ. ᑖᔅᓱᒧᖓ 

ᐱᑕᖃᕈᓐᓃᓚᐅᖅᑐᒧᑦ ᑕᐃᒫᒃ ᐃᓂᒥᒃ 

ᐃᖅᑲᓇᐃᔮᒃᓴᒥᒃ ᒥᑦᑎᑕᒪᓕᖕᒧᐊᖅᑎᑦᑎᓂᐊᓯᕕᓰ 

ᑭᖑᕝᕖᓂᐊᖅᑐᒥᒃ, ᐄᓗᓐᓃᑦ ᐋᒃᑲᓘᓐᓃᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ  

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᒻᒦᒃ, ᐅᖃᖅᑎᑦᑎᔩ, 

ᐊᒻᒪ ᓇᑯᒻᒦᖅᖢᒍ ᑖᒃᓱᒥᖓ ᐊᐱᖅᑯᑎᖃᒻᒪᑦ  



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᒻᒥᓄᑦ. ᑕᐃᓐᓇ ᐃᖅᑲᓇᐃᔮᖅ ᒫᓐᓇ 

ᐃᓂᒋᔭᐅᒍᓐᓃᓚᐅᖅᑐᖅ ᑲᓇᑕᐅᑉ ᒐᕙᒪᑯᖏᓐᓄᑦ 

ᑮᓇᐅᔭᓂᑦ ᓴᖅᑭᐅᒪᑎᑦᑎᕕᐅᓪᓗᓂ 

ᐃᓂᒋᔭᐅᓚᐅᕐᒪᑦ. ᑕᒪᓐᓇ ᓇᓗᓇᐃᓪᓚᕆᒋᐊᖃᕐᒪᑦ 

ᖃᓄᖅ ᒪᓕᒐᐅᔪᖅ ᑕᐃᓐᓇ ᐅᖃᐅᓯᕆᔭᖓ 

ᓄᓇᓕᓐᓄᐊᖅᑐᖃᒃᑲᓐᓂᕆᐊᖃᕐᓂᐊᕐᓂᖓ 

ᓇᓗᓇᐃᕆᐊᖃᕐᒪᑦ ᓱᓕ ᒐᕙᒪᐅᓗᑕ 

ᖃᓄᐃᓕᖓᒋᐊᖃᓪᓚᕆᓐᓂᐊᕐᒪᖔᖅ ᑕᐃᓐᓇ 

ᒪᑐᐃᖓᔭᕐᒪᖔᖅ ᓱᓕ ᐅᓪᓗᒥᒧᓄᑦ 

ᑐᑭᓯᓇᓱᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐃᒻᒪᖄ ᐊᖓᔪᖅᑳᖅ 

ᒥᓂᔅᑕ ᐃᖅᑲᐃᓯᔪᓐᓇᕈᒃᑯ ᓄᓇᕗᑦ ᒐᕙᒪᒃᑯᖏᑦ 

ᒪᓕᒐᖃᖅᐸᒌᕋᔅᓯ ᐃᓂᒥᑦ 

ᐱᑕᖃᕈᓐᓃᖅᑐᖃᕐᓂᐊᖅᐸᑦ ᐊᓯᐊᓄᑦ 

ᑭᖑᕝᕖᖃᑦᑕᕐᓂᐊᖅᑐᓯ ᓄᓇᓕᖕᓄᑦ ᑕᐃᒃᑯᓄᖓ 

ᓯᐊᕐᒪᒃᑎᕐᕕᐅᓯᒪᔪᓄᑦ ᑖᓐᓇ ᒪᓕᒐᕆᕙᒌᖅᑕᓯ.   

 

ᐅᓇ ᐊᐱᖅᑯᑎᒋᓚᐅᕐᓚᒍ, ᑭᖑᓪᓕᖅᐹᒥ ᑕᐃᒃᑯᐊ 

ᒐᕙᒪᒃᑯᑦ ᐅᓂᒃᑳᓕᐊᕕᓂᖏᑦ 

ᐃᖅᑲᓇᐃᔭᖅᑐᓕᕆᓂᕐᒨᖓᔪᑦ. ᑖᒃᑯᐊ 

ᐃᖏᕋᔪᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᑦ 

ᐃᓂᖁᑎᖃᓚᐅᕐᒪᑕ ᐃᖅᑲᓇᐃᔭᕐᕕᐅᒐᔭᖅᑐᓂᑦ 10-

ᖑᔪᓂᑦ ᖁᓕᓂᒃ ᒥᑦᑎᒪᑕᓕᖕᒥ, ᒪᕐᕉᒡᓗ ᒫᓐᓇ 

ᐃᓄᖃᓐᖏᑦᑑᓪᓗᑎᒃ. ᓇᓗᓇᓐᖏᑦᑎᐊᕐᓂᐊᕐᒪᑦ 

ᐅᖃᖅᑏ, ᒥᓂᔅᑕ ᐅᖃᐅᑎᓚᐅᖓ ᓇᓪᓕᐊᒃ 

ᐃᖅᑲᓇᐃᔮᒃ ᒪᕐᕉᒃ ᑕᐃᒪ ᐃᓄᖃᓐᖏᓚᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒃᑯᐊ ᓱᓕ ᒪᕐᕉᒃ ᒫᓐᓇ 

ᐃᖏᕐᕋᔪᓕᕆᔨᒃᑯᓃᓐᖔᖅᑑᓪᓕ, ᐃᓛᒃ ᑕᐃᓐᓇ 

ᐊᐃᑉᐸᐃᓐᓇᖓ ᒪᑐᐃᖓᔪᖅ ᑕᐃᓐᓇ ᐊᐃᑉᐸᖓ 

ᓱᓕ ᓇᓗᓇᐃᕆᐊᓕᕗᑦ. ᒪᓕᒐᖅ ᑕᐃᓐᓇ 

ᐅᖃᐅᓯᕆᔭᖓ ᒪᑯᓂᖓ ᐃᓚᖏᓐᓂᒃ 

ᐊᑐᖅᑎᑦᑎᖏᒻᒪᑦ, ᓲᕐᓗ 

ᐃᓂᒋᔭᐅᑲᐃᓐᓇᑐᐃᓐᓇᕐᓂᐊᖅᑐᒥᓂᕐᓄᑦ ᑲᓇᑕᐅᑉ  

ᒐᕙᒪᒃᑯᖏᓐᓄᓪᓗ ᐊᑭᓕᖅᓱᖅᑕᐅᖔᖅᑐᒥᓂᕐᓄᑦ 

ᓄᓇᕗᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔮᖑᒐᓗᐊᖅᑎᓪᓗᒋᑦ. ᑕᒪᒃᑯᐊ 

ᐊᔾᔨᒌᓐᖏᒻᒪᑕ ᑕᐃᑲᓂ ᒪᓕᒐᐅᔪᒥᑦ, ᑕᒪᓐᓇ ᓱᓕ 

ᓇᓗᓇᐃᖅᑕᐅᒋᐊᖃᕐᒪᑦ ᐃᓂᑖᒃᑲᓂᕐᓂᐊᕐᒪᖔᖅ 

ᑕᐃᓐᓇ ᐃᓂᒋᔭᐅᒍᓐᓃᓚᐅᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ, ᒥᔅᑕ ᐋᓕᒃᓵᓐᑐ 

ᓴᒻᒧᖅᑐᖅ.  

 

ᐊᐱᖅᑯᑦ 499 - 4(2): ᐃᓕᓐᓂᐊᕐᓂᓕᕆᓂᖅ 

ᓯᕗᓪᓕᐅᑎᑕᐅᓕᕐᓂᖓ (ᓴᒻᒧᖅᑐᖅ, ᐋ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ 

ᒥᓂᔅᑕᐅᔪᒧᑦ ᐃᓕᓐᓂᐊᖅᑐᓕᕆᓂᕐᒧᑦ.  

 

(ᑐᓵᔨᑎᒍᑦ) ᑕᒪᓐᓇ ᑕᐃᒪ ᖃᐅᔨᓚᐅᕋᑦᑎᒍᑦ ᒫᓐᓇ 

ᒫᓐᓇᕋᑖᖑᓚᐅᖅᑐᖅ ᑕᒪᒃᑯᐊ ᓄᓇᕗᑦᒥ 

ᐊᓯᔾᔨᕐᓂᐊᕐᒪᑦ ᐊᒻᒪ ᑖᒃᑯᐊ ᓈᓴᐅᑎᖏᑦ 

ᑕᐅᑐᓪᓗᒋᑦ ᑐᓴᖃᑦᑕᖅᑕᕗᑦ ᑭᕙᓪᓕᕐᒥ ᑖᒃᑯᐊ 

ᐃᓕᓴᐃᔩᑦ 20, ᐊᕙᑎᐅᔪᑦ ᐲᖅᑕᐅᓂᐊᕐᒪᑕ 2015-

16.  

 

ᑖᓐᓇ ᒥᓂᔅᑕ ᐅᖃᐅᔨᒍᓐᓇᖅᑳ ᐅᕙᓐᓂ ᖃᓄᖅ 

ᑕᒪᒃᑯᐊ ᐱᓕᕆᕕᖓᓐᓂᑦ ᐃᓕᓴᐃᔩᑦ ᖃᓄᖅ 

ᓄᓇᕗᑦᒧ ᐃᓕᓐᓂᐊᕐᕕᖏᓐᓄᑦ ᐃᓕᔭᐅᒃᑲᓐᓂᕋᔭᖅᑳ 

ᑖᒃᑯᐊ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᐊ 

ᐊᐱᕆᒻᒪᑦ ᐊᒻᒪᓗ ᓇᓗᓇᓐᖏᑦᑐᖅ ᑕᒪᓐᓇ 

ᑐᓴᐅᒪᔭᐅᑦᑎᐊᖅᑐᖅ ᓄᓇᕗᑦᒥᐅᑕᓂ. ᑕᐃᒪ 

ᑕᕝᕙᓃᓛᒃ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᑖᓐᓇ 

ᓇᓗᓇᐃᔭᑦᑎᐊᖅᓯᒪᒻᒪᑦ ᑕᕝᕙᓂ ᓲᕐᓗ ᑲᓇᑕᓕᒫᖅ 

ᑕᐅᑐᑯᑦᑎᒍ ᑖᒃᑯᐊ ᓄᓇᕗᑦᒥ ᑕᒫᓂ Student 

Education Ratio-ᖑᓂᕋᖅᑕᐅᔪᖅ ᖃᑦᑎᓂᒃ  

ᐃᓕᓴᐃᔨᖃᕈᓐᓇᕐᖔᑕ ᐃᓕᓐᓂᐊᖅᑐᐃᑦ ᓈᓴᕐᓗᒋᑦ 

13-1 ᓲᕐᓗ ᑖᓐᓇ ᑕᕝᕙ ᐊᑐᕋᑦᑎᒍ ᒫᓐᓇᒧᑦ ᑕᒫᓂ 

ᓄᓇᕗᑦᒥ.  

 



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᑖᒃᑯᐊ ᑕᐃᒪᓐᓇᔅᓴᐃᓐᓇᖅ 

ᐅᖃᕈᓐᓇᖅᑐᖓᐃᓛᒃ ᖃᐅᔨᖃᑦᑕᖅᑐᒍᑦ ᖃᓄᖅ 

ᐃᓕᓴᐃᔨᑖᕐᓂᐊᕐᒪᖔᑕ ᖃᖅᑎᓂᒃ ᑖᒃᑯᐊ 

ᓄᓇᓕᓐᓂ, ᑖᒃᑯᐊ ᐃᓕᓐᓂᐊᖅᑐᐃᑦ ᐊᒥᓲᓂᖏᑦ 

ᒪᓕᑦᑐᒋᑦ, ᐊᒻᒪᓗ ᑕᒫᓂ 2014-15-ᒥᑦ ᑖᓐᓇ 

ᐊᑐᕆᐊᖅᓯᒪᒻᒪᑦ, ᐃᓛᒃ 2015-16-ᒥᑦ ᐊᑐᕐᓂᐊᕐᒪᑦ 

ᐃᓕᓐᓂᐊᕆᐊᕐᓂᐊᓕᑲᓂᖅᐸᑕ, ᑖᓐᓇ ᑕᕝᕙ 

ᑕᐃᒪᓐᓇᐃᓕᖓᒻᒪᑦ. ᐊᒻᒪᓗ ᑕᒫᓂ ᓲᕐᓗ ᓯᑎᐱᕆ 

2014-ᒥᑦ ᑦᑎᐅᓚᐅᕐᒪᖔᑕ ᐃᓕᓐᓂᐊᖅᑐᐃᑦ 

ᑕᐃᑲᓂ ᐊᕐᕌᒍᒧᑦ ᑕᐃᒪ ᐃᓕᓴᐃᔩᑦ ᑕᐃᒪᓐᓇ 

ᐊᒥᓲᑎᒋᓂᐊᖅᐳᑦ ᓇᓗᓇᐃᔭᐃᒍᑎᐅᖃᑦᑕᖅᑐᖅ. 

ᐊᕐᕌᓂ ᐃᓕᓐᓂᐊᖅᑐᑦ ᐃᒪᓐᓇ ᐊᒥᓲᑎᒋᒻᒪᑕ 

ᐃᓕᓴᐃᔨᑖᕈᓐᓇᖅᑐᑦ ᑕᐃᒪ ᐃᒪᓐᓇ ᐊᒥᓲᑎᒋᔪᓂᒃ. 

ᑖᓐᓇ ᑕᕝᕙ ᒪᓕᒃᑐᑎᒍ ᑕᐃᒪᓐᓇᐃᓕᖓᒻᒪᑦ.  

 

ᓱᓕᕗᑎᑦ ᑕᐃᑲᓂ ᑲᖏᖅᖠᓂᕐᒥᑦ ᑖᒃᑯᐊ ᒫᓐᓇᒧᑦ 

ᑎᑭᑦᑐᒍ ᓇᓗᓇᐃᔭᖅᓯᒪᔪᒍᑦ ᑕᒫᓂ 1.5 

ᐅᕝᕙᓘᓐᓃᑦ ᐊᑕᐅᓯᕐᒥᑦ ᐃᓚᖄᕐᔪᒃᑐᒍ ᑖᒃᑯᐊ 

ᐃᓕᓴᐃᔨᒥᑦ ᐊᑕᐅᓯᕐᒥᑦ ᐲᕐᕕᐅᓂᐊᖅᑐᑦ ᑭᓯᐊᓂ 

ᖃᐅᔨᒪᓂᐊᖅᐳᒍᑦ ᐃᓕᓐᓂᐊᕐᕕᓕᒫᑦ ᑕᒪᕐᒥᑦᑎᐊᖅ 

43-ᖑᔪᐃᑦ ᑖᒃᑯᐊ ᐃᓚᒋᐊᑲᓂᕐᓂᐊᖅᑐᑦ ᐃᓕᓴᐃᔩᑦ 

10.5-ᒥᑦ ᐃᓚᒋᐊᑲᓂᕐᓂᐊᖅᑐᐃᑦ ᐃᓕᓴᐃᔨᓂᑦ 

ᑕᒪᓐᓇ ᓄᓇᕗᑦᓕᒫᖅ ᑕᐅᑐᑯᑎᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪᓕ ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᑕᒪᓐᓇ 

ᓲᕐᓗ ᐊᔪᕐᓇᒐᓚᒻᒪᑦ ᑕᒪᒃᑯᐊ ᐃᓕᓴᐃᔩᑦ 

ᐃᓕᓴᐃᖃᑦᑕᕐᓂᐊᖅᑐᑦ ᓄᑕᕋᑦᑎᓐᓂᒃ. ᑖᓐᓇ 

ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᐃᒪᓐᓇ ᓲᕐᓗ 

ᓈᓴᐅᑎᑐᐃᓐᓇᕐᓂᒃ ᐊᑐᕐᓗᑎᒃ ᐊᒻᒪ 

ᐃᓕᓐᓂᐊᕈᓐᓇᖅᑐᑦ ᓄᑕᖅᑲᑦ ᑕᒪᒃᑯᐊ 

ᓈᓴᖅᑕᐅᓯᒪᑎᓪᓗᒋᑦ ᐃᓕᓴᕈᓐᓇᖅᑐᑦ, ᖃᓄᕐᓕ 

ᑖᒃᑯᐊ ᐋᖅᑭᒃᓯᒪᕙᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒍᑦ) ᑕᐃᒪ ᑖᓐᓇ ᐅᖃᐅᓯᕆᖃᐅᒐᒃᑯ ᒫᓐᓇ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᒪᓕᒐᖅᑎᒍᑦ  

ᐊᒻᒪᓗ ᓇᓗᓇᐃᖅᓯᒪᑦᑎᐊᕐᒪᑦ ᑖᓐᓇ ᖃᓄᖅ 

ᓈᓴᐃᖃᑦᑕᕐᒪᖔᑕ ᑕᒪᒃᑯᓂᖓ ᐃᓕᓴᐃᔨᓂᑦ, 

ᑕᕝᕙᓂ ᓲᕐᓗ ᐊᑕᐅᑦᑎᒥ ᐃᓕᓴᕐᕕᒻᒥ ᑕᒪᒃᑯᐊ 

ᒪᓕᖃᑦᑕᕐᒪᒋᑦ  

ᖃᓄᖅ ᐊᒥᓲᑎᒋᓂᖏᑦ.  

 

ᖃᓄᖅ ᐊᒥᓲᑎᒋᓂᖏᑦ ᑕᒪᒃᑯᐊ 

ᐃᓕᓐᓂᐊᖅᑐᑯᓗᐃᑦ ᓄᑕᖅᑲᑦ ᓈᓴᖅᑕᐅᖃᑦᑕᕐᒪᑕ 

ᐊᒻᒪ ᓲᕐᓗ ᑕᒪᒃᑯᐊ ᖃᓄᖅ ᐊᒥᓲᑎᒋᓂᖏᑦ 

ᖃᐅᔨᓴᖃᑦᑕᕋᑦᑎᒍ ᓈᓴᐃᓂᒃᑯᑦ, ᐊᒻᒪᓗ ᑕᐃᒪᓐᖓᑦ 

ᐃᓕᓐᓂᐊᕆᐊᖃᑦᑕᖅᑐᓂᑦ ᐊᑐᖃᑦᑕᕋᑦᑕ ᑕᒪᒃᑯᐊ 

ᓈᓴᐃᖃᑦᑕᖅᑐᒍᑦ ᖃᑦᑎᓂᒃ ᐃᓕᓴᐃᔨᓂᒃ 

ᐱᖃᕆᐊᖃᕐᓂᐊᕐᒪᖓᑖ ᑕᕝᕙ ᐃᓕᓴᕕᒻᒥ ᐊᒻᒪᓗ 

ᑕᒪᒃᑯᐊ ᓲᕐᓗ ᐃᓕᓐᓂᐊᖅᑐᑦ ᓈᓴᖅᑕᐅᖃᑦᑕᕐᒪᑕ 

ᑖᒃᑯᓄᖓ ᑲᓇᑕᒥ ᓈᓴᐃᔨᒻᒪᕆᓐᓄᑦ ᖃᐅᔨᓴᖅᑎᓄᑦ 

ᐊᒻᒪᓗ ᑕᒪᓐᓇ ᒫᓐᓇ ᐊᑐᖃᑦᑕᕋᑦᑎᒍ.  

 

ᑭᓱᒥᓕ ᐅᖃᕈᓐᓇᖅᑐᖓ ᖃᐅᔨᒪᑦᑎᐊᕋᑦᑕ ᑖᒃᑯᐊᓗ 

ᐃᓘᓐᓇᑎᒃ ᖃᐅᔨᒪᓪᓗᑎ. ᒫᓐᓇᓕ ᑕᐃᒪ 

ᐃᓕᓐᓂᐊᖅᑐᓕᕆᓂᕐᒧᑦ ᖃᐅᔨᓴᖅᑎᓂᑦ 

ᑲᑎᒪᔨᕋᓛᖅᑕᖃᓕᕐᒪᑦ ᐊᒻᒪ ᑖᒃᑯᐊ ᑖᒃᑯᓂᖓ 

ᐅᖃᓕᒪᐅᖃᑎᖃᑦᑕᕋᔭᖅᑐᑦ ᑲᑎᒪᔩᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹ, ᒥᔅᑕ ᐋᓕᒃᓵᓐᑐ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᑭᓯᐅᒪᓪᓗᖓ ᑕᐃᒪ ᒪᑯᐊ ᐃᓕᓐᓂᐊᖅᑐᑦ ᐃᒪᓐᓇ 

ᖃᐅᔨᓴᖅᑕᐅᖃᑦᑕᕐᒪᑕ ᐃᓕᓐᓂᐊᕐᕕᒃ ᑭᓱᒥᓕ. 

ᑕᐃᒪ ᑕᒪᒃᑯᐊ ᐃᓕᓴᐃᔩᑦ ᐲᖅᑕᐅᓂᐊᖅᑎᓪᓗᒋᑦ 

ᐃᒪᓐᓇ ᐊᑲᐅᔮᓐᖏᒻᒪᑦ ᑕᒪᒃᑯᐊ ᓲᕐᓗ 

ᓇᓗᓇᐃᖅᓯᒪᒻᒪᑕ ᑕᒪᒃᑯᐊ ᓲᕐᓗ ᐃᒪᓐᓇ 

ᒐᕙᒪᒃᑯᓐᓄᑦ, ᒐᕙᒪᒋᔭᕗᑦ ᑖᒃᑯᐊ 

ᑲᒪᑦᑎᐊᕆᐊᖃᕐᒪᑕ.  

 

ᒥᓂᔅᑕᒧᑦ ᑭᐅᔭᐅᒍᓐᓇᖅᐳᖔ ᑕᒪᒃᑯᐊ 

ᐃᓕᓐᓂᐊᖅᑐᑦ, ᐊᒻᒪᓗ ᑕᒪᒃᑯᐊ ᕿᑐᖓᑯᓗᕗᑦ 

ᐃᓕᓐᓂᐊᖅᑐᑦ ᐃᒪᓐᓇ ᓲᕐᓗ 

ᓯᕗᓪᓕᐅᔭᐅᓪᓚᕆᖁᒐᑦᑎᒍ ᐃᓕᓐᓂᐊᕐᓂᖏᑦ 

ᒐᕙᒪᑯᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒍᑦ)  



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2719 

ᐅᖃᕈᓐᓇᖅᑐᖓ ᐅᖃᖅᑏ, ᑕᐃᒪ ᒫᓐᓇ 

ᐊᕐᕕᐊᒨᖓᐅᓯᒪᓚᐅᕋᑦᑕ ᑕᐃᔅᓱᒪᓂ ᐊᒻᒪᓗ ᑕᐃᒪ 

ᑖᓐᓇ ᐅᖃᐅᓯᕆᔭᐅᖃᑦᑕᓚᐅᕐᒥᔪᖅ 

ᐊᐱᖅᑯᑕᐅᓪᓗᓂᓗ ᑕᐃᑲᓃᑎᓪᓗᑕ ᐃᓄᖏᓐᓄᑦ. 

ᐃᒪᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖃᕐᒪᑕ 

ᓄᓇᓕᓕᒫᓂᑦ, ᐊᕐᕕᐊᓂᑦᑕᐅᖅ ᑕᐃᒪ ᑕᒪᒃᑯᓂᖓ 

ᑲᒪᓪᓚᕆᖃᑦᑕᖅᑐᑦ ᓲᕐᓗ ᐃᓕᓴᐃᖃᑦᑕᓕᕐᒪᑕ 

ᐊᖏᔪᖅᑳᑎᐊᕙᐅᓂᕐᒥᑦ, ᐊᓈᓇᑦᑎᐊᕙᐅᓂᕐᒥᑦ, 

ᐊᑖᑕᑦᑎᐊᕙᐅᓂᕐᒥᓪᓗ ᑕᒪᒃᑯᐊ ᒪᓕᑦᑐᒋᑦ ᓄᑕᖅᑲᑦ 

ᑕᐃᑲᓂ ᐃᓕᓐᓂᐊᖅᑐᑦ ᒫᓐᓇ ᑕᐃᒪᐃᑦᑐᒥ 

ᐱᖃᓕᕐᒪᑕ. ᑕᒪᒃᑯᐊ ᐃᓚᒌᑦᑐᑦ 

ᐃᓚᐅᓚᕆᖃᑦᑕᖁᓪᓗᒋᑦ.  

 

ᑕᒪᓐᓇ ᐃᓕᓐᓂᐊᕐᓂᖅ 

ᓯᕗᓪᓕᐅᑎᓪᓚᕆᒐᓱᐊᖅᑕᕗᑦ ᑕᒪᒃᑯᓇᓂ 

ᐃᓕᓐᓂᐊᕐᕕᐅᔪᓂᒃ ᐊᒻᒪᓗ ᑕᒪᒃᑯᐊ 

ᐊᖏᔪᖅᑳᕆᔭᐅᔪᑦ ᓄᑕᖅᑲᓄᑦ 

ᐃᓚᐅᓂᖅᓴᐅᖃᑦᑕᓕᖅᑎᓪᓗᒋᑦ ᑕᒪᓐᓇ ᑕᑯᒋᐊᖓ 

ᖁᕕᐊᒋᓚᐅᖅᑕᕋ ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ 

ᐊᕐᕕᐊᓂ ᑲᑎᒪᔨᒋᔭᐅᔪᑦ ᐃᒪᓐᓇ ᑕᒪᑐᒥᖓ 

ᐃᓕᓐᓂᐊᖅᑎᑦᑎᖃᑦᑕᓕᕐᒪᑕ ᑲᑎᓐᖓᖃᑦᑕᓕᕐᒪᑕᓗ 

ᑕᒪᓐᓇ ᐱᔾᔪᑎᒋᓪᓗᒍ ᐆᑦᑑᑎᒋᓪᓗᒍ ᓲᕐᓗ 

ᐃᓕᓐᓂᐊᖅᑐᑦ ᑕᒪᒃᑯᐊ ᐊᕐᕕᐊᓂᒃ ᐅᖃᐅᓯᕆᓗᒋᑦ 

ᐋᖅᑭᒃᓯᕙᓪᓕᐊᓇᓱᐊᕐᒪᑕ ᑕᒪᑐᒥᖓ. ᑕᒪᒃᑯᐊᓗ 

ᐃᓐᓇᐃᑦ ᐃᓚᐅᓕᖅᐹᓪᓕᖁᓪᓗᒋᑦ ᐃᓕᓴᕐᕕᓐᓄᑦ. 

ᑕᒪᒃᑯᐊᓗ ᐅᖃᐅᔾᔪᐃᔨᒋᔭᐅᖃᑦᑕᕐᓗᑎᒃ 

ᐃᓕᓴᕆᐊᕐᒥᒃ ᖁᕕᐊᓱᓕᖅᑎᑕᐅᓗᑎᒃ ᐊᒻᒪᓗ 

ᑕᒪᒃᑯᐊ ᐊᒥᓲᓂᖅᓴᐅᑉᐸᑕ ᐃᓕᓴᖅᑐᑦ. 

ᐃᓕᓴᐃᔨᕗᑦᑕᐅᖅ ᐊᒥᓲᓂᖅᓴᐅᒐᔭᖅᑐᑦ.  

 

ᐅᖃᕈᓐᓇᖅᑐᖓ ᑕᐃᒪ ᐃᓕᓐᓂᐊᖅᑐᓕᕆᔨᒃᑯᑦ 

ᑖᒃᑯᐊ ᐸᐃᑉᐹᓂᒃ ᑎᑎᕋᖅᓯᒪᔪᓂᒃ ᑐᓂᓯᓯᒪᓕᕐᒪᑕ 

ᑖᒃᑯᓂᖓ ᑲᑎᒪᔨᐅᑲᐃᓐᓇᖅᑐᓂᒃ 

ᖃᐅᔨᓴᖅᑎᐅᔪᓂᒃ ᐱᖁᔭᖓᓂᒃ ᑖᒃᓱᒪ 

ᐃᓕᓐᓂᐊᖅᑐᓕᕆᓂᕐᒧᑦ ᐱᔾᔪᑎᖃᑦᑐᖅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 500 - 4(2): ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᑦ ᐱᓕᕆᓂᕆᔭᖏᑦ 

(Hᐃᒃᔅ)

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓕ 

ᑖᓐᓇ ᐊᐱᖅᑯᑎᒋᔭᕋ ᖁᓪᓕᑯᓐᓄᑦ.  

 

ᑕᐃᒪ ᐊᕐᕌᒎᓚᐅᖅᑐᒥᒃ, ᖃᓄᖅ ᑕᒪᒃᑯᐊ ᒐᕙᒪᒃᑯᑦ, 

ᖁᓪᓕᒃᑯᑦ ᐱᔾᔪᑎᒋᓪᓗᒋᑦ ᐊᒻᒪᓗ ᑕᒪᒃᑯᐊ 

ᐅᖅᓱᐊᓗᐃᑦ ᖃᓄᖅ ᐊᑭᑐᑎᒋᓂᖏᑦ 

ᐱᔾᔪᑎᒋᓪᓗᒋᑦ ᑕᐃᒪᓕ ᑖᓐᓇ ᒥᓂᔅᑕ 

ᑭᐅᒍᓐᓇᓚᐅᖏᒻᒪᑦ ᐊᒻᒪ ᑕᒪᒃᑯᓂᖓ ᓈᓴᐅᑎᓂᒃ 

ᐅᖃᕈᓐᓇᓚᐅᖏᒻᒪᑦ ᐊᒻᒪ ᑭᐅᔭᐅᓚᖓᓚᐅᕐᒪᑕ. 

ᑖᒃᑯᐊ ᑭᖑᓪᓕᕐᒥ ᑲᑎᒪᓕᕈᑦᑕ $30 ᒥᓕᐊᖑᒻᒪᑕ 

ᑖᒃᑯᐊ.  

 

ᐃᑉᐸᔅᓴᖅ ᑕᐃᒪ ᑖᓐᓇ ᐱᔾᔪᑎᒋᓪᓗᒍ 

ᓯᑏᕙᐅᑎᓪᓗᒍ ᑕᐃᒪ ᑖᒃᑯᐊ ᐊᕐᕌᒍᑕᒫᖅᓯᐅᑎᓂᒃ 

ᐊᒻᒪ ᑮᓇᐅᔭᓄᑦ ᐊᐅᓚᑦᑎᓂᕐᒧᑦ ᐸᕐᓇᑕᐅᓯᒪᔪᓂᒃ.  

 

ᑕᐃᒪ ᒪᑉᐱᖅᑐᒐᖅ 7-ᒥ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑭᐅᓚᐅᖅᑕᖓᓂᒃ ᐅᖃᒻᒪᑕ 

ᑕᒪᒃᑯᐊ ᐋᖅᑭᒃᑕᐅᓚᐅᖅᓯᒪᒻᒪᑕ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᓯᕚ 2014-ᖑᑎᓪᓗᒍ 

ᑕᒪᒃᑯᐊ ᐱᔾᔪᑎᒋᓪᓗᒋᑦ ᓇᒻᒥᓂᖃᐅᖅᑐᑦ ᐊᒻᒪᓗ 

ᑮᓇᐅᔭᖃᑦᑎᑦᑎᔨᐅᖃᑦᑕᖅᑐᑦ ᐊᒻᒪ ᓲᕐᓗ 

ᑕᒪᒃᑯᓄᖓ ᐊᓄᕆᒧᓪᓗᓐᓃᑦ ᐆᒻᒪᖅᑯᑎᖃᖅᑐᑦ.  

 

ᑖᓐᓇ ᒥᓂᔅᑕ ᐅᓪᓗᒥ ᐅᖃᕆᐊᖅᑲᓐᓂᕈᓐᓇᖅᑳ 

ᑕᒪᒃᑯᐊ ᖃᓄᐃᓕᖓᓕᕐᓂᕆᔭᖏᑦ ᓄᓇᕘᒥ 

ᐆᒪᖅᑯᓯᕆᓂᕐᒧᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᖁᓪᓕᖅ  

ᐆᒪᖅᑯᑎᓕᕆᓂᕐᒧᑦ ᒥᓂᔅᑑᔪᖅ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐊᒻᒪᓗ ᑖᒃᓱᒧᖓ ᐊᐱᖅᑯᑎᒋᕋᑖᖅᑕᓐᓄᑦ. 

ᑖᒃᑯᐊ ᖁᓪᓕᒃᑯᑦ ᒫᓐᓇᐅᔪᕐᖏᓛᒃ ᑕᒪᒃᑯᓂᖓ 

ᐆᒪᖅᑯᓯᕆᓂᕐᒧᑦ  

ᐊᐅᓚᑦᑎᔨᐅᖃᑦᑕᕐᒪᑕ ᓄᓇᕘᒥ ᐆᒪᖅᑯᑎᖃᕐᓂᕐᒧᑦ. 

ᐃᖃᓗᓐᓂ ᐱᓗᐊᖅᑐᒥᒃ ᒫᓐᓇᐅᔪᖏᓛᖅ ᐊᒻᒪᓗ 

ᑕᐃᒪ ᒫᓐᓇ ᓱᓕ ᑐᓴᒃᑲᓐᓂᓪᓚᕆᓚᐅᖏᓇᑦᑕ 

ᑖᓐᓇ ᐱᔾᔪᑎᒋᓪᓗᒍ.ᑕ 

 

ᒪᒃᑯᐊ ᓲᕐᓗ ᐋᖅᑭᓱᖅᑕᐅᓯᒪᓕᖅᑑᒐᓗᐊᑦ 

ᐊᑐᖅᑕᐅᖃᑦᑕᖅᑐᑦ ᐊᔾᔨᒌᖏᑦᑐᑦ ᐅᑭᐅᖅᑕᖅᑐᒥ. 

ᓲᕐᓗ ᐃᒪᒃᑯᑦ, ᐆᒪᖅᑯᑎᖃᕐᓂᕐᒧᑦ ᑕᒪᓐᓇ 

ᐅᖃᓕᒪᐅᑕᐅᕙᓪᓕᐊᔫᒐᓗᐊᖅ $250 ᒥᓕᐊᓐ 

ᑎᑭᑐᐃᓐᓇᕆᐊᖃᖅᑐᓂ $500 ᒥᓕᐊᓄᑦ. ᑖᓐᓇ 

ᐊᑭᖃᕋᔭᖅᑐᓂ ᑖᓐᓇᓗ ᓱᓕᔫᓪᓗᓂ ᑕᐃᒪᐃᑦᑐᖅ. 

ᑕᐃᒪ ᐆᒪᖅᑯᓯᕆᓂᖅ ᑕᒪᓐᓇ ᐱᔾᔪᑎᒋᓪᓗᒍ ᒫᓐᓇ 

ᓱᓕ ᓇᒧᓐᖓᓗᐊᖅᓯᒪᖏᑦᑐᒍᑦ ᑕᒪᓐᓇ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᐲᑕᓴᓐᑕᐅᖅ ᖁᔭᓐᓇᒦᒃ ᑭᐅᒐᕕᓐᖓ ᑕᐃᒫᒃ. 

ᐅᖃᖅᑏ, ᓴᓐᖏᓈᖅᑐᒍ ᑖᓐᓇ 

ᐊᔭᐅᖏᓐᓇᖅᓯᒪᒐᒃᑯᑦ ᐃᒥᕐᒥᒃ 

ᐆᒪᖅᑯᑎᓕᐅᕋᓱᐊᕐᓂᖅ.  

 

ᐆᒪᖅᑯᑎᓕᕆᔨᒃᑯᑦ ᑭᐅᔾᔪᑎᖓᓂ ᑕᕝᕙᓂ 8-ᒥ 

ᒪᑉᐱᒐᖓᓂ ᐅᖃᖅᓯᒪᒻᒪᑦ ᑖᒃᑯᐊ ᐃᒥᕐᒥᒃ 

ᐆᒪᖅᑯᑎᓕᐅᕈᑎᖃᕋᓱᓐᓂᖅ QEC-ᑯᑦ ᐃᓛᒃ 

ᓴᖅᑭᖅᑕᐅᓂᐊᖅᑳᑦ 

ᑮᓇᐅᔭᖅᑖᑲᓐᓂᕆᐊᖃᕋᔭᖅᑐᐃᑦ 

ᐊᐅᓚᒍᓐᓇᕋᔭᕐᒪᖔᑦ ᖃᐅᔨᓴᕈᑎᔅᓴᓂᒃ ᑮᓇᐅᔭᓂᒃ 

ᐱᓚᐅᖏᓐᓂᖏᓐᓂᒃ ᓴᓇᒍᑎᔅᓴᓂᒃ. ᐊᒻᒪᑦᑕᐅᖅ  

ᐊᑭᓕᒃᓴᖅᑖᖑᒍᓐᓇᖅᑐᐃᑦ ᐃᓱᖏᑦ 

ᖃᐅᔨᓴᖅᑕᐅᒥᒻᒪᑕᒎᖅ.  

 

ᒥᓂᔅᑕ ᐅᖃᖅᑐᓂ 

ᓄᖅᑲᖓᑎᑦᑎᑲᐃᓐᓇᕐᓂᕋᕋᑖᕐᖓᑦ ᑕᒪᑐᒥᖓ. 

ᓇᓴᖓᑕᖃᐃ ᐊᐃᑉᐹ ᐊᑎᑲᐃᓐᓇᖅᑲᒍ 

ᑮᓇᐅᔭᓕᕆᓂᕐᒧᑦ ᒥᓂᔅᑕᖓ ᐃᑉᐸᔅᓴᖅ 

ᓇᓗᓇᐃᖅᓯᓚᐅᕐᒥᒻᒪᑦ  

ᒐᕙᒪᑐᖃᑯᑦᒎᖅ ᐊᖏᖅᓯᒪᒻᒪᑕ 

ᐊᑭᓕᒃᓴᓂᒍᓐᓇᕐᓂᖓ ᓄᓇᕘᑉ $650 

ᒥᓕᐊᒨᕈᓐᓇᕐᓂᕋᖅᑕᐅᓪᓗᓂ. ᑖᓐᓇᓕ ᖃᓄᖅ 

ᐊᒃᑐᐃᓂᐊᖅᑲ ᐆᒻᒪᖅᑯᑎᓕᕆᔨᒃᑯᑦ 

ᐸᕐᓇᐅᑎᖏᓐᓂᑦ ᐃᒥᕐᒥᑦ 

ᐆᒻᒪᖅᑯᑎᓕᐅᕈᑎᖃᕋᓱᓐᓂᖓ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᐅᔪᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᕐᕉᓐᓂᒃ ᐃᓕᖅᑯᓯᖃᖅᑐᒋᓕᖅᑐᖓᓕ. 

 

ᑕᐃᒪᐃᓕᓚᐅᖅᑐᖓᐃᓛᒃ ᒐᕙᒪᑐᖃᒃᑯᑦ 

ᐊᖏᓪᓕᒋᐊᖅᑎᑦᑎᓂᐊᕐᖓᑕ 

ᐊᑭᓕᔅᓴᓂᒍᓐᓇᑕᑦᑎᓐᓂᑦ $650 ᒥᓕᐊᒧᑦ. $250 

ᒥᓕᐊᓐ ᐃᓚᓐᖑᓱᑦᑐᖅ ᐊᑭᔅᓴᑦᑖᕆᔪᓐᓇᖅᑕᕗᑦ. 

ᑕᐃᓐᓇᑦᑕᐅᖅ ᒪᕐᕉᓕᖅᑲᖓᔪᓄᑦ 

ᖃᖓᑕᓲᒃᑯᕕᓕᐅᕐᓂᕗᑦ, 

ᐊᐅᓪᓚᕆᐊᖅᑐᕐᕕᓕᐅᕐᓂᕗᑦ $400 

ᒥᓕᐊᒨᕈᔪᓐᓂᐅᓴᒻᒪᑦ ᐊᑭᓕᔅᓴᖅᐳᑦ, $250 

ᒥᓕᐊᓂᑦ ᐃᓚᓗᓂ ᐊᑭᓕᔅᓴᕗᑦ ᑕᐃᓐᓇᓗ $500 

ᒥᓕᐊᕌᕋᔭᖅᑐᓂ ᐅᖃᐅᓯᐅᕋᑖᖅᑐᖅ. 

 

ᑐᒃᓯᕋᐅᑎᓂᑦ ᐋᖅᑭᑎᑦᑎᐊᖅᓯᒪᔪᓂᑦ 

ᖃᐃᑦᑎᔪᖃᕆᐊᖃᕋᔭᖅᑐᖅ ᓄᓇᕗᒻᒥᓗ ᑕᒪᓐᓇ 

ᑐᔅᓯᕌᕆᔭᕐᒧᐊᕌᓘᓯᒪᒻᒪᑦ, ᐱᓕᕆᐊᔅᓴᓂᖅᑲᐃ ᑕᐃᒫᒃ 

ᐅᕙᓐᓄᑦ ᓴᖅᑮᔪᖃᖅᑲᑦ ᓄᓇᕘᒧᑦ 

ᐊᑑᑎᖃᕐᓂᖅᓴᐅᒐᔭᖅᑐᓂᓪᓘᓐᓃᑦ 

ᖃᓄᐃᓕᕙᓪᓕᐊᓂᐊᕐᒪᖔᑦ ᑕᒪᓐᓇ 

ᖃᐅᔨᒪᒋᐊᖃᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕᑦᑕᐅᖅ ᖁᔭᓐᓇᒦᒃ ᑭᐅᒐᕕᑦ. ᑕᐃᒪᓐᖓᓕᒫᖅ 

ᐊᔭᐅᕇᓐᓇᓲᕆᒐᒃᑯ ᐊᔭᐅᕇᓐᓇᕐᓂᐊᕋᒪᓗ 

ᐆᒻᒪᖅᑯᑎᓕᕆᓂᕐᒥᑦ ᑮᓇᐅᔭᓂᑦ 

ᐃᓕᐅᖅᑲᐃᕕᐅᖁᓪᓗᒍ.  

ᑲᔪᓯᒋᐊᑐᐃᓐᓇᕐᓗᖓ ᐆᒪᖅᑯᑎᓕᕆᔨᒃᑯᑦ 

ᑭᐅᔾᔪᑎᒋᒪᐅᖅᑕᖓ ᑲᑎᒪᔨᕋᓛᒃᑯᑦ 

ᐅᓂᒃᑳᓕᐊᒥᓂᖓᓄᑦ, ᑕᐃᒪᐃᓕᒪᐅᕐᖓᑦ 

ᐅᖃᖃᑎᖃᕆᐊᓐᖓᖅᓯᒪᓕᖅᑐᐃᒡᒎᖅ 

ᓇᒻᒥᓂᖃᐅᑎᓕᓐᓂ, ᑮᓇᐅᔭᖃᖅᑎᑦᑎᔪᓐᓇᖅᑐᓂᑦ 

ᐅᖅᓱᐊᓗᑦᑐᖅᑐᓂᑦ ᐊᐅᓚᐅᑎᓂᑦ. 

ᐆᒻᒪᖅᑯᑎᓕᕆᔨᒃᑯᒡᒎᖅ ᓴᓇᓂᐊᕐᖓᑕ ᐃᒻᒥᒃᑯᑦ 

ᐆᒻᒪᖅᑯᑎᓕᐅᕈᑎᔅᓴᓂᑦ ᐃᑲᔪᖅᓰᓂᐊᖅᑐᓂᑦ 

ᑕᐃᒪᐃᑦᑐᓂᑦ ᓴᖅᑮᒍᒪᔪᖃᖅᑎᓪᓗᒍ.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓇᓪᓕᐊ 

ᓇᒻᒥᓂᖃᐅᑏᑦ ᐱᒍᒪᓲᖑᕙᑦ ᑕᐃᒪᐃᑦᑐᓂᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᐅᔪᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ 

ᐊᔅᓱᕈᖅᑐᓂ ᐊᔭᐅᕆᖃᑦᑕᕐᓂᕋᕐᖓᑦ 

ᐆᒻᒪᑯᑎᓕᕆᓂᕐᒥᑦ, ᑭᓯᐊᓂ ᐅᒡᒍᓇᖅᑑᒐᓗᐊᖅ 

ᐅᑭᐅᑕᖅᑐᒥ ᓄᓇᕗᒻᒥᓗ ᐊᑭᑐᔪᕕᔾᔪᐊᕌᓘᒻᒪᑦ.  

 

ᑕᐃᒪ ᐅᖃᖅᑲᐅᒐᓗᐊᕐᒥᔪᖓ 

ᐱᒍᒪᔭᕐᔪᐊᕌᓘᒐᓗᐊᖅ. ᒐᕙᒪᑐᖃᒃᑯᑦ 

ᐊᐱᕆᓯᒪᔭᕋᓗᐊᒃᑲ ᐃᑲᔪᕈᒻᓐᓇᕐᒪᖔᑕ $200 

ᒥᓕᐊᓐ ᐆᒻᒪᖅᑯᑎᓕᕆᓂᕐᒧᑦ ᑭᓯᐊᓂ 

ᐊᖏᖅᑕᐅᔪᖏᒻᒥᒐᑦᑕ ᐃᓪᓗᓕᕆᓂᕐᒧᓪᓗ 

ᑮᓇᐅᔭᓂᑦ ᐱᒃᑲᓐᓂᕈᒪᓯᒪᒍᒪᒋᓪᓗᑕ. ᑮᓇᐅᔭᓂ 

ᑐᔅᓯᕋᑐᐃᓐᓇᕈᓐᓇᐸᖏᒻᒥᒐᑦᑕ 

ᐸᕐᓇᓯᒪᑦᑎᐊᖅᑳᒪᐅᕐᓗᑕ ᑭᓯᐊᓂ ᓄᓇᕘᒧᑦ 

ᐃᓕᐅᖅᑲᐃᖁᓪᓗᑎᒍ ᑐᔅᓯᕋᓲᖑᒐᑦᑕ. ᐃᒫᒃ 

ᓇᓗᓇᐃᖅᓯᒪᑦᑎᐊᓪᓚᕆᑦᑐᓂᑦ ᖃᓄᖅ 

ᐊᐅᓚᒐᔭᕐᒪᖔᑦ ᑐᓂᓯᖃᑦᑕᕆᐊᖃᓲᖑᒐᑦᑕ. 

ᐊᑭᑐᔫᑎᐊᓗᓐᓂᑦ ᑕᐃᒪᐃᑦᑐᓂᑦ  

ᐊᑭᓖᔾᔪᑎᔅᓴᖃᖏᓇᑦᑕ ᓴᖅᑮᖃᑦᑕᕆᐊᔅᓴᖅ 

ᓇᒻᒥᓂᖅ.  

 

ᑕᐃᒫᓪᓗ ᐃᒻᒥᒃᑯᑦ, ᓇᒻᒥᓂᖅ 

ᐆᒻᒪᖅᑯᑎᓕᕆᔪᖃᕋᓱᓐᓂᐊᕆᐊᖓ 

ᐅᖃᐅᓯᖃᕐᕕᒋᔪᓐᓇᖏᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᖁᓐᖒᑦ. ᒥᓯᔅ ᐊᕐᓇᒃᑲᖅ. 

ᐱᓕᕆᐊᖑᓂᐊᕐᓗᓂ 

ᐃᓄᓕᕆᔭᐅᖏᓐᓇᖃᑦᑕᓂᕐᒧᑦ (ᐊᕐᓇᒃᑲᖅ)

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓄᓕᕆᔨᒃᑯᓐᓄᑦ ᑖᓐᓇ ᐊᐱᖅᑯᑎᒐ ᑐᕌᖅᑎᒍᒪᔭᕋ.  

 

ᐅᖃᖅᑏ, ᑖᒃᑯᐊ ᒪᓕᑦᑐᒋᑦ ᓄᓇᕗᒻᒥ 

ᑭᓪᓕᓯᓂᐊᖅᑏᑦ ᐃᑭᐊᖅᓯᕕᖓᓂᑦ, ᑖᒃᑯᐊᒎᖅ 

ᓄᓇᕗᒻᒥ ᓂᖀ ᓂᖃᐃᑑᑎᖅᑖᖃᑦᑕᖅᑐᑦ 

ᓱᒃᑯᐊᕿᖃᑦᑕᖅᑐᑦ ᐊᖏᓪᓕᕙᓪᓕᐊᑐᐃᓐᓇᕐᒐᑕᒎᖅ, 

6 ᐳᓴᒥᒃ ᐊᒥᓱᕈᕆᐊᖅᑐᒥᓂᐅᓪᓗᑎ 6 ᐳᓴᐸᓗᒻᒥᑦ 

ᐊᒥᓱᕈᕆᐊᖅᑐᒥᓂᐅᓪᓗᑎ 2013-ᖑᑎᓪᓗᒍ 

ᑕᒪᐅᖓ 41 ᐳᓴᒪᕆᖏᑦ ᓂᖃᐃᑑᑎᓂᑦ 

ᐱᖃᑦᑕᓕᖅᑐᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᓪᓚᑦᑖᖅ 

ᐱᓕᕆᕕᖓ ᓱᒋᐊᖅᓯᒪᒻᒪᖔᖅ? ᐱᒋᐊᕐᒪᖔᑦ? 

ᐃᑲᔪᕋᓱᓐᓂᐊᕐᓗᓂ ᑕᐃᒃᑯᓂᖓ 

ᓱᒃᑯᐊᕿᖃᑦᑕᕆᐊᖃᖅᐸᑦᑐᓂᑦ ᐃᒻᒥᓂᒃ 

ᒪᑭᒪᔪᓐᓇᖅᓯᔫᒥᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ 

ᒥᓂᔅᑕᕆᐅᔪᖅ. ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᔾᓗ ᒪᓕᒐᓕᐅᖅᑎᐅᖃᑎᒐ ᑖᑦᓱᒥᖓ 

ᑐᑭᓯᔪᒪᒻᒪᑦ. ᐃᓄᓕᕆᔨᒃᑯᑦ ᖃᐅᔨᒪᔪᑦ ᓂᕿᔅᓴ 

ᐊᑐᖅᑕᐅᕙᓪᓕᐊᔪᑦ 2004-ᒥ ᐱᒋᐊᖅᑐᒍ 

ᐳᖅᑐᓯᕙᓪᓕᐊᖏᓐᓇᕐᒪᑦ, ᓄᓇᕗᒻᒥᐅᑕᐃᑦ ᓇᑉᐸᐃᑦ 

ᓂᕿᔅᓴᖃᑦᑕᕐᒪᑕ ᑕᐃᒪᓐᓇ ᓈᓴᐅᑏᑦ ᑕᐅᑐᑦᑐᒋᑦ. 

ᑖᒃᑯᐊ ᓂᕿᔅᓴᐅᑏᑦ ᒪᓕᒐᐃᑦ ᐅᑭᐊᔅᓵᖅ ᐱᒋᐊᕐᓗᒍ  

ᑲᑎᒪᖃᑎᒋᖃᑦᑕᕐᓂᐊᕋᑦᑎᒍ ᐱᖁᔭᖅ 

ᐊᓯᔾᔨᖅᑕᐅᔪᒪᒻᒪᑕ, ᐊᓯᔾᔨᕆᐊᖃᕋᑦᑎᒍᓗ. 

ᐅᑭᐊᔅᓵᖅ ᐱᒋᐊᕈᑦᑕᐅᓂᐊᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓂᕆᐅᒋᑦᑎᐊᓂᐊᖅᑲᒃᑲ ᑕᐃᒃᑯᐊ ᖃᓄᓪᓚᑦᑖᖅ 

ᐱᒋᐊᕐᓂᐊᕐᒪᖔᑕ ᐅᓂᒃᑳᕆᓛᖅᑕᖏᑦ.  

 

ᐅᖃᖅᑏ, ᑕᒪᒃᑯᐊ ᓱᒃᑯᐊᕿᓄᑦ ᑮᓇᐅᔭᐃᔭᕈᑎᒥᓃᑦ 

2014-ᒥᑦ ᑕᒪᐅᖓᐸᓗᒻᒪᕆᐊᓗᒃ ᑎᑭᔪᒻᒪᑕ $38 

ᒥᓕᐊᓄᑦ, $10 ᒥᓕᐊᓐ ᐊᖏᓂᖅᓴᐅᓕᖅᑐᖅ 

ᐊᕐᕌᒍᑦ ᑕᓪᓕᒪᑦ ᓯᕗᓂᕆᔪᔭᑦᑎᓐᓂ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᓄᖅ ᑕᒃᑯᐊ 

ᑮᓇᐅᔭᐃᔭᕐᓂᐊᓘᖃᑦᑕᖅᑐᑦ 

ᐊᐅᓚᑕᐃᑎᐊᕈᓐᓇᓂᖅᓴᐅᒍᓐᓇᓂᐊᕐᒪᖔᑕ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐃᓄᓕᕆᔨᒃᑯᓐᓄᑦ, ᒥᓯᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᑐᑭᓯᔪᒪᒻᒪᑦ. ᑕᐃᒪ ᓴᓇᐅᒐᒃᓴᓕᕆᔨᒃᑯᑦ 

ᓂᕿᔅᓴᕆᐊᖃᑦᑕᖅᑐᑦ ᓴᓇᐅᒐᒃᓴᓕᕆᔨᒃᑯᓐᓄᑦ 

ᐃᖅᑲᓇᐃᔮᔅᓴᓕᕆᔩᑦ ᐃᖅᑲᓇᐃᔭᖅᑎᖏᓐᓄᑦ 

ᐊᖅᑯᑎᖃᖅᑎᐸᓪᓕᐊᒐᓱᐊᕐᓂᐊᑕᒃᑯᑦ ᓯᕗᓂᒃᓴᒥᑦ. 

ᑭᓯᐊᓂ ᑖᒃᑯᐊ ᓂᕿᔅᓴᐅᑏᑦ ᒪᓕᒐᐃᑦ 

ᐊᓯᔾᔨᖅᑳᖅᑎᓪᓗᒋᑦ ᑕᐃᒪᐃᓕᐅᕈᓐᓇᕋᑦᑕ. ᑕᐃᒃᑯᐊ 

ᒪᓕᒐᐃᑦ ᐊᑐᖅᑕᒃᑯᑦ 1998-ᒥᑐᖃᖅ 

ᐱᒋᐊᖅᑕᐅᔪᕕᓃᑦ ᓄᓇᑦᑎᐊᖑᑎᓪᓗᒍ ᓱᓕ 

ᐅᓪᓗᒥᒧᑦ ᐊᑐᕋᑦᑎᒍ. ᓂᕆᐅᒃᑐᒍᑦ ᑖᒃᑯᐊ 

ᐊᓯᔾᔨᖅᐸᓪᓕᐊᔪᑎᔅᓴᐃᑦ ᑐᓴᖅᑎᐊᖃᑦᑕᕐᓂᐊᕋᑦᑎᒍ 

ᐅᑭᐊᔅᓵᖅ.  

 

ᑕᐃᒃᑯᐊ ᓴᓇᐅᒐᒃᓴᓕᕆᔨᒃᑯᑦ ᐃᖅᑲᓇᐃᔮᔅᓴᓕᕆᔩᑦ 

ᐃᖅᑲᓇᐃᔭᖅᑎᖏᑦ ᓂᕿᔅᓴᖃᑦᑕᖅᑐᓂᒃ 

ᐃᓕᓴᕐᓂᐅᑉ ᒥᔅᓵᓄ ᓴᓇᐅᒐᒃᓴᐅᓘᓐᓃᑦ ᒥᔅᓵᓄᑦ 

ᐊᖅᑯᓯᐅᖅᐸᓪᓕᐊᕋᓱᐊᕐᓂᐊᕋᑦᑎᒍ. ᑐᑭᓯᐅᒪᒐᑦᑕ 

ᓈᓴᐅᑎᓂᒃ ᐃᓅᓱᒃᑐᑦ ᐊᒥᒐᖅᓯᒑᕐᒪᑕ ᐃᓄᓐᓂᐅᑉ  

ᓂᐅᖓᓂ ᑖᒃᑯᐊ ᐃᓕᓴᖅᐸᓪᓕᐊᖁᓪᓗᑎᒍ 

ᐊᔭᐅᖅᐸᓪᓕᐊᔪᒪᔭᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  

ᑭᓐᖓᕐᓂ ᐃᑯᒪᓕᐅᕈᑎᒃᓴᖅ (ᔪᐊᓇᓯ)

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒋᓐᖑᓱᓕᕐᒥᔭᕋ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᒧᑦ.  

 

ᐅᖃᖅᑏ, ᑲᑎᒪᔪᐊᓂᓕᒫᑦᑎᐊᑎᓐᓂ ᑕᐃᒪᓐᖓᑦ 

ᓂᕈᐊᖅᑕᐅᓚᐅᖅᓯᒪᒐᑦᑕ ᐊᐱᖅᑯᑎᒋᓯᒪᒐᒃᑯ 

ᑭᓐᖓᕐᓂ ᐆᒻᒪᖅᑯᑎᓕᐅᕐᕕᕗᑦ. 

ᓇᓗᓇᐃᖅᑐᐃᑎᐊᓪᓚᕆᑦᑐᖓ ᐅᖃᖃᑦᑕᕋᒪ 

ᐃᑲᔪᖅᓰᓐᓂᕆᔭᕐᓂᒃ ᒐᕙᒪᒃᑯᑦ ᖃᓄᑐᐃᓐᓇᑦᑎᐊᖅ 

ᓱᒋᐊᕈᒪᑉᐸᑕ ᓄᓇᖓᑕ ᐊᑲᐅᓐᖏᓕᐅᕈᑎᖓᓂᑦ 

ᑲᒪᖁᓪᓗᒋᑦ ᓴᓇᒋᐊᖅᑕᐅᒋᐊᕈᓐᓇᖅᓯᓛᕐᖓᑦ.  

 

ᐅᖃᖅᑏ, ᑭᓐᖓᕐᓂ ᐆᒻᒪᖅᑯᑎᓕᐅᕐᕕᖓ 

ᖁᓕᒐᓚᒻᒪᕆᐊᓗᓐᓂᑦ ᐊᕐᕖᒍᖃᓕᖅᑐᑦ ᐊᒻᒪ 

ᓄᓇᓖᓪᓗ ᐅᑕᖅᑭᖑᓪᓚᕆᑦᑐᖅ 

ᑭᖑᕙᕆᐊᖅᑕᐅᖏᓐᓇᕐᓂᐊᓗᐊᓂᒃ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᓄᐃᓕᖓᓕᕐᒪᖔᖅ 

ᑕᒪᓐᓇ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᖁᔭᓐᓇᒦᑦᑕᐅᖅ ᒥᔅᑕ ᔪᐊᓇᓯ ᐊᐱᕆᒐᕕᑦ. 

ᓱᖅᑯᐃᓱᒃᑐᖓ ᐊᐱᕆᖃᑦᑕᔪᒐᕖᑦ 

ᑲᑎᒪᔪᐊᓂᓕᒫᐸᓗᒃᑎᐊᑎᓐᓂ 

ᐊᐱᖅᑯᑎᒋᖃᑦᑕᔪᒐᕕᐅᒃ ᓄᑖᒥᒃ 

ᐆᒻᒪᖅᑯᑎᓕᐅᖁᔨᓪᓗᓂ ᐄᓅᓂᖓᓂ, 

ᑕᐃᒪᐃᖁᒻᒥᔭᕋᓗᐊᕋᑦᑕᐅᖅ.  

 

ᒫᓐᓇᓕᓴᐅᓂᖅᐹᕐᓕ ᑐᓴᖅᓯᒪᔭᕋ ᐅᖃᖅᑏ, ᒪᐃᔭᖓ 

ᑲᑎᒪᔨᖏᓪᓗ ᑎᑎᕋᖅᓯᒪᔪᐃᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ, ᓄᓇᒥᒃ ᒪᓂᒪᑎᑦᑎᓪᓗᑎᒃ. 

ᑕᐃᒃᑯᐊᓗ ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 

ᑭᓐᖓᕐᒥᐅᓂᑦ ᐅᖃᖃᑎᖃᖅᓯᒪᕙᓪᓚᐃᓕᖅᑐᑦ. 

ᐸᕐᓇᖃᑎᒌᓪᓗᑎᒃ ᑲᑎᒪᖃᑦᑕᓂᐊᖅᑐᑦ ᑕᕝᕙᓂ 

ᑕᖅᑭᑎᓐᓂ. ᑕᐃᓐᓇ ᓄᓇ  



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᑯᓐᓈᖅᑕᐅᓚᐅᖅᓯᒪᔪᖅ ᐊᓯᐊᓂᖔᖅ 

ᑕᑯᓐᓈᕐᓂᐅᓴᔪᐃᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᐃᓚᐅᓛᕐᒪᖔᖅ 

ᑲᑎᒪᖃᑎᒌᓐᓂᐅᓛᖅᑐᓂ ᑭᓐᖓᕐᒥᐅᑦ ᑲᑎᒪᖏᓐᓂᑦ 

ᒪᐃᔭᖓᓂᓪᓗ ᑖᔅᓱᒥᖓ ᐅᖃᐅᓯᑦᑎᓐᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᑦᑕᐅᖅ ᒥᔅᑕ ᔪᐊᓇᓯ 

ᐊᐱᕆᒐᕕᑦ. ᖃᐅᔨᒪᓐᖏᓐᓇᒪ ᖃᖓᒃᑰᓛᕐᒪᖔᑕ 

ᐅᖃᑦᑕᐅᑎᒋᔪᓐᓇᖏᑦᑐᖓ ᐃᓚᐅᓛᕐᒪᖔᕐᒪ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ, ᒥᔅᑕ 

ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑭᖑᓪᓕᖅᐹᖑᓕᖅᑐ ᐊᐱᖅᑯᑎᒐᓕ. ᑕᐃᒪ 

ᐆᒻᒪᖅᑯᑎᓕᕆᔨᒃᑯᑦ ᑕᐃᒪ ᖃᓄᖅ ᐋᖅᑮᓯᒪᕙᑦ 

ᖃᖓᒃᑯᑦ ᓄᑖᒥ ᓴᓇᒋᐊᓛᕐᓗᑎ ᑭᓐᖓᕐᓂ? 

ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ  

ᐅᖃᖅᑏ. ᑕᒪᓐᓇ ᒪᓕᒃᑲᔭᖅᑐᖅ 

ᑭᓱᑯᑦᑎᐊᓃᒐᔭᕐᒪᖔᖅ ᓄᓇᖓᓂ, ᓱᓕ 

ᓇᓗᓇᐃᖅᑕᐅᓯᒪᓐᖏᒻᒪᑦ ᓴᓇᕕᐅᒐᔭᖅᑐᖅ. 

ᓄᓇᐅᓪᓗ ᓂᕆᐅᖅᑕᐅᔫᑉ ᐋᖅᑭᔅᓯᒪᔾᔪᓯᖓ 

ᒪᓕᑦᑕᐅᒋᐊᖃᕋᔭᖅᑐᖅ. ᓄᓇᒥᐅᑕᒥᒃ ᕿᒥᕐᕈᔩᑦ 

ᓇᓗᓇᐃᖅᓯᒋᐊᖃᕋᔭᖅᑐᑦ 

ᐅᖃᑐᐃᓐᓇᕆᐊᖃᖅᑐᑎᓪᓗ  

ᐃᑯᒪᓕᐅᕐᕕᒃᓴᐅᒐᔭᓐᖏᒋᐊᖓ ᓂᕈᐊᖅᑕᐅᔪᖅ. 

 

ᓇᓗᓗᐊᓐᖏᒃᑲᓗᐊᖅᑐᒍᑦ 

ᐃᑯᒪᓕᐅᕐᕕᓕᐅᖅᑕᐅᔪᓐᓇᓛᖅᑐᖅ ᐊᒻᒪᓗ 

ᐊᓱᐃᓪᓛᒃ ᑲᔪᓯᓐᓂᕈᓂ 

ᓂᕈᐊᖅᑕᐅᒋᐊᓐᖓᓚᐅᖅᑐᒥ ᐊᕐᕌᒍᑦᑎᓐᓂ 

ᐱᒋᐊᕈᓐᓇᓂᐊᖅᑐᒍᑦ ᐊᕙᑎᓕᕆᓂᕐᒧᓪᓗ 

ᐱᓕᕆᓯᒋᐊᕈᑎᒋᓗᒍ. ᐸᕐᓇᐅᑎᓕᐊᖑᕆᐊᓐᖓᖅᑐᒥ 

ᐅᖃᖅᓯᒪᖅᑰᖅᑐᖅ ᓴᓇᔭᐅᓂᖓ 

ᐱᔭᕇᖅᑕᐅᕕᒃᓴᖃᖅᑐᓂ 2017-18-ᐸᓗᒻᒥ. 

ᖃᐅᔨᓂᐊᖅᐳᒍᑦ ᑕᒪᓐᓇ ᐃᖏᕐᕋᒻᒪᖔᖅ. 

ᓯᕗᓪᓕᐅᑎᓪᓚᕆᑦᑕᕗᑦ, ᐅᖃᖅᑏ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 503 - 4(2): ᐊᑯᓂᐅᔪᒧᑦ 

ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐸᕐᓇᐅᑎᒃ 

(Hᐃᒃᔅ) 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᑭᖑᓪᓕᖅᐹᖅ ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ ᑲᒪᔪᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓂᒃ.  

 

ᐊᕐᕌᒎᓚᐅᖅᑐᒥ, ᐃᒡᓗᓕᕆᔨᕐᔪᐊᒃᑯᑦ 

ᓴᖅᑭᑎᑦᑎᓚᐅᖅᓯᒪᒻᒪᑕ ᓄᓇᕗᑦ ᒐᕙᒪᒃᑯᑦ 

ᐊᑯᓂᐅᔪᒧᑦ ᐊᖏᕐᕋᖃᓐᖏᑦᑐᓕᕆᓂᕐᒧᑦ 

ᐸᕐᓇᐅᑎᖓᓂᒃ. ᐊᕐᕌᓂᓗ 

ᐊᐱᖅᑯᑎᖃᕐᕕᒋᓚᐅᖅᓯᒪᓪᓗᒍ ᑕᒪᓐᓇ. ᒥᓂᔅᑕ 

ᑐᓴᖅᑎᑦᑎᔪᓐᓇᕐᓂᐊᖅᐹᑎᒍᑦ ᐅᓪᓗᒥ ᑕᒪᑐᒪᐅᑉ  

ᐅᓪᓗᖅᓯᐅᑎᒃᓴᖓᓄᑦ ᐱᓕᕆᐊᖑᒐᔭᕐᓂᖓ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᑲᒪᒋᔭᓕᒃ 

ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓂᒃ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ:  



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪ’ᓇᓪᓗᐊᕕᒃ ᐅᖃᖅᑎᑉᑎᔩ. ᒪ’ᓈᒻᒫᖅᖢᒍ ᑖᑉᓱᒥᖓ 

ᐊᐱᖅᑯᑎᖃᖅᑎᑉᓗᒍ. ᐅᖃᖅᑎᑉᑎᔩ, ᑕᒪᓐᓇ 

ᐊᐱᖅᑯᑎᒋᔭᖓ ᑲᒪᒋᒋᐊᓚᐅᕋᑉᑎᒍᑦ ᑕᕝᕙᓂ 

ᑕᖅᑭᐅᓚᐅᖅᑐᒥ ᐄᐳᕈᒥ, ᑕᐃᑲᓂ 

ᑐᒃᓯᕋᐅᑎᓕᐅᕈᑕᐅᓪᓗᓂ ᓅᑦᑎᓯᓯᒪᓚᐅᕋᑉᑕ. ᒫᓐᓇ 

ᑎᒃᑯᐊᖅᓯᓯᒪᓕᕋᑦᑕ ᑕᒪᓐᓇ ᐃᒡᓗᓕᕆᓂᖅ 

ᓄᓇᕘᓕᒫᒥ ᐊᒻᒪᓗ ᑖᑉᑯᐊ 

ᐊᑦᑐᖅᑕᐅᖃᑕᐅᔪᖁᑎᒋᔭᕗᑦ ᐃᓚᒋᔭᕗᑦ ᒐᕙᒪᐅᑉ 

ᓯᓚᑖᓃᑦᑐᓪᓗ ᐱᓕᕆᖃᑎᒋᓂᐊᕋᖅᖢᑎᒍ ᑕᒪᓐᓇ 

ᑕᑯᒋᐊᖅᑕᐅᓂᐊᖅᑎᑉᓗᒍ ᐃᒡᓗᓕᕆᓂᖅ ᓄᓇᕘᑉ 

ᐃᓗᐊᓐ.  

 

ᑲᒪᒋᔭᐅᕙᓪᓕᐊᓕᖅᑐᖅ ᐅᑉᓗᒥᒧᑦ ᐅᖃᕈᓐᓇᖅᑐᖓ, 

ᑕᐃᑉᑯᐊ ᑎᒃᑯᐊᖅᑕᐅᓯᒪᔪᑦ 

ᓇᓗᓇᐃᖅᑕᐅᓯᒪᓕᖅᖢᑎᒃ ᑕᒪᑦᑐᒥᖓ. ᐅᓇ 

ᑎᑎᖅᑐᒐᖅ ᖃᓄᖅᑑᖅᑕᐅᓂᐊᕐᓂᕐᒧᑦ 

ᐃᒡᓗᓕᕆᓂᕐᒧᑦ ᑕᐃᔭᐅᔪᖅ ᑕᒪᓐᓇ ᐊᑐᕐᓗᒍ 

ᑲᒪᒋᔭᐅᕙᓪᓕᐊᓂᐊᓕᖅᑐᖅ. ᖁᔭᓐᓇᒦᒃ, 

ᐅᖃᖅᑎᑉᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹ ᐃᓚᒋᐊᕈᑦ, ᒥᔅᑐ 

ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᖓᓄᑦ. 

ᑕᐃᓐᓇᐅᑎᓪᓗᒍ ᐸᕐᓇᐅᑎᒃ ᐊᒻᒪᓗ 

ᑐᒃᓯᕋᐅᑎᓕᐅᖁᔭᐅᓂᐅᓚᐅᖅᑐᖅ, ᑕᒪᓐᓇ 

ᖃᖓᐅᒐᔭᕐᒪᖔᖅ ᐃᓚᖃᓯᐅᑎᕚ ᐸᕐᓇᐅᑎᐅᑉ 

ᐱᔭᕇᖅᑕᐅᕕᒃᓴᖓᓄᑦ ᐊᒻᒪᓗ ᖃᖓ 

ᐊᑐᓕᖅᑕᐅᕙᓪᓕᐊᓯᒐᔭᕐᒪᖔᖅ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ 

ᐃᒡᓗᓕᕆᔨᕐᔪᐊᑯᓐᓄᑦ ᒥᓂᔅᑕᐅᔪᖅ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑉᑎᔩ, ᐊᒻᒪᓗ ᒪ’ᓈᒃᑲᓐᓕᖅᖢᒍ 

ᐊᐱᖅᑯᑎᒋᔭᖓᓂᒃ. ᐅᖃᖅᑎᑉᑎᔩ, ᑕᕝᕙᓂ  

ᑕᖅᑭᐅᓚᐅᖅᑐᒦᓛᒃ ᑕᒪᓐᓇ ᑐᓂᔭᐅᓵᓚᐅᖅᑎᑉᓗᒍ 

ᑲᒪᒋᔭᐅᕙᓪᓕᐊᓂᐊᕐᓂᖓ. ᑕᐃᑯᖓ 2016-ᒧᑦ 

ᑎᑭᕋᑕᕐᓂᐊᕐᒪᑦ ᓇᓗᓇᓐᖏᒻᒪᓪᓕ, ᑭᓯᐊᓂ ᑕᐃᑲᓂ 

2016 ᐃᓗᐊᓂ ᖃᖓᓪᓚᕆᒻᒧᑦ 

ᐱᐊᓂᒃᓯᒪᓇᔭᕐᒪᖔᖅ ᓇᓗᓇᐃᖅᓯᒪᓐᖏᒻᒪᑦ. 

ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ, ᒥᔅᑕ 

ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᖃᖓᑲᓪᓚᐅᓚᐅᖅᑐᖅ ᐊᕐᕌᒍᓄᑦ ᖁᓕᓄᑦ 

ᐸᕐᓇᐅᑎᑕᖃᓚᐅᕐᒪᑦ ᐃᓄᓐᓄᑦ ᐃᒡᓗᓕᕆᓂᕐᒧᑦ 

ᐸᕐᓇᐅᑎᓕᐅᕋᑕᐅᓚᐅᕐᒪᑦ ᐱᖃᑕᐅᓪᓗᑎᒃ 

ᑐᓐᖓᕕᒃᑯᑦ ᐃᒡᓗᓕᕆᔨᕐᔪᐊᑯᓪᓗ. ᑕᒪᓐᓇ 

ᐊᔾᔨᐸᓗᐊᓂᕐ ᐃᓕᖅᑯᓯᓕᐅᒐᓗᐊᖅ ᐅᕙᓂ 

ᐸᕐᓇᐅᑎᓕᐊᒥ ᓴᖅᑭᖅᑎᑕᐅᓚᐅᖅᑐᒥ 

ᐊᕐᕌᒎᖃᑖᖅᑐᒥ, ᐊᔾᔨᐅᓐᖏᔾᔪᑎᑕᖃᕐᒪᑎᒃ 

ᑕᐃᓇᖔᕐᓕ ᐃᓄᓐᓄᑦ ᑐᕌᖓᓂᖅᓴᐅᒻᒪᑦ.  

 

ᑕᐃᔅᓱᒪᓂᓗ ᐊᐱᕆᓚᐅᖅᓯᒪᒐᒃᑯ ᒥᓂᔅᑕ ᐊᕐᕌᓂ 

ᐅᖃᖃᑎᒌᔅᓯᒪᓕᕐᒪᖔᑕ ᑐᓐᖓᕕᒃᑯᓐᓂᑦ. 

ᑕᐃᒃᓱᒪᓂ ᐅᖃᓚᐅᖅᓯᒪᒻᒪᑦ 

ᐅᖃᖃᑎᖃᖏᑎᐊᖅᑐᒡᒎᖅ ᑐᓐᖓᕕᒃᑯᓐᓂᑦ ᐃᓄᐃᑦ 

ᐃᓪᓗᖃᑦᑎᑕᐅᓂᒃᓴᖏᓐᓄᑦ. ᐃᓱᒪᓕᖅᑲᐅᒐᒪ 

ᑐᓴᖅᑎᑦᑎᔪᓐᓇᕐᒪᖔᑦ ᒥᓂᔅᑕ ᐅᓪᓗᒥᐅᔪᖅ. 

ᐅᖃᖃᑎᖃᖅᓯᒪᓕᕐᒪᖔᑕ ᑐᓐᖓᕕᒃᑯᓐᓂᑦ ᐃᓄᐃᑦ 

ᐃᓪᓗᖃᑦᑎᑕᐅᓂᖏᓐᓄᑦ ᐸᕐᓇᐅᑎᒥᒃ. ᖃᓄᖅ 

ᑖᓐᓇ ᐅᖃᖃᑎᒌᓐᓂᖅ ᐱᒋᐊᖅᓯᒪᓕᖅᐹ ᐊᒻᒪ 

ᓇᓃᓕᖅᐸᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᑲᒪᔪᖅ ᓄᓇᕗᑦᒥ ᐃᓪᓗᓕᕆᔨᕐᔪᐊᑯᓐᓄᑦ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐅᖃᖅᑎᑦᑎᔩ. 

ᑕᐃᒪ ᐅᐊᑦᓯᐊᖅ ᐅᖃᓚᐅᕋᒪᐃᓛᒃ ᑖᓐᓇ 

ᑎᑎᖅᑐᒐᖅ ᖃᓄᖅᑑᖅᑕᐅᓂᐊᕐᓂᕐᒧᑦ 

ᐃᒡᓗᓕᕆᓂᕐᒧᑦ ᑕᐃᔭᐅᔪᖅ ᑲᒪᒋᓂᐊᕋᑉᑎᒍ ᐅᕙᒍᑦ 

ᐊᒻᒪᓗ ᐅᕙᒍᑐᐃᓐᓇᐅᓂᐊᖏᑦᑐᑦ 

ᒐᕙᒪᐅᑉᑐᐊᖑᑉᓗᑕ ᐱᓕᕆᐊᕆᓚᓐᖏᑕᕗᑦ. ᑖᒃᑯᐊ 

ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᐊᓯᖏᑦ ᑖᒃᑯᓂᖓ 

ᐱᓕᕆᖃᑎᒋᓂᐊᒃᑲᕗᑦ 

ᖃᓄᖅᑑᖃᑎᒋᔪᒪᓂᐊᖅᑕᕗᑦ ᑕᒪᓐᓇ ᐃᓪᓗᓕᕆᓂᖅ 

ᓄᓇᕗᓕᒫᒥ ᐱᔾᔪᑎᒋᓪᓗᒍ ᑕᐅᕗᖓ ᓯᕗᓂᕐᒧᑦ  

ᑕᑯᓐᓇᑦᑎᐊᕆᐊᖅᑲᓐᓂᕈᑎᒋᓂᐊᕋᑦᑎᒍ ᓄᓇᕗᑦ 

ᑐᓐᖓᕕᒃᑯᑦ ᐃᓚᐅᓪᓚᕆᓐᓂᐊᖅᑐᑦ ᑕᒪᑉᓇ 

ᑲᒪᒋᔭᐅᓂᐊᖅᑎᑉᓗᒍ. 

ᑭᕼᐃᐊᓂ ᐊᐱᖅᑯᑎᓪᓚᕆᖓᓄᑦ ᑖᓐᓇ ᐅᓪᓗᒥᒧᑦ 

ᑕᒪᓐᓇ ᐊᐱᖅᑯᑎᖓ ᑕᐃᒃᑯᐊ ᕼᐊᓂᐊᒍᑦ ᐆᒪ 

ᐊᕼᐃᐊᒍᑦ ᐱᓕᕆᖃᑎᖃᑉᕼᐃᒪᓕᕐᒪᖔᑕ ᓄᓇᕗᑦ 

ᑐᓐᖓᕕᒃᑯᓂᓪᓗᓐᓃᑦ. ᑕᒪᓐᓇ ᕼᐅᓕ ᐅᑉᓗᒥᒧᑦ 

ᐅᖃᖅᑎᑦᑎᔩ, ᐅᕙᓐᓄᑦ ᓇᓗᓇᐃᖅᑕᐅᓚᐅᖏᒻᒪᑦ 

ᑐᑭᕼᐃᐅᒪᓂᒃᑯᑦ ᑖᑉᓇ ᕼᐅᓕ ᑲᒪᒋᔭᐅᖏᑦᑐᖅ. 

ᖁᔭᓐᓇᒃᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᖃᐅᔨᒪᓚᐅᕆᑦᑎ ᑖᓐᓇ ᐱᕕᖃᕈᓐᓃᕋᑦᑕ ᑕᕝᕙᓂ. 

ᑲᔪᓯᓗᑕ ᑲᑎᒪᔾᔪᑎᔅᓴᑎᓐᓄᑦ. 7. ᑎᑎᖅᑲᑎᒍᑦ 

ᐊᐱᖅᑯᑏᑦ. (ᑐᓵᔨᑎᒍᑦ) 8. ᑭᐅᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑎᐅᓚᐅᖅᑐᓄᑦ. 9. ᑭᐅᔾᔪᑏᑦ 

ᐅᖃᐅᓯᓐᖓᐅᑎᖏᓐᓄᑦ ᒪᑐᐃᖅᓯᔾᔪᑎᓄᑦ. 10. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 12. ᐅᓂᒃᑳᓕᐊᑦ 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ 

ᐃᓱᒪᔅᓴᖅᓯᐅᕈᑎᖃᑦᑎᓪᓗᒋᑦ ᒪᓕᒐᒃᓴᓂᒃ 

ᐊᓯᖏᓐᓂᓪᓗ. 13. ᓴᖅᑭᑕᐅᓂᖏᑦ ᑎᑎᖅᑲᑦ. 

ᒥᓂᔅᑕᕆᔭᐅᔪᖅ ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 149 - 4(2): 2013-14 

ᒥᓂᔅᑕᐅᑉ ᐊᕐᕌᒍᑕᒫᑦ ᐅᓂᒃᑳᖓ 

ᐊᔪᖅᓴᓗᐊᖅᑕᐃᓕᓕᕆᓂᕐᒧᑦ (ᐅᒡᔪᒃ) 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᕕᐊᕼᐅᖅᑐᖓ ᑖᑉᓇ ᐃᑉᐸᒻᒨᖓᐅᓂᐊᖅᑐᒍᑦ 

2013-14 ᐅᖃᐅᓯᒃᓴᒃᑯᑦ ᐅᑭᐅᓕᒫᖅᕼᐃᐅᑦ 

ᑐᑭᕼᐃᒋᐊᕈᑦ ᐊᔪᖅᓴᖅᑕᐃᓕᒪᓂᐅᑉ ᒥᒃᓵᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑎᒍᑦ ᓴᖅᑭᑕᐅᓂᖏᑦ. 

ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ ᐲᑕᓴᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 150 - 4(2): 

ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ 

ᐃᓄᒋᐊᓄᐊᖓᑎᑕᐅᓂᖏᑦ: ᓈᓴᐅᑎᑦ 

ᑎᑭᓪᓗᒍ ᑎᓯᐱᕆ 31, 2014 (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᒃᑐᖓ ᓴᖅᑭᑦᑎᔭᕆᐊᔅᓴᖅ 

ᑭᒡᒐᖅᑐᐃᔨᑖᖅᑎᐊᕐᓂᖅ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖃᓪᓗᑎᒃ ᑭᒡᓕᓯᓂᐊᖅᑕᐅᓂᒃᑯ  

ᑎᓯᐱᕆ 31, 2014. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 13. 

ᓴᖅᑭᑕᐅᓂᖏᑦ ᑎᑎᖅᑲᑦ. ᒥᔅᑕ ᔪᐊᓇᓯ. 

 

ᓴᖅᑭᑕᐅᔪᖅ ᑎᑎᖅᑲᒃ 151 - 4(2): 

ᑎᑎᖅᑐᖅᑕᐅᓂᖏᑦ ᐊᑎᓕᐅᕈᑕᐅᓯᒪᔪᑦ 

ᖃᕆᓴᐅᔭᒃᑯᑦ ᐱᔾᔪᑎᓕᒃ ᖃᐅᔨᓴᖅᑕᐅᓂᖓ 

ᐱᐊᕋᑯᓗᒃ ᒪᑭᕝᕕᒃ ᐊᑭᓱᒃ (ᔪᐊᓇᓯ) 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᖅᑭᑦᑎᔪᒪᔪᖓ ᑎᑎᕋᖅᓯᒪᔪᓂᒃ ᐊᑎᖏᑦ 1200 

ᐅᖓᑖᓃᑦᑐᑦ ᐱᖃᓯᐅᔾᔭᐅᓗᑎᒃ 24-ᖏᓐᓃᑦᑐᑦ 

ᓂᕈᐊᖅᑎᒋᓯᒪᔭᒃᑯᑦ ᓄᓇᕘᑦ ᒐᕙᒪᒃᑯᖏᑦ 

ᖃᐅᔨᓴᐃᑦᑎᐊᖁᓪᓗᒋᑦ ᐃᓅᔪᓐᓃᓚᐅᖅᓯᒪᑎᓪᓗᒍ 

ᒪᑭᐱ ᐊᑭᓱᒃ ᑭᓐᖓᕐᓂ.  

 

ᑖᓐᓇ ᑎᑎᕋᖅ ᒪᓕᒃᓯᒪᑦᑎᐊᖏᑦᑑᒐᓗᐊᖅ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎ ᓈᓴᐅᑎᖓ 43-ᒥ. 

ᑭᓯᐊᓂ ᓇᓗᓇᐃᖅᓯᓯᒪᔪᖅ ᑕᖅᑲᒃᑯᐊ 

ᐃᓱᒫᓗᑎᖃᕐᒪᑕ ᑖᒃᓱᒥᖓ ᐃᓅᔪᓐᓃᓚᐅᖅᑑᑉ 

ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑎᑕᐅᓂᖏᑦ. 

14. ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᔅᓴᓄᑦ. 15. 

ᖃᐃᔨᒃᑲᐃᔾᔪᑏᑦ ᐱᖁᔨᕗᖔᕈᑎᔅᓴᓄᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᓴᐃᑦ. 

16. ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᓴᐃᑦ. 18, ᑐᒡᓕᐊᓄᑦ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

ᑲᑎᒪᑐᐃᓐᓇᕆᐊᓕᕐᓂᖅ ᑲᑎᒪᑐᐃᓐᓇᖅᑎᓪᓗᒋᑦ 

ᑲᑎᒪᔾᔪᑎᖃᕐᓂᐊᖅᑐᑦ ᒪᓕᒐᒃᓴᓂᒃ ᐊᓯᖏᓐᓂᒡᓗ. 

ᒪᓕᒐᒃᓴᖅ 22, ᒥᔅᑕ ᐃᓄᒃ 

ᐃᒃᓯᕙᐅᑕᕆᔭᐅᓂᐊᕐᓗᓂ.  

 

ᑲᑎᒪᑐᐃᓐᓇᕆᐊᓚᐅᓐᖏᓐᓂᑦᑎᓐᓂ 20 ᒥᓂᔅᓯᒥᒃ 

ᕿᑲᑲᐃᓐᓇᕐᓂᐊᖅᐳᒍᑦ. 

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:35-ᒥ 

ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 16:04-ᒥ 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ. ᒫᓐᓇ 

ᑲᑎᒪᔨᑐᐃᓐᓇᐅᑎᓪᓗᑕ ᑲᑎᒪᒋᐊᒍᓐᓇᖅᓯᒐᑦᑕ. 

ᐊᒻᒪᓗ ᓯᕗᓪᓕᖅᐹᒥᒃ ᓄᓇᕗᒻᒥᐅᑦ, ᑕᐃᒃᑯᐊ 

ᓈᓚᐅᑎᒃᑯᑦ ᑐᓵᔪᑦ ᐊᒻᒪᓗ ᑕᓚᕖᓴᒃᑯᑦ ᑕᐅᑐᒃᑐᑦ, 

ᑐᓐᖓᓱᒋᑦᑎ ᑲᑎᒪᕕᖁᑎᔅᓯᓐᓄᑦ.  

 

ᒫᓐᓇ ᑲᑎᒪᕙᓪᓕᐊᓂᐊᓕᖅᑎᓪᓗᑕ 

ᐱᓕᕆᐊᒃᓴᖃᖅᑎᑕᐅᒐᑦᑕ ᑲᑎᒪᔨᑐᐃᓐᓇᐅᑎᓪᓗᑕ: 

ᑖᓐᓇ ᐱᖁᔭᒃᓴᖅ 22. ᐊᖏᖃᑎᒌᒃᐱᓯ ᑲᑎᒪᔩᑦ 

ᑖᓐᓇ ᐱᓕᕆᐊᒃᓴᖅ ᑕᑯᓇᒋᐊᖃᖅᑕᕗᑦ 22 ᐊᒻᒪᓗ 

ᑎᑎᖅᑲᑦ ᐃᓗᐊᓃᑦᑐᑦ 

ᐱᓕᕆᐊᕆᔪᓐᓇᖅᓯᔪᒪᓪᓗᓯᐅᒃ ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 2, 2015-2016 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᐊᐱᕆᔪᒪᔭᕋ. 

ᒥᓂᔅᑕ ᐲᑕᓴᓐ ᑕᕝᕙᓂ 

ᐊᐱᖅᓱᖅᑕᐅᕕᖕᒦᓐᓂᐊᖅᑐᓪᓗᑎᑦ 

ᑕᕝᕙᓃᖃᑎᖃᕈᒪᖕᒪᖔᖅᐱᑦ ᐃᖅᑲᓇᐃᔭᖅᑎᓪᓕᒃ? 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ. 

ᒪᕐᕉᖕᒪᑎᒃ ᐅᖃᓪᓚᒃᑎᒋᓂᐊᖅᑖᒃᑲ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᐊᖏᖅᐱᓰ ᑖᓐᓇ ᒥᓂᔅᑕ ᐲᑕᓴᓐ 

ᑕᕝᕙᓃᖃᑎᖃᕈᓐᓇᖁᓪᓗ ᐃᖅᑲᓇᐃᔭᖅᑎᒥᓂᒃ, 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᑲᑎᒪᕕᐅᑉ ᐃᓗᐊᓄᑦ 

ᐃᓯᖅᑎᑲᐃᓐᓇᓚᐅᒃᑭᑦ. 

 

ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑕ ᐲᑕᓴᓐ, 

ᑎᑎᕋᖅᓯᒪᓂᐊᕐᒪᑦ ᓇᓗᓇᓐᖏᑦᑎᐊᕐᓂᐊᕐᒪᓪᓗ 

ᑲᑎᒪᔾᔪᑎᑎᒍᑦ ᑖᒃᑯᐊ ᑕᕝᕙᓃᖃᑎᒋᔮᒃᑭᒃ 

ᐊᐱᖅᓱᖅᑕᐅᕕᖕᒥ ᑭᒃᑰᖕᒪᖔᑕ 

ᐅᖃᐅᑎᑲᐃᓐᓇᓚᐅᖅᑎᒍᑦ. ᒥᓂᔅᑕ ᐲᑕᓴᓐ. 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓂ ᑐᖏᓕᕋ 

ᑮᓇᐅᔭᓕᕆᔨᒃᑯᓐᓄᑦ ᑯᕆᔅ ᑕᐅᓯ ᐊᒻᒪ ᓴᐅᒥᓐᓂ 

ᑐᖏᓕᖓ ᒥᔅᑕ ᐲᑕ ᑎᒪᐅᓪᑎ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑕᐅᓯ ᐊᒻᒪᓗ ᑎᒪᐅᓪᑎ ᑐᓐᖓᓱᒋᑦᑎᒃ ᑲᑎᒪᕕᐅᑉ 

ᐃᓗᐊᓄᑦ. ᒫᓐᓇ ᑲᔪᓯᕙᓪᓕᐊᑎᓪᓗᑕ ᒥᓂᔅᑕ 

ᐲᑕᓴᓐ ᑖᔅᓱᒧᖓ ᐱᖁᔭᒃᓴᒧᑦ 22 

ᐱᒋᐊᖅᐸᓪᓕᐊᓂᐊᖅᑎᓪᓗᑕ ᐱᒋᐊᖅᑎᑦᑎᔾᔪᑎᓂᒃ 

ᐅᖃᐅᓯᒃᓴᖃᕈᕕᑦ ᒫᓐᓇ ᐱᕕᖃᖅᑎᑦᑐᒪᓪᓗᑎᑦ, 

ᒥᓂᔅᑕ ᐲᑕᓴᓐ. 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᓱᒃᑐᖓ ᓴᖅᑭᒃᑎᔭᕆᐊᒃᓴᖅ 

ᒪᓕᒐᒃᓴᖅ 22-ᒥ, ᑮᓇᐃᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 2, 2015-2016. 
 

ᒪᓕᒐᒃᓴᖅ 22 ᐃᓚᒋᐊᕈᑎ ᑮᓇᐅᔭᖅᑐᕈᑎᔅᓴᓄᑦ 

2015-16 ᐊᑭᑐᔪᖅᑐᕈᑎᒃᓴᐅᓂᐊᕐᓗᑎᒃ 

$117,901,000-ᐅᓪᓗᑎᒃ. ᑖᒃᑯᐊ ᐃᓚᒋᐊᕈᑎᒃᓴᐃᑦ 

ᑭᐅᓯᕗᑦ ᐊᑐᓐᖏᓐᓂᑯᓂᒃ ᓅᒃᑎᖅᑕᐅᔪᓂᒃ 

ᐊᕐᕌᒍᖓᓂᒃ 2014-15-ᒥ ᓄᒃᑎᖅᑕᐅᓪᓗᑎᒃ 2015-

16 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ ᐃᓚᒋᓪᓗᓂᐅᒃ 

ᑐᒃᓯᕋᐅᑎᒋᓚᐅᖅᑕᕗᑦ ᐊᖏᓪᓕᒋᐊᖁᓪᓗᒍ 

ᐅᖅᓱᖅᑑᒧᑦ ᐅᖅᓱᐊᓗᖃᐅᑎᖓᓄᑦ 

ᖃᖅᑕᐅᔭᖃᐅᑏᒃ.  
 

ᒪᕐᕉᖕᒪᑎᒃ ᐊᑭᑐᔪᖅᑐᕈᑎᓄᑦ ᐊᑐᖏᓐᓂᑯᐃᑦ 

ᓄᒃᑎᖅᑕᐅᔪᖅ, ᒪᓕᒐᒃᓴᖅ 22-ᒥ ᐃᓘᓐᓇᖏᑦ 

ᑖᒃᑯᐊ ᐱᓕᕆᐊᒃᓴᑦ ᐊᖏᖅᑕᐅᓯᒪᔪᑦ 

ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑎᖏᓐᓄᑦ 

ᑮᓇᐅᔭᖅᑎᑕᐅᓂᑰᓪᓗᑎᒡᓗ. ᓯᕗᓪᓕᖅ 

ᐊᖏᖅᑕᐅᔪᑎᐅᑉ ᐊᖏᖅᑕᐅᓯᒪᔪᖅ ᐱᓕᕆᐊᒃᓴᓄᑦ 

ᐊᑭᑐᔪᑦ ᑮᓇᐅᔭᓂᒃ ᑳᓐᑐᕌᖃᕆᐊᓖᑦ, 

ᑲᔪᓯᓂᐊᕐᓗᓂ ᐱᓕᕆᐊᒃᓴᖅ ᑮᓇᐅᔭᓕᕆᓂᖅ 

ᐊᕐᕌᒍᓂᒃ ᑕᐃᔭᐅᔪᑦ ᑖᒃᑯᐊ 

ᒪᓕᒃᓯᒪᓂᕋᖅᑕᐅᓪᓗᑎᒃ. ᐃᒃᓯᕙᐅᑖᖅ, ᑖᒃᑯᐊ 

ᑲᔪᓯᔪᑦ ᐱᓕᕆᐊᒃᓴᐃᑦ ᒪᓕᒐᒃᓴᖅ 22 

ᓯᕗᒧᐊᑦᑎᒃᑎᑐᐃᓐᓇᖅᑐᖅ ᑖᒃᑯᓂᖓ. ᑐᒡᓕᐊ 

ᐱᓕᕆᐊᖑᖕᒥᔪᖅ ᑖᒃᑯᐊ ᓱᓕ ᐱᒋᐊᖅᓯᒪᓐᖏᑦᑐᑦ 

ᑮᖑᓂᑦᑎᓐᓂ ᐊᕐᕌᒍᓂᒃ ᑖᒃᑯᐊ 

ᒪᓕᒃᓯᒪᖏᓐᓂᕋᖅᑕᐅᔪᑦ.  



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᑐᕌᒐᒃᓴᖓᑦ ᑖᒃᑯᐊ ᑮᓇᐅᔭᐃᑦ 

ᐊᑐᖏᓐᓂᑯᐃᑦ ᓄᑦᑎᖅᑕᐅᓂᖏᑦ ᐃᕐᖐᓐᓇᖅ 

ᑖᒃᑯᐊ ᐱᓕᕆᔭᐅᖁᓪᓗᒋᑦ ᐊᕐᕌᒍᕆᔭᒃᑎᖕᓂ 

ᐊᑭᑐᔪᖅᑐᕈᑎᒃᓴᓂᒃ ᐸᕐᓇᐅᑎᐅᔪᑦ. ᑖᓐᓇ 

ᐱᓕᕆᔭᐅᖏᒃᐸᑦ ᓄᖅᑲᖅᑎᑕᐅᓂᐊᖅᑐᑦ 

ᐃᓱᓕᒡᓗᑎᒃ ᐱᓕᕆᐊᒃᓴᐅᔪᑦ ᐲᖅᑕᐅᓗᑎᒡᓗ 

ᐊᑭᑐᔪᖅᑐᕈᑎᒃᓴᐃᑦ ᐸᕐᓇᐅᑎᖓᓂ. 
 

ᑲᑎᖦᖢᒋᑦ 106-ᖑᔪᑦ 6 ᐱᓕᕆᐊᒃᓴᐃᑦ 

ᑐᒃᓯᕋᕐᕕᐅᔪᑦ ᐊᑐᖅᑕᐅᖏᓐᓂᑯᐃᑦ 19-ᖑᓪᓗᑎᒃ 

ᐃᓄᐃᓴᖕᓂᖅᓴᐃᑦ ᐊᕐᕌᓂ. ᑲᑎᒡᓗᒋᑦ ᑖᒃᑯᐊ 

ᐊᑭᑐᔪᖅᑐᕈᑎᒃᓴᐃᑦ ᐃᒪᐃᓕᖓᔪᑦ: 
 

 $171,000 ᒪᕐᕉᓕᖅᑲᖓᔪᑦ ᑎᑎᕋᕐᕕᖓᓄᑦ 

ᒪᓕᒐᓕᐅᕐᕕᐅᑉ 

ᐱᐅᓯᒋᐊᖅᑕᐅᔾᔪᑎᒋᓂᐊᖅᑕᖏᓐᓂᖏᑦ 

ᑎᑎᕋᕐᕕᐊᑕ; 
 

 $50,000 ᐱᓕᕆᕕᖓᑕ ᑮᓇᐅᔭᓕᕆᔨᒃᑯᑦ 

ᓄᑖᕈᕆᐊᕈᑕᐅᓂᐊᖅᑐᖅ ᑎᑎᕋᕐᕕᖓᓐᓂ 

ᐃᖃᓗᒃᑑᑦᑎᐊᕐᒥ; 
 

 $8,545,000 8-ᖑᔪᓂᒃ 

ᐱᓕᕆᐊᕆᔭᐅᓂᐊᖅᑐᖅ ᑮᓇᐅᔭᓕᕆᔨᒃᑯᑦ 

ᐱᓕᕆᕕᖓᓐᓂ ᓄᓇᕗᒻᒥ ᓯᓚᑦᑐᓴᕐᕕᖕᒥ 

ᐃᑲᔪᖅᑕᐅᓗᑎᒃ ᐊᐅᓚᔾᔪᑎᖏᑦ 

ᐱᖃᓯᐅᔾᔪᑎᒋᓪᓗᒋᑦ ᑕᐃᒃᑯᐊ ᕿᑎᕐᒥᐅᓄᑦ 

ᐅᔭᕋᖕᓂᐊᓂᕐᒧᑦ ᐃᓕᓐᓂᐊᕐᕕᐅᖃᑦᑕᖅᑐᖅ 

ᐃᓕᓐᓂᐊᖅᑏᓪᓗ ᐊᖏᕐᕋᔅᓴᖏᓐᓂᒃ 

ᑎᓴᒪᐅᔪᓂᒃ ᐃᓐᓇᕐᓄᑦ ᐃᓕᓐᓂᐊᕐᕖᑦ 

ᐃᖃᓗᖕᓂ, ᑎᑭᕋᕐᔪᐊᕐᒥ, ᓴᓂᑭᓗᐊᕐᒥ, 

ᐊᐅᓱᐃᑦᑐᒥ, ᑲᖏᖅᖠᓂᕐᒥᓗ 

ᓴᓇᔭᕆᐅᖅᓴᓂᕐᒧᑦ ᐃᓕᓐᓂᐊᕕᖕᒧᑦ; 
 

 $1,013,000 ᐱᖓᓱᓄᑦ ᐱᓕᕆᐊᒃᓴᓄᑦ 

ᐱᓕᕆᕕᖓᓐᓄᑦ ᒪᓕᒐᓕᕆᔨᒃᑯᑦ  

ᐊᑭᓕᐅᑕᐅᓂᐊᖅᑐᑦ ᐱᖁᑎᓂᒃ ᐊᑭᑐᔪᓄᑦ 

ᒥᑭᑦᑑᑎᐅᓂᖅᓴᓄᑦ ᐃᖃᓗᖕᓂᓗ ᑕᐃᑯᐊ 

ᐊᓄᒡᓚᒃᓰᕕᖕᒧᑦ 

ᐸᖕᒥᐅᓗᐊᕈᓐᓃᑎᑦᑎᔾᔪᑕᐅᓂᐊᖅᑐᑦ 

ᐊᓄᒡᓚᒃᓰᕕᓪᓗ ᒪᒥᓴᕐᕕᒃ ᑲᖏᖅᖠᓂᕐᒥ; 
 

 $85,000 ᐃᓄᓕᕆᔨᒃᑯᑦ ᐱᓕᕆᕕᖓᓂ 

ᐊᑐᖅᑕᐅᓂᐊᖅᑐᑦ ᓱᕈᓯᓄᑦ ᐸᖅᑭᕕᖕᒥ 

ᐃᖃᓗᖕᓂ; 
 

 $6,035,000 21-ᖑᔪᓄᑦ ᐱᓕᕆᐊᒃᓴᓄᑦ 

ᐃᓕᓐᓂᐊᖅᑐᓕᕆᔨᒃᑯᓐᓂ ᐱᖃᓯᐅᔾᔨᓯᒪᔪᖅ 

ᓱᕋᒃᓯᒪᔪᓕᕆᔾᔪᑕᐅᓗᑎᒃ 

ᓄᑖᕈᕆᐊᖅᑕᐅᓗᑎᒡᓗ ᐃᓕᓐᓂᐊᕐᕕᖕᓄᑦ. 

ᐅᓄᑲᓪᓚᒃᑐᓄᑦ; 

 

 $20,863,000 7-ᓄᑦ ᐱᓕᕆᔾᔪᑕᐅᓄᐊᖅᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ. 

ᐱᖃᓯᐅᔾᔨᓯᒪᔪᖅ ᓱᕋᒃᓯᒪᔪᓂᒃ 

ᓄᑖᕈᕆᐊᖅᑎᑦᑎᓗᑎᒃ ᑭᖑᕐᕕᖅᓯᓗᑎᒡᓗ 

ᐅᓄᑲᓪᓚᒃᑐᓂᒃ ᐋᓐᓂᐊᕕᖕᓂ ᕿᑭᖅᑖᓗᖕᒥᓗ 

ᐋᓐᓂᐊᕕᖓᓂ ᐱᖃᑎᐅᑎᓪᓗᒍ ᑕᐃᒃᑯᐊ 

ᐃᓅᓕᓴᐃᔾᔪᑏᑦ ᖃᐅᔨᓴᐃᔾᔪᑏᑦ ᓱᓇᒃᑯᑖᑦ; 
 

 $3,769,000 ᖁᓕᓄᑦ ᐱᓕᕆᐊᒃᓴᐃᑦ 

ᐱᓕᕆᕕᖓᓄᑦ ᐊᑐᖅᑕᐅᓂᐊᖅᑐᖅ 

ᐊᕙᑎᓕᕆᔨᒃᑯᑦ ᐆᒪᔪᕐᓂᐊᖅᑏᑦ ᑎᑎᕋᕐᕕᖓᑦ 

ᓄᑖᕈᕆᐊᖅᑕᐅᓗᑎᒃ ᓴᓇᓗᑎᒡᓗ ᓄᓇᕗᑦ 

ᒐᕙᒪᒃᑯᖏᑦᑕ ᒥᕐᖑᐃᖅᓯᕐᕕᒃᓴᖓᓂᒃ; 
 

 $61,039,000 40 ᐱᓕᕆᐊᒃᓴᑦ ᓄᓇᓕᖕᓄᑦ 

ᒐᕙᒪᒃᑯᓐᓄᑦ ᐱᔨᑦᓯᖅᑎᒃᑯᓐᓄᑦ 

ᐊᑐᖅᑕᐅᓂᐊᖅᑐᑦ. ᐊᔾᔨᒌᓐᖏᕈᓗᔭᖅᑐᓄᑦ 

ᕼᐊᒪᓚᐅᔪᓂᒃ ᐊᒻᒪ ᓄᓇᓕᖕᓄᑦ 

ᐱᖁᑎᕐᔪᐊᓕᕆᓂᕐᒧᑦ; 
 

 $15,831,000 13-ᓄᑦ ᐱᓕᕆᔾᔪᑕᐅᓂᐊᖅᑐᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔾᔪᑎᓕᕆᔨᒃᑯᓐᓄᑦ ᐅᓄᑲᓪᓚᒃᑐᓂᒃ 

ᐱᓕᕆᔾᔪᑎᒋᔭᐅᓂᐊᖅᑐᖅ ᒥᑦᑕᕐᕕᖕᒥᒃ 

ᓴᓇᔾᔪᑕᐅᓗᑎᒃ ᑭᖑᕝᕕᖅᑕᐅᓗᑎᒡᓗ 

ᓄᓇᓯᐅᑎᓄᑦ ᖃᕋᓴᐅᔭᓕᕆᔾᔪᑎ. ᑭᕙᓪᓕᕐᒥᓗ 

ᐳᓚᕋᖅᑐᓕᕆᕝᕕᒃ ᐊᒻᒪᓗᑦᑕᐅᖅ ᐅᒥᐊᓄᑦ 

ᑐᓚᒃᑕᕐᕕᖃᕐᓂᖅ ᐸᕐᓇᐅᑎᓕᐅᕐᓂᖓ. 

ᐃᓚᒋᓪᓗᒍ ᐊᑐᖅᑕᐅᓐᖏᓐᓂᖅ 

ᓄᒃᑎᖅᑕᐅᓂᖏᑦ.  

 

ᒪᓕᒐᒃᓴᖅ 22, ᐱᖃᓯᐅᔾᔨᓯᒪᔪᖅ $500,000-ᓂᒃ 

ᓄᓇᓕᖕᓄᑦ ᒐᕙᒪᒃᑯᓪᓗ ᐱᔨᑦᓯᖅᑎᒃᑯᓐᓂ.  

ᐸᕐᓇᐃᔾᔪᑎᒋᔭᐅᓂᐊᕐᒪᑦ ᓴᓇᒪᓂᖓᓄᓪᓗ 

ᓴᓇᔾᔪᑕᐅᓗᑎᒃ ᐅᓄᖅᓯᒋᐊᖅᑕᐅᓂᐊᕐᒪᑕ 

ᐅᖅᓱᖅᑑᕐᒥ ᖃᑦᑕᐅᔭᖃᐅᑏᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐊᐱᖅᓲᑎᒃᓴᖃᕈᔅᓯ ᑐᓐᖓᓱᒃᑎᓐᓂᐊᖅᐸᔅᓯ. 

ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐊᐱᖅᓱᕆᐊᓚᐅᓐᖏᓐᓂᑦᑎᓐᓂ 

ᐅᖃᓪᓚᒋᐊᓚᐅᓐᖏᓐᓂᔅᓯᓐᓂᓗᓐᓃᑦ 

ᐃᖅᑲᐃᓯᑲᐃᓐᓇᕐᓚᔅᓯ ᑕᕝᕙᓂ 

ᑲᑎᒪᔨᑐᐃᓐᓇᐅᓪᓗᑕ ᑲᑎᒪᓇᓵᕋᑦᑕ 

ᐃᖅᑲᐃᑎᓐᓇᓱᑐᐃᓐᓇᖅᖢᓯ ᑖᒃᑯᐊ ᒪᓕᒐᕗᑦ: 

ᓯᕗᓪᓕᖅᐹᖅ ᒪᓕᒐᕗᑦ 77(1), ᑭᓇᑐᐃᓐᓇᖅ 

ᐅᖃᓪᓚᒍᒪᒍᓂ 10 ᒥᓂᔅᓯᒥᒃ 

ᐅᖃᓪᓚᒍᓐᓇᕐᓂᐊᖅᑐᖅ 

ᐊᐱᖅᓱᕈᓐᓇᕐᓂᐊᖅᑐᕐᓗᓐᓃᑦ ᐊᒻᒪᓗ ᒪᓕᒐᑦᑕ 

ᐊᐃᑉᐸᖓ ᓈᓴᐅᑎᓕᒃ 77(2), ᐃᒃᓯᕙᐅᑕᖅ 

ᐃᓱᒪᖅᓱᕐᓂᐊᖅᑐᖅ ᐅᖃᓕᓚᓚᐅᖅᑑᒐᓗᐊᒥᒃ 

ᐅᖃᕈᒪᔪᖃᒃᑲᓐᓂᖅᐸᑦ ᐱᕕᖃᖅᑎᑦᑎᔪᒪᒍᓂ 

ᑭᓯᐊᓂ ᐅᖃᓪᓚᒍᒪᓯᒪᔪᑦ 

ᐅᖃᓪᓚᒌᖅᓯᒪᔪᐃᓐᓇᐅᓂᖅᑎᓪᓗᒋᑦ 

ᐱᔭᕇᖅᓯᒪᔪᐃᓐᓇᐅᓕᖅᐸᑕ.  

 

ᑖᓐᓇ ᐱᒋᐊᕈᑎᒋᓗᒍ ᑖᔅᓱᒧᖓ 

ᐱᒋᐊᖅᑎᑦᑎᔾᔪᑕᐅᕋᑖᖅᑐᒧᑐᐃᓐᓇᖅ, 

ᐊᐱᖅᑯᑎᒃᓴᖃᖅᑐᖃᖅᐸ ᐅᖃᐅᓯᒃᓴᑐᐃᓐᓇᕐᒥᒃ 

ᐅᖃᐅᓯᒃᓴᖃᖅᑐᖃᖅᐸ? 

ᐱᒋᐊᖅᑎᑦᑎᔾᔪᑕᐅᕋᑖᖅᑐᒧᑦ ᑖᒃᑯᐊ ᖃᐅᔨᒪᓗᓯ 

ᓇᐃᓴᐅᑎᓕᒫᑦ ᐃᓗᐊᓂ ᒪᒃᐱᖅᑐᐊᓂ ᐊᑐᓂ 

ᐱᓕᕆᐊᕆᔪᓐᓇᕐᓂᐊᕋᔅᓯᐅᒃ. ᐅᖃᐅᓯᒃᓴᑐᐃᓐᓇᕐᒥᒃ 

ᒫᓐᓇ ᐅᖃᐅᓯᒃᓴᖃᖅᑐᖃᖅᐸ? 

ᑕᑯᓐᖏᓐᓇᒪ. ᒥᔅᑕ ᓲᔪᖅ. 

 

ᓲᔪᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒡᕙᓂ 

ᐱᒋᐊᖅᑎᑦᑎᔾᔪᑎᖏᓐᓂ ᐅᖃᐅᓯᖃᕋᑖᕐᒪᑦ ᑖᒃᑯᐊ 

$3 ᒥᓕᐊᓐ ᐊᕙᑎᓕᕆᔨᒃᑯᑦ ᐊᒻᒪ ᐆᒪᔪᓕᕆᔨᒃᑯᑦ. 

ᑭᒃᑯᑦ ᐅᑯᐊ ᐆᒪᔪᓕᕆᔨᒃᑯᑦ ᐆᒪᔪᕐᓂᐊᖅᑎᒃᑯᑦ 

ᐅᕝᕙᓗᓐᓃᑦ ᓄᓇᒥᐅᑕᓕᕆᔨᑦ? ᑖᓐᓇ ᑭᓱᒥᒃ ᑖᓐᓇ 

ᑎᑎᕋᖅ ᐅᖃᖅᓯᒪᕙ ᑖᔅᓱᒥᖓ ᑐᑭᓯᔪᒪᕗᖓ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓲᔪᖅ. ᑖᓐᓇ 

ᓇᓗᓇᐃᕆᐊᒃᑲᓐᓂᕈᓐᓇᖅᐱᐊᒃ ᒥᓂᔅᑕ ᐲᑕᓴᓐ? 

 

ᐊᖓᔪᖅᑳᖅ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᓲᔪᖅ  

ᑖᔅᓱᒥᖓ ᐊᐱᖅᑯᑎᖃᕐᒪᑦ. ᐆᒪᔪᓕᕆᔨᒃᑯᑦ ᐃᒃᑯᐊ 

ᐊᑭᑐᔪᖅᑐᕈᑎᒃᓴᓕᕆᒐᑦᑕ ᑖᒃᑯᓄᖓ 

ᐊᑐᖅᑐᒃᓴᐅᑕᐅᓯᒪᔪᑦ. 

ᐃᖅᑲᓇᐃᔭᖅᑐᓕᕆᓐᖏᑦᑐᒍᑦ. ᖁᔭᓐᓇᒦ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᑐᑭᓯᓇᖅᓯᕙ ᑖᓐᓇ ᓄᓇᓕᖕᓄᑦ 

ᐊᔾᔨᒌᓐᖏᑦᑐᓂᒃ ᑕᐃᔭᐅᓲᖑᖅᑰᕐᒪᑦ ᐃᓛᑎᒍᑦ 

ᓄᓇᒥᐅᑐᓕᕆᔨᐅᓂᕋᖅᑕᐅᕙᒃᖢᓂ ᐃᓚᖏᓐᓂᑦ, 

ᐃᓚᖏᓐᓂᑦ ᐆᒪᔪᕐᓂᐊᖅᑎᐅᓂᕋᖅᑕᐅᕙᒃᖢᑎᒃ. 

ᑕᐃᒃᑯᖕᓂᖓ ᐅᖃᐅᓯᓖᑦ ᐱᓕᕆᕝᕕᖏᓐᓂᒃ 

ᐃᖅᑲᓇᐃᔮᖏᓐᓂᐅᓐᖏᑦᑐᖅ, 

ᑎᑎᕋᕐᕕᖃᕐᕕᒃᓴᖏᓐᓂᒃ ᐱᓕᕆᕝᕕᒃᓴᖏᓐᓂᒃ 

ᐅᖃᐅᓯᓖᑦ.  

ᐊᐱᕆᒃᑲᓐᓂᕈᒪᕕᑦ? ᖁᔭᓐᓇᒦᒃ.  

 

ᐅᖃᐅᓯᒃᓴᑦᑎᓐᓂ ᑐᑭᓯᒋᐊᕈᑎᓪᓘᓐᓃᑦ. 

ᐱᑕᖃᓐᖏᑉᐸᑦ ᑖᒃᑯᐊ ᐱᓕᕆᐊᔅᓴᕗᑦ 

ᒪᒃᐱᓚᐅᖅᓯᐅᒃ. ᑮᓇᐅᔭᖅᑐᕈᑎᔅᓴᑦ ᓇᐃᓈᖅᓯᒪᔪᑦ 

ᓇᐃᓴᐅᑖ 2, 2015-16. ᐅᕙᓐᖓᑦ ᐱᒋᐊᕐᓗᑕ 

ᒪᒃᐱᖅᑐᕋᖓ 4, ᐃᓄᑦᑎᑑᖓᔪᓂᒃ 4, 

ᖃᓪᓗᓈᑎᑑᖓᔪᓂᓪᓗ 4. ᐃᒪᐃᓕᖓᔪᖅ, 

ᒪᓕᒐᓕᐅᕐᕕᐅᑉ ᑎᑎᕋᕐᕕᐊ ᐊᒻᒪᓗ ᑲᔪᓯᓐᖏᓂᓐᓂ 

ᐅᖃᓕᒫᕋᓗᐊᖅᑎᓪᓗᖓ ᐊᐱᖅᑯᑎᔅᓴᖃᕈᔅᓯ 

ᓂᓪᓕᕈᓐᓇᖅᑐᓯᓘᓐᓃᑦ ᐅᕝᕙᓘᓐᓃᑦ ᐃᓵᒍᓐᓇᖅᑐᓯ 

ᐅᔾᔨᕆᔭᐅᓂᐊᖅᑐᐋᓘᕗᓯ ᐅᕝᕙᓘᓐᓃᑦ 

ᑐᓴᕐᓂᐊᖅᑐᐋᓘᕗᒍᑦ. ᐃᒪᐃᓕᖓᔪᖅ, 

ᒪᓕᒐᓕᐅᕐᕕᐅᑉ ᑎᑎᕋᕐᕕᐊ, ᓯᕗᓂᐊᒍᑦ 

ᐊᖏᖅᑕᐅᕙᒌᖅᓯᒪᓐᖏᑦᑐᑦ, ᑲᑎᒃᖢᒋᑦ 

ᐃᖅᑲᓇᐃᔭᕐᕕᒻᒥ, $171,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ, ᒪᒃᐱᖅᑐᕋᖓ 

5 ᐃᓄᒃᑎᑐᑦ ᖃᓪᓗᓈᑎᑐᓪᓗ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᐊᐱᖅᑯᑎᔅᓴᖃᕋᒪ. ᐃᖃᓗᐃᑦ ᐃᓐᓇᕐᓄᑦ 

ᐃᓕᓐᓂᐊᕐᕖᑦ $3 ᒥᓕᐊᖏᓐᓃᒐᓚᒻᒪᑦ ᑖᓐᓇ 

ᐊᕐᕌᓂ ᑖᑯᓂᖓᔅᓴᐃᓐᓇᖅ ᓄᑖᓄᑦ 

ᐃᓕᓯᓚᐅᖅᓯᒪᒻᒥᒐᑦᑕ  

 

ᐅᑯᐊ ᕿᒥᕐᕈᓇᖅᖢᒋᑦ ᐸᕐᓇᐅᑏᑦ 

ᐊᓯᔾᔨᖅᑕᐅᓯᒪᓕᖅᑐᑦ ᐱᓕᕆᐊᓄᑦ 

ᓵᓐᖓᓂᖅᓴᐅᔪᒻᒪᓪᓗᑎᑦ. ᓱᒻᒪᑦ ᐊᑯᓂᐊᓗᒃ ᒪᓐᓇ 

ᐸᕐᓇᐃᓂᖅ ᐱᓕᕆᐊᕆᔭᐅᓇᓱᑉᐸᑦ ᐊᒻᒪᓗ ᐊᕐᕌᒍᓂ  

ᖃᔅᓯᓂᒃ ᑖᒃᑯᐊ ᓄᑕᐅᓐᖏᑦᑐᓂᒃ ᓄᑖᓄᑦ 

ᐊᔾᔭᖅᑑᔭᖃᑦᑕᕐᓂᐊᖅᐱᑎᒍᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᕈᒪᓪᓗᒍ ᒥᔅᑕ ᕼᐃᒃᔅ. 

ᑖᒃᑯᐊ ᓄᑖᓄᑦ ᓄᑦᑎᖅᑕᐅᖃᑦᑕᖅᓯᒪᔪᑦ ᐊᕐᕌᒍᓄᑦ 

ᒪᕐᕉᖕᓄᒃ. ᐅᓪᓗᒥᓗ ᑲᑎᒪᔨᕋᓛᑦ 

ᑲᑎᒪᖃᑎᒋᓪᓗᑎᒃᑯᑦ  

ᑕᐃᒃᑯᐊ ᐸᕐᓇᐅᑏᑦ ᓄᑕᐅᓐᖏᑦᑐᑦ 

ᐊᓐᖑᑎᓯᒪᓚᐅᓐᖏᓐᓂᖏᑦ ᐱᔾᔪᑎᒋᓪᓗᒋᑦ 

ᐸᕐᓇᐃᓃᑦ ᐊᓯᖏᓪᓗ ᑕᒪᒃᑯᐊ 

ᑲᒪᒋᔭᐅᖏᓐᓇᕐᓂᐊᖅᑐᑦ ᐊᒻᒪᓗ 

ᑮᓇᐅᔭᖅᑖᑲᓐᓂᕋᓱᒍᑎᒋᓂᐊᖅᖢᑎᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑭᐅᒻᒪᑦ. ᑕᐃᓐᓇ 

ᐅᑮᕕᒥᓂᖅ ᐱᐅᓐᖏᑦᑑᓂᖓ ᐱᔾᔪᑎᒋᓪᓗᒍ 

ᖃᓄᐃᓕᖓᔭᐅᓂᐊᓕᖅᐸ? ᖃᓄᕐᓗ ᐸᕐᓇᐅᑎᓂᒃ 

ᐊᓯᔾᔨᖅᓯᓂᐊᖅᐸ? 

ᐊᓯᔾᔨᓯᓪᓚᕆᓐᓂᐊᖅᑐᐋᓘᕙᓗᒻᒪᑦ ᑕᐃᓐᓇ 

ᐅᑮᕕᑐᖃᕕᓂᕈᓗᒃ ᐃᓕᓐᓂᐊᕐᕕᒋᔭᐅᖃᑦᑕᖅᓯᒪᒻᒪᑦ 

90-ᓄᓪᓗ ᐃᓐᓄᑦᑕᐅᓯᒪᔪᓐᓇᖅᖢᓂ ᑕᐃᑲᓂ 

ᓯᓂᑦᑕᖃᑦᑕᖅᑐᓄᑦ.  

 

ᐃᒪᐃᓕᓇᓱᑦᑐᖓ, ᐃᒃᓯᕙᐅᑖᖅ, ᑖᒃᑯᐊ 

ᐃᓱᒪᒋᔭᐅᖃᑕᐅᑉᐸᑕ 

ᐊᓯᔾᔨᖅᑕᐅᓂᐊᕐᕙᓗᓪᓚᕆᑦᑐᑦ ᑕᐃᒃᑯᐊ ᑕᐃᔅᓱᒧᖓ 

ᑎᑎᕋᖅᑕᐅᓯᒪᔪᑦ. ᐃᒻᒪᖃ ᑕᒪᓐᓇ 

ᓇᓗᓇᐃᒃᑲᓐᓂᕈᓐᓇᖅᐸᐅᒃ ᒥᓂᔅᑕᒧᑦ ᑐᑭᓯᓂᐊᕋᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᑖᓐᓇ 

ᐊᐱᖅᑯᑎᒋᒻᒪᒍ. ᐊᑭᑐᔪᖅᑐᕈᑎᔅᓴᓂᓕᕆᒐᑦᑕ 

ᓄᑕᐅᓐᖏᑦᑐᓂᒃ ᓄᑖᓄᑦ ᐊᔾᔭᑐᖅᑕᐅᔪᓂᒃ. ᑕᒪᓐᓇ 

ᖃᓄᖅ ᑕᐅᑦᑐᖃᕐᓂᐊᕐᒪᖔᖅ ᑕᐃᓐᓇ ᐃᒡᓗ ᓱᓕ 

ᐅᖃᐅᓯᕆᔭᐅᔪᖅ.  

 

ᓇᒻᒥᓂᖅ ᖃᐅᔨᒪᓐᖏᑦᑐᖓ 

ᓄᑖᓐᖑᕆᐊᖅᑎᑕᐅᔪᒪᓂᖓ ᐅᖃᐅᓯᐅᒻᒪᖔᑦ 

ᒫᓐᓇᕈᓘᓚᐅᖅᑐᕐᖏᓐᓇ ᐃᑭᑲᓴᓚᐅᖅᑎᓪᓗᒍ 

ᖃᓄᐃᓕᖓᓂᐊᓕᕐᒪᖔᖅ. ᑖᓐᓇ ᒥᓂᔅᑕ  

ᖁᐊᓴᐅᑉ ᐃᒻᒪᖃ ᐃᓚᒋᐊᕈᓐᓇᖅᑕᖏᑦ ᑖᒃᑯᐊ 

ᐅᖃᐅᓯᒃᑲ. ᒫᓐᓇᓕ ᐅᓗᒥᒧᑦ ᑎᑭᒃᖢᒍ 

ᑕᐃᒪᐃᑦᑐᑐᐃᓐᓇᕐᓂᒃ ᑐᓴᐅᒪᔪᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ ᑖᔅᓱᒧᖓ 

ᓂᓪᓕᕈᒪᒍᕕᒃ ᒫᓐᓇ ᐱᕕᖃᖅᑎᑉᐸᒋᑦ. ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑖᓐᓇ ᐃᖃᓗᓐᓂ ᓄᓇᕗᒻᒥ ᓯᓚᑦᑐᓴᕐᕕᒃ 

ᑖᓐᓇ. ᑕᐃᒪ ᒫᓐᓇᒧᑦ ᑎᑭᒃᖢᒍ ᐋᖅᑭᓯᒪᓂᖓ ᓱᓕ 

ᑕᐃᒃᑯᐊ 2017-18-ᒧᑦ ᐋᖅᑭᓯᒪᒻᒪᑦ ᓱᓕ ᑖᓐᓇ 

ᓯᕗᓪᓕᖅᐹᖅ ᑖᓐᓇ ᐋᖅᑭᓱᖅᑕᐅᓚᐅᖅᑐᖅ CLC 

ᑖᓐᓇ ᐅᖃᐅᓯᕆᖅᑰᕋᓐᓂ. ᑕᐃᑯᖓ ᓱᓕ  ᒪᓐᓇ 

ᑎᑭᒃᖢᒍ ᐊᓯᔾᔨᖅᓯᒪᖏᒻᒪᑦ.  

ᑭᓯᐊᓂ ᑖᓐᓇ ᑐᒃᓯᕋᕈᑎᒋᒃᑲᓂᖅᑕᕗᓪᓖᓪᓛᒃ 

ᖃᓄᖅ ᐊᖏᓪᓕᑲᓐᓂᕈᓐᓇᕐᒪᖔᑦ. ᒫᓐᓇᒧᑦ 

ᑎᑭᒃᖢᒍ ᓱᓕ 2017-1̀8-ᒧᑦ ᐋᖅᑭᒃᓯᒪᓂᖓ 

ᓱᖁᓯᖅᓯᒪᖏᑦᑐᖅ. ᑖᓐᓇ ᐊᖏᓂᖓ 

ᓱᖁᓯᖅᓯᒪᖏᑦᑐᖅ ᒫᓐᓇᒧᑦ ᑎᑭᒃᖢᒍ. ᑖᓐᓇᓗᑭᐊᖅ 

ᑭᐅᑦᑎᐊᕋᓗᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᒥᔅᑕ 

ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ 

ᐱᔾᔪᑎᖏᑦ ᑕᑯᓐᓇᖅᖢᒋᑦ ᐃᓚᖓᓐ ᐊᑐᖅᑕᐅᓯᒪᔪᖅ 

ᐱᔾᔪᑎᔅᓴᖏᓐᓂᒃ ᐋᖅᑭᒃᓱᐃᔪᒪᓪᓗᑎᒃ ᐊᒻᒪᓗ 

ᓇᓖᕌᕈᑎᔅᓴᓕᐅᖅᖢᑎᒃ. ᑕᐃᒃᑯᐊ 

ᖃᓄᐃᓐᓂᐅᓚᐅᖅᑐᑦ ᒫᓐᓇᕈᓗᒃ ᐱᔾᔪᑎᒋᓪᓗᒋᓐ. 

ᐃᒻᒪᖄ ᐊᐱᕆᒍᒪ ᐸᕐᓇᐅᓯᐅᓚᐅᕋᑦᓯ ᑕᐃᓐᓇ  

ᐃᑭᑲᓴᓚᐅᕐᓂᖓ ᐱᔾᔪᑎᒋᓪᓗᒍ ᐸᕐᓇᐅᑎᖏᑦ 

ᐊᓯᔾᔨᖅᓯᒪᓕᖅᐹᑦ? ᑕᐃᓐᓇ ᖃᓄᐃᓐᓂᐅᓚᐅᖅᑐᖅ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪ ᖁᔭᓐᓇᒥᖅᖢᒍ ᒥᔅᑕ ᕼᐃᒃᔅ. 

ᑐᑭᓯᔭᕋᓗᐊᕋᐅᓇ ᖃᓄᐃᓕᓇᓱᒻᒪᖔᖓ 

ᐊᑭᑐᔪᖅᑐᕈᑎᔅᓴᓕᕆᒐᑦᑕ ᓄᑕᐅᖏᑦᑐᓂᒃ ᓄᑖᓄᑦ 

ᓄᑦᑎᖅᑕᐅᔪᓂᒃ.  



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2730 

ᖃᐅᔨᒪᔭᒃᑯᓪᓕ ᑕᐃᓐᓇ ᐅᑮᕕᒥᓂᕈᓗᒃ 

ᓄᑖᓐᖑᕆᐊᖅᑎᑕᐅᓇᓱᐊᕐᓂᐊᕐᓂᖓ ᐱᔾᔪᑎᒋᓪᓗᒍ 

ᐸᕐᓇᐸᓪᓕᐊᔪᑦ ᐊᑐᐃᓐᓇᕈᖅᑎᑕᐅᓇᓱᓐᓂᐊᕐᒪᑕ 

ᐊᕐᕌᒍᒧᑦ. ᑕᐃᒃᑯᐊ ᑕᒪᑐᒪᓂ 

ᐊᑭᑐᔪᖅᑐᕈᑎᔅᓴᓕᕆᓂᐅᓂᐊᖅᑐᒧᑦ ᑕᐃᒃᑯᐊ 

ᑲᒪᒋᔭᐅᓂᐊᖅᑐᔅᓴᐅᔪᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᖢᒍᓗ ᑖᓐᓇ ᒥᓂᔅᑕᕆᔭᐅᔪᖅ ᑭᐅᒻᒪᑦ. 

ᑕᒪᒃᑮᒃ ᒥᓂᔅᑖᒃ ᖁᔭᓐᓇᒥᖅᐹᒃᑲ. ᐅᑯᐊ ᐱᔾᔪᑎᖏᑦ 

ᑕᑯᓐᓇᖅᖢ ᒋᑦ ᐱᔾᔪᑎᔅᓴᖏᓐᓂᒡᒎᖅ 

ᓴᖅᑭᑦᑎᓛᖅᑐᑦ ᐃᓱᒪᔅᓴᖅᓯᐅᕈᑎᒋᔭᐅᓂᐊᕐᒪᑕ 

ᐊᒻᒪᓗ ᓇᓖᕌᕈᑎᑕᖃᐅᕐᓂᐊᖅᖢᑎᒃ ᑕᐃᓐᓇ 

ᐃᓐᓇᕐᓄᑦ ᐃᓕᓐᓂᐊᕐᕕᒃ ᓈᒻᒪᔅᓯᓕᖅᓯᒪᓂᐊᕐᒪᓐ.  

 

ᑕᐃᒪ ᑮᓇᐅᔭᑦ ᐊᑐᕈᒫᓐᓂᐊᖅᑐᓄᑦ ᓴᓂᕐᕙᐃᓯᒪᔪᑦ 

ᐱᔾᔪᑎᔅᓴᖏᓐᓂᒃ ᐋᖅᑭᒃᓱᐃᕙᒌᓚᐅᖏᒃᖢᑎᒃ. 

ᑕᐃᒪᐃᓕᐅᕋᓱᑉᐸᓪᓕᐊᔪᖓᐅᒐᓗᐊᖅ, ᐃᒃᓯᕙᐅᑖᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒃᒦᒃ, 

ᐃᒃᓯᕙᐅᑖᖅ. ᖁᔭᓐᓇᒥᖅᖢᒍᓗ ᒥᔅᑕ ᕼᐃᒃᔅ. ᑕᒪᓐᓇ 

ᐊᐱᖅᑯᑎᒋᒻᒪᒍ. ᑕᐃᒪ ᐱᔾᔪᑎᔅᓴᖏᓐᓂᒃ 

ᐋᖅᑭᒃᓱᐃᕙᒌᒋᐊᓖᑦ 

ᐊᑭᑐᔪᖅᑐᕈᑎᔅᓴᓕᕆᓚᐅᖏᓐᓂᖏᓐᓂ. ᑕᐃᒃᑯᐊ 

ᐱᔾᔪᑎᔅᓴᖏᑦ ᐱᔭᕇᖅᑕᐅᑉᐸᑕ ᑕᒪᓐᓇ 

ᐱᓕᕆᐊᕐᖑᓂᐊᖅᑐᖅ ᑲᔪᓯᑎᑕᐅᓂᐊᖅᑐᑦ. 

ᐊᕐᕌᓂᓕᓴᕐᓂᒃ ᐊᑭᑐᔪᖅᑐᕈᑎᔅᓴᓂᒃ 

ᓄᑦᑎᕆᓇᓱᒃᑲᑦᑕ ᐅᕗᖓᖔᖅ ᐊᕐᕌᒍᒧᑦ. ᑕᐃᓐᓇ  

ᐱᓕᕆᐊᕆᔭᐅᖏᓐᓇᓂᐊᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 

ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑭᐅᔭᐅᒐᒪ. 

ᓄᖅᑲᐅᒥᑎᑦᑎᓇᓱᔾᔮᖏᑦᑎᐊᖅᑐᖓ 

ᐊᖏᓪᓕᒋᐊᖅᑕᐅᓇᓱᑦᑎᓪᓗᒍ ᑕᐃᓐᓇ 

ᓯᓚᑦᑐᖅᓴᕐᕕᒃ ᐃᓐᓇᕐᓄᑦ ᐃᓕᓐᓂᐊᕐᕕᒃ. ᑭᓯᐊᓂ, 

ᐊᒃᑐᐃᓂᖃᓪᓚᕆᒻᒪᑦ ᓄᓇᕗᑦᒥᐅᓂᒃ 

ᑲᑦᑑᒥᑎᑦᑐᒪᖏᑎᐊᖅᑕᕋ ᑭᓯᐊᓂ ᑮᓇᐅᔭᑦ ᑕᐃᒃᑯᐊ 

ᓴᓂᕐᕙᒃᑕᐅᓂᐊᕐᒥᑉᐸᑕ ᑭᓱᓄᑦ ᑕᐃᒃᑯᓄᖓ 

ᐊᑐᖅᑕᐅᓗᑎᐅᖃᑦᑕᖁᒐᒃᑭᓐ. $3 

ᒥᓕᐊᖏᓐᓃᒻᒪᑕᐅᑯᐊ ᐱᔾᔪᑎᔅᓴᖏᓐᓂᓗᓐᓃᑦ 

ᑎᑎᕋᖅᑕᐅᓯᒪᔪᖅᑕᖃᖏᑎᓪᓗᒍ ᓯᕗᓐᖓᕐᓂ. 

ᐃᓗᕐᕆᔮᕈᑎᒋᖏᓇᒃᑯᑦ ᑖᓐᓇ 

ᐊᖏᖅᓯᑲᓐᓂᕈᒪᓪᓗᖓ ᐅᑯᓇᓂ ᑮᓇᐅᔭᓂᒃ 

ᓄᑕᐃᖏᑦᑐᕕᓂᕐᓂ. ᖃᖓᓕᒪᑯᐊ 

ᐱᓕᕆᐊᕐᖑᔭᕆᐊᓖᑦ ᐊᐅᓚᔾᔭᑦᑕᐅᓂᐊᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒃᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᑕᒪᓐᓇ ᐅᔾᔨᓱᑦᑎᐊᖅᑐᐊᓘᒻᒪᑦ ᖁᕕᐊᓱᒃᑐᖓ 

ᑕᒪᓐᓇ ᐊᐱᖅᑯᑎᒋᔭᐅᒻᒪᑦ. ᑕᐃᓐᓇ ᐱᕐᔪᐊᕌᓘᒻᒪᑦ 

ᐅᐸᑦᑕᐅᖃᑦᑕᖅᖢᓂᓗ ᓄᓇᓕᓐᓃᖔᖅᑐᓂᒃ 

ᐃᓕᓐᓂᐊᕐᕆᐊᖅᑐᓂᒃ.  

 

ᑖᒃᑯᐊ ᑮᓇᐅᔭᑦ ᓄᑕᐅᖏᑦᑐᓂᒃ ᓄᑖᓅᕋᓱᒃᑕᕗᑦ. 

ᒥᔅᑕ ᖁᐊᓴᓗ ᓂᓪᓕᐅᑎᒋᖅᑲᐅᓪᓗᓂᐅᒃ 

ᓄᓇᓕᓐᓂᒃ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ 

ᐊᕐᕌᒎᓂᐊᖅᑐᒥ ᑕᕝᕗᖓ ᐅᑐᐱᕆᒥᑦ ᐅᑎᕈᑦᑕ 

ᐃᓱᒫᓘᑎᖃᒃᑲᓐᓂᕈᓂ  



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2731 

ᒥᔅᑕ Hᐃᒃᔅ ᑕᐃᑲᓂ ᐱᓕᕆᐊᕆᔪᓐᓇᕐᓂᐊᖅᑕᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᕙᓃᒃᑲᑦᑕ ᒪᒃᐱᖅᑐᒐᖓ 5. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᔪᒪᒻᒥᔭᕋᐅᓇ ᑕᐃᓐᓇ ᐃᓐᓇᐃᑦ 

ᐃᓕᓐᓂᐊᕐᕕᖓ ᑎᑭᕌᕐᔪᐊᕐᒥ ᐅᑯᓇᒥ ᐸᕐᓇᐅᑎᓂ, 

ᐃᓛᒃ ᑐᑭᓯᐅᒪᓂᒃᑯᑦ ᐅᓇ 

ᓄᑖᓐᖑᕆᐊᖅᑎᑦᑎᓂᐊᕐᒪᖔᖅ ᐅᕝᕙᓘᓃᑦ 

ᓄᑖᑦᑎᐊᒻᒪᕆᒻᒥᑦ ᓴᓇᓂᐊᕐᒪᖔᖅ ᑐᑭᓯᓐᖏᓐᓇᒃᑯ 

ᓇᓕᐊᖑᒻᒪᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᑐᒍ ᒥᔅᑕ ᓴᕕᑲᑖᖅ 

ᑕᒪᓐᓇ ᐊᐱᖅᑯᑎᒋᒻᒪᒍ. ᓄᑖᖑᓂᐊᖅᑐᒧᑦ 

ᑮᓇᐅᔭᖃᖅᑎᑦᑎᔪᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. 

(ᑐᓴᔨᑎᒍᑦ) ᐃᖅᑲᐃᑎᑦᑎᓂᐊᖅᐳᑎᑦ  

ᐅᖃᓪᓚᖃᑎᒋᒋᐊᖃᕐᓂᐊᕈᕕᒋᑦ ᑖᒃᑯᐊ ᓯᐊᓛᑎᑦ 

ᖃᒥᓚᐅᑲᖃᑦᑕᕐᓗᒍ. ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒋᔭᕋ ᒪᑉᐱᒐᖅ 2-ᒥᑦ ᐅᖃᖅᓯᒪᒻᒪᑦ 

ᑖᓐᓇ ᐱᐅᔪᓐᓃᐸᓪᓕᐊᒻᒪᒡᒎᖅ. ᐃᓛᒃ 

ᑎᑎᕋᖅᓯᒪᓂᖓ ᓇᓗᓇᖅᑐᖅ 

ᓄᑖᓐᖑᕆᐊᖅᑎᑕᐅᒐᓱᓐᓂᐊᕐᒪᖔᖅ ᑖᓐᓇ 

ᐸᐃᕆᕕᒃ, ᐅᕝᕙᓘᓐᓃᑦ ᓄᑖᑦᑎᐊᒻᒪᕆᒻᒥᒃ 

ᓴᓇᓂᐊᕐᒪᖔᖅ. ᖃᐅᔨᒪᔪᖓ ᐃᓪᓗ ᒪᑭᒪᕙᒌᖅᑐᖅ 

ᓄᑖᓐᖑᕆᐊᖅᑎᑕᐅᓂᐊᕐᒪᖔᖅ ᐅᕝᕙᓘᓐᓃᑦ 

ᓄᑖᑦᑎᐊᒻᒪᕆᒻᒥᒃ ᒪᑭᑎᑦᑎᓂᐊᕐᒪᖔᖅ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᖁᔭᓐᓇᒦᖅᑐᒍᓗ ᒥᔅᑕ ᓴᕕᑲᑖᖅ 

ᐊᐱᖅᑯᑎᒋᒻᒪᒍ ᑖᓐᓇ. ᐃᒻᒪᖄ ᒥᓂᔅᑕ ᖁᐊᓴᐅᑉ 

ᑭᐅᑉᐸᐅ ᐱᐅᓂᖅᓴᐅᓂᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᖁᐊᓴ 

ᑖᔅᓱᒧᖓ ᐱᕕᖃᖅᑎᑉᐸᒋᑦ. ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑕᐃᒫᑐᐃᓐᓇᖅ ᐅᖃᕈᓐᓇᕐᒥᔪᖓ ᑖᓐᓇ 

ᑭᖑᕙᕆᐊᖅᑕᐅᓯᒪᔪᖅ ᐊᑭᑐᔪᖅᑐᕈᑎᔅᓴᑦ. ᑖᓐᓇ 

ᑎᑎᕋᐅᔭᖅᓯᒪᓕᖅᑐᖅ ᓴᓇᐅᔭᐅᓯᒋᐊᕐᓂᐊᖅᑐᖅ 

2015-16 ᐊᕐᕌᒍᖓᓂ. 

ᑭᖑᕙᕆᐊᕈᑎᖃᓚᐅᖅᑐᕐᖑᓇ ᐅᓄᖅᓯᒋᐊᕐᓚᐅᕐᒪᑕ 

ᑮᓇᐅᔭᖅᑐᕈᑎᕕᓂᖏᑦ ᒪᑯᐊ ᖃᑦᑎᕆᔪᑎᕈᓗᐃᑦ 

ᑎᒻᒥᑳᕈᑏᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ, ᑖᓐᓇ 

ᐱᔾᔪᑎᒋᓪᓗᒍ ᐊᑭᑦᑐᕆᐊᕈᑎᒋᔭᐅᓚᐅᖅᑐᖅ. ᐅᓇ 

ᓄᑖᖅ ᐃᓪᓗ ᐅᖃᐅᓯᕆᔭᕗᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᒻᒪᑦ ᐅᕙᓂ ᑎᑎᕋᖅᓯᒪᕙ ᑖᓐᓇ ᓴᓇᔭᐅᓐᖏᑉᐸᑦ 

ᐱᐅᔪᓐᓃᐸᓪᓕᐊᑐᐃᓐᓇᕐᓂᐊᖅᑐᖅ? 

ᓄᑕᐅᓐᖏᑦᑐᐊᓗᒻᒥᑦ ᓲᕐᓗ ᐅᖃᐅᓯᖃᕐᒪᑕ 

ᓱᓇᐅᕝᕙᓕᐅᑯᐊ ᓄᑖᒥᒃ ᓴᓇᔪᒫᕐᓂᐊᖅᑐᑦ. 

ᑐᑭᓯᓇᖅᓯᑎᒋᐊᒃᑲᓐᓂᕈᒥᓇᖅ ᐅᖃᐅᓯᖅᑕᖏᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᖁᔭᓐᓇᒦᓪᓗ ᒥᔅᑕ ᓴᕕᑲᑖᖅ. ᑕᒪᒃᑯᐊ 

ᑎᑎᕋᖅᐸᖏᓐᓇᒃᑭᑦ ᐅᖃᓕᒫᕈᕕᒋᑦ  

ᖁᓛᓂ ᑎᑭᕌᕐᔪᐊᖅ ᐃᓐᓇᐃᑦ ᐃᓕᓐᓂᐊᕐᕕᖓᓂᑦ 

ᐊᑐᖅᑕᐅᑲᐃᓐᓇᑐᐃᓐᓇᖅᑐᒥ ᒫᓐᓇ ᐊᑐᖅᑐᑦ.  

 

ᓄᑖᒥᑦ ᓴᓇᓂᐊᖅᓯᒪᔪᑦ. ᒪᑯᐊ ᑎᑎᕋᖅᑕᐅᓯᒪᓂᖏᑦ 

ᓇᐃᓪᓕᑎᖅᑕᐅᓯᒪᓪᓚᕆᖃᑦᑕᕐᒪᑕ 

ᑐᑭᓯᓇᖅᓯᑦᑎᐊᑲᓐᓂᕆᐊᓕᒃ ᑖᒃᑯᐊ 

ᑎᑎᕋᖅᓯᒪᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᓴᕕᑲᑖᖅ ᓇᓕᐊᓐᓃᒻᒪᖔᖅᐱᓪᓗᖃᐃ ᒪᑉᐱᖅᑐᕋᖓ 

ᐅᖃᐅᓯᕆᒃᑎᐊᒻᒪᕆᓚᐅᕈᒃ ᑕᐃᒃᑯᓇᓂ 

ᓇᓗᓇᐃᖅᑎᕆᓯᒪᔪᓂ, ᐊᒻᒪᓗ ᐅᖃᒃᑲᓐᓂᕈᒪᒍᕕᑦ 

ᑲᔪᓯᖁᔪᖅ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 1-

ᒦᖅᑐᖓ ᑕᕝᕙᓂ ᐃᓕᓐᓂᐊᕐᕕᒃ ᑕᐃᓐᓇ 

ᐱᔾᔪᑎᒋᓪᓗᒍ ᑎᑭᕋᕐᔪᐊᒥ ᐅᖃᐅᓯᕆᔭᕋ ᐊᒻᒪᓗ 

ᑖᓐᓇ ᑐᑭᓯᒋᐊᒃᑲᓐᓂᕈᒪᓪᓗᒍ. ᑖᓐᓇ  

ᓄᑖᖑᓂᐊᕐᒪᖔᖅ ᐊᐱᖅᓱᖅᐳᖓ. ᑖᓐᓇ ᓲᕐᓗ 

ᓴᓇᔭᐅᒋᐊᒃᑲᓐᓂᓚᖓᒻᒪᒡᒎᖅ.  

 

ᐅᖃᓕᒫᕈᓐᓇᕋᓗᐊᖅᑐᖓ ᐊᒻᒪ ᑕᐃᒪᓕ ᐃᓕᓴᕐᕕᒻᒥ 

ᑕᐃᑲᓂ ᑎᑭᕋᕐᔪᐊᒥ ᐱᔾᔪᑎᖃᖅᑐᖓ ᐊᒻᒪᓗ 

ᐊᓯᐊᓃᖅᑯᒻᒪᑦ ᑕᐃᓐᓇ ᐸᐃᕆᕕᐅᔪᖅ. 

ᑕᕝᕙᓂᓪᓚᑦᑖᖅ ᐃᒡᓗᓚᑦᑖᒦᖏᒻᒪᑦ ᐊᒻᒪᓗ ᑕᐃᒪ 

ᓄᑖᒥᒎᖅ ᓴᓇᓂᐊᖅᑐᑦ ᑐᓴᖅᑕᕋ ᒪᓕᓪᓗᒍ ᐊᒻᒪᓗ 

ᐸᐃᕆᕕᒃᑕᖃᕐᓗᓂ ᐊᒻᒪᓗᑦᑕᐅᖅ ᑕᐃᒪ 

ᑮᓇᐅᔭᕆᓂᐊᖅᑕᖏᑦ ᑖᒃᑯᐊ ᐱᔾᔪᑎᒋᓪᓗᒋᑦ. 

 

ᑕᐃᒪ ᓱᒻᒪᑦ ᑭᖑᕙᕐᒪᖔᖅ  

ᑕᐃᒪᓐᓇ ᑮᓇᐅᔭᖅᑕᖃᖅᑎᓪᓗᒍ ᐊᒻᒪᓗᑦᑕᐅᖅ 

ᑕᒪᒃᑯᐊ 2015-16-ᒥ ᐱᒋᐊᓛᕐᒪᑕ ᐊᒻᒪ 

ᐱᔭᕇᓛᖅᑐᓂ 2015-16 ᑕᒫᓂ ᐊᒻᒪᓗ ᓱᓕ $1.8 

ᒥᓕᐊᑦᑕᐅᖅ ᑕᕝᕙᓂ 2016-17-ᒧᑦ ᑖᓐᓇ 2015-ᒥ 

ᐱᔭᕇᔭᖅᑎᓪᓗᒍ ᐃᓕᓴᕐᕕᓕᐊᖑᔪᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᓴᕕᑲᑖᖅ 

ᐊᐱᖅᑯᑎᓵᖅᑕᐃᑦ ᐱᔾᔪᑎᒋᓪᓗᒍ. ᑕᐃᒪ ᑖᒃᑯᐊ 

ᑖᓐᓇ 2-ᒦᑦᑐᖅ ᑕᑯᓗᒍ 2016-17-ᒧᑦ ᐊᒻᒪᓗ 

ᐊᐃᑉᐹᓂ ᐊᕐᕌᒍᒥ ᓴᓇᔭᐅᓕᕐᓂᐊᕐᓗᓂ ᑖᓐᓇ 

ᐅᖃᐅᓯᕆᔭᕋ ᐊᒻᒪᓗ ᐃᒻᒪᖃ ᑖᓐᓇ 

ᑕᒻᒪᖅᓯᒪᔪᖃᒐᓛᑉᐸᓚᐃᒻᒪᑦ, ᐃᒃᓯᕙᐅᑖᖅ, 

ᑎᑎᕋᖅᓯᒪᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᑲᔪᓯᓗᑕ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᖃᔾᔮᖏᑦᑐᖓ ᐊᑕᐅᓰᓐᓇᕐᒥᒃ ᑕᒪᑐᒧᖓ.  

ᑕᐃᒪ ᐃᓱᒫᓗᒋᔭᖃᕋᒪ ᑕᒪᒃᑯᐊ ᓲᕐᓗ 

ᓴᓇᔭᐅᓚᖓᔪᐃᑦ ᐊᒻᒪ ᐊᕐᕌᒎᓂᒃ ᐊᒥᓱᓂᒃ 

ᑕᕝᕙᓃᖃᑦᑕᕐᒪᑕ ᑎᑎᕋᖅᓯᒪᓪᓗᑎᑦ.  

 

ᐃᒪᓐᓇ ᑖᓐᓇ ᐊᐱᖅᑯᑎᒋᓂᐊᖅᑕᕋ ᑖᓐᓇ 

ᑮᓇᐅᔭᓕᕆᔨᐅᔪᖅ ᐅᕝᕙᓘᓐᓃᑦ ᑖᒃᑯᓄᖓ 

ᒐᕙᒪᓕᕆᔨᒃᑯᓐᓄᑦ ᐊᒻᒪᓗᑦᑕᐅᖅ ᑖᓐᓇ ᓄᑖᖅ 

ᓴᓇᔭᐅᓂᐊᖅᑐᖅ ᑖᓐᓇ ᐊᑭᑐᔫᑎᓂᒃ ᐱᔭᐅᓚᖓᒻᒪᑦ 

ᓇᓗᓇᓐᖏᒻᒪᑦ ᐊᒻᒪ ᑖᓐᓇ ᑎᑎᕋᕐᕕᐅᓂᐊᖅᑐᖅ 

ᓴᓇᐅᔭᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑕ 

ᐲᑕᓴᓐ.  

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᓯᔅ ᐊᕐᓇᒃᑲᖅ ᖁᔭᓐᓇᒦᒃ ᑖᔅᓱᒥᖓ 

ᐊᐱᕆᕋᑖᕋᕕᑦ ᐊᐱᖅᑯᑎᒋᔭᕐᓂᒃ. ᑖᒃᑯᐊ 

ᐊᖏᔫᑎᓄᑦ ᑮᓇᐅᔭᑦ ᐊᑭᑐᔫᑎᓄᑦ 

ᐊᑐᖅᑕᐅᖃᑦᑕᖅᑐᐃᑦ ᐃᒡᓗᓕᐊᔅᓴᓄᑦ ᑕᒪᒃᑯᐊ 

ᐊᒥᓲᒻᒪᕆᒻᒪᑕ ᓲᕐᓗ ᑮᓇᐅᔭᓄᑦ ᐃᓕᖓᔪᑦ ᐊᒻᒪᓗ 

ᓄᓇᓕᓕᒫᑦ ᑕᒪᒃᑯᐊ ᐱᑕᖃᕆᐊᖃᕐᒪᑕ 

ᓴᓇᕕᐅᓚᖓᔪᓂᓛᒃ.  

 

ᓄᓇᕗᑦ ᒐᕙᒪᒃᑯᑦ ᑕᒪᒃᑯᐊ ᐋᖅᑭᓱᖅᑕᐅᑎᓪᓗᒋᑦ 

ᐊᑭᑐᔫᑎᓄᑦ ᐊᖏᔫᑎᓄᑦ ᐊᑐᖅᑕᐅᓂᐊᖅᑐᑦ 

ᑮᓇᐅᔭᐃᑦ ᐊᒻᒪᓗ ᑕᐃᒪ ᑕᕝᕙᓃᒻᒪᑕ ᑖᒃᑯᐊ 

ᐊᒻᒪᓗ ᓇᓗᓇᐃᖅᓯᒪᓪᓗᓂ ᑖᓐᓇ ᐃᒪᓐᓇ 

ᐊᑭᑭᓐᓂᖅᓴᐅᓂᐊᖅᑐᔅᓴᐅᔫᒐᓗᐊᑦ ᑕᕝᕙᓂ 

ᑎᑎᕋᖅᓯᒪᔪᒥ.  

 

ᐃᒪᓐᓇ ᐊᑭᖏᑦ ᑖᒃᑯᐊ ᓲᕐᓗ ᐊᔾᔨᒌᓐᖏᑦᑐᐃᑦ 

ᑕᕝᕗᖓ ᐃᓕᔭᐅᓯᒪᒻᒪᑕ ᓴᓇᔭᐅᓚᖓᔪᒧᑦ ᐊᒻᒪᓗ 

ᑕᐃᒪ ᑖᒃᑯᐊ ᓲᕐᓗ ᐃᒪᓐᓇ ᑮᓇᐅᔭᓂᒃ 

ᐱᔾᔪᑎᖃᕐᒪᑕ ᐊᒻᒪ ᐊᓯᖏᑦ ᑕᕝᕙᓃᑦᑐᑎᑦ ᖃᓄᖅ 

ᓇᓚᐅᑦᑖᖅᑕᐅᓯᒪᒻᒪᓪᓗᑎᑦ.  

 

ᓲᕐᓗ ᑖᒃᑯᐊ ᐋᖅᑭᓯᐊᕋᓱᐊᖃᑦᑕᕋᑦᑎᒍ 2008-ᒧᑦ, 

ᑕᐃᒪ ᐱᖃᑦᑕᓕᓚᐅᕋᑦᑕ ᑕᐃᔅᓱᒪᓂ 

ᐋᖅᑭᓱᓚᐅᖅᓯᒪᒐᑦᑎᒍ ᑕᒪᑐᒧᖓ 

ᓴᓇᔭᐅᕙᓪᓕᐊᔪᓄᑦ ᓱᓇᑐᐃᓐᓇᕐᓄᑦ ᑕᒪᒃᑯᓄᖓ 

ᐊᒻᒪᓗ ᑖᓐᓇ ᐃᓚᖓ ᐊᐅᓚᑕᐅᓂᐊᖅᑐᖅ 

ᐱᔾᔪᑎᒋᓪᓗᒍ ᑕᕝᕙᓂ ᓄᓇᓕᓐᓂ 

ᐱᔨᑦᑎᕋᖅᑎᐅᔪᐃᑦ ᒐᕙᒪᐃᑦ. ᑖᓐᓇ 

ᐋᖅᑭᑕᐅᓚᐅᖅᓯᒪᔪᖅ ᒪᓕᓪᓗᒍ ᐊᒻᒪ 

ᐊᖏᖅᑕᐅᓯᒪᓪᓗᓂ.  

 

ᑖᒃᑯᐊ ᑕᑯᓗᒋᑦ ᓲᕐᓗ ᐃᓚᖏᑦ ᑕᒪᒃᑯᐊ, ᑖᒃᑯᐊ 

ᐊᑭᑐᔫᑎᓂᓛᒃ ᐅᖃᐅᓯᕆᔭᒃᑲ  

$118 ᒥᓕᐊᖏᓐᓃᑦᑐᑦ, $32 ᒥᓕᐊᓐ 

ᒥᑭᓐᓂᖅᓴᐅᓪᓗᓂ ᐊᕐᕌᒥᓂᐅᖓᓂᑦ ᑖᓐᓇ ᓲᕐᓗ 

ᑕᕝᕙᖓᓪᓗ ᐱᔭᐅᓚᐅᖏᑦᑐᓂ ᐃᓚᒋᐊᖅᑕᐅᓯᒪᒻᒪᑦ 

ᑮᓇᐅᔭᓂᑦ. ᑕᐃᒫᑦᓯᐊᕐᓕ ᐃᖏᕋᓇᓱᒋᔭᕋ ᒫᓐᓇ 

ᐋᖅᑭᓱᖅᑕᐅᕙᓪᓕᐊᖃᑦᑕᕐᒪᑦ ᖃᓄᖅ. 

 

ᒥᓂᔅᑕ ᐃᒻᒪᖃ ᑖᓐᓇ ᐅᖃᕈᓐᓇᓂᐊᕐᒥᔫᒐᓗᐊᖅ 

ᑕᒪᒃᑯᐊ ᐊᔾᔨᒌᖏᑦᑐᑦ ᐱᔾᔪᑎᒋᓪᓗᒋᓪᓗᒋᑦ ᑕᒪᒃᑯᐊ 

ᐊᓯᖏᓐᓄᑦ ᐊᑐᖅᑕᐅᔪᓐᓇᖅᑐᑦ ᑕᕝᕙᓂ. 

ᑖᒃᑯᐊᖑᕗᑦ ᑕᒡᒐ ᐅᖃᐅᓯᔅᓴᕆᔭᒃᑲ ᑖᔅᓱᒧᖓ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᓴᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᒻᒪ ᖁᔭᓐᓇᒦᒃ ᑖᓐᓇ ᑭᐅᕋᑖᕋᕕᑦ 

ᐊᐱᖅᑯᑎᒋᓵᖅᑕᕋ. ᐊᒻᒪᓗ ᑖᒃᑯᐊ ᕿᒥᕐᕈᓪᓗᒋᑦ 

ᖃᓄᐃᑦᑑᓲᓂᖏᑦ ᑕᐃᒪ ᑖᒃᑯᐊ ᑕᑯᓪᓗᒋᑦ 

ᐊᕐᕉᓐᓄᒃ ᒪᕐᕉᓐᓄ ᖁᓕᓄᓪᓗ ᑕᕝᕙᓂ, 

ᐅᖃᓕᒫᖃᑦᑕᖅᓯᒪᓕᕋᑦᑎᒍ ᑕᕝᕙᓃᑐᑐᖃᐅᒻᒪᑕ 

ᐊᒻᒪᓗ 2008-ᒥᑦ ᑖᒃᑯᐊ ᐊᓯᔾᔨᓚᐅᕐᒪᑕ. ᐊᒻᒪ 

ᐊᒥᐊᒃᑯᒋᔭᐅᓂᑯᐃᑦ ᑖᒃᑯᐊ ᑕᕝᕙᓂ ᑕᑯᔅᓴᐅᓪᓗᑎᒃ 

ᑮᓇᐅᔭᓕᕆᓂᒃᑯᑦ. ᐊᒻᒪ ᐃᓱᒪᒋᓪᓗᒍ ᐃᒻᒪᖃ ᑕᐃᒪ 

ᑕᒪᒃᑯᐊ ᓲᕐᓗ ᖃᓄᖅ ᐋᖅᑭᓱᖅᑕᐅᕙᑉᐸᑦ? ᑭᐊᓪᓗ  

ᐋᖅᑭᐸᑉᐸᖏᑦ, ᐃᒪᐃᒋᐊᖃᖅᐴᓚᔪᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᓴᔅ ᐊᕐᓇᒃᑲᖅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐊᒻᒪ ᒥᓯᔅ ᐊᕐᓇᒃᑲᖅ. ᑕᒪᓐᓇ 

ᐅᖃᐅᓯᕆᓗᒍ ᑐᑭᖓ ᐊᒻᒪ ᑕᒪᒃᑯᐊ ᐊᖏᔫᑎᓄᑦ 

ᐊᑭᑐᔫᑎᓄᖏᓛᒃ ᐊᑐᖅᑕᐅᓂᐊᖅᑐᑦ ᑕᐃᒪᓐᖓᑦ 

2011-ᓘᓐᓂ 12-ᓘᓐᓃᑦ ᑖᒃᑯᐊ 

ᐱᕙᓪᓕᐊᓕᓚᐅᕋᑦᑎᒍ ᖃᓄᖅ ᑕᒪᒃᑯᐊ 

ᐋᖅᑭᓱᖅᑕᐅᖃᑦᑕᕐᓂᖏᑦ ᐊᑲᐅᓂᖅᐹᒃᑯᑦ 

ᕿᓂᖃᑦᑕᖅᓯᒪᒐᑦᑕ, 40 ᐳᓴᖏᓪᓗ ᑖᒃᑯᐊ, ᐃᒪᓐᓇ  



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᖅᑕᐃᓕᒪᓂᕐᒧᑦ ᐊᒻᒪ ᐊᓯᖏᓐᓄᑦ ᐊᒻᒪ 

ᐊᐅᓚᑕᐅᓂᐊᕐᓂᖏᓐᓄᑦ 35-ᓗ ᑖᓐᓇ 25 ᐳᓴᓐ 

ᑖᓐᓇ ᐃᓚᒋᐊᖅᑕᐅᓯᒪᓗᓂ ᐱᕙᓪᓕᐊᔾᔪᑎᔅᓴᖓᓄᑦ 

ᓲᕐᓗ ᑖᒃᑯᐊ ᒪᓕᓪᓗᒋᑦ.  

 

ᑖᒃᑯᐊ ᑲᑎᒪᔨᕋᓛᖃᖃᑦᑕᕐᒥᒻᒪᑕᑦᑕᐅᖅ ᐅᐱᓐᓇᕋᓂ 

ᓄᓇᕗᒻᒥ ᐃᒪᓐᓇ ᐃᓪᓗᓕᐅᖅᑎᓄᑦ, 

ᐃᓪᓗᓕᐅᖅᑎᒐᓚᓐᓄᑦ ᑕᒪᒃᑯᓄᖓ 

ᖃᐅᔨᒪᑎᑕᖃᖃᑦᑕᕐᒪᑕ ᑕᒪᒃᑯᓄᖓᓗ 

ᐋᖅᑭᑦᑕᐅᖃᑦᑕᕐᒪᑕ ᐊᒻᒪᓗ ᓄᓇᓕᓐᓂ 

ᑐᓴᖃᑦᑕᖅᑕᕗᑦ ᒪᓕᖃᑦᑕᖅᓱᑎᒍ ᐊᒻᒪ ᐊᒥᓲᒻᒪᑕ 

ᑕᒪᒃᑯᐊ ᑲᑎᒪᔨᕋᓛᕆᔭᐅᖃᑦᑕᖅᑐᑦ ᐊᔾᔨᒌᖏᑦᑐᓄᑦ. 

 

ᐃᒪᓐᓇ ᒥᓂᔅᑕᐅᑉ ᑐᖏᓕᖏᓐᓂᑦ 

ᑲᑎᒪᔨᖃᕆᓪᓗᓂ, ᐊᔾᔨᒌᖏᑑᒻᒪᑕ ᑕᒪᒃᑯᐊ 

ᐊᐅᓚᑦᑎᔨᐅᖃᑦᑕᖅᑐᑦ ᑕᒪᑐᒥᖓ. ᖃᓄᖅ ᑕᒪᒃᑯᐊ 

ᐃᓪᓗᔅᓴᐃᑦ ᓴᓇᔭᐅᓂᐊᕐᓂᖏᑦ ᐱᔾᔪᑎᒋᓪᓗᒋᑦ 

ᐊᒻᒪᓗ ᑐᑭᓯᐅᒪᔭᐅᑦᑎᐊᖁᓪᓗᒍ ᑕᕝᕙᓂ ᑲᑎᒪᕕᐅᑉ 

ᐃᓗᐊᓂ ᖃᓄᖅ ᑖᒃᑯᐊ ᐊᐅᓚᓕᕐᒪᖔᑕ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᓴᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᒻᒪᓗ ᑭᐅᒐᕕᑦ ᖁᔭᓐᓇᒦᒃ. ᑕᒡᒐᑦᑕᐅᖅ 

ᐊᐱᖅᑯᑎᒋᔪᒪᒻᒥᔭᕋ ᐊᐃᑉᐸᖓ ᑖᒃᑯᐊ ᓲᕐᓗ 

ᑮᓇᐅᔭᐃᑦ ᐊᖏᔫᑎᓄᑦ ᐃᓪᓗᒐᓚᓐᓄᑦ 

ᐊᑐᖅᑕᐅᓂᐊᖅᑐᑦ ᓲᕐᓗ ᓯᐊᕐᕆᔮᕐᕕᓕᐅᓂᕐᒧᑦ.  

 

ᑭᓯᒥᓕ ᑖᒃᑯᐊ ᑕᑯᓗᒋᑦ ᒥᔅᑕ ᕌᒻᐹᑦᒧᑦ 

ᑎᑎᕋᖅᑕᐅᓚᐅᖅᓯᒪᔪᖅ, ᑖᒃᑯᐊᓇᖓᑦ ᒐᕙᒪᒃᑯᑦ 

ᐊᐅᓚᑦᑎᔨᒃᑯᖏᓐᓂ ᐊᒻᒪ ᐅᖃᖅᓯᒪᓪᓗᑎ 

ᓯᕗᓪᓕᐅᔾᔭᐅᓂᐊᖅᑐᑦ ᑕᒪᒃᑯᐊ ᓲᕐᓗ ᐆᑑᑎᒋᓗᒍ 

ᐋᓐᓂᐊᖃᕐᓇᓐᖏᑦᑐᓕᕆᔨ ᐅᖃᐅᑎᓗᒍ. ᑕᐃᒪ 

ᑭᓐᖓᕐᓂ ᑖᓐᓇ ᓯᕗᓪᓕᖅᐸᐅᔾᔪᑕᐅᒋᐊᖃᖅᑐᖅ 

ᐊᒻᒪ ᑲᖏᖅᖠᓂᕐᒥ ᑖᓐᓇ ᐃᓪᓗᓕᐅᓂᐊᖅᑐᑦ. 

 

ᖃᓄᕐᓕ ᑖᒃᑯᐊ ᓲᕐᓗ ᑕᒪᒃᑯᐊ 

ᓯᕗᓪᓕᐅᔾᔭᐅᒋᐊᖃᓪᓚᕆᑦᑎᓪᓗᒋᑦ. ᑕᐃᒪᓕ 

ᑮᓇᐅᔭᕗᑦ ᓈᒪᒐᔭᒃᑲᓗᐊᖅᑲᑦ ᑕᒪᒃᑯᐊ 

ᓴᓇᔭᐅᓂᐊᖅᑎᓪᓗᒋᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ, ᒥᔅ ᐊᕐᓇᑲᕐᓗ ᖁᔭᓐᓇᒦᒃ ᐃᒪᓐᓇ 

ᐊᐱᕆᕋᑖᕋᕕᑦ ᑮᓇᐅᔭᖃᖅᑕᖃᕋᓗᐊᕐᒪᖔᑦ 

ᑕᒪᑐᒧᖓ. ᐱᑕᖃᕐᒪᑦ ᑕᐃᒪ ᓴᓇᔭᐅᔭᕆᐊᖃᖅᑐᓂᒃ 

ᓴᓇᒐᑦᑕ ᐊᒻᒪᓗ ᑕᒪᒃᑯᐊ ᐊᐅᓚᐅᓯᕐᕕᒐᓚᐅᑦ 

ᐋᖅᑭᒃᓱᖅᑕᐅᒋᐊᖃᕐᒪᑕ ᓄᓇᓕᖕᓂ. 

 

ᐃᑯᒪᓕᐅᕈᑎᓕᒫᕗᑦ ᓄᑖᖑᕆᐊᖅᑕᐅᒐᔭᕆᕗᑦ. 

ᓄᑖᓂᒃ ᐃᓕᓴᕕᖃᓕᕋᔭᖅᑐᒍᑦ, ᐋᓐᓂᐊᖃᕐᓗᑕᓗ 

ᐱᐅᓛᓂᒃ ᐊᒻᒪ ᐃᓱᒪᖃᓐᖏᑦᑐᒃᑯᕕᓐᓂᒃ. 

ᓇᓗᓇᓐᖏᑦᑐᖅ ᑮᓇᐅᔭᑭᒃᓴᓗᐊᕋᑦᑕ ᑕᒪᒃᑯᓂᖓ 

ᐱᖁᑎᓂᒃ ᐊᑕᖐᓐᖏᓇᑦᑕ. ᑕᐃᒪᐃᓐᓂᖓᓄᑦ 

ᐊᒃᓱᕈᕐᓇᖃᑦᑕᖅᑑᒐᓗᐊᖅ ᒐᕙᒪᒃᑯᑦ ᓴᓇᓇᓱᒋᐊᖏᑦ  

ᐊᖏᔫᑎᓂᒃ ᑕᐃᒪᐃᓐᓂᖓᓄᑦ ᑕᒪᑐᓲᓇ 

ᐃᓕᖅᑯᓯᒃᑰᖃᑦᑕᖅᐳᒍᑦ. 

 

ᐊᑐᓂ ᐱᓕᕆᕕᓕᒫᑦ ᑐᒃᓯᕋᐅᑎᖃᓲᖑᕗᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ 

ᐃᓕᓐᓂᐊᕐᕕᓕᐅᖃᑦᑕᕆᐊᖃᓲᖑᔪᖅ. 

ᕼᐋᒻᓚᓕᕆᔨᒃᑯᑦ ᒥᓂᔅᑕᖓᑦ 

ᐅᖅᓱᐊᓗᖃᐅᑎᓕᐅᕆᐊᖃᑦᑕᖅᐳᖅ. 

ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᑦ 

ᖃᖓᑕᓲᒃᑯᕕᓕᐅᕆᐅᖃᑦᑕᕆᕗᖅ ᑐᓚᑦᑕᕐᕕᓂᓪᓗ. 

ᓄᓇᓕᓐᓂᒃ, ᓇᒻᒥᓂᕆᔭᓂᒃ, ᒪᓕᒐᓕᐅᖅᑎᑯᓐᓂᒃ 

ᒐᕙᒪᒃᑯᑦ ᐃᓗᐊᓂᒃ ᐊᒥᓱᓂᒃ 

ᑐᒃᓯᕋᕐᕕᐅᑲᑕᖃᑦᑕᖅᐳᒍᑦ. 

 

ᕿᓗᖅᑭᑖᕐᓂᖃᖅᑎᓪᓗᒍᑦ ᑮᓇᐅᔭᐃᑦ, ᐅᖃᓚᐅᕋᒪ 

ᐃᑉᐸᒃᓴᖅ ᑕᐃᒪ ᐅᖃᐅᓯᕆᓚᐅᖅᑕᕋ ᒪᓕᓪᓗᒍ 

ᑕᒪᒃᑯᐊ ᓲᕐᓗ ᐊᖏᔫᑎᓄᑦ.  



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

$150 ᒥᓕᐊᖃᑐᐃᓐᓇᖅᑎᓪᓗᑕ ᑕᒪᑐᒧᖓ 

ᐊᕐᕌᒍᑕᒫᑦ ᐊᒻᒪᓗ ᐃᒡᓗᐃᑦ 

ᐋᖅᑭᒃᓱᖅᑕᐅᔭᕆᐊᖃᖅᑎᓪᓗᒋᑦ. ᑕᒪᓐᓇ 

ᐊᒃᓱᕈᕐᓇᖃᑦᑕᖅᑐᖅ. 

 

ᐊᐱᕆᒐᕕᑦ, “ᖃᓄᖅ ᐱᓂᐊᖅᐱᑎᒍ?” ᐅᖃᖅᑲᐅᒐᒪ 

ᖃᐅᔨᓴᖅᑎᖃᕐᒪᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐊᒻᒪᓗ ᑕᒪᒃᑯᐊ ᑭᓱᐃᑦ ᓯᕗᓪᓕᐅᓂᕐᒪᖔᑕ ᐊᒻᒪ 

ᐊᑲᐅᓂᐊᕋᓗᐊᕐᒪᖔᑕ. ᑕᒪᓐᓇ 

ᐊᒃᓱᕈᖅᓴᖅᑑᓂᐊᖅᑐᖅ ᑮᓇᐅᔭᖃᒃᑲᓐᓂᕈᑦᑕ ᑕᐃᒪ 

ᓯᕗᒧᐊᒃᑲᓐᓂᕈᓐᓇᕋᓗᐊᖅᐳᒍᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ 

ᑖᓐᓇ ᑭᐅᕋᑖᕋᕕᐅᒃ. ᐊᖏᖃᑎᒋᔭᒋᑦ ᑖᓐᓇ 

ᐊᒃᓱᕈᕐᓇᖅᑑᖕᒪᑦ ᐊᒻᒪᓗ ᐆᒃᑑᑎᒋᓗᒍ ᑖᒃᑯᐊ 

ᒐᕙᒪᓕᕆᔨᒃᑯᑦ ᑎᑎᕋᓚᐅᖅᓯᒪᖕᒪᑕ 

ᒫᑦᓯᐅᑎᓪᓗᒎᖅᑰᖅᑐᖅ ᑖᓐᓇ ᑎᑎᕋᖅᑖᓚᐅᖅᑐᖅ 

ᑕᕝᕙᓂ ᐊᕐᕌᒍᒥ ᐊᒻᒪᓗ ᓯᕗᓪᓕᐅᔾᔭᐅᒍᒪᔪᐃᑦ 

ᑕᐃᒃᑯᐊ ᑰᒑᕐᔪᖕᒥ ᐃᑭᑦᑐᓕᕆᔨᖏᑦ 

ᑎᑎᕋᕐᕕᐊᕆᐊᖃᖅᑎᓪᓗᒋᑦ ᑭᓯᒥ ᑕᐃᒪ 

ᐃᓱᒪᖅᑲᐅᒐᒪ ᖃᓄᖅ ᑕᒪᒃᑯᐊ 

ᓴᖅᑭᖅᑎᑕᐅᖃᑦᑕᕐᒪᖔᑕ. 

 

ᐃᒪᓐᓇ ᐱᐅᒃᓴᓐᖏᑦᑑᓐᖏᒃᑲᓗᐊᖅᑐᖓ ᒪᑯᓂᖓ 

ᓯᐊᕐᕆᔮᕐᔮᖅᑭᒐᓚᖕᓂᒃ ᑭᓯᒥ ᐃᒪᓐᓇ ᓲᕐᓗ 

ᐱᐅᔫᒐᓗᐊᖅ ᑖᓐᓇ ᓯᐊᕐᕆᔮᕐᕕᒃᓴᖅ 

ᐱᖑᐊᕐᕕᒃᓴᒐᓚᖓ ᐃᓛᒃ ᑖᓐᓇ ᓴᓇᔭᐅᑎᓪᓗᒍ 

ᐃᒪᓐᓇ ᐋᓐᓂᐊᕐᕕᒃ ᑕᒪᒃᑯᐊ 

ᐋᖅᑭᒋᐊᕆᐊᖃᒻᒪᕆᒃᑎᓪᓗᒋᑦ ᐊᒻᒪ ᐊᓯᖏᑦᑕᐅᖅ. 

ᓄᓇᕗᒻᒥ ᐱᑕᖃᕆᐊᖃᖅᑐᑦ ᐃᒪᓐᓇ 

ᑮᓇᐅᔭᑭᒃᓴᕐᓂᕐᒧᑦ ᑕᐃᒪᐃᑦᑑᒐᑦᑕ ᒫᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᕐᓇᒃᑲᖅ. ᐊᐱᖅᑯᑎᒥᒃ 

ᑐᓴᓐᖏᓚᖓ? ᑐᓴᖅᐳᖓ? ᐊᖓᔪᖅᑳᖅ ᐲᑕᓴᓐ. 

 

ᐊᖓᔪᖅᑳᖅ ᐲᑕᓴᓐ (ᑐᓵᔨᑎᒍᑦ) ᖁᔭᓐᓇᒦᒃ 

ᐃᒃᓯᕙᐅᑕᖅ. ᐊᒻᒪᓗ ᒥᓯᔅ ᐊᕐᓇᒃᑲᖅ ᑖᔅᓱᒥᖓ 

ᐊᐱᕆᕋᑖᕋᕕᑦ. ᑖᓐᓇ ᓈᓚᖅᓱᒍ ᐃᑉᐸᑦᓴᖅ 

ᓯᕗᓕᖅᑎ ᐅᖃᓕᒪᑎᓪᓗᒍ ᑕᒪᒃᑯᓂᖓ 

ᐅᖃᐅᓯᖃᓚᐅᕐᒪᑦ ᐊᒻᒪᓗ ᑮᓇᐅᔭᓕᕆᔨᐅᔪᑎᒍᑦ  

ᓲᕐᓗ ᐊᒃᓱᕈᖃᑦᑕᕋᑦᑕ ᐋᖅᑭᒃᓱᐃᕙᓪᓕᐊᑎᓪᓗᑕ 

ᑕᒪᑐᒥᖓ.  

 

>>ᐃᓪᓚᖅᑐᑦ 

 

ᑕᐃᒪᐃᓪᓚᕆᓐᖏᒃᑲᓗᐊᖅᑐᖓᐃᓛᒃ ᐃᓛᒃ ᐃᒪᓐᓇ 

ᐋᖅᑭᒃᓯᑦᓯᐊᕈᒪᒐᒪ ᐃᓘᓐᓇᖏᓐᓂᒃ 

ᐃᑲᔪᑦᓯᐊᕈᒪᓪᓗᖓᓗ 

ᐱᑕᖃᑦᓯᐊᖁᔨᓪᓗᖓᓘᒐᓗᐊᖅ ᑕᒪᒃᑯᓂᖓ 

ᓄᓇᓕᐅᔪᓂᒃ ᐊᒻᒪ ᐃᑲᔫᑎᒋᔪᓐᓇᖅᑕᕗᑦ ᑕᒪᒃᑯᐊ 

ᐱᔨᑦᓯᕋᐅᑎᒋᔪᓐᓇᖅᑕᕗᓪᓗ 

ᐊᑲᐊᔫᔪᒃᓴᐅᒐᓗᐊᖅᑯᖅ. ᐃᒪᓐᓇ ᓲᕐᓗ 

ᑮᓇᐅᔭᖃᓐᖏᓪᓗᑕ ᑕᒪᒃᑯᐊ 

ᐱᒍᓐᓇᕋᔭᓐᖏᓐᓇᑦᑎᒍᑦ ᐊᒻᒪᓗᑦᑕᐅᖅ ᑕᐃᒫᒃ 

ᐅᖃᕈᓐᓇᖅᓱᖓ ᐃᒪᓐᓇ ᓲᕐᓗ ᑮᓇᐅᔭᖃᒃᑲᓐᓂᕈᑦᑕ 

ᐊᖏᔫᑎᓂᒃ ᖁᕕᐊᓇᕐᓂᖅᓴᐅᒐᔭᓪᓚᕆᑦᑑᒐᓗᐊᖅ 

ᑭᓯᒥ ᑮᓇᐅᔭᖃᓐᖏᓐᓂᕐᒧᑦ ᑕᐃᒪᐃᑦᑑᒐᑦᑕ 

ᒫᓐᓇᐅᔪᖅ. 

 

ᖁᔭᒋᔾᔪᑎᒋᕙᑦᑕᕋᓗᐊᕗᑦ ᑮᓇᐅᔭᖅᑖᕆᕙᒃᑕᕗᑦ 

ᒐᕙᒪᑐᖃᒃᑯᓐᓂᒃ ᓲᕐᓗ Building Canada Fund-

ᑯᑎᒍᑦ ᒑᓯᒧᓪᓗ ᑖᒃᓰᔭᐅᔪᓄᑦ ᐊᓯᖏᓐᓄᓗ. ᐄ, 

ᐃᑲᔪᕐᓂᖃᖅᐸᒃᑑᒐᓗᐊᑦ ᑭᓯᐊᓂ ᐊᒥᓲᓗᐊᖅᑐᓂᑦ 

ᐱᓕᕆᓇᓱᒃᑯᑦᑕ ᑲᔪᓯᒍᓐᓇᕐᓂᕗᑦ 

ᐃᓱᒫᓗᓐᓇᖅᓯᕙᒃᑐᖅ.  

 

ᓲᕐᓗ ᓯᓚᒧᓪᓘᓐᓃᑦ ᐱᐅᓐᖏᑦᑐᒧᑦ 

ᖃᓄᐃᓕᖓᑐᐃᓐᓇᕆᐊᖃᕐᓂᖅ ᑕᒪᒃᑯᐊ ᐊᒥᓲᒻᒪᑕ 

ᐊᕐᕕᐊᓗᑕᐅᒍᓐᓇᖅᑐᑦ ᐊᑲᐅᖏᓗᑕᐅᒍᓐᓇᖅᑐᑦ. 

ᑕᒪᒃᑯᐊᓗ ᐱᓇᐃᓗᑕᐅᒍᓐᓇᖅᑐᑦ ᐊᒥᓲᑎᓪᓗᒋᑦ 

ᑕᐃᒫᒃ ᐊᒃᓱᕈᓐᓇᒐᓚᖃᑦᑕᕐᒪᑦ ᑕᒪᒃᑯᐊ ᓈᒻᒪᑦᑐᒥᒃ 

ᐋᖅᑭᒐᓱᐊᕐᓗᒋᑦ. ᐊᒻᒪ ᓈᒻᒪᑦᑐᒥᒃ ᐊᖏᕋᓱᐊᕐᓗᒋᑦ 

ᑕᒪᒃᑯᐊᓕᒫᑦ  ᑕᒪᓐᓇ ᐱᔾᔪᑎᒋᓪᓗᒍ ᒫᓐᓇ 

ᑕᐃᒪᐃᑦᑑᓂᕆᕙᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒥᑦᑕᐅᖅ ᒥᓂᔅᑕ ᑭᐅᕋᑖᖅᑐᖅ. ᐄᓛᒃ ᑕᐃᒫᒃ 

ᓇᓕᕇᒃᑎᑦᑎᓇᓱᒋᐊᖃᑉᐸᑲᑦᓯ 

ᐱᒍᒪᔪᐃᓐᓇᐅᑎᓪᓗᒋᑦ ᐱᔭᕆᐊᑐᔪᐊᓘᓪᓗᓂᓗ  



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ 

 

ᐊᐱᕆᒃᑲᓐᓂᕈᒪᒐᒪ ᐊᑕᐅᓯᒃᑲᓂᕐᒥᒃ ᒪᕐᕉᓐᓂᖅᑲᐃ. 

ᑭᓱᑦ ᑕᐃᒪ ᐱᔾᔪᑎᓪᓚᕆᐅᕙᑦ? ᓱᒻᒪᑦ 

ᑭᖑᕙᖅᑐᐊᓘᖃᑦᑕᖅᑲᑦ? ᑭᓱᒥᒃ ᐱᔾᔪᑎᖃᑦᑐᑎᒃ 

ᖁᓕᓂᒃ ᐊᓪᓛᑦ ᐊᕐᕌᒍᓂᒃ ᑭᖑᕙᖅᑐᖃᑉᐸᑦᑐᑦ. 

ᑭᓱᑦ ᐱᔾᔪᑎᓪᓚᕆᐅᖃᑦᑕᖅᑲᓐ? 

ᑭᖑᕙᕈᑎᐊᓘᖃᑦᑕᖅᑲᑦ ᑭᓱᓐ? ᐊᒻᒪ 

ᖃᐅᔨᒪᓇᓱᐊᖅᓯᒪᕕᓯᐅᒃ ᑭᓱᑦ 

ᑭᖑᕙᖅᑎᑦᑎᔪᐊᓘᕙᒻᒪᖔᑕ. 

ᑕᐃᒪᐃᖃᑦᑕᖏᒃᑯᔅᓯᓕ ᑕᐃᒪᐃᖃᑦᑕᖁᒐᓗᐊᕆᑦᓯ 

ᓱᒋᐊᖅᑕᐅᖃᑦᑕᕈᓐᓇᓂᐊᕐᖓᑕ. ᖁᔭᓐᓇᒃᒦᒃ, 

ᐃᒃᓯᕙᐅᑖᖅ. ᑕᕝᕙᑐᐊᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᖁᔭᓐᓇᒦᑦᑕᐅᖅ ᒥᓯᔅ ᐊᕐᓇᒃᑲᖅ 

ᐊᐱᕆᒻᒪᑦ. ᐅᖃᖅᑲᐅᒻᒥᒐᒪᐃᓛᒃ 

ᓇᐃᓪᓕᒋᐊᕋᓱᐊᕋᑦᑎᒍ ᒥᑭᓪᓕᒋᐊᕋᓱᐊᕋᑦᑎᒍᑦ 

ᐊᑭᑐᔪᖅᑐᕐᓂᕆᕙᑦᑕᕗᑦ ᐊᔾᔨᒌᑉᐸᖏᒻᒪᑕ ᐃᓚᖏᑦ 

ᐱᔭᕆᐊᑐᓂᖅᓴᐅᓪᓗᑎᒃ  

ᐃᓚᖏᑦ ᐱᔭᕆᐊᑭᓐᓂᖅᓴᐅᓐᓗᑎᒃ ᐃᓚᖏᑦ 

ᐊᑯᓂᑲᓪᓚᐅᕙᑦᑐᑦ. ᐃᓚᖏᑦ ᐊᕐᕌᒍᓄᑦ 8-ᓄᑦ 

ᓴᓇᔭᐅᒐᓱᒋᐊᖃᓲᑦ, ᑕᒪᒃᑯᐊ ᐃᓪᓗᖃᑦᑐᐃᑦ, 

ᐃᓪᓗᒨᖓᔪᐃᑦ. ᐊᖏᔪᒥᓪᓘᓐᓃᑦ 

ᐃᓕᓴᕕᓕᐅᕆᐊᖃᕈᑦᑕ, 

ᐋᓐᓂᐊᕕᓕᐊᕆᐅᖃᕈᑦᑕᓘᓐᓃᑦ ᐊᕐᕌᒎᓄᑦ 

ᐊᑕᐅᓯᐅᖏᑦᑐᒧᑦ ᑭᓯᐊᓂ ᐱᖓᓱᓄᖅᑲᐃ 

ᑕᓪᓕᒪᓄᑦ ᐊᕐᕌᒍᓄᑦ ᓴᓇᔭᐅᓲᓐ. 

 

ᑭᖑᕙᕈᑎᖃᖃᑦᑕᖅᓯᒪᔪᑦ ᓄᓇᖓᓂᖃᐃ 

ᐱᔾᔪᑎᖃᑦᑐᑎᒃ ᓄᓇᖓᓂ 

ᓈᒻᒪᓈᖅᓯᒪᖏᑦᑐᖃᕋᐃᒻᒪᑦ ᓄᓇᓕᓐᓂ ᐊᒻᒪ 

ᑳᑦᑐᓛᒐᔅᓴᕈᖅᑕᖅᑯᖅ ᐱᒐᓱᐊᑦᑕᐅᖏᑦᑎᐊᕐᒥᓗᓂ 

ᐊᒻᒪᓗ ᐱᒐᓱᐊᖅᑑᒐᓗᐊᑦ 

ᐊᑭᑐᓗᐊᖅᑎᑦᑎᔪᐊᓘᑎᓪᓗᒋᑦ ᑮᓇᐅᔭᓂᒃ 

ᑐᒃᓯᕋᖅᑲᓐᓂᕆᐊᖃᓕᓲᖑᒐᑦᑕ ᑲᔪᓯᖁᓪᓗᒍ. 

ᐊᒻᒪᑦᑕᐅᖅ ᒪᓕᒐᖅᑎᒍᑦ ᓵᓐᖓᔭᐅᔪᑦ 

ᓱᒃᑲᐃᓕᑎᑦᑎᖃᑦᑕᕈᓐᓇᕐᒥᔪᑦ 

ᑎᑎᕋᐅᔭᖅᑕᐅᓯᒪᓂᖓᑕᓗ ᐃᓱᒫᓗᒋᔭᐅᓂᖓ 

ᑕᕝᕙᐅᖃᑦᑕᖅᓯᒪᒻᒥᒻᒪᑦ. ᐅᑎᖅᑎᑕᐅᖏᒐᐃᒻᒪᑕ 

ᑲᔪᓯᔪᓐᓇᑕᖅᑯᑦ, ᐅᑎᖅᑎᑕᐅᒐᐃᒻᒪᑕ ᐅᖃᖅᑐᑎᒃ 

ᐊᖏᓂᖅᓴᐅᖁᔭᕋᓗᐊᕗᓄᓇ ᐱᓐᖑᐊᕐᕕᒃ 

ᑕᐃᒪᐃᓕᖓᔪᓂᒃ.  

 

ᐆᑦᑑᑎᖃᕈᓐᓇᖅᑐᒍᑦ ᒫᓐᓇᕈᓘᓚᐅᖅᑐᖅ ᐃᖃᓗᓐᓂ 

ᐋᓐᓂᐊᕕᓕᐅᖅᑐᖃᑦᑎᓪᓗᒍ ᑕᐃᓐᓇ 

ᐊᖏᖅᑕᐅᓚᐅᖅᓯᒪᔪᖅ ᑳᑦᑐᓛᓂᐊᑐᕐᓗ 

ᐊᖏᖅᑕᐅᓗᓂ ᐊᒻᒪ ᐃᑭᐊᖅᑎᓴᓪᓗᕈᑎᐊᓗᐊ 

ᐱᑐᖃᖅ ᐲᔭᖅᑕᐅᒐᓱᒃᑎᓪᓗᒍ. ᐱᓕᕆᖃᑎᖓ 

ᑮᓇᐅᔭᖏᓐᓂᒃ ᑲᑕᓐᓂᔪᒻᒪᑦ ᐊᑯᓂᐊᓗᒃ ᑖᓐᓇ 

ᓄᖅᑲᖓᑲᐃᓐᓇᕆᐊᖃᓕᓚᐅᖅᓯᒪᒻᒪᑦ.  

 

ᑕᐃᒫᒃ ᑕᕝᕙ ᐊᑐᐃᓐᓇᕈᖅᓴᖅᓯᒪᔭᕆᐊᖃᑉᐸᑉᐳᒍᑦ 

ᑕᐃᒪᐃᑦᑐᓄᑦ. ᐃᓚᖓ ᑕᕝᕙ 

ᓇᐃᓪᓕᒋᐊᕈᑎᒋᓇᓱᐊᖅᑕᕗᑦ 

ᐊᑭᑐᔪᖅᑐᕐᓂᕆᕙᑦᑕᑎᓐᓂᒃ ᑕᒪᐅᓇ 

ᑎᑎᕋᐅᔭᖅᑕᐅᖅᑳᕆᐊᖃᓲᖑᒻᒪᑦ ᐸᕐᓇᑕᐅᑦᑕᖅᑯᑦ 

ᑎᑎᕋᐅᔭᖅᑕᐅᑕᖅᑯᑦ ᓴᓇᔭᐅᑦᑕᓕᖅᑯᖅ ᐊᕐᕌᒍᒥ 

ᑕᐃᒫᒃ ᑕᕝᕙᓂᒃᓴᐃᓐᓇᖅ ᐊᖏᖅᑕᐅᕕᖓᓂᒃ 

ᓴᖅᑭᑕᐅᑦᑕᐅᑎᒋᖃᑦᑕᓕᕈᒫᕋᓱᒃᑕᕗᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᐊᑕᐅᓯᑑᓕᖅᑐᑦ 

ᐊᐱᖅᑯᑎᔅᓴᕋ. ᑕᒪᒃᑯᐊᓕ ᐱᓕᕆᐊᔅᓴᐅᒍᒪᔪᐃᑦ 

ᐃᓕᒃᓯᓅᖅᑕᐅᔭᕋᐃᒻᒪᑦ ᐱᓕᕆᐊᕐᖑᒍᒪᔪᐃᑦ. ᐃᒫᒃ 

ᐅᑉᐱᓇᑦᑎᐊᖏᑦᑑᔮᕐᓗᑎᒃ, ᖃᓗᐃᓕᐅᖅᑐᓯ 

ᐋᒡᒑᕈᓐᓇᓲᖑᕕᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᓪᓚᕆᑉᐸᓚᐃᖏᑕᕋᓗᐊᕋᐅᓇ 

ᐊᐱᖅᑯᑎᒋᕋᑖᖅᑕᖓ. ᑕᒪᒃᑯᐊ 

ᐱᓕᕆᐊᔅᓴᓕᒫᑦᑎᐊᑦ 

ᐱᓕᕆᐊᖑᕕᔾᔪᐊᖅᑳᓚᐅᖅᑐᑎᒃ ᑭᓯᐊᓂ 

ᑲᑎᒪᔨᕋᓛᒃᑰᖃᑦᑕᓚᐅᖅᑐᑎᓪᓗ ᑕᐃᒪ 

ᑮᓇᐅᔭᓕᕆᔩᑦ ᑲᑎᒪᔨᕋᓛᖏᓐᓅᖅᑕᓯᓐᓇᓕᖅᑯᑦ.  

 

ᑕᕝᕗᖓᓕ ᑎᑭᐅᑎᒐᐃᒻᒪᑕ ᑮᓇᐅᔭᓕᕆᔩᑦ 

ᑲᑎᒪᔨᕋᓛᖏᓐᓄᑦ ᒥᓂᔅᑕᐅᓪᓗᑕ  



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᕆᑦᑕᓕᖅᑲᕗᑦ ᐊᖏᕈᒪᒍᑦᑎᒍᓪᓗ 

ᐊᖏᖅᑕᖅᑕᕗᑦ. ᒪᓕᒐᓕᐅᕐᕕᒻᒥ 

ᐊᖏᕋᔅᓴᒫᖑᖅᑎᑦᑐᒋᑦ. ᑕᒪᐅᖓ 

ᑎᑭᐅᑎᔪᖃᓚᐅᖅᓯᒪᔫᔮᖅᐸᖏᑦᑐᖅ 

ᐅᑉᐱᓇᑦᑎᐊᖏᑦᑐᓂᒃ ᐱᓕᕆᐊᖑᒍᒪᔪᓂᒃ 

ᐅᕙᑦᑎᓐᓄᑦ ᑎᑭᐅᑎᕙᓪᓚᐃᕙᓐᖏᑦᑐᑦ ᑕᐃᒃᑯᐊ 

ᓱᕙᓕᑭᐊᕈᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑲᔪᓯᓗᑕ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᑐᐊᖅ ᐊᐱᖅᑯᑎᔅᓴᕋ, ᒪᑉᐱᒐᖓᓂ 

ᑕᓪᓕᒪᖓᓐᓂ, ᐅᖃᖅᓯᒪᒻᒪᑦ ᓴᓂᑭᓗᐊᕐᒥ 

ᐃᓐᓇᕐᓄᑦ ᐃᓕᓴᕕᖓᑦ $35,000-ᓄᑦ 

ᓴᓇᔭᐅᒋᐊᕐᓂᐊᓂᕐᖓᑦ. ᒥᓂᔅᑕ ᐅᓪᓗᒥᒧᑦ 

ᑐᓴᖅᑎᑦᑎᒋᐊᕈᓐᓇᖅᑳ ᖃᓄᐃᓕᖓᓕᕐᒪᖔᖅ 

ᐱᔭᕇᖅᑕᐅᓂᐊᖅᑳ ᒫᓐᓇ ᐅᐱᕐᖔᖅ ᐊᒻᒪ ᐊᐅᔭᖅ 

ᐃᓕᓐᓂᐊᕆᐊᕐᕕᔅᓴᐅᒍᓐᓇᓕᓛᖅᑳ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐲᑕᓴᓐ, ᑐᑭᓯᑎᑦᑎᒋᐊᓚᐅᕐᒥᒋᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ ᐃᒃᓯᕙᐅᑖᖅ. 

ᓇᓂᑦᑕᐅᑎᒋᓐᖏᑲᐃᓐᓇᕋᒃᑯᑦ.  

 

ᑖᓐᓇ ᖄᖏᐅᑎᖏᑦᑐᖅ, ᑕᕝᕙᓂ ᑕᖅᑭᒥ 

ᐱᔭᕇᖅᑕᐅᕕᔅᓴᓕᒃ ᑕᐃᓐᓇ ᑳᓐᑐᕌᒃᓯᔨ 

ᓄᑭᓪᓚᐅᑎᖏᓐᓂᒃ ᐋᖅᑭᑦᑎᕆᒋᐊᓕᒃ ᐊᒻᒪᓗ 

ᖃᕋᓴᐅᔭᓕᕆᔨᒃᑯᑦ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᑦᑎᒃᑯᑦ ᑕᑲᓄᓐᖓᓛᖅᑐᐃᑦ 

ᖃᕋᓴᐅᔭᖏᓐᓂᒃ ᐋᖅᑭᑦᑎᔭᖅᑐᓪᓗᑎᒃ, ᑕᐃᓐᓇ 

ᑳᓐᑐᕌᒃᓯᒪᔪᖅ ᐱᔭᕇᖅᑲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᒃᑲᓐᓂᕋᑖᕐᒥᔪᖓᑦᑕᐅᖅ. ᑖᒃᑯᐊ 

ᐊᑐᐃᓐᓇᐅᓛᖅᑳᑦ  

ᐃᓐᓄᒍᓐᓇᖅᓯᓗᑎᒃ ᓰᑏᕝᕙᒦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅᑕ ᕋᒻᐴᑦ 

ᐊᐱᕆᕋᑖᕋᕕᑦ. ᐅᕙᒍᓪᓕ ᖃᐅᔨᒪᔭᖓᒍᑦ 

ᐱᔭᕇᖅᓯᒪᓂᐊᖅᑐᖅ. ᐊᓯᐊᓂᒃ 

ᑐᓴᐅᒪᓐᖏᑕᑦᑎᓐᓂᒃ ᑭᓯᐊᓂ ᖃᓄᐃᓐᓂᖅᑕᖃᖅᑳᑦ, 

ᑖᓐᓇᓕ ᒥᑭᔫᑎᕈᓗᓐᓂ ᓱᓕ ᑕᐃᓐᓇ 

ᑳᓐᑐᕌᒃᑕᐅᓯᒪᔪᖅ ᓴᓇᒋᐊᒃᑲᓐᓂᕆᐊᓕᒥᓂᕐᓂᑦ 

ᑎᑎᕋᐅᔭᖅᑕᐅᑲᒻᒪᔅᓯᒪᔪᒥᓂᕐᓂᖅ 

ᐋᖅᑮᒋᐊᖃᕐᓂᖓᑦ. ᐊᒻᒪ ᓄᓇᓕᓐᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 

ᖃᐅᔨᒋᐊᓛᖅᑕᖏᑦ ᑕᐃᒃᑯᐊ 

ᐱᑦᑎᐊᖅᓯᒪᖏᑦᑐᒥᓃᑦ. ᖃᐅᔨᒪᔭᒃᑯᓪᓕ ᑖᓐᓇ 

ᐱᔭᕇᖅᓯᒪᔭᕆᐊᓕᒃ ᐃᓕᓐᓂᐊᕐᓇᐅᓚᐅᖅᑎᓐᓇᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐅᕙᓃᒃᑐᒍᑦ 

ᒪᒃᐱᖅᑐᕋᖓ 5, ᐱᓕᕆᐊᕆᔭᒃᑎᓐᓂ 

ᐊᐱᖅᑯᑎᒃᓴᖃᖅᑐᖃᖅᐸ ᓱᓖ, ᐊᐱᕆᓚᐅᖏᑦᑐᓂᒃ 

ᓱᓕ ᐊᐱᖅᑯᑎᒃᓴᖃᖅᑐᖃᖅᐸᑦ ᒥᔅᑕ 

ᓴᕕᑲᑖᕐᒧᐊᓚᐅᖏᓐᓂᕐᓂ. (ᑐᓵᔨᑎᒍᑦ) ᐊᑐᓯᐊᕐᓗᒍ. 

(ᑐᓵᔨᑎᒎᕈᓐᓃᖅᑐᖅ) ᐱᑕᖃᖅᑰᖏᒻᒪᑦ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓴᕆᒃᑲᓐᓂᕈᓐᓇᕋᕕᖓ, ᑕᕝᕙᓂ 

ᑕᑯᒃᑲᓐᓂᓕᕋᑖᕐᒥᒐᒪ ᐅᖃᐅᓯᐅᑎᓪᓗᒍ 

ᑳᓐᑐᕌᒃᑕᐅᒐᓱᑦᑐᒥᓂᖅ ᑎᑭᕌᕐᔪᐊᕐᒥ. ᒥᓂᔅᑕ 

ᐊᐱᕆᒍᒪᔭᕋ ᐅᖃᓕᒫᖅᑲᐅᒐᒃᑯᑦ 

ᐅᖃᓕᒫᕐᓂᒥᒻᒪᒍᑦᑕᐅᖅ, ᑖᓐᓇ 

ᑎᑎᕋᐅᔭᖅᑕᐅᓯᒪᓂᖓ ᐱᓕᕆᐊᖑᓕᖅᑐᖅ 

ᐊᒻᒪᑦᑕᐅᖅ 2015-16 ᓴᓇᔭᐅᓛᖅᑐᓂ, 

ᓴᓇᔭᐅᒋᐊᓛᖅᑐᓂ. ᑕᒪᓐᓇ ᑕᐃᒪᐃᔾᔮᓲᖑᕚ 

ᒥᔅᓴᐅᓯᔭᐅᑐᐃᓐᓇᖅᓯᒪᔪᒧᑦ ᐱᓕᕆᐊᖑᓂᐊᖅᑐᒧᑦ? 

X-ᒥ ᓈᓴᐅᑎᓕᒧᑦ, ᑕᐃᒫᒃ ᑕᕝᕙ 

ᒥᔅᓴᐅᓯᒪᑐᐃᓐᓇᓪᓚᕆᓪᓗᓂ ᓴᓇᒋᐊᖅᑕᐅᔪᓐᓇᖅᑲ? 

ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐅᖃᖅᑲᐅᒻᒥᒐᒪ 

ᐅᐊᑦᑎᐊᕉᖅᑲᐅᔪᖅ ᓴᕕᑲᑖᕐᒨᕙᓪᓚᐃᔪᖅ, ᑕᕝᕙᓂ 

ᓇᕿᑦᑕᑲᒻᒪᔅᓯᓂᖅᑕᖃᓪᓛᔫᔮᖓᑦ. ᑖᓐᓇ X-

ᖑᔭᕆᐊᖃᖅᐸᓪᓚᐃᖏᑦᑐᖅ 

ᒥᔅᓴᐅᓯᔭᐅᓯᒪᑐᐃᓐᓇᖅᑐᒥᐅᒋᐊᖃᖏᑦᑑᒐᓗᐊᖅ 

ᓴᓇᔭᐅᒋᐊᓕᖅᓯᒪᑉᐸᑦ, ᑕᐃᒫᓪᓕ X-ᒥᑦ 

ᓈᓴᐅᑎᖃᕋᔭ ᓇᓗᓇᐃᒃᑯᑕᖃᕋᔭᖅᑐᖅ ᑭᓯᐊᓂ 

ᑮᓇᐅᔭᓂᒃ ᑐᔅᓯᕋᕈᑎᐃᒃᑲᓐᓂᕆᐊᖃᓕᕐᓂᖅᑲᑦ 

ᐅᑐᐱᕆᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᖅᓯᒪᔭᕗᓪᓕ ᑖᒃᑯᐊ ᑐᑭᓯᑎᑕᐅᓯᒪᒐᑦᑕᓕ ᑕᐃᒫᒃ 

ᐊᓯᐊᓂᒃ ᐱᓯᒪᖏᓇᑦᑕ ᖃᐅᔨᒪᑦᑎᐊᕋᓱᒋᐊᓖᓪᓕ 

ᑕᕝᕙᓂ ᓇᕿᑦᑕᑲᒻᒪᔅᓯᒪᔪᖅᑕᖃᖏᒃᑲᓗᐊᕐᒪᖔᖅ,  

ᐸᐃᑉᐹᑯᓗᑦ ᐊᑕᐅᓯᐅᒻᒪᑦ, ᒪᕐᕈᒻᒪᕆᐊᓘᓐᓃᒃ 

ᓇᕿᑦᑕᑲᒻᒪᔅᓯᒪᔪᖃᕆᓪᓗᓂ X-ᓚᔪᖅ 

ᓈᒡᒎᖅᓯᒪᔪᕈᓗᑐᐃᓐᓇᖅ ᓇᓗᓇᓐᖏᑎᐊᖅᑑᔮᖅᑐᓂ 

2015-16-ᓚᔪᕐᓗ ᓇᕿᑦᑕᑲᒻᒪᔅᓯᒪᒋᓪᓗᓂᑦᑕᐅᖅ. 

ᒪᑯᐊ ᐸᐃᑉᐹᑦ 

ᕿᒥᕐᕈᐊᑕᐅᑦᑎᐊᕐᔫᒥᖃᑦᑕᕆᐊᓕᐅᒐᓗᐊᑦ 

ᐊᓯᔾᔨᕈᓐᓇᐸᓐᖏᓇᑦᑎᒍ ᐱᑦᑎᐊᖅᓯᒪᑦᑕᐅᑎᒋᔪᓂᒃ 

ᖃᐃᑦᑎᖃᑦᑕᕆᐊᓕᐅᒐᓗᐊᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. 

ᐅᖃᐅᓯᑐᐃᓐᓇᖅᑰᕐᒪᑦ.  

 

ᐊᒻᒪᓗ ᐃᒃᓯᕙᐅᑕᐅᓗᖓ ᑎᓕᕆᐅᒋᔪᓐᓇᕈᒪ ᑖᓐᓇ 

ᑎᑎᕋᖅᓯᒪᔪᖅ 2014-15 ᐊᑭᑐᔪᖅᑐᕈᑎᓄᑦ ᑲᔪᓯᔪᑦ 

2015-16-ᒧᑦ ᓇᓕᐊᑦᑕᑭᐊᖅ ᐱᓕᕆᕝᕕᐅᑉ 

ᐋᖅᑭᓱᖃᑦᑕᕐᒪᒍ ᐊᕐᕌᒍᑕᒫᖅ ᑖᓐᓇ? ᑕᐃᒃᑯᐊ 

ᐱᓕᕆᕝᕕᐅᔪᑦ ᑖᔅᓱᒥᖓ ᓴᖅᑭᑦᑎᖃᑦᑕᖅᑐᑦ 

ᐃᖅᑲᐃᑎᓚᐅᕐᓚᕗᑦ  

ᑕᒪᒃᑯᐊ ᖃᐅᔨᓴᖅᑕᐅᑦᑎᐊᕐᔫᒥᖃᑦᑕᓚᐅᕐᓕᑦ. 

ᑕᒻᒪᖅᓯᒪᔪᓂᒃ ᐱᔭᕌᖓᑦᑕ ᑕᒻᒪᖅᓯᒪᔪᓂᒃ 

ᑐᓐᖓᕕᖃᓕᖃᑦᑕᕋᑦᑕ ᒥᔅᑕ ᓴᕕᑲᑖᖅ ᐅᖃᕋᑖᕐᒪᑦ.  

 

ᑎᓕᐅᖅᑕᐅᑎᒋᕙᕋ ᐃᒃᓯᕙᐅᑕᐅᓪᓗᖓ. ᒥᔅᑕ 

ᓴᕕᑲᑖᖅ ᐱᔭᕇᖅᑰᕋᕕᑦ. ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊᓕ ᐅᑉᐱᓇᕋᓱᐊᕈᑎᖏᑦ ᐅᖃᓕᒫᖅᑐᒋᓂᓛᒃ 

ᑕᕝᕙᓂ X-ᒐᓛᓘᒻᒪᑕ ᒥᔅᓴᐅᓯᔭᐅᑐᐃᓐᓇᖅᓯᒪᔪᑦ 

ᐊᐅᓱᐃᖅᑐᕐᒥ ᐃᓐᓇᐃᑦ ᐃᓕᓴᕕᔅᖓ 

ᒥᔅᓴᐅᓯᔭᐅᓯᒪᑐᐃᓐᓇᕆᕗᖅ, ᓄᓇᕗᒻᒥ ᓯᓚᑦᑐᓴᕐᕕᒃ 

ᐃᓐᓇᕐᓄᑦ ᐃᓕᓴᕕᔅᓴᖓ ᐃᖃᓗᓐᓂ ᑕᐃᒫᑦᑕᐅᖅ, 

ᐊᒻᒪᑦᑕᐅᖅ ᓴᓂᑭᓗᐊᕐᒥ ᓴᓇᒋᐊᖅᑕᐅᓂᐊᖅᑐᖅ 

ᑕᐃᒫᑦᑕᐅᖅ X-ᒦᒻᒥᔪᖅ 

ᒥᔅᓴᐅᓯᔭᐅᕈᓘᔭᕐᕚᖅᓯᒪᑐᐃᓐᓇᖅᑐᑦ. ᑖᒃᑯᐊ 

ᕿᒥᕐᕈᖅᑕᐅᑦᑎᐊᕆᐊᖃᕐᓂᐊᐸᓪᓕᐊᔪᑦ 

ᐱᑦᑎᐊᖅᓯᒪᓕᖅᑲᑕ ᖃᐃᑕᐅᒃᑲᓐᓂᓛᕐᓗᑎᑦ. 

ᐱᑦᑎᐊᖅᓯᒪᓕᕐᓗᑎᑦ ᒥᔅᓴᐅᓯᑦᑎᐊᖅᓯᒪᓕᕐᓗᑎᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᐊᐱᖅᑯᒻᒥᒃ 

ᑐᓴᖅᑰᖏᓐᓇᒪ. ᒥᓯᔅ ᐊᕐᓇᒃᑲᖅ ᑐᓴᖅᑰᖏᓐᓇᒪ 

ᑭᓯᐊᓂ ᑖᔅᓱᒧᖓ ᓂᓪᓕᕈᒪᒍᕕᑦ ᒥᓂᔅᑕ ᐲᑕᓴᓐ, 

ᐱᕕᖃᖅᑎᑉᐸᒋᑦ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑕᐃᒫᒃ 

ᓂᓪᓕᐊᕕᐅᒐᒪ. ᐅᖃᖅᑲᐅᒻᒥᒐᒪ ᑕᒪᒃᑯᐊ ᐱᓕᕆᕖᑦ 

ᐱᑦᑎᐊᖅᓯᒪᔪᓂᒃ ᑕᐃᒪ ᓴᖅᑮᖃᑦᑕᖁᓲᕗᑦ 

ᐱᒻᒪᕆᐋᓗᒻᒪᑦ. ᑮᓇᐅᔭᓕᕆᔨᒃᑯᓐᓄᑦ ᑖᒃᑯᐊ 

ᐋᖅᑭᑎᖅᑕᐅᕙᓐᖏᒻᒪᑕ ᐱᓕᕆᕕᕈᓘᔭᕐᓄᑦ 

ᑲᑎᑎᖅᑕᐅᓪᓗᑎᑦ 

ᑮᓇᐅᔭᓕᕆᔨᒃᑯᓅᖅᑕᐅᖃᑦᑕᕐᖓᑕ.  

 

ᐃᓕᔅᓯ ᓵᖓᓃᒋᐊᖃᓕᕋᐃᒐᒪ, ᑖᒃᑯᐊᓗᑦᑕᐅᖅ 

ᐱᑦᑎᐊᖅᓯᒪᓱᒋᒋᐊᖃᖅᐸᒻᒥᒍᑦᑕᐅᖅ ᑖᒃᑯᐊ  

ᒥᓂᔅᑕᐃᑦ ᑐᖏᓕᒡᒍᑎᕈᓘᔭᖏᑦ 

ᓈᓚᑦᑐᔅᓴᐅᔫᒐᓗᐊᑦ ᓇᒥᕈᓘᔭᖅ. 

ᐱᒻᒪᓪᓚᕆᒻᒪᕆᐋᓘᒻᒪᑦ ᑕᒪᓐᓇ 

ᑮᓇᐅᔭᓕᖅᑎᑖᖅᑐᐃᑦ ᖃᐃᑕᐅᔪᐃᑦ ᒫᓐᖓᑦ 

ᐊᔪᕆᑦᑕᐅᓯᒪᑐᐃᓐᓇᖃᑦᑕᓐᖏᓪᓗᑎᑦ ᐊᕐᕌᓂᓴᕐᓂᒃ 

ᐊᓯᐊᓂᒃ ᐱᓕᕆᐊᕆᒥᓂᕐᓂᒃ 

ᐊᔪᕆᑦᑕᒥᓂᑐᐃᓐᓇᐅᓪᓗᓂ ᓈᓴᐅᑎᖏᓪᓗ 

ᐅᓪᓗᖏᓪᓗ 

ᐊᓯᔾᔨᖅᑕᐅᑦᑎᐊᖃᑦᑕᓐᖏᑦᑐᒥᓂᐅᓪᓗᑎᑦ.  

ᑕᒪᓐᓇ ᖁᔭᒋᑐᐃᓐᓇᖅᑕᕋ ᑖᓐᓇ ᑐᖏᓕᕋ 

ᖃᐅᔨᒋᐊᑦᑎᐊᓂᐊᖅᑯ ᑕᒪᔅᓱᒥᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ ᐊᒻᒪᓗ ᖁᔭᓐᓇᒦᒃ ᑕᒪᑐᒥᖓ 

ᑎᓕᐅᕐᔪᑎᖃᕐᓂᐊᕐᓂᕋᕋᕕᑦ. ᑕᕝᕗᖓ 

ᐅᑎᓚᐅᕐᓚᖓ ᒪᒃᐱᖅᓯᒪᔭᑦᑎᓐᓄᑦ ᐃᒪᐃᓕᖓᔪᑦ, 

ᑮᓇᐅᔭᓕᕆᔨᒃᑯᑦ ᐊᑭᑐᔫᑎᓄᑦ. ᓯᕗᓂᐊᒍᑦ 

ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᑲᑎᒃᖢᒋᑦ 

ᐊᑭᓕᖅᓱᐃᔾᔪᑎᓕᕆᔨᑦ. $50,000. ᑲᑎᒃᖢᒋᑦ 

ᑐᑦᑕᕐᕕᓪᓗᐊᑕᕐᒥ ᐊᐅᓚᑕᐅᔪᑦ ᑮᓇᐅᔭᑦ. 

$8,545,000. ᑲᑎᒃᖢᒋᑦ ᐃᖅᑲᓇᐃᔭᕐᕕᒻᒥ. 

$8,095,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ. ᒪᒃᐱᖅᑐᕋᖓ 

6. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᑭᑦᑐᕈᓘᒐᓗᐊᖅ ᑖᓐᓇ ᓱᕈᓯᕐᓄᑦ ᓇᔪᒐᐅᔪᖅ 

ᐃᖃᓗᓐᓂ ᓄᑖᕈᕆᐊᖅᑕᐅᓂᖓ ᑖᓐᓇ 

ᐅᖃᐅᓯᕇᓐᓇᓗᒍᒪᓐᖏᑕᕋᓗᐊᕋ class X-

ᖑᓂᕋᐃᔪᖅ, class A-ᖑᓂᕋᐃᔪᖅ, 

ᒥᔅᓴᐅᓯᑦᑕᐅᑐᐃᓐᓇᖅᑐᒎᖅ ᐊᑐᕈᒫᖅᑕᖏᑦ ᑮᓇᐅᔭᑦ 

$24,000-ᖑᓪᓗᑎᒃ. ᐊᒻᒪᓗ ᑖᒃᑯᐊ $85,000-ᓂᒃ 

ᐊᐱᕆᔭᐅᒐᑦᑕ ᐊᑐᖅᑕᐅᖏᓐᓂᑯᑦ ᐊᕐᕌᒍᒧᑦ 

ᓄᑦᑎᖅᑕᐅᖁᓪᓗᒍ. D-ᖑᖅᑰᔨᓪᓗᓂ.  

 

>>ᐃᓪᓚᖅᑐᑦ 

 

ᐃᒻᒪᖄ ᑐᓴᒐᔅᓴᑲᓐᓂᕐᓂᒃ ᖃᐃᑦᑎᔭᐅᓚᐅᖅᑕ 

ᐊᓯᔾᔨᕐᒪᑕ ᐃᖅᑲᓇᐃᔭᖅᑕᐅᓂᐊᓚᐅᖅᑐᑦ 

ᑮᓇᐅᔭᖅᑐᕈᑎᔅᓴᓂᒃ ᑐᓂᓯᐅᖅᑲᐃᔾᔪᑎᐅᕙᑦᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᕼᐃᒃᔅ 

ᓇᓗᓇᐃᕋᕕᐅᒃ. D-ᖑᓇᓱᒋᓪᓗᒍ, Z-ᓘᓐᓃᑦ 

ᐅᕝᕙᓘᓐᓃᑦ Y. ᐅᑉᐱᕈᓱᓐᖏᑦᑐᖓ ᑖᒃᑯᐊ 

ᐊᓯᔾᔨᖅᑕᐅᓯᒪᖅᑰᖏᒻᒪᑦ ᑖᒃᑯᐊ $85,000. ᑖᓐᓇ 

ᓇᓕᖅᑯᑦᑎᓯᒪᒻᒪᖔᑦ ᖃᐅᔨᒪᓗᐊᖏᑦᑐᖓ. ᑭᓯᐊᓂ 

ᒪᓕᒐᒃᓴᖅ 22-ᒥ ᑕᐃᒪᓐᓇ ᐋᖅᑭᒃᓯᒪᒻᒪᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᖁᔭᓐᓇᒦᒃ. ᒪᑉᐱᖅᑐᒐᖓᓃᒃᑲᑦᑕ 6, ᐃᒪᐃᓕᖓᔫᑉ 

ᐃᓚᒌᓐᓂᓕᕆᔨᒃᑯᑦ ᓯᕗᓂᐊᒍᑦ 

ᐊᖏᖅᑕᐅᕙᒌᖅᓯᒪᖏᑦᑐᑦ ᑲᑎᒃᖢᒋᑦ 

ᐃᖅᑲᓇᐃᔭᕐᕕᒻᒥ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᒪᒥᐊᓇᖅ, ᐃᒃᓯᕙᐅᑖᖅ. ᑖᓐᓇ 

ᓴᒃᑯᑦᑐᓐᓇᐃᓕᒐᒃᑯᑦ ᕿᒥᕐᕈᓇᒃᑯᒃᑭᑦ 

ᐃᖅᑲᓇᐃᔭᖅᑕᐅᓂᐊᖅᑐᑦ ᑕᕝᕙᓂ ᐱᓕᕆᐊᔅᓴᒥᒃ 

ᑖᒃᑯᐊᓗ ᐅᓂᒃᑳᕆᐊᕐᖓᓚᐅᖅᓯᒪᔭᖏᑦ ᑕᕝᕙᓂ 

ᑭᓱᓕᕆᔾᔪᑕᐅᓂᐊᕐᒪᖔᑕ ᖃᖓᒃᑯᓪᓗ  

ᐃᖅᑲᓇᐃᖅᑕᐃᔪᓐᓇᖅᓯᓂᐊᕐᒪᖔᑦ. ᐅᔾᔨᕈᓱᒃᑐᖓ 

ᐊᑭᖃᕐᒪᑦ ᑳᑦᑐᓛᒃᑎᑦᑎᔩᑦ ᓄᓇᕗᑦᒥ 

ᐊᑭᑐᔪᐊᓘᒻᒪᑕ ᑳᑦᑐᓛᒃᑕᐅᕙᑦᑐᑦ. ᑖᓐᓇ 

ᐅᑎᕐᕕᒋᔭᕌᖓᒃᑯ ᒥᒃᓴᐅᓴᑦᑕᐅᖓᓚᐅᖅᑐᖅ 

$24,000 ᒫᓐᓇ $85,000-ᖑᕐᒪᑦ. 

ᐱᖓᓱᐊᖅᑎᓪᓗᐊᖅ ᐅᓄᖅᓯᒋᐊᖅᓯᒪᒻᒪᑦ.  

 

ᖃᓄᖅ ᐊᑯᓂᐅᑎᒋᔪᖅ ᑖᓐᓇ 

ᐱᓕᕆᐊᔅᓴᕆᔭᐅᓂᐊᕐᓚᐅᖅᑐᖅ 2014-15-ᓂ. 

ᖃᓄᖅ ᐊᑯᓂᐅᑎᒋᔪᖅ ᐸᕐᓇᒃᑕᐅᒻᒪᑦ ᓱᕈᓯᒃᓄᑦ 

ᓇᔪᒐᖅ ᑕᐃᓐᓇ ᐊᓯᔾᔨᖅᑕᐅᕋᑖᓚᐅᕐᒪᑦ 

ᐱᓕᕆᐊᔅᓴᕆᔭᖏᑦ ᒫᓐᓇᕋᑖᖑᓚᐅᖅᑐᖅ? 

ᓂᕆᐅᒃᑲᒪ ᑖᓐᓇ ᐊᑯᓂᑲᓪᓚᕈᓗᖃᐃ 

ᑮᓇᐅᔭᓕᕆᔾᔪᑎᓐᓃᑦᑐᒥᓂᐅᔫᒐᓗᐊᖅ 

ᐊᓯᔾᔨᕐᔪᐊᖅᑐᒻᒪᕆᐊᓘᒻᒪᑦ 

ᓄᑖᕈᕆᐊᖅᑕᐅᔾᔪᑎᒋᓂᐊᖅᑕᖏᑦ 

ᐃᖅᑲᓇᐃᔭᕈᑕᐅᓂᐊᖅᑐᓪᓗ. ᐃᒻᒪᖄ 

ᐱᓕᕆᐊᔅᓴᓐᓂᖃᐃ ᐱᓕᕆᖏᓐᓇᒪ. ᐃᒻᒪᖄ 

ᑮᓇᐅᔭᐃᑦ ᑖᒃᑯᐊ ᐅᓄᖅᑐᒻᒪᕆᐊᓘᕙᓗᒻᒪᑕ 

ᑖᒃᓱᒧᖓ ᐱᓕᕆᔾᔪᑕᐅᓂᐊᖅᑐᖅ.  

ᐃᒻᒪᖄ ᓇᓗᓇᐃᖅᑕᐅᑦᑎᐊᒃᑲᓐᓂᕈᓐᓇᖅᐹ ᖃᓄᖅ 

ᑖᓐᓇ ᓂᐅᕕᕐᓂᕐᒪᖔᑕ ᑖᒃᓱᒥᖓ 

ᐱᓕᕆᐊᖃᕐᓂᐊᖅᑎᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᕼᐃᒃᔅ ᐊᐱᕆᒻᒪᑦ 

ᐃᓱᒫᓘᑎᖃᒻᒪᓪᓗ. ᑖᓐᓇ $24,000 

ᒥᒃᓴᐅᓴᑦᑕᐅᑐᐃᓐᓇᖅᓯᒪᔪᕕᓂᖅ ᐱᒋᐊᕐᓂᖓᓂ. 

ᓇᐃᓴᐅᑎᒥᒃ ᐱᑕᖃᕆᐊᖃᖏᑦᑐᑦ, A, B, C, D-

ᓚᑐᐃᓐᓇᕆᐊᖃᓚᐅᖅᑑᒐᓗᐊᖅ. 

ᑲᓚᐃᓕᖅᓯᒪᑐᐃᓐᓇᕐᓗᓂᓘᓐᓃᑦ. ᑕᐃᒃᑯᐊ 

$24000 ᓇᑭᓐᖔᓂᕐᒪᖔᑕ ᖃᐅᔨᒪᓐᖏᓚᐅᑲᒃᑕᒃᑲ.  

 

ᑕᕝᕙᓂ ᐅᓂᒃᑳᖏᓐᓂᒃ ᑳᓐᑐᕌᒃᑎᑦᑎᔨᖓᓐ 

ᑭᐅᓚᐅᖅᑐᖅ ᐱᔪᒪᓇᓱᒍᑎᓂᒃ $85,000-ᓂᒃ  

ᒥᒃᓴᐅᓴᒃᖢᓂ ᐊᑭᖃᓐᓂᐊᖅᑐᒋᔭᐅᓪᓗᓂ 

ᑳᑦᑐᓛᒃᑎᒋᔭᐅᔪᒧᑦ ᓄᓇᓕᓐᓄ ᒐᕙᒪᒃᑯᓐᓄᑦ 

$85,000-ᓂᒃ ᐱᑦᑕᖅᐳᑦ. $97,000 $12,000-ᓂᒃ 

ᐃᓚᓐᖓᖅᖢᒍ ᑕᐃᓐᓇ ᐊᕐᕌᓂ ᐊᑐᓐᖏᓐᓂᑯ 

ᓄᑦᑎᖅᑕᐅᓪᓗᓂ ᐊᕐᕌᒎᒋᔭᑦᑎᓐᓄᑦ. $12,000-ᓂᒃ 

ᐊᑐᕇᖅᓯᒪᓕᖅᑑᒐᓗᐊᑦ. ᐊᑐᓐᖏᓐᓂᑐᖏᑦ 

ᓄᑦᑎᖅᑕᐅᓪᓗᑎᒃ $85,000.  

 

ᐃᓛᒃᑰᓕᖅᑎᑕᐅᒻᒪᑕ ᐊᓇᕐᕕᖏᑦ 

ᓄᑖᕈᕆᐊᖅᑕᐅᓗᑎᓪᓗ ᐃᒡᓗ, ᐊᒡᒐᒧᓪᓗ ᐅᐊᓴᕐᕖᑦ 

ᑕᒪᒃᑯᐊ ᐅᓂᒃᑳᖅᓯᒪᔪᑦ ᑕᐃᒪᓐᓇᕈᓘᔭᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᑉᐳᖓ ᐃᓘᓐᓇᓯᓐᓄᑦ ᑖᒃᓱᒥᖓᑦᑕᐃᓐᓈᓗᒃ 

ᐱᓕᕆᐊᖃᓕᕋᒪ ᑖᓐᓇ ᕿᒥᕐᕈᓇᒃᖢᒋᑦ 

ᐃᖅᑲᓇᐃᔭᖅᑕᐅᔪᒃᓴᐃᑦ. ᐊᖏᔪᑲᓪᓚᐅᒡᒪᑕ 

ᓄᑖᕈᕆᐊᖅᑕᐅᓂᐊᖅᑐᑦ ᓄᑖᒥᒃ 

ᓇᑎᓕᖅᑕᐅᓗᑎᒡᓗ,  

ᐊᓇᕐᕖᑦ ᓄᑖᑦ ᑕᕐᕋᖅᑑᑏᑦ ᐊᒻᒪ ᐱᐅᓴᕐᕖᑦ, 

ᓱᓪᓗᐃᑦ ᐊᖏᔪᐊᓘᕙᓗᒃᑑᖕᒪᑦ.  

 

ᑮᓇᐅᔭᐃᑦ ᐸᕐᓇᐃᑎᒡᓗᒋᑦ ᐱᓕᕆᐊᒃᓴᐃᑦ 

ᐊᓯᔾᔨᖅᑕᐅᔾᔪᑎᖏᑦᑕ ᐊᑖᒍᑦ, ᖃᓄᕐᓕ 

ᐃᓄᓕᕆᔨᒃᑯᑦ ᐱᓕᕆᕕᖓᑦ ᓄᓇᓕᖕᓄᓪᓗ 

ᒐᕙᒪᒃᑯᑦ ᐱᓕᕆᕕᖏᑦ ᖃᓄᐊᓗᒡᓕ 

ᐋᖅᑭᔅᓯᓐᓂᖅᐸᑦ ᑮᓇᐅᔭᖅᑖᕆᐊᖃᕐᒪᑕ $85,000-

ᓂᒃ ᐱᓕᕆᐊᒃᓴᒧᑦ ᑖᒃᓱᒧᖓ ᐊᒻᒪ ᑐᒡᓕᐊᓂᒃ 

ᓇᓚᐅᒃᑖᕈᑎᓂᒃ ᑳᓐᑐᕌᒃᒐᒃᓴᓄᑦ ᓴᓇᒪᓂᕐᒧᑦ 

$12,000-ᐅᖕᒪᑦ ᓱᒡᓗᖏᑦ 

ᐊᓯᔾᔨᖅᑕᐅᔾᔪᑎᒋᓂᐊᖅᑕᖓᑦ. ᐊᒃᓱᐊᓗᒃ 

ᑐᑭᓯᔪᓐᓇᐃᓕᒐᒃᑯᑦ ᑖᒃᑯᓄᖓ ᓇᓗᓇᐃᖅᑎᕈᑎᖓ. 

ᓄᑖᒥᒃ ᐃᒡᓗᓕᐅᖅᐸᑕ ᓱᖅᑯᐃᕐᓂᐊᖅᑕᕋ 

$1,000,000-ᖏᓐᓃᖃᑦᑕᕐᒪᑦ ᐱᔭᕐᓂᖏᑦᑑᖕᒪᑕ 

ᐋᓐᓂᐊᕕᓕᐅᕐᓂᐊᕐᓗᓂ. ᐊᓇᕐᕖᓐᓇᑯᓗᖕᒧᑦ 

ᓄᑖᕈᕆᐊᑎᑦᑎᓪᓗᓂ  

ᓇᑎᖓᓂᓪᓘᓐᓃᑦ $12,000-ᕌᓗᒃ, 

ᐅᐊᑲᓪᓚᓗᐊᖑᕙᖕᒪᑦ.  

 

ᒪᒥᐊᓇᐅᒐᓗᐊᖅ ᐃᒃᓯᕙᐅᑖᖅ, ᑖᒃᓱᒥᖓᑦᑕᐃᓐᓇ 

ᐱᓕᕆᐊᖃᓕᕋᒪ, ᑖᒃᑯᐊ ᐱᓕᕆᕖᒃ ᒪᕐᕉᒃ 

ᐱᓕᕆᐊᖃᕐᒪᑕ ᑖᒃᓱᒥᖓ ᐅᓂᒃᑳᕈᓐᓇᖅᐸ 

ᐃᓗᓕᑯᓘᔭᖃᕐᓂᖅᓴᐅᓗᑎ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ, 

ᒪᒥᐊᑦᑕᕆᐊᖃᖏᑦᑎᐊᖅᑐᑎᑦ ᑎᓕᔭᐅᓯᒪᔪᒍᑦ 

ᑕᒪᒃᑯᓂᖓ ᖃᐅᔨᓴᖃᑦᑕᖁᔭᐅᓪᓗᑕ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅᑕ ᕼᐃᒃᔅ. 

ᖃᓄᐃᒃᓴᖏᒃᑯᕕᑦ ᐃᒃᓯᕙᐅᑖᖅ 

ᐅᖃᓕᒫᑲᐃᓐᓇᕐᓚᒃᑲ ᖃᓄᐃᓕᐅᕈᑕᐅᓂᐊᕐᒪᖔᑕ 

ᐃᖅᑲᓇᐃᔭᖅᑕᐅᓂᐊᖅᑐᑦ ᑕᕝᕙᓂ 17-ᖑᖕᒪᑕ 

ᐊᑯᓂᒃᑲᓪᓚᐅᓂᐊᖅᑐᖓ.  

 

1. ᐲᖅᑕᐅᓗᓂ ᓇᑎᖓ.  

2. ᐲᖅᑕᐅᓗᓂ ᐅᐊᓴᕐᕕᒃ  

3. ᐲᖅᑕᐅᓗᓂ ᐅᕕᓂᖕᓂᐊᕐᕕᒃ  

4. ᐲᖅᑕᐅᓗᑎᒃ ᓱᓪᓗᖏᓪᓗ ᐲᔭᖅᑕᐅᓪᓗᑎᒃ 

ᐊᓇᕐᕕᖕᒥ 

5. ᐲᔭᖅᑕᐅᓗᑎᒃ ᐅᐊᔭᖏᑦ, 

ᐃᑯᒻᒪᖅᑯᑎᓕᐅᕈᑎᐅᖃᑦᑕᖅᑐᑦ.  

6. ᐃᓕᓯᓗᑎᒃ ᒪᕐᕉᖕᓂᒃ 3 ᑯᐊᑕᓂᑦ, 6 

ᑯᐊᑕᓂᑦ ᐃᒪᖃᕈᓐᓇᖅᑐᓂᒃ ᖁᕐᕕᖕᒥᒃ.  

 

ᑖᒃᑯᐊ ᑕᐃᒪᐃᓐᓇᐃᒃᑐᓂᒃ $12,000-ᓄᑦ 

ᐃᖅᑲᓇᐃᔭᖅᑕᐅᓗᑎᒃ ᑕᐃᒃᑯᐊ 

ᓇᓚᐅᖅᑖᖅᑕᐅᑎᓪᓗᒋᑦ ᐅᓂᒃᑳᓂᒃ ᑕᕝᕙᓂ 

ᓇᓗᓇᐃᖅᓯᔾᔪᑎᓂᒃ $97,000 $12,000-ᓪᓗ 

ᒪᒥᐊᓇᖅ. ᓇᓗᓇᐃᖅᓯᔾᔪᑎ ᑕᐃᒪᐃᓐᓇ $12,000 

ᐃᖅᑲᓇᐃᔭᕈᑕᐅᒃᖤᖅᐳᖅ, $85,000-ᓂᒃ  

ᐊᕐᕌᓂᓴᕐᓂᒃ ᐊᑐᖏᓐᓂᒃᑲᓐᓂᖅ $97,000-

ᖑᖅᖢᓂ, $12,000 ᐃᓚᓐᖓᕋᒥ.  

 

ᑕᐃᒪᓐᓇ $12,000-ᑐᐃᓐᓇᕐᒧᑦ ᑖᒃᑯᓂᖔᓗᒃ 

ᓴᓇᔭᕆᐊᒃᓴᖅ ᐱᔭᕐᓂᕋᔭᖏᒻᒪᑦ. $500-

ᕌᖃᑦᑕᖅᑎᓪᓗᒋᑦ ᐃᓚᖏᑦ ᐊᑭᖏᑦ 

ᓇᓗᓇᐃᖅᓯᔾᔪᑎᒐ. ᑕᑭᔪᐊᓘᖕᒪᑕ ᑖᒃᑯᐊ 

ᓄᑖᕈᕆᐊᖅᑕᐅᔭᕆᐊᓖᑦ ᓴᓇᔭᐅᔭᕆᐊᓖᑦ 

ᑕᑎᒋᔭᕆᐊᖃᕋᑦᑎᒍᑦ ᓄᓇᓕᖕᓄ ᒐᕙᒪᒃᑯᓐᓄᓪᓗ 

ᐱᔨᔅᓯᖅᑎᒃᑯᑦ ᐱᓕᕆᕕᖓᑦ ᐊᒻᒪ ᐃᓄᓕᕆᔨᒃᑯᑦ 

ᐱᓕᕆᕕᖓᑦᑕ ᒥᒃᓴᐅᓴᒃᑎᒡᓗᒋᑦ. ᑕᐃᒪᓐᓇ ᑕᒡᕙ 

ᓇᓚᐅᒃᑖᖅᓯᓚᖅᑐᑦ ᑳᓐᑐᕌᒃᒐᒃᓴᒧᑦ ᐱᔪᒪᓇᓱᒃᑐᒡᓗ.  

 

ᐋᕼᐊᐃᓪᓛᒃ ᒪᒥᐊᓇᖅ ᐃᒃᓯᕙᐅᑖᖅ, ᒥᓂᔅᑕᖃᐃ 

ᑭᐅᔪᓐᓇᖅᐳᖅ ᑖᒃᓱᒧᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 

ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓕᑦᑎᐊᖅᑐᖓ ᒥᓂᔅᑕ ᐲᑕᓴᓐ ᑭᐅᖕᒪᑦ ᑭᓯᐊᓂ 

ᓇᓗᓇᐃᑦᑎᐊᒃᑲᓐᓂᕐᓗᒍ ᐃᓱᒫᓘᑎᒐ  

$12,000 ᑖᓐᓇ ᐅᖃᐅᓯᕆᖅᑲᐅᔪᖅ. 

ᓴᓇᒪᓂᑐᐃᓐᓇᖓᓄᑦ ᐊᑐᖅᑕᐅᓂᐊᖅᑑᖅ 

ᓄᑖᕈᕆᐊᖅᑕᐅᔾᔪᑎᒋ ᖄᒃᑲᓐᓂᐊᒍᑦ, 

ᓴᓇᔾᔪᑕᐅᓂᐊᖅᑐᖅ ᐃᒻᒪᖄ ᒥᓂᔅᑕᖃᐃ ᑖᓐᓇ 

ᐅᓂᒃᑳᑦᑎᐊᕈᓐᓇᕐᓂᐊᖅᐸ ᑖᔅᓱᒪ ᒥᒃᓵᓄᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ 

(ᑐᓵᔨᑎᒍᑦ) ᐅᖃᖅᑲᐅᒐᕕᑦ ᒥᔅᑕ ᐅᒡᔪᒃ 

ᑭᐅᔪᓐᓇᕋᓱᒋᓪᓗᒍ ᑖᔅᓱᒧᖓ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓇᖁᕐᓗ ᑕᐃᒪᓐᓇ ᒪᓕᒐᓕᐅᖅᑎᐅᖃᑎᒐ 

ᐊᐱᖅᓱᖓᒪᑦ ᑕᑉᐱᒃᓱᒪ ᒥᒃᓵᓄᑦ. ᑕᐃᓐᓇ 

ᖁᐃᔭᖅᑐᕐᕕᐊ ᐃᓗᐊᖃᑦᑕᐅᔭᖃᕐᒪᑦ 2014-15-ᒧᑦ 

ᐃᓗᐊᕿᓯᒪᔭᐅᔫᒐᓗᐊᖅ ᐊᑭᒃᓵ,  

ᑖᒻᓇ ᐃᓗᐊᖃᑦᑕᐅᓂᒃᓵ ᐱᔪᒪᓂᒃᓴᐅᑎᓄᑦ 

ᑐᕌᖅᑎᑕᐅᖕᒪᑦ $50,000 ᐅᖓᑖᓃᖕᒪᑦ ᑕᒫᓂ 

$97,000-ᒥ ᑐᑭᖅᑑᑕᐅᓪᓗᑎᒃ $47,000 

ᐊᑭᑐᓂᖅᓴᐅᓪᓗᓂ $50,000. ᑖᓐᓇ ᐱᔾᔪᑎᒋᓪᓗᒍ 

ᑕᐃᒪᓐᓇᐃᑦᑐᖅ ᐅᖓᖅᑎᓯᒪᓂᖓ, ᑖᓐᓇᓗ 

ᐅᖓᖅᓯᒪᓂᖓ ᐱᔾᔪᑎᒋᓪᓗᒍ ᑐᓂᑲᐅᑎᒋ 

ᐊᔪᕋᓗᐊᕋᑉᑎᒍ ᑕᕝᕙᓂ ᒫᑦᓯᒥ ᑕᖅᑭᖅᓯᐅᑎᓵᒥᑦ 

ᐊᑐᖅᑐᒥ ᐱᔪᒥᓇᖅᓴᐅᑏᑦ, ᑐᑭᖅᑑᑏᑦ 

ᐱᒋᐊᖅᑕᐅᓕᑕᐃᓐᓇᕐᒪᑕ ᑕᕝᕘᓇ 

ᑭᖑᕙᕆᐊᖅᓯᒪᔪᖅ.  

 

ᑭᓯᐊᓂ ᐃᓗᐊᖅᓴᖅᑕᐅᒋᐊᖃᕐᓂᖓ 

ᖁᐃᔭᖅᑐᕿᐊᖅ ᑕᑉᐱᔅᓱᒪ ᓄᑕᕋᖃᕐᕕᐅᑉ ᒥᔅᓵᓄᑦ 

ᐱᑐᖃᑦᓇᓘᒻᒪᑦ 1988-ᒥ ᓴᓇᔭᐅᔪᕕᓂᖅ. 

ᑕᐃᒃᑯᐊᓗ ᕿᔪᓂᑦ ᓵᓗᕿᓂᑦ 

ᐅᑯᐊᖃᖅᑐᕕᓂᐅᓪᓗᑎ ᓇᔪᒐᒃᓴᐅᑎᐊᖅᑰᖏᓪᓗᑎ 

ᖁᐃᔭᑐᕐᕕᒃ ᑕᐃᒪᓐᓇᐃᒃᑲᓗᐊᕐᒪᑦ, ᑕᕝᕘᓇ 

ᐱᔾᔪᑎᒋᓪᓗᒍ ᑖᒻᓇ ᐊᔭᐅᒻᒪᕆᒃᑲᑦᑎᒍ 

ᐃᓗᐊᖅᑕᖅᓴᐅᓂᒃᓵ. ᑖᓐᓇ ᐱᔾᔪᑕᐅᕙᓛᖅᑐᖅ 

ᑭᖑᕙᕿᐊᖅᓯᒪᓂᖓ ᑕᕝᕙᓂ ᒫᑦᓯ 1, 

ᐱᔪᒪᓇᖅᓴᐅᑏᑦ ᐊᖏᖅᑕᐅᑦᑎᐊᓕᑕᐃᓐᓇᕐᒪᑕ. 

ᑭᓯᐊᓂ ᑖᓐᓇ ᐊᑭᐊ ᐅᖓᖅᑯᓯᒪᒻᒪᑦ $50,000-ᒥ 

ᑐᑭᑦᑐᖅᓯᒪᒐᓗᐊᕋᑦᑕ 2014-15 ᑭᓯᐊᓂ ᑖᓐᓇ 

ᓴᓇᔪᓐᓇᓂᐊᖅᑐᖅ $97,000-ᒥ ᑐᑭᖅᑐᕐᒪᑦ, ᑖᒻᓇ 

$12,000 ᐊᑐᖅᑕᐅᓗᑦᑖᖅᑐᕕᓂᑦ ᑕᕝᕗᖓ 

ᐃᓚᓕᐅᔭᐅᓯᓇᕐᒪᑦ 2015-16-ᒧᑦ ᑕᐃᒪᓐᓇᐃᑦᑐᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᒡᔪᒃ. ᒥᔅᑕ 

ᕼᐃᒃᔅ. 

 



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦ ᒥᓂᔅᑕ ᐅᒡᔪᒃ. ᑖᓐᓇ $12,000 

ᐊᑭᓕᐅᑕᐅᓚᐅᖅᑐᖅ 2014-15-ᒥ ᓴᓄᒪᓂᖓᓅᑦ 

ᐅᕝᕙᓘᓐᓃᑦ ᓈᓴᐅᑎᑦ ᐃᓕᔭᐅᑐᐃᓐᓇᕐᓂᑰᕙᑦ 

ᑕᕝᕗᖓ? ᓇᓗᓇᐃᕐᓕᐅᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᓂᔅᑕ 

ᐅᒡᔪᒃ. ᐃᓕᖕᓄᐊᑲᐅᑎᒋᔪᓐᓇᕈᒪ, ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓂᑦ 

ᐃᓗᐊᖃᑦᑕᐅᓯᒪᒻᒪᑦ, ᓄᓇᓕᓐᓂ ᒐᕙᒪᒃᑯᓂᓪᓗ  

ᐱᔨᑦᑎᖅᑎᒃᑯᓐᓄᑦ ᑭᐅᔭᐅᖁᔭᕋ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓪᓕᖅᐹᒥᒃ 

ᐊᐱᕆᓚᐅᕐᓚᖓ: ᒥᓂᔅᑕ ᒪᐃᒃ ᑖᔅᓱᒥᖓ 

ᓂᓪᓕᐅᑎᖃᕈᓐᓇᖅᐲᑦ? ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒫᓐᓇ ᓂᓪᓕᐅᑎᒋᔪᓐᓇᖏᑕᕋ 

ᑕᑯᓂᐊᑦᑎᐊᕆᐊᖃᕋᔭᕋᒃᑯ ᑕᐃᒫᒃ 

ᐱᔭᕆᐊᑐᔫᑎᓪᓗᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᒪᐃᒃ. ᒥᔅᑕ 

ᕼᐃᒃᔅ ᐱᔭᕇᖅᐲᑦ?. ᒥᓂᔅᑕ ᐲᑕᓴᓐ 

ᓂᓪᓕᕈᑎᔅᓴᖃᖅᐱᑦ ᑖᔅᓱᒪ ᒥᔅᓵᓄᑦ? ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᐅᔪᓐᓇᖏᓐᓇᒃᑯ ᒥᔅᑕ ᕼᐃᒃᔅᒧᑦ, 

ᓴᓇᒪᓂᕐᒧᑦ ᑎᑎᕋᐅᔭᖅᓯᒪᓂᕐᒧᑦ 

ᐊᑐᖅᑕᐅᓂᐊᕐᒪᖔᑦ. ᑖᒃᑯᐊ $12,000-ᒎᖅ 

ᐊᑐᖅᑕᐅᔭᕇᖅᓯᒪᓕᖅᑐᖅ ᓴᓇᒪᓂᖓᓄᑦ 

ᑎᑎᕋᐅᔭᖅᓯᒪᓂᖓᓄᑦ ᐊᓯᐊᓄᓪᓗᑭᐊᖅ. 

ᓇᓗᓇᐃᕈᓐᓇᖏᓐᓇᒃᑯ ᑭᓲᔪᓐᓇᕐᒪᖔᑦ. ᑭᓯᐊᓂᓕ 

ᓇᓗᓇᐃᖅᓯᔾᔪᑎᖏᑦ ᐃᖅᑲᓇᐃᔭᖅᑕᐅᓂᐊᖅᑐᑦ 

ᒪᓕᑦᑐᒋᑦ ᐃᖅᑲᓇᐃᔭᖅᑕᐅᓯᒪᔪᑦ ᐃᓱᒪᓇᖅᑐᖅ  

ᐸᕐᓇᐃᔾᔪᑏᑦ ᐅᓄᖅᑐᐊᓘᔭᕆᐊᖃᕐᒪᑕ, ᓇᑏᓪᓗ 

ᐲᔭᖅᑕᐅᔭᕿᐊᖃᕈᓘᔭᖅᑐᑎᑦ 

ᐅᖃᕈᓐᓇᓗᐊᖏᑦᑐᖓ, ᓴᓇᒪᓂᖓᓄᑦ ᐅᕝᕙᓘᓐᓃᑦ 

ᓴᖅᑭᔮᖅᑎᑦᑎᓂᕐᒧᑦ ᐱᔪᒥᓵᕈᑎᓂᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᕙᓃᒃᑲᑦᑕ, ᒪᑉᐱᑦᑎᒐᖓᓂ 6, ᐃᒪᐃᓕᖓᔪᖅ 

ᐃᓚᒌᓐᓂᓕᕆᔨᒃᑯᑦ ᓯᕗᓂᐊᒍᑦ 

ᐊᖏᖅᑕᐅᕙᒌᖅᓯᒪᖏᑦᑐᑦ ᑲᑎᒃᖢᒋᑦ 

ᐃᖅᑲᓇᐃᔭᕐᕕᒻᒥ, ᓯᕗᓂᐊᒍᑦ 

ᐊᖏᖅᑕᐅᕙᒌᖅᓯᒪᖏᑦᑐᑦ $85,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᒃᐱᕆᐊᖏᓐᓂᖓᓂ 

ᐃᔅᓯᕙᐅᑕᐅᓪᓗᖓ, ᐅᔾᔨᕆᔭᓐᓂᒃ  

ᐅᖃᐅᓯᖃᓚᐅᑲᒡᓚᖓᑦᑕᐅᕐᖓᐃᑦ. ᐅᑯᐊ ᒐᕙᒪᒃᑯᑦ 

ᐅᖃᐅᓯᖅᑕᖃᕐᒪᑕ ᐃᓕᓴᕆᓯᒪᔭᒥᓂᒃ, ᓲᕐᓗ, 

ᐱᓕᕆᕝᕖᑦ ᐊᑐᓂ ᐊᑎᖃᐅᖅᖢᑎᑦ 

ᐃᓕᓴᕆᔭᐅᔪᓐᓇᖅᑐᒥᒃ ᓄᓇᕗᒻᒥᐅᓕᒫᒧᑦ 

ᑐᑭᓕᐅᑎᓗᒍ ᖃᓂᒪᖃᕐᓇᖏᑦᑐᓕᕆᔨᒃᑯᑦ, ᑖᓐᓇ 

ᐃᓕᓴᕆᔭᐅᔪᓐᓇᖅᑐᖅ, ᐃᓕᓐᓂᐊᖅᑐᓕᕆᔨᒃᑯᑦ. 

ᐅᓄᖅᑐᐃᖅᓱᓗᐊᖅᖢᖓ ᐅᔾᔨᕈᓱᖃᑦᑕᖅᓯᒪᒐᒪ 

ᐅᑯᐊ ᐃᓄᒃᑎᑑᖓᔪᓂᒃ ᐃᓛᓐᓂᑦ 

ᑕᒻᒪᑕᖅᓯᒪᓗᐊᓪᓚᕆᖃᑦᑕᕐᒪᑕ.  

 

ᑖᓐᓇᑐᖅ ᐅᔾᔨᕆᔭᐅᒃᑲᓐᓂᓚᐅᕐᓕ ᐅᓇᑦᑕᐅᖅ 

ᐱᓕᕆᕝᕕᒃ ᐃᓚᒌᖏᓕᕆᔨᒃᑯᑦ. 

ᐃᓚᒌᖏᓕᕆᔨᒃᑯᑕᖃᓐᖏᒻᒪᑦ. 

ᐃᓄᓕᕆᔨᒃᑯᑕᖃᖅᑑᒐᓗᐊᖅ. ᑕᒪᒃᑯᐊᑐᖅ 

ᐅᔾᔨᕆᔭᐅᓂᖅᓴᐅᖃᑦᑕᓚᐅᕐᓕᑦ ᐊᒻᒪᓗ ᒪᑯᐊ 

ᐊᓯᖏᑦ ᐃᓄᒃᑎᑑᖓᔪᑦ ᐃᓚᖏᑦ 

ᑐᑭᖃᓐᖏᑦᑎᐊᖃᑦᑕᖅᑐᑦ 

ᐅᖃᓕᒫᒐᒃᓴᐅᖃᑦᑕᖏᑦᑐᓘᓐᓃᑦ. 

ᐅᔾᔨᕆᔭᐅᖃᑦᑕᓚᐅᕐᓕᑦᑐᖅ.  

 

ᒥᔅᑕ ᓲᔪᖅ ᐅᖃᓕᒫᖃᑦᑕᖅᑐᖅ ᐃᓚᖏᓐᓂᒃ 

ᑐᑭᖃᓐᖏᑦᑎᐊᖅᑐᓂᒃ ᒐᕙᒪᑦᑎᓐᓄᑦ ᓴᖅᑭᑕᐅᔪᓂᒃ. 

ᓱᓕᔪᒥᒃ ᐅᖃᑦᑎᐊᖅᓯᒪᔪᓂᒡᓗᑦᑕᐅᖅ 

ᑐᓴᐅᒪᖃᑕᐅᔭᕆᐊᖃᕐᒪᑦ.  

ᐅᖃᓕᒫᕋᓱᒃᖢᒋᓪᓗ ᑐᑭᖃᓐᖏᓗᐊᖅᑎᓪᓗᒋᑦ 

ᓇᖕᒥᓂᖅ ᐊᔪᕐᓚᒃᑲᓗᐊᕆᓪᓗᖓ 

ᐃᓄᒃᑎᑑᓕᖅᑎᑦᑎᓇᓱᖃᑦᑕᖅᑐᖓ 

ᑐᑭᓯᓇᕐᓂᖅᓴᓂᒃ ᐃᓚᖏᓐᓂᒃ. ᑖᔅᓱᒧᖓ 

ᑎᓕᐅᖅᑑᑎᒋᒃᑲᓐᓂᖅᑕᕋᓗᐊᒐ ᒥᓂᔅᑕᓕᒫᓄᑦ 

ᐊᒻᒪᓗ ᒐᕙᒪᒋᔭᑦᑎᓐᓄᑦ ᐱᐅᔪᓂᒃ 

ᑎᑎᕋᖅᓯᒪᑦᑎᐊᖅᑐᓂᒃ ᑐᑭᖃᑦᑎᐊᖅᑐᓂᒡᓗ 

ᐅᖃᓕᒫᖃᑦᑕᕐᓂᐊᕋᑦᑕ ᐊᔾᔨᒌᓂᒡᓗ 

ᐅᖃᐅᓯᖃᖃᑦᑕᕐᓂᐊᕋᑦᑕ. ᖁᔭᓐᓇᒦᒃ.  

 

ᒪᒃᐱᓚᐅᕐᓚᕗᓇᐃᑦ 7, ᒪᒃᐱᖅᑐᕋᖓ 7, 

ᒪᓕᒐᓕᕆᔨᒃᑯᑦ ᓯᕗᓂᐊᒍᑦ 

ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᑲᑎᒃᖢᒋᑦ 

ᐊᖓᔪᖅᑲᐅᑎᑦ. $275,000. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᐊᐱᖅᑯᑎᒋᔪᒪᔭᕋ ᑲᖏᖅᖠᓂᕐᒥ ᒪᒥᓴᕐᕕᒃ, 

ᒪᒃᐱᒐᖅ 2 ᐅᑯᓇᓂ ᓇᓗᓇᐃᔭᐅᑎᓂᒃ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔫᑎᓄᑦ ᖁᔭᓐᓇᒦᕈᓯᐊᑦ  

ᖁᓪᓛᓂ. ᖃᓄᖅ ᓄᓇᕗᒻᒥ ᓇᒻᒥᓂᖃᖅᑐᒥ 

ᐃᑲᔫᑏᑦ ᖁᔭᓐᓇᒦᕈᓯᐊ ᐃᓚᒋᔭᐅᖃᑕᐅᖃᑦᑕᕐᒪᑕ 

ᐊᒻᒪᓗ ᐊᒥᐊᒃᑯᖃᒃᖤᓕᕆᕗᖅ. 

ᓇᓗᓇᐃᔭᐃᕕᐅᒍᒪᔪᖓ ᖃᓄᖅ ᑕᒪᓐᓇ ᑕᐃᒪᓐᓇ 

ᐊᑐᖅᑕᐅᓲᖑᒻᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. 

ᒪᒃᐱᖅᑐᕋᖓ 2, 3-ᓖᖓᓃᑦᑐᓂ ᑖᓐᓇ 

ᐅᖃᐅᓯᕆᖅᑰᒐᕕᐅᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᖏᓕᕋ ᑖᓐᓇ ᑭᐅᖁᓂᐊᕋᒃᑯ ᒥᔅᑕ 

ᓴᕕᑲᑖᖅ ᐊᐱᖅᑯᑎᐊᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪᒥᐊᓇᖅ, ᒥᓂᔅᑕ ᐲᑕᓴᓐ. 

ᐅᖃᒃᑲᓐᓂᑲᐃᓐᓇᕈᒃ. ᒪᒥᐊᓇᖅ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᑐᖏᓕᕋᐅᓇ 

ᑭᐅᖁᓵᖅᑕᕋ ᒥᔅᑕ ᓴᕕᑲᑖᖅ 

ᐊᐱᖅᑯᑎᒋᖅᑲᐅᔭᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᒥᔅᑕ ᐲᑕᓴᓐ. 

ᒥᔅᑕ ᑖᓯ.  

 

ᑖᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᐊᖑᓂᐊᖅᑐᑦ ᐱᒋᐊᖅᑎᑕᐅᓂᐊᓕᖅᑎᓪᓗᒍ 

ᓇᓕᐅᒃᑯᒫᓕᖅᓯᖃᑦᑕᖅᑐᒍᑦ ᓄᓇᕗᒻᒥ 

ᓇᒻᒥᓂᖃᖅᑐᓂᒃ ᐃᑲᔫᑎᓄᑦ ᖁᔭᓐᓇᒦᕈᓯᐊᖏᓐᓄᑦ 

ᐱᔭᕇᖅᑕᐅᓕᖅᑎᓪᓗᒍ ᐅᑯᐊ ᓄᑕᐅᓐᖏᑦᑐᓂᒃ 

ᓄᑖᒧᑦ ᓄᑦᑎᕆᓇᓱᑦᑐᑦ ᐱᔭᕇᖅᑕᐅᒍᓐᓇᓂᐊᕐᒪᑦ 

ᑖᓐᓇ. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᖃᐅᔨᒪᔪᑦ ᑭᓲᒻᒪᖔᖅ ᑖᓐᓇ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔫᑏᑦ. 

 

4-ᒥᓗ ᓈᓴᐅᑎᑕᖃᕐᒥᔪᖃᒃᑲᓐᓂᕐᒥᔪᖅ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔫᑎᓄᑦ ᐊᑐᖅᑐᔅᓴᐃᑦ. ᑖᓐᓇᓕ  

ᓇᓗᔭᕋ ᐅᓄᓐᖏᑦᑑᓂᐊᖅᑐᔅᓴᐅᔪᖅ ᑕᒪᓐᓇ 

ᐱᓕᕆᐊᕐᖑᒍᒪᔪᖅ ᑲᔪᓯᑎᑕᐅᓂᐊᕐᒪᓐ. $200,000 

ᑲᑎᓪᓗᒋᑦ ᑕᐃᒪᓐᓇᐅᑎᒋᒐᔭᖅᑐᓐ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑖᓯ. ᐃᒪᐃᓕᖓᔪᑦ 

ᒪᓕᒐᓕᕆᔨᒃᑯᑦ ᓯᕗᓂᐊᒍᑦ 

ᐊᖏᖅᑕᐅᕙᒌᖅᓯᒪᖏᑦᑐᑦ ᑲᑎᒃᖢᒋᑦ 

ᐊᖏᔪᖅᑲᐅᑎᑦ $275,000.  ᑲᑎᒃᖢᒋᑦ 

ᑕᒻᒪᖅᓯᒪᔪᓐᓃᑎᑦᑎᓂᖅ $738,000 ᑲᑎᒃᖢᒋᑦ 

ᐃᖅᑲᓇᐃᔭᕐᕕᒻᒥ ᓯᕗᓂᐊᒍᑦ 

ᐊᖏᖅᑕᐅᕙᒌᖅᓯᒪᖏᑦᑐᑦ, $1,013,000. ᒥᔅᑕ 

ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᑦᑕᐅᖅ 

ᑲᖏᖅᖠᓂᕐᒥᑦᑑᑉ ᑎᒍᔭᐅᒪᕕᒃ ᒥᒃᓵᓄᑦ $200,000. 

ᓇᓗᓇᐃᖅᑕᐅᓯᒪᒻᒪᑦ. ᑐᑭᓯᒋᐊᕋᓱᐊᑐᐃᓐᓇᖅᑐᖓ 

ᐃᒪᐃᓕᖓᒻᒪᑦ ᐱᔾᔪᑎᒋᔭᖓᓂᒃ ᓇᐃᓴᐅᑎᖓᓂᒃ 3, 

ᒪᑉᐱᒐᖓᓂ 1. ᐃᖅᑲᑦᑐᐃᕕᓕᕆᔨᒃᑯᑦ 

ᑐᒃᓯᕋᒻᒪᑕᒎᖅ $200,000 -ᓂᒃ 2015-16-ᒧᑦ ᑖᓐᓇ 

ᐊᐳᒻᒥᒃ ᐱᔾᔪᑎᖃᖅᑰᔨᒻᒪᑦ ᐊᐱᖃᑦᑕᕐᒪᒎᖅ ᑖᓐᓇ 

ᑎᒍᒪᐅᒪᕕᐅᒃ ᐊᕙᓗᐊᖃᐃ. ᑖᓐᓇ 

ᑐᑭᓯᒋᐊᕋᓱᐊᖅᑕᕋ $200,000 ᓴᓕᒎᒻᒪᖃᐃ  

ᑐᕌᖓᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᑯᐊ ᑎᑎᕋᖅᓯᒪᓂᖏᑦ 

ᑕᐃᒪᐃᓕᖓᔪᑦ “ᓴᓕᒎᒻᒥᒃ ᐱᔪᒪᓪᓗᑎᒃ 14-15-ᒥ 

ᐅᑭᐅᒃᑯᑦ ᑕᒪᓐᓇ ᐊᐱᒃᑳᓘᒻᒪᒡᒎᖅ.” ᑖᔅᓱᒪ 

ᐊᓄᓪᓚᒃᓰᕕᐅᑉ ᐊᕙᓗᐊ 

ᐊᐳᑕᐃᔭᖅᑕᐅᖃᑦᑕᓂᐊᕐᒪᑦ ᐊᐱᒃᑲᐅᓂᖓ 

ᐱᔾᔪᑎᒋᓪᓗᒍ. ᓴᓕᒎᑎᕋᓛᕈᓗᒻᒥᓄᑯᐊ ᑐᒃᓯᕋᖅᑐᑦ. 

ᓇᑯᕐᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ. ᑖᓐᓇᑦᑕᐅᖅ ᑕᑯᕋᑖᕋᒃᑯ. 

ᑖᓐᓇᒎᖅ ᓴᓕᒎᑦ ᑐᕌᖓᓂᐊᕐᒪᑦ ᑕᕝᕗᖓᑐᐊᑦᑎᐊᖅ 

ᑎᒍᔭᐅᒪᕕᒻᒧᑦ. ᑖᓐᓇᖃᐃ ᑎᒍᔭᐅᒪᕕᒃ 

ᓴᓕᒎᖃᐃᓐᓇᕐᓂᐊᓕᖅᐸ 

ᒪᑐᐃᓐᖓᐃᓐᓇᖅᓯᒪᓂᓕᒫᖓᓂ? ᑕᐃᒫᖃᐃ 

ᑐᑭᓯᕙᕋ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒫᒃ ᑐᑭᓯᔭᕋ ᓂᐅᕕᕈᒪᔪᑦ, 

ᓂᐅᕕᕈᒪᓚᐅᖅᓯᒪᔪᑦ ᑕᐃᒪᐃᑦᑐᒥᒃ ᐊᕐᕌᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᓇᓗᓇᐃᖅᓯᔪᒪᑐᐃᓐᓇᑎᐊᖅᖢᖓ ᐊᔾᔨᒌᖏᑦᑐᓂᒃ 

ᐱᓯᒪᒐᑦᑕ. ᑕᐃᒃᑯᐊ ᐱᓕᕆᐊᕆᖅᑲᐅᔭᖏᑦ 

ᑕᕝᕙᓃᓐᖏᒃᖢᑎᒃ ᐊᒻᒪ ᑖᓐᓇ ᓴᓂᒻᒥᐅᑕᕋ 

ᑕᐃᒪᓐᓇ ᐅᕙᑦᑎᑐᑦᑎᐊᖅ ᐱᖃᑦᑐᓂ. 

ᐊᔾᔨᒌᔮᖏᑎᐊᒻᒪᕆᒻᒪᑕ. ᖁᔭᓐᓇᒦᒃ,. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᑉᓴᓚᒃ, ᓇᓕᐊᓐᓂᒃ 

ᐊᔾᔨᒌᖏᓐᓂᕋᐃᕖᑦ? ᑖᒃᑯᓂᖓ ᐃᔾᔪᔪᕐᔪᐊᓂᒃ 

ᐅᕝᕙᓘᓐᓃᑦ ᓵᑦᑐᓂᒃ? ᐃᔾᔪᔪᕐᔪᐊᓃᒃ? ᖃᓄᖅ 

ᐊᔾᔨᒌᖏᒻᒪᖔᑕ  

ᐊᔪᕆᔅᓲᑦᑎᑕᐃᓐᓇᕈᓐᓇᖅᑭᖓ? ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑕ 

ᓴᕕᑲᑖᖅ ᐱᓯᒪᖅᑲᐅᔭᖓ ᐱᓯᒪᖏᓇᑦᑎᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᒃᓯᕙᐅᑕᐅᓂᕋ 

ᒪᓕᓪᓗᒍ, ᐱᓯᒪᑦᑎᐊᕆᐊᖃᕋᑦᑕᐃᓛᒃ ᐊᔾᔨᒌᒥᓪᓗ 

ᐱᓯᒪᔭᕆᐊᖃᖅᖢᑕ. ᐃᒃᓯᕙᐅᑕᐅᓂᕋ ᒪᓕᒡᓗᒍ 5 -

ᒥᓂᔅᒥᒃ ᓄᖅᑲᖓᑲᐃᓐᓇᓚᐅᖅᑕ ᑖᒃᑯᐊ 

ᑕᑯᓇᒃᑕᐅᓂᐊᕐᒪᑕ ᐃᖅᑲᓇᐃᔭᖅᑎᑦᑎᓐᓄᑦ. 5 

ᒥᓂᔅᒥᒃ ᓄᖅᑲᖓᑲᐃᓐᓇᖅᑕ. ᖁᔭᓐᓇᒦᒃ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:25-ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 17:31-ᒥ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ 

ᑲᔪᓯᒋᐊᕈᓐᓇᓕᕋᑦᑕ ᑕᐃᒃᑯᐊᓗ  

ᐃᓗᐊᓐᖏᓕᐅᕈᑎᒋᕋᑖᖅᑕᕗᑦ 

ᐋᖅᑭᑎᐊᖅᓯᒪᖏᑦᑐᓂᖏᓛᒃ ᐅᔾᔨᕈᓱᓕᕋᑖᕋᑦᑕ. 

ᒫᓐᓇ ᑕᐃᒃᑯᐊ ᐱᓕᕆᐊᕆᕋᑖᖅᑕᕗᑦ 

ᐱᓕᕆᐊᖑᓇᓱᒃᑑᒐᓗᐊᑦ ᑭᓯᐊᓂ ᑲᔪᓯᒍᓐᓇᖅᑰᕋᑦᑕ 

ᒫᓐᓇ ᑕᕝᕙᓃᓐᓂᑎᓐᓂ ᐃᓐᓇ ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑕᐃᒫᑲᐃᓐᓇᕈᒪᓕᖅᖢᖓ ᒫᓐᓇᒧᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᒋᐊᖅᑎᑦᑎᔪᖃᒻᒪᑦ 

ᐅᓂᒃᑳᖁᔭᐅᓕᖅᖢᖓ ᐊᒻᒪᓗ ᑖᓐᓇ 

ᐱᒋᐊᖅᑎᑦᑎᔾᔪᑦ ᓂᓪᓕᕐᕕᒋᔪᓐᓇᕋᓯᐅᒃ. ᑖᔅᓱᒥᖓ 

ᐱᒋᐊᖅᑎᑦᑎᔾᔪᒻᒥᒃ ᓈᒻᒪᒃᓴᖅᑐᑦ ᐃᓵᒡᓕᑦ? 

ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ? ᖁᔭᓐᓇᒦᒃ. ᑖᓐᓇ 

ᐱᒋᐊᖅᑎᑦᑎᔾᔪᑦ ᑲᔪᓯᖕᒪᑦ.  

 

ᒫᓐᓇ ᓇᖏᖅᓯᓂᐊᖅᐳᖓ ᐅᓂᒃᑳᕐᓂᐊᕐᓗᖓᓗ, 

ᑭᓯᐊᓂ ᓇᖏᖅᓯᓚᐅᖏᓂᓐᓂ, ᑕᐃᒃᑯᐊ ᐸᐃᑉᐹᑦ 

ᐃᔾᔪᔪᑦ ᐃᖅᑲᓇᐃᔭᖅᑎᓯ ᑖᒃᑯᐊ ᑕᑯᒃᓴᐅᑎᑕᖏᑦ 

ᑕᐃᒪᐃᑦᑐᖁᑎᔅᓯᑐᖅ ᑕᕝᕗᖓ ᕿᒪᒥᐊᓚᐅᑲᒃᓯᐅᒃ. 

ᕿᒪᒃᑕᐃᓐᓇᕆᓚᐅᑲᔅᓯᐅᒃ 

ᐱᓕᕆᐊᕐᖑᒃᑲᓐᓂᕐᓂᐊᕐᒪᑕ. ᐊᒻᒪᓗ 

ᖁᔭᓐᓇᒦᒃᑲᓐᓂᖅᐸᒋᑦ ᒥᔅᑕ ᒪᑉᓴᓚᒃ ᑖᔅᓱᒥᖓ  

ᑕᑯᑎᖅᑲᐅᒐᑦᑎᒍᑦ. ᒫᓐᓇ ᓇᖏᖅᓯᓂᐊᖅᐳᖓ 

ᐅᓂᒃᑳᕐᓂᐊᖅᖢᖓᓗ. 

 

ᐃᖅᓱᒃᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᐃᖅᑲᓇᐃᔭᖅᑏᑦ ᑕᕝᕙᓐᖓᑦ ᑲᑎᒪᕕᐅᑉ ᐃᓗᐊᓂ 

ᐊᓂᑎᑲᐃᓐᓇᒃᑭᑦ.  

 



ᐱᖓᑦᓯᖅ, ᒪᐃ 27, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: 20. ᑲᑎᒪᔨᓚᕌᑦ ᐅᓂᒃᑳᖏᑦ. ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑏ, ᑲᑎᒪᔨᖁᑎᑎᑦ ᐱᓕᕆᐊᖃᕋᑖᕐᒪᑕ 

ᐱᖁᔭᒃᓴᒥᑦ ᓈᓴᐅᑎᓕᒃ 22 ᐊᒻᒪᓗ 

ᐅᓂᒃᑳᕈᒪᓕᖅᖢᑎᒃ. ᐊᒻᒪᓗ ᐅᖃᖅᑏ 

ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᔨᑐᐃᓐᓇᐃᑦ 

ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᐱᒋᐊᖅᑎᑦᑎᓯᒪᔪᖃᕐᒪᑦ, ᐊᐃᑉᐱᖅᑕᐅᕙ? 

ᒥᔅᑕ ᐅᑲᓕᖅ. ᐃᓘᓐᓇᑎ ᓈᒻᒪᒃᓴᖅᑐᐃᑦ. 

(ᑐᓵᔨᑎᒍᑦ) ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) 

ᓈᒻᒪᒃᓴᖏᑦᑐᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

(ᑐᓵᔨᑎᒍᑦ) ᑖᓐᓇ ᐱᖁᔨᕗᖔᕈᑦ ᑲᔪᓯᕗᖅ.  

 

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

22. (ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᒃᓴᑦ. 

(ᑐᓵᔨᑎᒍᑦ) ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐅᓪᓛᒃᑯᑦ ᑲᑎᒪᓛᕐᒪᑕ ᑖᒃᑯᐊ 9:00-ᒨᖅᐸᑦ 

ᐅᓪᓛᒃᑯᑦ ᑖᒃᑯᐊ ᑲᑎᒪᓛᖅᑐᑦ. 

 

ᑲᑎᒪᔾᔪᑎᒃᓴᐃᑦ ᒪᐃ 28-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᐅᓂᒃᑳᖏᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒫᓐᓇ 

ᓄᖅᑲᖓᑲᐃᓐᓇᕐᓂᐊᕋᑦᑕ ᕿᑎᖅᑰᒧᑦ ᒪᐃ 28, 

1:30-ᖑᖅᐸᑦ ᖃᐅᒃᐸᑦ. ᐃᖅᓱᒃᑏ. 

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 17:38-ᒥ



 

 

 


